
KISALTMALAR

vb. 		  : ve benzeri
vs. 		  : ve saire
yy. 		  : yüzyıl
H. 		  : hicri
M. 		  : miladi
sy. 		  : sayı
s. 		  : sayfa
vd. 		  : ve devamı
vr. 		  : varak
nr. 		  : numara
çev. 		 : çeviren
AÜ. 		 : Ankara Üniversitesi

ÖNSÖZ
Osmanlı Devleti içinde bulunduğu coğrafi yapının getirdiği imkânlarla adeta 

bir milletler mozayiği olma vasfını taşımaktadır. Bu mozayik bünyesinde barın-
dırdığı milletlerin sosyal yaşamlarında meydana gelen huzursuzlukların, hukukî 
anlaşmazlıkların bir ayna misali yansıması ve ifadesi olan şer’iye sicilleri, muh-
teva yönünden de birçok ilim dalının faydalanmasına fırsat tanıyan bir hazine 
niteliğindedir.

Tarihimizin bütünüyle kuşatıcı bir biçimde yer aldığı şer’iye sicilleri, Osman-
lı Devleti’nin ictimâi yapısının ve hukuk tarihinin aydınlatılıp ortaya konulması, 
Türk aile yapısı ve törelerinin işlerliğinin gözler önüne serilmesi, Müslüman-gay-
rimüslim şahıslara ait teferruatlı bilgilerin ışığında en küçük olayları bile tüm 
canlığıyla ortaya koyması hasebiyle Osmanlı Tarihi araştırmacıları için vazgeçil-
mez kaynaklar arasında yer almaktadır.

Bu araştırmada kaynakların gün ışığına çıkarılma çalışmalarına mütevazi bir 
katkıda bulunmak amacıyla İstanbul Müftülüğü Şer’iye Sicilleri Arşivi’nde 415 
numara ile kayıtlı Üsküdar’a ait sicilin transkripsiyonu ve ilmi tahlili yapılmak 
suretiyle üç bölüm olarak hazırlanmıştır.

Birinci bölümde Şer’iye Sicilleri’nde yer alan belge çeşitlerinin kısaca tahlili 
üzerinde durulmuştur.

İkinci bölümde Şer’î Mahkemeler ve Üsküdar Kadılığı hakkında özet bir bilgi 
verildikten sonra sicilin tanıtımı ve değerlendirilmesi yapılarak sicilde yer alan 
konulardan örnekler verilmiştir.

Üçüncü bölümde ise metnin transkripsiyonu ve indeksi yer almaktadır.
Yüksek lisans tezinden üretilmiş olan bu çalışmada ilmî desteğini her daim 

gördüğüm kıymetli hocam sayın Prof. Dr. İdris BOSTAN’a ve emeği geçen dost-
lara en kalbî duygularımla teşekkür ederim.

Dr. Öğr. Üyesi Erdal Kılıç
İMÜ Öğretim Üyesi

erdal.kilic@medeniyet.edu.tr

ÜÇÜNCÜ BÖLÜM
415 NUMARALI ÜSKÜDAR MAHKEMESİ

ŞER’İYE SİCİLİ (METİN)

Bismillahirrahmânirrahîm    fî 13 Zilka‘de sene 1158

1b1 Ma‘rûz
Sâhibe-i arz-ı hâl ihtiyâr Sâliha derûn-ı arz-ı hâlde mezkûrü’l-ism Kayıkçı Ali 

ile bâ-fermân-ı âli Dîvân-ı âlîlerinde ba‘de’t-terâfu‘ Üsküdar’a havâle olındukdan 
sonra mezbûre Sâliha Üsküdar’da Hâce Hâtûn mahallesinde vâki‘ ma‘lûmu’l-hudûd 
buyût-ı adîdeyi müştemil mülk menzilini ölünce kendüyi görüp gözetmek şartıyla 
bey‘ ve semeninden külli yevm dörder pâre nafakasına sarf eylemek üzre kavl ve 
semeninden bir nesne kabz itmeyüp ve menzil-i merkúmın hîn-i bey‘de yüz guruş 
kıymeti oldığını müseccelü’l-esâmî on bir nefer bîgaraz müslimîn mahallinde edâ-i 
şehâdet itdiklerinden sonra rızâlarıyla bey‘-i merkúmı ikãle ve menzil-i merkúmı 
mezbûr Ali Beşe sâhibesi olan mezbûre ihtiyâr Sâliha’ya redd ve teslîme ve sekiz 
aydan beri mezbûr Ali Beşe mezbûrenin nafakasına ve iktizâ iden mübâşiriyye ve 
harc-ı huccet içün otuz guruş masârrıfını mezbûr Ali Beşe›ye teslîme ol dahi kabz 
ve teslîme ve husûs-ı mezkûre müte‘allik âmme-i de‘âvîden herbiri âharın zimmetini 
ibrâ ve iskãt itdikleri Üsküdar’da ba‘de’t-tescîl mübâşiri Ali Çavuş kulları iltimâsıyla 
huzûr-ı âlîlerine i‘lâm olundı bâkï fermân men lehü’l-emrindir.

Fî 12 Zilka‘de sene 1158 

1b2 Ma‘rûz
İstanbul›da Langa’da sâkin sâhib-i arz-ı hâl Tiro nâm zimmî derûn-ı arz-ı 

hâlde mezkûrü’l-ism Üsküdârî Haydar oğlı İbrâhîm’den eşyâ-i mütenevvi‘a 
ma‘lûme semeninden yetmiş dört guruş iddi‘â ve târîh-i i‘lâm senesi Şevvâli-
nün yirmi altuncı güni sâbıkã Üsküdar nâibi İbrâhîm Efendi dâ‘îleri huzûrında 
ba‘de’t-terâfu‘ da‘vâ-yı mezkûresi vech-i şer’î üzre fasl ve husûs-ı mezbûrda 
zimmî mesfûr mu‘ârazadan şer‘an men‘ olınup ünvân-ı emr-i âlî ile masdûr ve 
târîh-i merkúme ile müverrah mazmûnı sâbit bir kıt‘a i’lâm-ı şer‘î mantûkınca bir 
def‘a şer‘le fasl ve hükm olınan da‘vânun tekrâr istimâ‘ı câiz olmamağla zimmî 
mesfûr merkúm İbrâhîm’i izrâr ve ta‘cîz müdde‘î-i merkúm Tiro tezvîrâta sâ-
lik oldığı lede’ş-şer‘i’l-enver zâhir olmağın bîvech mu‘ârazadan men‘ olunduğı 
bi’l-iltimâs i‘lâm olundı bâkï fermân men lehü’l-emrindir.

Fî 13 Zilka‘de sene 1158 

1b3 Ma‘rûz
Sâhib-i arz-ı hâl İbrâhîm derûn-ı arz-ı hâlde mezkûrü’l-ism Ahmed Odabaşı 

ile ba‘de’t-terâfu‘ mukaddemâ istidâne eylediği yüz guruş deynini mezbûr Ah-
med Odabaşı sâhib-i arz-ı hâl yedinden ahz ve istîfâ eylediği ve bilâ devr-i şer‘î 
yirmi altı guruş ahzını ikrâr ve i‘tirâf itmekle ikrâr-ı mûcebince bilâ devr-i şer’î 
makbûzı olan yirmi altı guruş giru redd ve teslîm mezbûr Ahmed Odabaşı’ya ten-
bîh olunduğı bi’l-iltimâs huzûr-ı âlîlerine i‘lâm olundı.

Fî 11 Zilka‘de sene 1158 

2a1 Ma‘rûz
Vârid olan fermân-ı âlîlerine imtisâlen taraf-ı şer‘den irsâl olınan Mehmed 

Efendi dâ‘îleri Mi‘mâr Ağa halkasından Ya‘kúb ve Halîl halîfeler vesâir bîgaraz 
müslimîn ile arz-ı hâlde mezkûr mahall-i nizâ‘un üzerine varup ba‘d-i akdi’l-meclis 
derûn-ı arz-ı hâlde mezkûrü’l-ism Mustafa’nın zevcesi Fâtıma müceddeden ebnâ 
eylediği fevkãnî odasında üç aded perceresinden câr-ı mülâsıkı sâhibe-i arz-ı hâl 
dîğer Fâtıma›nın menzilinde kuyu başında havâlesi ve zarar-ı mezkûrun def‘i bu 
kanad ve ardına pâyende vaz‘la def‘ ve Hânîfe nâm hâtûna dahi iki penceresin-
den havâle zararı birer kanad vâridine pâyende vaz‘la def‘ ve Esirci Süleymân’a 
dahi üç penceresinden mukırr-ı nisvân olan mahalle havâle zararı tahta perde ile 
def‘ olur deyü mi‘mârân-ı merkúmân icmâ‘ ve ittifâk itdiklerinde mezbûre Fâtıma 
dahi ber-vech-i muharrer havâle zararını def‘a mezbûr dâ‘îleri mahallinde tenbîh 
ba‘dehû ümenâ-i şer‘den Mehmed Emîn Çelebi ve Muhzır Mehmed ile gelüp inhâ 
eylediği mübâşiri es-Seyyid el-Hâcc Mehmed Çavuş kulları iltimâsıyla huzûr-ı âlî-
lerine i‘lâm olundı fermân men lehü’l-emrindir.

Fî 16 Zilka‘de sene 1158 

2a2 Ma‘rûz
Vârid olan fermân-ı âlîlerine imtisâlen taraf-ı şer‘den irsâl olınan Ahmed 

Efendi da‘îleri Mi‘mâr Ağa halkasından İbrâhîm ve Abdullâh halîfeler vesâir bî-
garaz müslimîn ile arz-ı hâlde mezkûr Üsküdar’da Hakkãkhâne kurbında sâhib-i 
arz-ı hâlin tasarrufında olan dakïk değirmeninün ittisâlinde olan arsa üzerine va-
rup ba‘d-i akdi’l-meclis sâhib-i arz-ı hâl mezbûr binâsına şürû‘ eylediği fevkãnî 
bir bâb mahzen içine arpa ve kettân tahammür ve güftûn vaz‘ idüp otlak ve saman 
vaz‘ itmemek üzre ve tahtısında olan mahzeni Manav tâifesine îcâr ile Manav tâi-
fesine mahsûs âlât vaz‘ınun kat‘â kimesneye zararı olmadığını mi‘mârân-ı mez-
bûrân vesâir müslimîn icmâ‘ ve ittifâk ve Ayasofya-i kebîr vakfınun kârîzi üze-
rine binâ eylediği tûlen altı buçuk ve arzan bir zirâ‘ taş duvarın kârîze zararını 
mi‘mârân-ı mezbûrân ba‘de’l-ihbâr zarar-ı mezkûrın def‘a mahall-i merkúmdan 

duvarı def‘ ve tabanda çeküp eğrilmeye alup va Hâncı İbrâhîm tarafına vaz‘ ey-
lediği üç direği dahi oldığı mahallden def‘ ve kendi cânibine bu zirâ‘-ı mahalle 
çeküp bu vechile zarar küllen def‘ olur deyü mi‘mârân-ı mezbûrân vesâir müs-
limîn icmâ‘ ve ittifâk itdiklerinde sâhib-i arz-ı hâl merkúm el-Hâcc Ahmed dahi 
minvâl-i meşrûh üzre râzı oldığını mezbûr dâ‘îleri mahallinde tahrîr ba‘de hid-
dâm-ı şer‘den Çukadâr İsmâîl ve Muhzır Ali ile meclis-i şer‘a gelüp alâ vukú‘ihî 
inhâ ve ihbâr itdikleri bi’l-iltimâs huzûr-ı âlîlerine i’lâm olundı fermân men le-
hü’l-emrindir.

Fî 18 Zilka‘de sene 1158 

2b1 Ma‘rûz
Üsküdar›da Semerciler hânında müsâfiran sâkin Yasof veled-i Evanes nâm 

zimmî Katırcı tâifesinden Mehmed bin Süleymân ile ba‘de’t-terâfu‘ mezbûr 
Mehmed târîh-i i‘lâmdan altı ay mukaddem medîne-i İzmir’de bir çan ve bir sîm-
li bıçağımı sirka itdin deyü bi-gayr-ı hakk beni mütesellim Hüseyin’e virüp bir 
ay mahbûs olup bu vechile ehl-i örfe gamz ve tecrîm âdet-i müstemirresi ol-
mağla otuz guruş tecrîm itdirmeğle mûcebini taleb iderüm deyü ba‘de’d-da‘vâ 
ve’l-inkâr müdde‘î-i mezbûr ityân-ı beyyineden izhâ beyyine bîvech mu‘ârazdan 
men‘ olunduğı Üsküdar’da ba‘de’t-tescîl bi’l-iltimâs huzûr-ı âlîlerine i‘lâm olun-
dı bâkï fermân men lehü’l-emrindir.

Fî 18 Zilka‘de sene 1158 

2b2 Ma‘rûz
Derûn-ı arz-ı hâlde mezkûr Üsküdar’da Demirciler sûku kurbında sağïr bir 

bâb hânun beş hissede bir hissesine mutasarrıf olan İbrâhîm bundan akdem 
diyâr-ı âhara nefî ve iclâ olınup hân-ı mezbûrda beş hissede bir hisseye muta-
sarrıf olmağla otuz seneden beri hân-ı mezbûrı kendi zabt ve hissedârlara kendi 
kavli ile beher şehr birer mikdâr îcâre nâmıyla virüp ol vechile kendîden râzı ol-
madıklarından gayri bu def‘a dahi diyâr-ı âhara me’mûr oldığından hissedârlar 
arz-ı hâl iderler hân-ı mezkûrda on sekiz seneden beri Odabaşı olan Süleymân bin 
Hüseyin ehl-i arz kendi hâlinde oldığı müseccelü’l-esâmî on bir nefer müslimîn 
ihbâr ve âhar dört hisse sâhibleri hâzır-ı bi’l-meclis Ali bin Mustafa nâm kimes-
neye îcâr itmeleriyle müste’cir merkúm Ali kendi hâlinde arzı ile mukayyed ve 
emîn âdemdür deyü gerek hâncı ve gerek hân-ı merkúm etrâfında ehl-i sûkdan 
müseccelü’l-esâmî mezbûr Ali içün dahi on bir nefer kimesneler ihbâr ve dört 
hisse sâhibleri mezbûr Ali›nin hân-ı merkúmı zabtıyçün fermân-ı âlî recâ itdik-
leri bi’l-iltimâs huzûr-ı âlîlerine i‘lâm olundı bâkï fermân men lehü’l-emrindir.

Fî 18 min Zilka‘de sene 1158 

3a1 Ma‘rûz
Derûn-ı arz-ı hâlde mezkûr olup Üsküdar’da Tenbel el-Hâcc Mehmed ma-

hallesinde vâki‘ ma‘lûmu’l-hudûd bir bâb Horasân değirmeni taşına ale‘l-iştirâk 
mâliklerinden Mehmed bin Seydî nâm kimesne müşterek-i sâhibe-i arz-ı hâl 
Mustafa bin Abdurrahmân ile Dîvân-ı âlîlerinde ma‘kúd-ı meclis-i şer‘-i hatîr-
de ba‘de’l-murâfa‘a ve’l-muhâssa değirmen-i mezbûrda mukaddemâ âhar hisse 
mâliki olan gâib-i ani’l-meclis İbrâhîm nâm kimesne değirmen-i merkúmda his-
se-i ma‘lûmesini târih-i i‘lâmdan dokuz ay mukaddem yüz kırk guruş semen-i 
makbûza müşterekim mezbûr Mustafa’ya bey‘ ol dahi ba‘de’l-iştirâ ve’l-kabz 
hisse-i mezbûreyi taleb iderim deyü da‘vâ itdikde gıbbe’s-suâl mezbûr Mustafa 
cevâbında ber-vech-i muharrer hisse-i mezbûreyi üç sene mukaddem merkúm 
İbrâhîm’den iştirâ ve kabz eylediğini ikrâr ve mezbûr Mustafa’nın yedinde olan 
fetvâ-yı şerîfe Zeyd ve Ömer ve bu Horasân değirmen taşına ale’l-iştirâk mâ-
likler iken Zeyd ol taşdan hissesini Bekir’e semen-i ma‘lûme bey‘ ve teslîm ile 
Ömer ve benim iznim bulınmadı deyüp bey‘i feshine kãdir olurmı el-cevâb ol-
maz bu sûretde Bekir Ömer’e ol taşı ale’l-iştirâk zabt ider ki dirken Ömer ve râzı 
olmayup ben müstakillen zabt iderim dimekle kãdir olurmı el-cevâb olmaz deyü 
husûs-ı mezbûre mutâbık bir kıt‘a fetvâ-yı şerîfe ibrâz itmeğin mûcebince müd-
de‘î-i-i mezbûr Mehmed hisse-i mezkûre içün mezbûr Mustafa’ya bîvech mu‘â-
razadan men‘ olunduğı bi’l-iltimâs huzûr-ı âlîlerine i‘lâm olundı fermân men le-
hü’l-emrindir.

Fî 30 Zilka‘de sene 1158 

3a2 Ma‘rûz
Üsküdar›da Debbâğlar mahallesinde sâkine ve zâtı mu‘arrefe olan Sâliha nâm 

hâtûn hasmı olup meclis-i şer‘a ihzâr olınan Ali Beşe ile ba‘de’t-terâfu‘ mezbûr 
Ali bin yüz elli altı senesi Rebî‘u’l-evelisinin on birinci güni târîhiyle müverrah 
yedime i‘tâ eylediği temessüki mantûkınca yedimden iktirâz ve kabz ve istim-
lâk eylediği on dört guruş ve otuz pâre hakkımı taleb iderim deyü ba‘de’d-da‘vâ 
ve’l-istintâk mezbûr Ali cevâbında ber-vech-i muharrer cihet-i mezkûreden on 
dört guruş otuz pâre müdde‘iyye-i mezbûreye deynimdir deyü ikrâr ve i‘tirâf ve 
yedine temessük i‘tâ itmişdim lâkin ben kâziben ikrâr ve i‘tirâf eyledim deyü 
ba‘de’d-def‘ ve’l-inkâr ber-vech-i muharrer ikrâr-ı mezkûrında kâzib olmadığına 
müdde‘iyye-i mezbûre Sâliha ba‘de’t-tahlîfi’ş-şer‘î mûcebince meblağ-ı merkúm 
on dört guruş ve otuz pâreyi müdde‘iyye-i mezbûre Sâliha’ya edâ ve teslîme 
mezbûr Ali’ye tenbîh olunduğı bi’l-iltimâs huzûr-ı âlîlerine i‘lâm olundı fermân 
men lehü’l-emrindir.

Fî 24 Zilka‘de sene 1158 

3b1 Ma‘rûz
Üsküdar›da sâkin Südci tâifesinden el-Hâcc İbrâhîm hasmı olup meclis-i şer‘a 

ihzâr olınan dîğer İbrâhîm ile ba‘de’t-terâfu‘ mezbûr dîğer İbrâhîm zimmetinde 
vezn ve mikdârı beynimizde ma‘lûm yirmi günlük süd bahâsından on altı guruş ve 
cihet-i karzdan on guruşuna cem‘an yirmi altı guruşun beş guruşunı mukaddemâ 
ahz ve istîfâ idüp bâkï yirmi bir guruşımı taleb iderim deyü ba‘de’d-da‘vâ mezbûr 
dîğer İbrâhîm cevâbında zikr olınan süd bahâsından on altı guruş ve karzdan on 
guruşuna cem‘an yirmi altı guruş deynimdir deyü ikrâr lâkin kabzına mu‘terif ol-
madığı beş guruşdan mâ‘adâ zikr olınan süd akçesini temâmen edâ ve teslîm idüp 
ancak beş guruş deynim bâkï kalmışdır deyü ba‘de’d-def‘ ve’l-inkâr mezbûr dî-
ğer İbrâhîm def‘-i mezkûrını isbâtdan izhâr-ı acz idüp talebiyle müdde‘-î mezbûr 
ba‘de’t-tahlîfi’ş-şer‘î mûcebince meblağ-ı merkúm yirmi bir guruşu müdde‘î-i-i 
mezbûre edâya mezbûr dîğer İbrâhîm’e tenbîh olunduğı bi’l-iltimâs huzûr-ı âlî-
lerine i‘lâm olundı.

Fî 18 Zilka‘de sene 1158 

3b2 Ma‘rûz
Üsküdar›da vâki‘ Arka hammâllarının mühimmâtlarıyçün merkúma nükûdın 

bi’l-fi‘l mütevellîsi Ahmed bin Ali yine tâife-i mezbûreden kethudâ vekîli olan 
Mustafa bin Mustafa ile ba‘de’t-terâfu‘ mezbûr Mustafa zimmetinde olan mâl-ı 
vakf seksen guruşu sâbıkã Üsküdar nâibi İbrâhîm Efendi dâ‘îleri huzûrında da‘vâ 
ve meblağ-ı mezkûr seksen guruş mâl-ı vakf zimmetinde olup kendi masârıfına 
sarfla istihlâk eylediğini ikrâr ve i‘tirâf idüp edâsına hükm-i şer‘î lâhık olmışiken 
edâda mûmâne‘at ider deyü bi’t-tevliye ba‘de’d-da‘vâ ve’l-inkâr müdde‘î-i-i 
mütevellî merkúm müdde‘âsını lede’t-tezkiye âdetleri zâhirine Üsküdar’da Sırık 
hammâllarından Ali bin Hızır ve Hasan bin Mehmed nâm kimesneler şehâdetle-
riyle vech-i şer‘î üzre isbât itmeğin mûcebince meblağ-ı merkúm seksen guruşu 
mütevellî-i mezbûr Ahmed’e edâ ve teslîme mezbûr Mustafa’ya tenbîh olunduğı 
Üsküdar’da ba‘de’t-tescîl bi’l-iltimâs huzûr-ı âlîlerine i‘lâm olundı bâkï fermân 
men lehü’l-emrindir.

Fî 25 Zilka‘de sene 1158 

3b3 Ma‘rûz
Üsküdar›da Davûd Paşa mahallesinden el-Hâcc Hüseyin hısm-ı Ekrâd tâi-

fesinden diyâr-ı Bekirden gelme Süleymân bin Mehmed muvâcehesinde târîh-i 
i‘lâmdan bir gün kabîl-i asrda mahalle-i mezbûrede sûkında vâki‘ menzilim kapı-
sına sükerân oldığı hâlde gelüp anama ve avretıma cimâ‘ lafzıyla şetm iderki bir 
ayağını kapıdan içerüsine atup hetk-i ırz ve benim içün sana işim çokdır diyerek 

ibâdullaha gelüp yedinde tahlîs itmişlerdir deyü mûcebini ba‘de’d-da‘vâ ve’l-
inkâr ahâli-yi sûkdan Arakıyyeci Molla Ömer bin Hasan ve Kadifeci İbrâhîm bin 
Ali ber-vech-i muharrer şetm eylediğine şehâdet ve Kafakçı Mehmed bin Ali ve 
Mehmed bin İbrâhîm nâm kimesneler dahi sükerân oldığı hâlde kapıdan içerüye 
bir ayağını atup menziline duhûl kasdında iken tahlîs itdiklerine edâ-yı şehâdet 
itmeleriyle mezbûr Süleymân alenen bu vechile hareketine binâen taraf-ı âlîle-
rinden te’dîb ve ta‘zîri re’y-i âlîlerine tefvîz i‘lâmıyla mezbûr Süleymân huzûr-ı 
âlîlerine irsâl olundı bâkï fermân men lehü’l-emrindir.

Fî 26 Zilka‘de sene 1158 

4a1 Ma‘rûz
Vâki‘ olan mevâdı istimâ‘ içün taraf-ı şer‘den me’zûnen irsâl olınan Mevlânâ 

Mehmed Emîn Efendi dâ‘îleri Medîne-i Üsküdar’a tâbi‘ Çengâr karyesine varup 
akd-i meclis-i şer‘-î şerîf itdikde Medîne-i mezbûrede Pazarbaşı mahallesinden 
Ağraç Ahmed Beşe ibn-i Abdullâh hasmı olup meclis-i ma‘kúd-ı mezkûre ih-
zâr olınan karye-i mezbûrede sâkin Ali Beşe ile ba‘de’t-terâfu‘ Anadolu’da Bolu 
sancağında Evlak kasabasına tâbi‘ Bolu nâm karyede yedi kıt‘a tarlalarımı mu-
kaddemâ yirmi beş guruş bedel-i makbûza bâ-ma‘rifet-i sâhib-i arz-ı mezbûr Ali 
Beşe›ye tefvîz idüp lâkin yine karye-i mezbûrede ma‘lûmu’l-hudûd harâb mülk-i 
menzil arsam ile Çay nâm mahallde bir kıt‘a bâğımı fuzûlî zabt itmekle taleb ide-
rim deyü da‘vâ itdikde gıbbe’s-suâl  mezbûr Ali Beşe cevâbında zikr olınan tar-
laları ve iddi‘â eylediği menzili arsasıyla bâğ-ı mezkûrı dahi müdde‘î-i-i merkúm 
Ahmed Beşe elli guruşa bi-safkat-i vâhideti bana bey‘ ve temlîk ve tefvîz itmeğin 
menzil-i mezbûr arsasıyla bâğ-ı merkúm şirâ’en mülküm olup bin yüz elli bir se-
nesi Rebî‘ülâhırinin on yedinci güni târihiyle müverrah huccet-i şer‘iyye mantû-
kınca bi-hakk-ı vaz‘-ı yedd iderim deyü ba‘de’d-def‘ ve’l-inkâr mezbûr Ali maz-
mûn-ı huccet-i mezkûreyi udûlden imâm el-Hâcc Sâlih Efendi ibn-i Hamza ve 
el-Hâcc Süleymân bin Osmân şehâdetleriyle isbât itmeğin mûcebince müdde‘î-i-i 
mezbûr Ahmed bîvech mu‘ârazadan men‘ olunduğını mezbûr dâ‘îleri mahallin-
de tahrîr-i ba‘de ümenâ-i şer‘le meclis-i şer‘a gelüp Ali merkúma ihbâr eylediği 
bi’l-iltimâs huzûr-ı âlîlerine i‘lâm olundı bâkï fermân men lehü’l-emrindir.

Fî 24 min Zilka‘detü’ş-şerîfe sene 1158 

4a2 Ma‘rûz
Sah İ‘lâmı mûcebince kadîmî üzre amel olınmak
Vârid olan fermân-ı âlîleri üzre Attâr tâifesinden barut ve fişek bey‘ idenler 

kadîmî üzre mahsûs ve mu‘temed adamlar ola gelüp zamân-ı kalîlden beri ba‘zı 
Attâr tâifeleri barut ve fişek bey‘ine tesaddî itmeleriyle ateş havfı olup mem-
nû‘âtdan olmağla tâife-i mezbûreden şurb-ı duhân itmez kimesneler ta‘yîn ve tah-
sîs ve âhar Attâr tâifeleri barut ve fişek bey‘ine ta‘arruz itmemek cümle ibâdullah 
hakkında enfa‘dır deyü müseccelü’l-esâmî cemm-i gafîr bîgaraz müslimîn ihbâr 
itmeleriyle ashâb-ı arz-ı hâl Attârlar kethudâsı ve esnâfının icmâ‘ ve ittifâkları 
üzre Üsküdar’da Kızlar Ağa Çeşmesi karşusında bu mahallde ve Büyük Ham-
mâm kurbında iki dükkânda cem‘an bu üç mahallde barut ve fişek bey‘ olınup bu 
nizâma muğãyir hareket ider olursa men‘ u def‘ olınmak bâbında ashâb-ı arz-ı hâl 
tuğrâ-yı emr-i âlî recâ itdikleri bi’l-iltimâs huzûr-ı âlîlerine i‘lâm olundı.

Fî 2 Zilhicce sene 1158 

4b1 Ma‘rûz
Sâhib-i arz-ı hâl Ahmed Ağa derûn-ı arz-ı hâlde mezkûr Üsküdar’da Hasan 

Ağa mahallesinde vâki‘ İcâdiye hammâmında müşâheret-i müste‘ciri Ali ile 
ba‘de’t-terâfu‘ işbu bin yüz elli sekiz senesi Zilhiccetü’ş-şerîfe gurresinden bu 
sene temâmına değin beher mâh on altışar guruş ücret ile sâhibi sâbıkãn Veliy-
yü’n-nu‘mânzâde (?) tarafından kethüdâları ve vekilleri Alîzâde İsmâîl Efendi 
bana îcâr ve yedime temessük i‘tâ idüp mezbûr Ali ile olan îcâresini fesh itmek-
le hammâm-ı merkúmı teslîm eylemek üzre tenbîh olınmak matlûbımdır deyü 
ba‘de’d-da‘vâ ve’l-istintâk mezbûr Ali cevâbında hammâm-ı merkúmda müşâhe-
ret-i müste’cir olup fesh-i îcâre olınup sâhib-i arz-ı hâl Ahmed Ağa’ya temessük 
mantûkınca gurre-i mezbûreden îcâr olunduğı mukırr u mu‘terif ve hamamcı-
lar kethudâsı tarafından çavuşları Mustafa hâzır oldığı hâlde hammâm-ı merkú-
mı mâh-ı mezbûrun üçünci isneyn güni ustalar ma‘rifetiyle mezbûr Ali teslîme 
ta‘ahhüd eylediği ba‘de’t-tescîl bi’l-iltimâs huzûr-ı âlîlerine i‘lâm olundı fermân 
men lehü’l-emrindir.

Fî gurre-i Zilhicce sene 1158 

4b2 Ma‘rûz
Sâhib-i arz-ı hâl el-Hâcc Hasan tarafından ber-vech-i âti vekîl-i sâbitü’l-vekâ-

lesi el-Hâcc Mustafa izzetlü Bostancıbaşı Ağa kulları tarafından İbrâhîm Has-
köy mübâşeretiyle meclis-i şer‘a ihzâr olınan arz-ı hâlde mezkûr el-Hâcc İbrâhîm 
nâm kimesne çiftliğinde sâkin Mehmed bin Hasan ve Ahmed bin Ömer muvâ-
cehelerinde mezbûrân-ı gãib-i ani’l-meclis refîkleri kethudâ Ali târîh-i i‘lâmdan 

yirmi gün mukaddem kendi hayvanlarını çiftlik-i mezbûrda mezrû‘a tarlalara am-
den sözi tesyîr ve bi’d-defe‘ât tenbîh olındukda mütenebbih olmayub Yûsuf nâm 
gulâmi hayvanlarını tarladan ihrâç ve âhara haps itdikde mezbûrlar çiftliğe gelüp 
gulâm-ı mezbûr Yûsuf’ı darb ve ahur kapısını şîkest ve tüfenk sıkup bu vechile 
ta‘arruz ve te‘addî itmeleriyle mûcebini bi’l-vekâle taleb iderim deyü ba‘de’d-
da‘vâ ve’l-inkâr müdde‘î-i vekîl müdde‘âsını udûlden Mustafa bin Mustafa ve 
Halîl bin Mehmed nâm kimesneler şehâdetleriyle isbât itmeleriyle mûcebince 
mezbûrân şer‘an ta‘zîr lâzım geldiği bi’l-iltimâs huzûr-ı âlîlerine i‘lâm olundı 
bâkï fermân men lehü’l-emrindir.

Fî selh-i Zilka‘de sene 1158 

4b3 Ma‘rûz
Medîne-i Üsküdar’da Hayreddin Çavuş mahallesinden mukaddemâ vefât iden 

el-Hâcc Hasan bin Satılmış bin Abdullâh nâm sâhibü’l-hayrın bin yüz kırk dört 
senesi Muharremi’nin onıncı güni târîhiyle müverrah medîne-i mezbûre kãdîsı 
İsmâîl Efendi imzâsıyla mümzâ ve mahtûm vakfiyye-i ma‘mûl bihâsı mantûkın-
ca mezbûr el-Hâcc Hasan medîne-i mezbûre hâricinde Maldepe karyesi kurbında 
vâki‘ hayâtında müceddeden binâ ve ihdâs eylediği köprisinin iktizâ iden masârıf 
levâzımına sülüs-i mâlından mevkúfe üç yüz doksan guruş nükûdın ber-mûceb-i 
şart vakf mütevellîsi Mustafa Odabaşı İbn-i Ali nâm kimesne fevt olup yeri hâli 
ve hıdmet-i lâzimesi mu‘attala kalmağla şurût-ı vakfiyede mezbûr Mustafa Oda-
başı’nın vefâtından sonra medîne-i mezbûrede hâkimü’ş-şer‘ ma‘rifetiyle vakf-ı 
mezbûre âhar kimesne mütevellî ola deyü musarrah olmağın mezbûrun yerine 
kıbel-i şer‘den mütevellî nasb olınan işbu râfi‘ı ref‘a zirâ‘at Mehmed Efendi ibn 
el-Hâcc Mustafa dâ‘îleri her vechile mahall ve müstehıkkk olmağla galle-i vakf-
dan kadr-i ma‘rûf yevmî üç akçe vazîfesi ile tevliyet-i mezkûr mezbûr dâ‘îlerine 
tevcîh ve yedine berât-ı âlîşân sadaka ve ihsân ve müceddeden mahalline kayd 
buyurulmak recâsına der-i devlet-medâr arz olundı bâkï fermân men lehü’l-em-
rindir.

Fî 28 Zilka‘de sene 1158 

5a1 Ma‘rûz
Fi’l-asl Anadolu’da Karahisâr-ı fiarkï kazâsına tâbi‘ Ezbeder karyesi re‘âyâ-

sından medîne-i Üsküdar’da kefere mahallesinde mütemekkin olup Toptaşı 
kurbında el-Hâcc Mehmed değirmeninde değirmenci iken dört sene mukaddem 
hâlik olan Pelik veled-i Malkon veled-i Markor nâm zimmînin verâseti zev-
ce-i metrûkesi sâhibe-i arz-ı hâl Oğik bint-i Evanes nâm nasrâniyye ile sulbi-
ye-i kebîre kızları tarafında ve Nazlı ve Elmas ve sağïre kızları Kıra ve Zarik 

ve verâseti ve Osti ve li ebeveyn er karındaşları Artin ve Vartavane ba‘de’l-ih-
zâr zâtı vech-i şer‘î üzre mu‘arrefe olan zevce-i mezbûre Oğik kendi nefsinden 
asîl ve sığâr-ı merkúmûnın vasî mansûbeleri olmağla vesâyeten ve merkúme El-
mas tarafından vekâleten değirmen-i mezkûrda hâlik-i mezbûrun hâli hayâtın-
da yüz altmış guruş semen-i makbûza altı re’s bârgîr vesâir âlât-ı ma‘lûmeye 
yedinde olan huccet-i şer‘iyye mantûkınca mülk-i müşterâsı olmak üzre vaz‘-ı 
yed mütehakkık olan hasmı Ovak zimmî ile Dîvân-ı âlîlerine ma‘kúd-ı meclis-i 
şer‘de ba‘de’t-terâfu‘ hâlik-i merkúmın değirmen-i mezbûrda altı aded bârgîr ve 
sâir âlât-ı ma‘lûmesiyçün beynlerinde münâza‘at-ı kesîre vukú‘ından sonra bâ 
vesâdat-i muslihûn müdde‘iyye-i merkúme da‘vâ-yı mezkûresinde bi’l-asâle ve 
bi’l-vekâle ve noksan li’s-sigâr vesâyeten yetmiş beş guruş bedel-i makbûza sulh 
olup ve hâlik-i mezbûrun değirmen-i mezkûrda âlât-ı ma‘lûmesine ve altı re’s 
bârgîre müte‘allika-i âmme-i de‘âvîden bi’l-asâle ve bi’l-vekâle mesfûr Ovak›ın 
zimmetini ibrâ ve bi’l-vesâye fâriğa olmağın mezbûre Nazlı›nın zevci ve vekîli 
müseccili Tursis bi’l-vekâle ve merkúmân Artin ve Vartavan ve mezbûre tara-
fından bi’l-asâle merkúm Ovak zimmînin zimmetini ibrâ ve iskãt değirmen idüp 
kat‘-ı münâza’a eyledikleri Üsküdar mahkemesinde ba‘de’t-tescîl bi’l-iltimâs 
huzûr-ı âlîlerine i‘lâm olundı bâkï fermân men lehü’l-emrindir.

Fî 28 Zilka‘de sene 1158 

5a2 Ma‘rûz
Târîh-i i‘lâmdan dört gün mukaddem ba‘de’z-zuhûr Üsküdar iskelesinde vâki‘ 

Vakıf handa tabla ile Miskci Acem tâifesi maktûl bulunup şer‘le keşf olındukdan 
sonra kãtili nâ ma‘lûm olup beş gün mukaddem Mekkâri tâifesinden ashâb-ı arz-ı 
hâl Za‘ferân Borlı sükkânında es-Seyyid Hasan ve Osmân ve Mustafa ve hıdmet-
kârları Mûsa on üç re’s bârgirleri ve Kayseriyyeli Nikola ve Arslan ve Abraham 
nâm zimmîler dahi yirmi altı re’s hayvanları ile hân-ı merkúmda bulunup maktûl 
mezbûrdan iki gün mukaddem nüzûl-ı mezbûrlardan kãtili suâl olındukda ma‘lû-
mun değildir deyü bi’l-külliye inkâr itmeleriyle Acem tâifesinden beytü’l-mâlini 
kabza me’mûr olan zimmî Dîvân-ı âsafîde murâfa’a-i şer‘ olınmak üzre fermân-ı 
âlî ibrâz idüp husûs-ı merkúm Dîvân-ı âlîlerine havâle olunduğı i‘lâm olundı 
vâki‘ hâli ma‘lûm-ı devletleri buyuruldukda bâkï fermân men lehü’l-emrindir.

Fî 2 Zilhiccetü’ş-şerîfe sene 1158 

5b1 Ma‘rûz
İstanbul›da Küçük Ayasofya kurbında Hüseyin Ağa mahallesi sâkinlerinden 

mukaddemâ fevt olan şehrî Mehmed bin Halîl bin Abdullâh›ın veresesinden 
li-üm karındaşı sâhib-i arz-ı hâl İsmâîl ve li ebeveyn er karıdâşı müteveffâ-yı 
Mustafa›nın kebîr oğulları İbrâhîm ve Halîl hasmları olup derûn-ı arz-ı hâlde 
mezkûrü’l-ism Çelyon İsak veled-i Salman nâm yahudi ile Dîvân-ı âlîleri 
ma‘kúd-ı meclis-i şer‘de ba‘de’t-terâfu‘ Üsküdar’a havâle olındukdan sonra arz-ı 
hâlde tasrîh olan beynlerinde ma‘lûm üzüm bahâsında ba‘de’l-hesâb üç yüz otuz 
yedi guruş müteveffâ-yı mezbûrdan bize mevrûs olmış idi deyü eyledikleri da‘vâ-
larından bâ-vesâdat muslihûn otuz beş guruş bedel-i makbûza bi’l-verâse sulh 
olup husûs-ı mezbûre ziyâde üç yüz iki guruşa müte‘allika-i âmme-i da‘âvîden 
merkúm İsak’ın zimmetini her biri ibrâ ve iskãt idüp bedel-i sulh-i merkúme vâ-
ris-i âhar zuhûr ve bir nesne ahz iderse maksûdına kefîl ve zâmin oldıkları Üskü-
dar mahkemesinde ba‘de’t-tescîl bi’l-iltimâs huzûr-ı âlîlerine i‘lâm olundı.

Fî 2 min Zilhicce sene 1158 

5b2 Ma‘rûz
Üsküdar çorbacısı kulları mübâşeretiyle bir gün mukaddem meclis-i şer‘a 

ihzâr olınan Emîne nâm hâtûn Hotin kal‘asında varışda Orta câmi‘ mahalle-
sinde sâkine olup hurrü’l-asl oldığını sâhib-i arz-ı hâl Mustafa muvâcehesinde 
da‘vâ itdikde mezbûr Mustafa cevâbında bir sene mukaddem Benderde el-Hâcc 
Hüseyin›den dört yüz guruş semen-i medfû‘a iştirâ eyledim ba‘dehû İstanbul›da 
bir esirciye bey‘ itdim hâlâ benim alâkam yokdır deyü cevâb virdikde ba‘zı müs-
limîn meclis-i şer‘de mezbûre Emîne’nin hürriyetini haber virüp mezbûr Mus-
tafa’nın bey‘ eylediği esircinin meclis-i şer‘a hâzır olması içün mezbûr Mustafa 
Üsküdar kollığına ve mezbûre Emîne subaşıya teslîm olındukdan sonra huzûr-ı 
âlîlerinde mürâfa‘a-i şer‘ içûn târih-i i‘lâm güni Kapı kethudâlarından Mustafa 
Beşe kulları yediyle huzûr-ı âlîlerine ber-mûceb-i fermân-ı âlî irsâl ve husûs-ı 
merkúm ma‘lûm-ı devletleri buyuruldukda sâdır olan fermân-ı âlîşânın arz-ı hâ-
linde kaydı olmamağla i‘lâmıyla irsâl olınmuşdur bâkï fermân emr-i hazret-i ve-
liyyü’l-emrindir.

Fî 6 Zilhicce sene 1158 

5b3 Ma‘rûz
Sâhibe-i arz-ı hâl Hadîce zâtı ba‘de’t-ta‘rîf hasmları olan Ümmü Gülsüm tara-

fından vekîl olan zevci Abdurrahmân ile Dîvân-ı âlîde ba‘de’t-terâfu‘ arz-ı hâlde 
mezkûr Üsküdar’da Dudbalı mahallesinde vâki‘ ma‘lûmu’l-hudûd mülk menzili 
olınca görüp gözetmek şartıyla bey‘ itmişdim deyü eylediği da‘vâdan meccânen 

fâriğa olup menzil-i mezkûre müte‘allika-i âmme de‘âvîden zevcân-ı mezbûrânın 
zimmetlerini ibrâ eylediği Üsküdar’da ba‘de’t-tescîl mübâşiri iltimâsıyla huzûr-ı 
âlîlerine i‘lâm olundı bâkï fermân men lehü’l-emrindir.

Fî 3 Zilhicce sene 1158 

6a1 Ma‘rûz
Derûn-ı derkenârda mastûru’l-ism Mustafa fîmâ ba‘d kendi hâlinde olmak 

üzre Üsküdar’da çörekçiler kethudâsı Hüseyin bin Hasan ve Çörekci Halîl bin 
Mustafa ve Mehmed bin Hasan nâm kimesnelerden herbiri kefîl oldıklarından 
derûn-ı derkenârda mezkûr oldığı vechi üzre ahâli-yi mahalle dahi mezbûrların 
kefâletleri üzre afv ve ıtlâkını recâ itdikleri ba‘de’t-tescîl ber-mûceb-i fermân-ı 
âlî huzûr-ı âlîlerine i‘lâm olundı bâkï fermân men lehü’l-emrindir.

Fî 7 Zilhicce sene 1158 

6a2 Ma‘rûz
Sâdır olan fermân-ı âlîlerine imtisâlen mezbûr es-Seyyid Hüseyin’e Kebe-

ciler hânında Ulu Borlı’lı es-Seyyid Mehmed kefîl-i mezbûre dahi Üsküdar’da 
Katırcılar şeyhi es-Seyyid dîğer Mehmed kefîl ve Osmân ve Mûsa ve Musta-
fa’dan herbirine Za‘ferân Borlılı es-Seyyid Mustafa bin Mehmed kefîl ve mezbûr 
es-Seyyid Mustafa’ya dahi sâbıkãn Safranbolu kãdîsı Sâlih Efendi kefîl ve Arslan 
ve Nikola ve Abram nâm zimmîlerden herbirine Kayseriyye kazâsına tâbi‘ Talas 
karyesinden mekkârî Ayân  veled-i Lefter nâm zimmî kefîl ve mersûm Ayân’a 
dahi yine Üsküdar’da Katırcılar şeyhi merkúm dîğer es-Seyyid Mehmed kefîl 
olup bu vechile kefâletleri mübâşir Kapı kethudâsı Mustafa Beşe hâzır oldığı 
hâlde tescîl olunduğı ber-mûceb-i fermân-ı âlî huzûr-ı âlîlerine i‘lâm olundı bâkï 
fermân men lehü’l-emrindir.

Fî 7 min Zilhicce sene 1158 

6a3 Ma‘rûz
Derûn-ı arz-ı hâlde mezkûrü’l-ism Emîne sâhib-i arz-ı hâl Mustafa ve Esirci 

el-Hâcc Mehmed ile ba‘de’t-terâfu‘ mezbûre Emîne Hutun kal‘asında varışda 
Orta Câmi‘ mahallesinde sâkine ve İsmâîl kasabasında el-Hâcc Ebubekir’in zev-
ce-i menkûhası olup hurrü’l-asl iken mezbûrlar rıkk alınmak üzre vaz‘-ı yed ider-
ler deyü da‘vâ itdikde Esirci mezbûr el-Hâcc Mehmed’in takrîr-i hâzır-ı bi’l-mec-
lis sâhib-i arz-ı hâl Mustafa’dan sekiz ay mukaddem iki yüz on beş guruş semen-i 
medfû‘a iştirâ ve merhûm Hüseyin Paşa hazînedârı el-Hâcc Selîm Ağa’ya bey‘ 
idüp altı ay mikdârı hazînedâr merkúm yanında olup da‘vâ-yı hürriyet itdikde 
bana red ve teslîm idüp ben dahi on altı gün mukaddem mezbûr Mustafa’ya redd 

ü teslîm ve mezbûr Mustafa’ya medfû‘um olan iki yüz on beş guruşumı hâlâ bana 
edâ itmeyüp iki yüz on beş guruşım bir Hâtûn kefîl ve zâmin olmuşdur deyü takrîr 
ve sâhib-i arz-ı hâl Mustafa dahi ber-vech-i muharrer ba‘de’t-tasdîk zikr olınan İs-
mâîl kasabasında Hâfız mahallesi sâkinlerinden olup hâlâ Üsküdar’da Tenbel el-
Hâcc Mehmed mahallesi sâkinlerinden Yûsuf bin Ahmed ve Hasan bin Abdullâh 
ve İbrâhîm bin Mustafa nâm kimesneler ile mezbûr Hasan’ın zevcesi Fâtıma bint-i 
Ahmed’den herbiri mezbûre Emîne hurrü’l-asl olup İsmâîl kasabasında el-Hâcc 
Ebûbekir’in zevce-i menkûhası oldığını herbiri edâ-i şehâdet itdiklerinde ba‘de’t-
ta‘dîl ve’t-tezkiye şehâdetleri makbûle olmağın mûcebince mezbûre Emîne’nin 
hürriyyetine hükm ve sebîli tahliye olınmak şer‘an lâzım geldiği mübâşiri Kapı 
kethudâsı Mustafa iltimâsıyla huzûr-ı âlîlerine i‘lâm olundı.

Fî 7 Zilhicce sene 1158 

6b1 Ma‘rûz
Vârid olan fermân-ı âlîlerine imtisâlen taraf-ı şer‘den irsâl olınan Mehmed 

Efendi ve Mi‘mar Ağa tarafından mu‘temed İsbîr bin Abdullâh vesâir bîgaraz müs-
limîn ile Üsküdar’da Solak Sinan mahallesi imâmı Yahyâ Efendi’nin hânesine va-
rup ba‘de akdi’l-meclis sâhib-i arz-ı hâl Ömer’in ma‘lûmu’l-hudûd mülk menzili-
nin iki aded penceresinin mezbûr Yahyâ Efendi’nin hânesinde mukırr-ı nisvân olan 
Kapı başına ve hânesini sofasına havâle zararı oldığını ve mukaddemâ havâlesi 
oldığını mazbûtü’l-esâmî yirmi nefer bîgaraz müslimîn ile mu‘temed mezbûr İsbîr 
icmâ‘ ve ittifâk itdiklerinden sonra havâle zararını tahta perde ile def‘a tenbîh eyle-
diğini mezbûr dâ‘îleri mahallinde tahrîr ve ma‘an Mürsel Ahmed bin Abdullâh ve 
Muhzır Ali bin Veli ile meclis-i şer‘a gelüp inhâ eylediği bi’l-iltimâs huzûr-ı âlîleri-
ne i‘lâm olundı bâkï fermân men lehü’l-emrindir.

Fî 13 Zilhicce sene 1158 
Tenbel mahallesi sükkânından olup fi’l-asl İsmâîl kasabasında Hâfız mahallesi 

ahâlîsinden olup Hakîm Paşa Efendi hazretleri ittibâ‘ından sâbıkã İsmâîl kãdîsı 
Mehmed Efendi ile gelüp sâlifu’z-zikr Tenbel mahallesinde sâkine Fâtıma bint-i 
Ahmed nâm hâtûna hürriyet isbât iden Emîne kendi rızâsıyla yanında sâkine olmak 
üzre tâlibe olmağla teslîm olunduğı kayd-ı şer.

Fî 15 Zilhicce sene 1158 

6b2 Ma‘rûz
Üsküdar›da Solak Sinan mahallesinde sâkine zâtı mu‘arrefe olan Emîne Hâtûn 

hasmı olup meclis-i şer‘a ihzâr olınan Abdurrahmân Efendi ile ba‘de’t-terâfu‘ 
târîh-i i‘lâm güni mezbûr Abdurrahmân Efendi muvâcehemde bana seni çuvala ko-
dırup deryâya ilkã itdiririm deyü ırzıma âr lâhık olur elfâz-ı kabîha ile şetm ve ır-

zımı hetk eyledi deyü mûcebini ba‘de’d-da‘vâ ve’l-inkâr mudde‘iyye-i mezbûre 
müdde‘âsını udûlden İbrâhîm bin Mustafa ve Mustafa bin Mehmed nâm kimesne-
ler şehâdetleriyle vech-i şer‘î üzre isbât itmeğin mûcebince mezbûr Abdurrahmân 
Efendi’ye şer‘an takrîr-i lâzım geldiği bi’l-iltimâs huzûr-ı âlîlerine i‘lâm olundı fer-
mân men lehü’l-emrindir.

Fî 14 Zilhicce sene 1158 

7a1 Ma‘rûz
İstanbul›da Katır hânı›nda sâkin Hâfız Mehmed hasmı olup yine İstanbul›da 

Okçular başında Manav Abdullâh ile bundan akdem murâfa’a oldıkda sekiz sene-
den beru şâkirdim olan gãib-i âni’l-meclis İbrâhîm’i mezbûr Abdullâh idlâl idüp 
nakid kırk guruşum ile otuz beş guruş kıymetli bir çift (?) ancak kuşak ve bir sîm 
bıçağımı şâkirdim mezbûr hân-ı mezbûrda olan odamdam ahz ve gasb ve firâr it-
mişdir mezbûr Abdullâh’ın bu vech-i muharrer ibâdullâhın şâkirdlerini idlâl âdet-i 
müstemiresi oldığını bundan akdem ba‘de’d-da‘vâ ve’l-inkâr muslihûn tavassutıy-
la da‘vâ-yı mezkûremden meccânen fâriğ olup husûs-ı mezbûre müte‘allika âm-
me-i de‘âvîden mezbûr Abdullâh’ın zimmetini ibrâ ve iskãt eylediği Üsküdar mah-
kemesinde ba‘de’t-tescîl bi’l-iltimâs huzûr-ı âlîlerine i‘lâm olundı fermân men le-
hü’l-emrindir.

Fî 17 Zilhiccetü’ş-şerîfe sene 1158 

7a2 Ma‘rûz
Sâdır olan fermân-ı âlîlerine imtisâlen derûn-ı derkenârda ismi mestûr ancak 

Hâncı İbrâhîm’in hüsn-i hâline ve lede’l-iktizâ huzûr-ı hükkâma ihzârına ve kendi 
hâlinde olup hilâf-ı şer‘-î şerîf hareket itmemek üzre sâkin oldığı mahallesi kurbın-
da sâkin kuzâtdan Sâlih Efendi ve Hâncı el-Hâcc İbrâhîm ve Hâncı el-Hâcc Meh-
med ve Semerciler kethudâsı Abdülbâkï ve Toygar Hamza ve müezzini es-Seyyid 
İsmâîl ve Tenbel mahallesi müezzini Mehmed vesâir müseccelü’l-esâmî altı nefer 
bîgaraz müslimîn ihbâr ve teklîf itdikleri mübâşir İbrâhîm Çavuş kulları hâzır oldığı 
hâlde ba‘de’t-tescîl ancak mezbûr İbrâhîm›in ıtlâkını recâ ve niyaz itdikleri ber-mû-
ceb-i fermân-ı âlî huzûr-ı âlîlerine i‘lâm olundı bâkï fermân menlehü’l-emrindir.

Fî 16 min Zilhiccetü’ş-şerîfe sene 1158 

7a3 Ma‘rûz
Üsküdar›da Yeni mahalle’de bundan akdem hâlik olan Yenaki zimmînin verâ-

seti ber-vech-i metrûkesi Fotini ve anası Lofike ve sulbiye-i kebîre kızı Senile ve 
li ebeveyn kız karındaşı dîğer Fotîni nasrâniyyeye münhasır oldıkdan sonra zev-
ce-i mezbûre Fotini tarafından vekîl oldığı Dimitri veled-i Kiryako ve Kiryako ve-

led-i Papa Sitan nâm zimmîler şehâdetleriyle sâbit olan mezbûre Senile asâleten 
ve vekâleten ve mezbûre Lofike nasrâniyye dahi asâleten zâtlarını ba‘de’t-ta’rîfi’ş-
şer‘î zikr-i âti menzile vaz‘-ı yedi mütehakkik olan hâlik-i mezbûrun kız karındaşı 
mezbûre dîğer Fotini muvâcehesinde mahalle-i mezbûrede bir tarafdan İlya ve bir 
tarafdan Doksi ve bir tarafdan Todori nâm zimmîler mülkleri ve bir tarafdan tarîk-i 
âmm ile mahdûd buyut-ı adîdeyi müştemil mülk menzil ba‘de’l-hâlik cümlemi-
ze mevrûs olmışdı deyü (...) ma‘lûmemizi da‘vâ itdiğimizde mezbûre dîğer Fotini 
cevâbında menzil-i mezbûr hâlik-i mezbûrun zarûret-i dîni içün mukaddemâ ben 
iştirâ itmişdim hattâ beş sene mukaddem mezbûrât-ı menzil-i mezkûr da‘vâsından 
zimmetimi ibrâ-i âm ile ibrâ ve iskãt itmişler idi deyü ba‘de’d-def‘ ve’l-inkâr 
mezbûre dîğer Fotini def‘i mezkûrînı isbât esnâsında iken beynimizde mus-
lihûn tavassut idüp da‘vâ-yı mezkûremizden yüz otuz guruş üzerine sulh ve 
bedel-i sulhin altmış guruşunı mukaddemâ ve yetmiş guruşunı hâlâ mezbûre dî-
ğer Fotini yedinden bi’l-iltimâs ahz ve kabz eylediği menzil-i mahdûd-ı mezkû-
re müte‘allika-i âmme-i de‘âvî ve kâffe-i mutâlibâtdan bi’l-asâle ve bi’l-vekâ-
le mezbûre dîğer Fotini nasrâniyyenün zimmetini ibrâ-yı âmm kat‘u’n-nizâ‘la 
ibrâ ve iskãt itdikleri mezbûre Fotini tasdîk idüp rızâlarıyla Üsküdar’da tescî-
li’ş-şer‘ olunduğı mübâşiri Osmân Çavuş kulları iltimâsıyla huzûr-ı âlîlerine 
i‘lâm olundı bâkï fermân men lehü’l-emrindir. 

Fî 17 Zilhiccetü’ş-şerîfe sene 1158 

7b1 Ma‘rûz
Üsküdar›da Yeni mahalleden Evadik hasmı Yorgi muvâhacehesinde târîh-i 

i‘lâm güni kapıma gelüp elinde bıçak ile kapımı depüp anama ve avretıma cimâ‘ 
lafzıyla şetm ve hetk-i ırz itmişdir deyü ba‘de’d-da‘vâ ve’l-inkâr müdde‘î-i-i mez-
bûr müdde‘âsını udûlden Çakıcı İsmâîl bin Sâlih ve Ahmed bin Abdullâh nâm ki-
mesneler şehâdetleriyle vech-i şer‘î üzre isbât itmeğin mûcebince mezbûr Yorgi-
ye ta‘zîr lâzım geldiği Üsküdar’da ba‘de’t-tescîl bi’l-iltimâs huzûr-ı âlîlerine i‘lâm 
olundı bâkï fermân men lehü’l-emrindir.

Fî 17 Zilhiccetü’ş-şerîfe sene 1158 

7b2 Ma‘rûz
Kasaba-i Tophâne’de Kalkancı mahallesinde Pehlivan el-Hâcc İbrâhîm nâm 

kimesne hasmı Ahmed bin Mehmed muvâcehesinde târîh-i i‘lâmdan üç sene mu-
kaddem İstanbul’da Tahmîs kurbında Sıra mahzende babası gãib-i ani’l-meclis 
Mehmed Ağa nâm kimesne yedimden istikrâz eylediği iki yüz yirmi altı guruş 
hakkıma oğlı mezbûr Ahmed kefîl ve zâmın olmağla meblağ-ı mezbûrdan bu 
def‘a seksen guruş ve iki def‘ada dahi yirmi beş guruşdan elli guruşuna cem‘an 

yüz otuz guruşı babası mezbûr yedinden ahz ü kabz idüp bâkï doksan altı guruş 
bi-hükmi’l-kefâle mezbûr Ahmed’den talep iderim deyü ba‘de’d-da‘vâ ve’l-inkâr 
müdde‘î-i mezbûr müdde‘âsıyçün üç nefer kimesne getürüp makbûlü’ş-şehâde 
cerh olınup husûs-ı mezbûrede tezvîr fehm olınmağla vech-i şer‘î üzre isbâta kã-
dir olmayup yemin virmeğe dahi tâlib olmamağla mûcebince müdde‘î-i mezbûr 
Pehlivan el-Hâcc İbrâhîm bilâ beyyine âdileten bîvech mu‘ârazadan men‘ olun-
duğı Üsküdar’da ba‘de’t-tescîl bi’l-iltimâs huzûr-ı âlîlerine i‘lâm olundı.

Fî 18 min Zilhiccetü’ş-şerîfe sene 1158 

7b3 Ma‘rûz
Üsküdar›da Evliyâ Hâce mahallesinden Mehmed bin Osmân yine mahalle-i 

mezbûre sâkinlerinden es-Seyyid Mustafa ve es-Seyyid Hasan ve Molla Meh-
med nâm kimesneler muvâcehelerinde hâzır-ı bi’l-meclis zevcem Ayşe’yi iğfâl 
ve bundan tefrîk itdirmemek içün ifk ü iftirâ ve bi-gayr-ı hakk zâbıta habs ve 
mahalle-i mezbûreden ihrâc sevdâsında oldıklarında mezbûrûnın ahvâlleri tefah-
hus olınmak üzre iken beynimize muslihûn tevassıt idüp bu husûs-ı mezkûreden 
fâriğ oldığımda mezbûrûn dahi fîmâ ba‘d bu gûne hareket itmemek üzre herbiri 
ta‘ahhüd eyledikleri Üsküdar’da ba‘de’t-tescîl bi’l-iltimâs huzûr-ı âlîlerine i‘lâm 
olundı bâkï fermân men lehü’l-emrindir. 

Fî 15 Zilhicce sene 1158 

8a1 Ma‘rûz
Üsküdar›da Yeni mahallede sâkin Sarrâf tâifesinden Kirkor zimmî hasmı olup 

zâtı ta‘rîf-i şer‘î ile mu‘arrefe olınan Sara bint-i Falyoz nâm nasrâniyye muvâce-
hesinde işbu târîh-i i‘lâm senesi Recebü’l-ferdi’nin yirminci güni târihiyle müver-
rah temessük mantûkınca cihet-i deyn-i şer‘iyyeden Selâmî mahallesinde sâkine 
gãibete-i ani’l-meclis Benefşe bint-i Haçador veled-i (boş) nâm nasrâniyye yedim-
den ikrâz ve kabz ve masârıfına sarfla istihlâk eylediği yetmiş guruş hakkını mez-
bûre Sara nasrâniyye bi’l-emr ve’l-kabûl kefîl ve zâmın olmağla meblağ-ı mezbûri 
kefâlet-i mezkûresine binâen mezbûre Sara’dan taleb iderim deyü ba‘de’d-da‘vâ 
ve’l-istintâk mezbûre Sara nasrâniyye ancak altı guruş ber-vech-i muharrer kefâ-
letini ikrâr mâ‘adâyı inkâr itmekle müdde‘î-i-i mezbûr müdde‘âsını udûl millet-i 
nasârâdan mahalle-i merkúme sükkânından Madoris veled-i Haçodor ve Komye-
das veled-i Serîh nâm zimmîler şehâdetleriyle vech-i şer‘î üzre isbât itmeğin mûce-
bince meblağ-ı merkúme yetmiş guruş bi’l-cümle kefâle müdde‘î-i-i mersûme Sar-
râf Kirkor’a edâ ve teslîme mezbûre Sara nasrâniyyeye tenbîh olunduğı ba‘de’t-tes-
cîl bi’l-iltimâs huzûr-ı âlîlerine i‘lâm olundı bâkï fermân men lehü’l-emrindir.

Fî 15 Zilka‘de sene 1158 



16

8a2 Ma‘rûz
Medîne-i Üsküdar’da Yeni mahalle sâkinlerinden iken mukaddemâ hâlik 

olan Serîh veled-i Ohan nâm zimmînin verâseti sulbi kebîr oğılları Komyedas 
ve Isvador›a ba‘de’l-ihzâr merkúm Komyedas kendi nefsinden asâleten ve karın-
daşı mezbûr Isvador tarafından vekâleten meclis-i şer‘-i hatîrde Kütahya ahâlî-
sinden medîne-i mezbûrede müsâfiren sâkin Mehmed Ağa ibn-i Süleymân nâm 
kimesne ile murâfa‘a-i şer‘-î şerîf oldıkda mezbûr Mehmed Ağa târîh-i i‘lâmdan 
dört sene mukaddem mevrûsumuz yedinden istidâne ve kabz eylediği yüz altmış 
guruşın kırk guruşunı hayâtında ahz idüp bâkï yüz yirmi guruşunı kable’l-ahz 
hâlik olmağın meblağ-ı merkúm bi’l-verâse taleb iderim deyü da‘vâ itdikde gıb-
les-suâl mezbûr Mehmed Ağa cevâbında mûrisleri hâlik-i mesfûre ancak altmış 
guruş deynini ikrâr ziyâdeyi inkâr ve altmış guruş deynimi dahi hâlik-i merkúme 
hayâtında tarafından tevkîl eylediği Haçador nâm zımmiye Kütahya’da teslîm 
ve îsâl eyledim deyü ba‘de’d-def‘ ve’l-inkâr mezbûr Mehmed Ağa def‘î mezkû-
rını isbâtdan izhâr-ı acz idüp yemîne dahi tâlib olmamağla mertebe-i ikrârı olan 
meblağ-ı merkúm altmış guruşı edâya mezbûr Mehmed Ağa’ya tenbîh olınup ve 
müdde‘î-i-i mesfûr ziyâde altmış guruş müdde‘âsını isbâta havâle olunduğı Üs-
küdar mahkemesinde ba‘de’t-tescîl bi’l-iltimâs huzûr-ı âlîlerine i‘lâm olundı bâkï 
fermân men lehü’l-emrindir.

Fî 20 Min Zilhiccetü’ş-şerîfe sene 1158 

8b1 Ma‘rûz
Vârid olan fermân-i âlîlerine imtisâlen taraf-ı şer‘den irsâl olınan Ahmed 

Efendi dâîleri Mi‘mar Ağa hulefâsından İbrâhîm ve Halîl halîfeler ve mübâşir 
ta‘yîn buyurılan Mustafa Çavuş kulları İstanbul ve Üsküdar’da Horasâncı ustala-
rından müseccelü’l-esâmî kimesneler ile Üsküdar›da Tenbel mahallesinde vâki’ 
bir bâb Horasâncı değirmenine varup ba‘de akdi’l-meclis değirmen-ı merkúmda 
mi‘mârân-ı mezbûrân vesâir ustaların icmâ‘ ve ittifâkları üzre ashâbı hâzır ol-
dıkları hâlde ber-mûceb-i defter-i müfredât on dört bin beş yüz elli akçe kıymet-
li mevcûd rızkın üç hissede bir hissesi hâzır-ı bi’l-meclis Ali’nin ve bu hissesi 
Mustafa’nın ve bu hissesi Mehmed’in iştirâken mâlikleri oldığı herbirinin i’tirâ-
fıyla şer‘an sâbit ve vâki‘ hâli mezbûr dâ‘îleri mahallinde tahrîr ba‘de ümenâ-i 
şer‘le gelüp alâ vukú‘a inhâ ve ihbâr idüp ve zikr olınan Horasâncı değirmeni 
taşı on iki sehm i‘tibâriyle dört sehmi sâhib-i arz-ı hâl Mustafa’nın ve iki seh-
mi Osmân’ın ve dört sehmi Mehmed’in ve birer sehmden iki sehmi arz-ı hâlde 
ismleri mastûr hâzır-ı bi’l-meclis Ali’nin ve bir sehmi gãib-i dîğer Mehmed’in 
hurda tasarruflarında oldığını herbiri ba‘de’l-i‘tirâf zikrolınan on iki sehmden 
on sehmini ashâbından hâzır-ı bi’l-meclis İsmâîl nâm kimesne yedinde olan te-

messük mûcebince istîcâr idüp ve ancak bu sehme mutasarrıf olan mezbûr Ali 
üç yeri zabt ve tasarruf idüp müste’cir-i merkúm İsmâîl yedinde olan temessük 
mantûkınca bin yüz elli dokuz senesi Muharremü’l-harâmı gurresinde zabt eyle-
mek üzre mezbûr Ali tarafından dahi âdem ta‘yîn ve vech-i meşrûh üzre nizâm 
virilüp ve muğãyir-i nizâm hareket itmemek üzre tenbîh olunduğı Üsküdar’da 
ba‘de’t-tescîl mübâşir iltimâsıyla huzûr-ı âlîlerine i‘lâm olundı bâkï fermân men 
lehü’l-emrindir. 

Fî 28 Zilhicce sene 1158 

8b2 Ma‘rûz
Üsküdar›da Gülfam mahallesinde Kalyâncı (?) Hasan yine mahalle-i mezbûre 

sâkinlerinden olup Çorbacı kulları mübâşeretiyle meclis-i şer‘a ihzâr olınan Meh-
med muvâcehesinde mezbûr Mehmed kendi hâlinde olmayup ibâdullâhun ehl-i 
iyâline fi‘l-i şeni‘ kasdıyla ta‘arruz idüp hattâ târîh-i i‘lâm gicesi ba‘de’l-mağ-
rib mahalle-i mezbûrede vâki‘ menzilime su-i kasdıyla duhûl ve şütûm-ı galîza 
ile şetm ve hetk-i ırz eylemişdir deyü ba‘de’d-da‘vâ mezbûr Mehmed cevâbında 
müdde‘î-i-i mezbûrun iyâline fi‘l-i şeni‘ kasdıyla menzil-i merkúma duhûl ey-
lediğini mu‘terif ve ahâli-yi mahalleden bîgaraz müslimîn mezbûr Mehmed’in 
ber-vech-i muharrer sû-i hâlini ihbâr itmeleriyle mezbûr Mehmed hakkında lâzım 
gelen te’dîb ve ta‘zîri re’-yi âlîlerine havâle olınup mezbûr Mehmed Çorbacı kul-
ları mübâşeretiyle huzûr-ı âlîlerine i‘lâm olundı. 

Fî 28 Zilhiccetü’ş-şerîfe sene 1158 

9a1 Ma‘rûz
Üsküdar›da Toygar Hamza mahallesinde sâkine Rukiyye bint-i Abdullâh bin 

Abdülmennân nâm hâtûnın zevci ve tarafından sâbitü’l-vekâle vekîli es-Seyyid 
İbrâhîm ve müvekkile-i mezbûre›nin hasmı Fâtıma ile ba‘de’t-terâfu‘ mezbûre 
Fâtıma târîh-i i‘lâm güni mahalle-i mezbûrede zevcem müvekkile-i mezbûre 
Rukiyye›ye kahbe ve fâhişe deyü şetm ve ırzını hetk itmekle mûcebini ba‘de’d-
da‘vâ ve’l-inkâr müdde‘î-i vekîl-i mezbûr müdde‘âsını mahalle-i mezbûrede sâ-
kin-i udûlden Ahmed bin Hasan ve es-Seyyid Hasan bin Hüseyin şehâdetleriyle 
vech-i şer‘î üzre isbât itmeğin mûcebince mezbûre Fâtıma’ya şer‘an ta‘zîr lâzım 
gelüp lâkin mezbûre Fâtıma’nın hamli oldığı zâhir olmağın ta‘zîri vaz‘ı hamline 
tevkïf olunduğı bi’l-iltimâs huzûr-ı âlîlerine i‘lâm olundı bâkï fermân men le-
hü’l-emrindir.

Fî 29 Zilhiccetü’ş-şerîfe sene 1158 

9a2 Ma‘rûz
Ashâb-ı arz-ı hâl Üsküdar›da Bulgurlu mahallesi imâmı Osmân Efendi ve 

ahâli-yi mahalleden es-Seyyid Halîl Ağa ve Mehmed Ağa ve el-Hâcc İbrâhîm 
vesâir müseccelü’l-esâmî cemm-i gafîr meclis-i şer‘a ihzâr olınan Ahmed Bey 
ibn-i İsmâîl muvâcehesinde mahalle-i mezbûrede vâki‘ Karabaş Hânı dimekle 
ma‘rûf Tahta Hân bundan akdem fevt olan Hüseyin’in kırk seneden mütecâviz 
ahâli-yi mahallenin re’y ve ma‘rifetiyle müteveffâ-yı mezbûrun taht-ı îcâresinde 
olup her vechile müteveffâ-yı mezbûrdan emniyetimiz var iken fevt olmağla mu-
tasarrıf olan mezbûr Ahmed ve şerîkleri tama‘-ı hâmlarından nâşi îcâre-i kadîme-
sine za‘fı mertebe zam ile mechûlü’l-ahvâl kimesnelere îcâre eylemek murâdıyla 
ahâli-i mahallenin râhatları bi’l-külliye ref‘ olmağla hân-ı mezbûrun etrâfı hurda 
(?) ve tahta olup ahâlî-i mahallenin emniyetleri olmadığını mezbûrun muvâce-
hesinde ihbâr ve hân-ı mezbûr fîmâ ba‘d âhara îcâr olındukda ahâli-yi mahal-
lenin re’y ve ma‘rifetleri ve mu‘temedünaleyh kimesnelere nizâm-ı kadîm üzre 
îcâr olınmak bâbında fermân-ı âlîlerin recâ ve niyâz itdikleri iki gün mukaddem 
tescîl-i şer‘î olundı ber-mûceb-i fermân-ı âlî huzûr-ı âlîlerine i‘lâm olundı.

Fî 5 min Muharremü’l-haram sene 1159 

9a3 Ma‘rûz
Medîne-i Üsküdar’da Selâmî mahallesinde mukaddemâ hâlike olan Turfende 

bint-i Arotin veled-i Evadin nâm nasrâniyyenün Meraşti zevc-i metrûki olan ve-
led-i Melkun nâm zimmî ile babası mersûm Arotin nâm zimmîye ve anası Bahar 
bint-i Zafir nâm nasrâniyyeye ve sadriye kızı Seymâ’ya ba‘de’l-ihzâr mezbûre 
Seymâ’nın babası tarafından vekîl-i müsecceli merkúm Ohan kızı müvekkile-i 
mezbûre Simânın min kabli’l-ümm-i ceddi ve Torke hâlike mezbûreye vaz’-ı yedi 
mütehakkık olan merkúm Arotin tarafından ber-vech-i âti vekîli oldığı Serkiz ve-
led-i Haçador ve Agop veled-i Danik nâm zimmîler şehâdetleriyle sâbit olan Tor-
had veled-i Niko Nikogoz nâm zimmî muvâcehesinde bin yüz (boş) guruş senesi 
fievvâli’nin yirminci güni târihiyle müverrah defter-i Kassâmda musarrah kızım 
müvekkile-i mezbûre Seymâ’ya anası hâlike-i mezbûreden mevrûs beş bin üç yüz 
elli iki akçe hisse-i irsiyyesin müvekkil-i merkúm Arotin zimmetinde olmağla ta-
leb iderim deyü ba‘de’d-da‘vâ ve’l-istintâk vekîl-i merkúm cevâbında fi’l-hakïka 
defter-i kassâm’da hisse-i bint deyü mezkûr meblağ-ı merkúm min kabli’l-ümm-i 
ceddi müvekkilim mesfûrın zimmetlerinde mersûme Seymâ’ye hâlâ deyni oldı-
ğını bi’l-vekâle ikrâru i‘tirâf itmeğin mûcebince meblağ-ı merkúmı edâ ve teslim 
vekîl-i mezbûra tenbîh olunduğı bi’l-iltimâs huzûr-ı âlîlerine i‘lâm olundı bâkï 
fermân men lehü’l-emrindir.

Fî 6 Muharremü’l-harâm sene 1159 

9b1 Ma‘rûz
Üsküdar›da Kefçe mahallesinde sâkin Ahmed Beşe hasmı olup meclis-i şer‘a 

ihzâr itdirdiği Süleymân ile ba‘de’t-terâfu‘ işbu meclis-i şer‘de mu‘âyene ve 
müşâhede olınan telli marmeşbek duhân-ı kîsem ber-mûceb-i defter-i müfredât 
eşyâm-ı memlûkem târîh-i i‘lâmdan bir ay mukaddem menzilimde sandûğımdan 
sirka olınup hâlâ duhân-ı kîsemi mezbûr Süleymân›ın yedinde bulmağla bi’l-
istihkâk taleb îderim deyü da‘vâ itdikde mezbûr Süleymân cevâbında ismi ma‘lûmım 
olmıyan bu avret bana hibe ve teslîm idüp mülk-i mevhûbı olmak üzre vaz‘-ı yedi 
ikrâr lâkin müdde‘î-i-i mezbûrun mülki oldığını inkâr idicek müdde‘î-i-i mezbûr 
da‘vâ-yı meşrûhasını udûlden mahalle-i mezbûre sükkânından Ali bin Hasan ve es-
Seyyid Mehmed bin Mustafa nâm kimesneler şehâdetleriyle vech-i şer‘î üzre isbât 
idüp müdde‘î-i-i mezbûr ba‘de’t-tahlîfi’ş-şer‘î mûcebince ba‘de’l-hükm müdde‘î-i 
mezbûrun menzili açılup eşyâsı sirka olınmağla husûs-ı merkúmda mezbûr Süley-
mân müttehim olmağla hibe iden avreti ihzârıyla hakïkat-i hâl ma‘lûm olmak içün 
mezbûr Süleymân i‘lâmıyla huzûr-ı âîlerine irsâl olundı.

Fî 22 Zilhicce sene 1158 

9b2 Ma‘rûz
Anadolu’da Van sancağında Bâyezîd toprağında vâki‘ Sarpehan nâm karye 

re‘âyâsından Kazar veled-i Yolci nâm şâbb-ı emred zimmî kendüyim rıkk almak 
üzre vaz‘-ı yedi mütehakkik olan hasmı Kayseriyyeli sâhib-i arz-ı hâl Hüseyin bin 
Mustafa nâm kimesne ile bâ-fermân-ı âlî Mehmed Çavuş mübâşeretiyle Dîvân-ı 
âlîlerinde ma‘kúd-ı meclis-i şer‘de ba‘de’t-terâfu‘ merkúm Kazar ben hürrü’l-asl 
olup babam ismi Yolci veled-i Ohan ve anam ismi Köle ve maskat-ı re‘sim sâli-
fu’z-zikr Sarpehan karyesi olmağla bu isme asla rıkk târî olmış değil iken mezbûr 
Hüseyin rıkk olmak zu‘mıyla bi-gayr-ı hakk bana vaz‘-ı yed idüp suâl olınup sebî-
lim tahliye olınmak murâdımdur deyü da‘vâ itdikde gıbbe’s-suâl mezbûr Hüseyin 
cevâbında fi’l-vâki‘ târîh-i i‘lâmdan altı ay mukaddem merkúm Kazarı Kayseriy-
yeli gãib ani’l-beled el-Hâcc Mûsâ oğlı Mehmed nâm kimesneden bedel-i ma‘lûme 
ve makbûza rıkk olmak üzre iştirâ ve bu vechile vaz‘-ı yedini ikrâr lâkin hürrü’l-asl 
oldığını inkâr itmekle müdde‘î-i-i mesfûr Kazar ber-vech-i muharrer müdde‘âsı-
nı udûlden mârru’z-zikr Bâyezîd ahâlîsinden olup mahmiyye-i İstanbul’da Sultân 
Mehmed Hân hazretlerinün câmi‘-i şerîf kurbında Karaman nâm mahallde Soğancı 
Başı Hânı dimekle ma‘rûf hânda sâkin lede’t-tezkiye adâletleri zâhir Berber Ali bin 
el-Hâcc Ahmed ve Mehmed bin Ya‘kúb nâm kimesneler şehâdetleriyle şer‘an isbât 
itmeğin mûcebince merkúm Kazar zımînin hürriyetine ba‘de’l-hükm ve‘t-tenbîh 
bi’l-iltimâs huzûr-ı âlîlerine i‘lâm olundı bâkï fermân ve men lehü’l-emrindir.

Fî 10 Muharremü’l-harâm sene 1159 

10a1 Ma‘rûz
Vârid olan fermân-ı âlîlerine imtisâlen derûn-ı derkenârda mastûru’l-ism sâ-

hib-i arz-ı hâl Süleymân fîmâ ba‘d kendi hâlinde olmak üzre Bulgurlu imâmı Ab-
dülmennân Efendi ve Kısıklı Imâmı Halîl Efendi ve ahâlîsinden Mehmed Beşe 
ve dîğer Mehmed Beşe ve Ömer Beşe ve Hasan Beşe ve İbrâhîm Çelebi nâm 
kimesnelerden herbiri ıslâh-ı nefs itdiğin ba‘de’l-ihbâr mezbûr Süleymân nef-
sine ve hîn-i mutâlebede huzûr-ı hükkâma ihzârına dayısı Hüseyin Beşe ibn-i 
Hasan ve Ahmed bin Abdullâh ve Mustafa bin Ahmed nâm kimesneler tekeffül 
idüp mezbûrûn dahi beyne’l-ahâlî mu‘temed-i aliyye adamlar olmağla mezbûr 
Süleymân’ın afv u ıtlâkını recâ eyledikleri ba‘de’t-tescîl ber-mûceb-i fermân-ı âlî 
huzûr-ı âlîlerine i‘lâm olundı fermân men lehü’l-emrindir.

Fî 12 min Muharremü’l-harâm sene 1159 

10a2 Ma‘rûz
Sâdır olan fermân-ı âlîlerine imtisâlen izzetlü Bostancıbaşı Ağa tarafından 

ta‘yîn olınan Üsküdar Ustası ve İbrâhîm Hasköy kulları mübâşeretiyle sâhibe-i 
arz-ı hâl Ayşe Hâtûn’ın vekîli Mehmed Ağa hâzır oldığı hâlde meclis-i şer‘a ihzâr 
olınan Menzilci oğlı Molla Ahmed ve Manav oğlı dimekle ma‘rûf Ömer muvâce-
helerinde gicelerde müvekkilem mezbûrenin menzilini taşlayup muzınnam mez-
bûrân olmağla mûcebini ba‘de’d-da‘vâ ve’l-istintâk mezbûr Menzilci oğlı Molla 
Ahmed bi’l-külliye inkâr ve mezbûr Ömer menzil-i merkúmı gicelerde ben taşla-
dım deyü ikrâr ve i‘tirâf itdikden sonra meclis-i şer‘a hâzırûn olan Mehmed Paşa 
mahallesinde imâm vekîli Hüseyin Efendi ve el-Hâcc İsmâîl ve Mustafa Odaba-
şı ve el-Hâcc Mehmed ve Mehmed Çelebi ve es-Seyyid Feyzullâh ve Osmân ve 
İbrâhîm vesâir cemm-i gafîr ve cem‘-i kesîr müseccelü’l-esâmî kimesneler mez-
bûr menzilci oğlı Molla Ahmed’i terbiye idüp kimesnesi olmadığından ba‘zı eş-
hâs ile konışur bu âna gelince yaramazlığını görmedik deyü cemâ‘at-i müslimîn 
bi’l-muvâcehe meclis-i şer‘de haber virdiklerinden mezbûr Molla Ahmed mec-
lis-i şer‘de sakalını salıvirüp fî-mâba’d tahsîli ilm-i şerîfe sa‘î idüp kendi hâlinde 
olmak üzre te’dîb ve müstağfer olup mezbûr Ömer’in i‘tirâfı üzre mezbûr Molla 
Ahmed’in emriyle ahz olınca gicelerin taşlanup ve sâkin oldığı hâne sâhibi olup 
altı aylık kirâmı almıyacak olup ol-vechile taşladım deyü ikrâr ve i‘tirâf idüp ik-
râr ale’l-gayr-i meşrû‘ olmayup şer‘an te’dîb ve ta‘zîr lâzime gelüp mübâşir kul-
ları iltimâsıyla huzûr-ı âlîlerine arz ve i‘lâm olundı fermân men lehü’l-emrindir.

Fî 12 min Muharremi’l-haram sene 1159 

10a3 Ma‘rûz
Üsküdar›da Kâtib Hüseyin ve kazânın mütevellîsi Hâfız Mehmed Efendi 

hasmı Hüseyin Beşe ibn-i Bayram muvâcehesinde mezbûr Hüseyin Beşe târîh-i 
i‘lâmdan üç sene mukaddem asl-ı mâlı vâkıfda istidâne ve kabz eylediği altmış 
guruş deyni mukãbelesinde yirmi beş guruş kıymetli bir cevâhir kuşağı rehn ol-
mağla meblâğ-ı merkúmı taleb iderim deyü da‘vâ itdikde gıbbe’s-suâl mezbûr 
Hüseyin Beşe cevâbında ber-vech-i muharrer altmış guruş mütevelli-yi mezbû-
re deyni oldığını ikrâr ve i‘tirâf itmeğin mûcebince meblağ-ı merkúmı mütevel-
li-yi mezbûre edâ ve rehn mezkûrînı tahlîsa-i mezbûr Hüseyin’e tenbîh olunduğı 
bi’l-iltimâs huzûr-ı âlîlerine i‘lâm olundı bâkï fermân men lehü’l-emrindir.

Fî 13 min Muharremü’l-harâm sene 1159 

10b1 Ma‘rûz
Üsküdar›da Kãdîasker mahallesinde sâkine ve zâtı mu‘arrefe olan Fâtıma 

bint-i Abdullâh zevci Ahmed bin Nasûh muvâcehesinde mezbûr Ahmed bundan 
akdem mahalle-i mezbûrede vâki‘ ma‘lûmu’l-hudûd mülk menzilimi otuz guruşa 
âhara bey‘ ve meblağ-ı mezbûr otuz guruşı kendi masârıfına sarfla istihlâk itmekle 
taleb iderim deyü ba‘de’d-da‘vâ ve’l-ikrâr mûcebince meblağ-ı merkúm otuz gu-
ruşı müdde‘iyye-i mezbûre Fâtıma’ya edâya merkúm Ahmed’e tenbîh olunduğı 
bi’l-iltimâs huzûr-ı âlîlerine i‘lâm olundı fermân men lehü’l-emrindir.

Fî 9 min Muharremü’l-harâm sene 1159 

10b2 Ma‘rûz
Vârid olan fermân-ı âlîlerine imtisâlen taraf-ı şer‘den irsâl olınan Ahmed 

Efendi dâ‘îleri İzzetlü Bostancıbaşı Ağa tarafından mübâşir ta‘yîn buyurılan 
İbrâhîm Haseki ve Çukadâr Mustafa Üsküdar ustası kulları vesâir cemâ‘at-i müs-
limîn ile Medîne-i Üsküdar’da Hâce Hâtûn mahallesi hudûdında vâki‘ Barut-
cı Selîm bağçesi deyü îrâdında târîh-i i‘lâm güni res-i maktû‘a ismi nâ ma‘lûm 
bir avret çuval içinde mezbûre maktûle bulınmağla maktûle mezbûre nisâ tâife-
sinden. Ümmühânî bint-i Mehmed ve Ayşe bint-i Mustafa nâm hâtûnlara irâ’et 
olındukda a‘zâsında kat‘a eser cerh olmayup ancak mezbûre maktûle bulınmadığı 
mezbûr dâ‘îleri mahallinde ba‘de’l-keşf ve’l-mu‘âyene ümenâ-i şer‘le meclis-i 
şer‘a gelüp alâ vukú‘ihî inhâ eylediği mübâşir-i merkúm iltimâsıyla huzûr-ı âlîle-
rine i‘lâm olundı bâkï fermân men lehü’l-emrindir.

Fî 17 min Muharremü’l-harâm sene 1159 

10b3 Ma‘rûz
Sâhibe-i arz-ı hâl Kara Kezban nâm hâtûnın hasmı derûn-ı arz-ı hâlde mezkû-

rü’l-ism Üsküdârî Hammâmcı oğlı Ali nâm kimesne Dîvân-ı âlîlerinde ma‘kúd-ı 
meclis-i şer‘de mezbûre ile ba‘de’l-murâfa‘a mezbûre Kezban mukaddemâ ye-
dimden istidâne idüp bin yüz elli dört senesi Cemâziyelâhırı’nın evâsıtı târihiy-
le müverrah deyn-i temessüki mantûkınca otuz bir miskãl beher miskãli dörder 
guruş kıymetli bir bilâziği yüz yedi guruş deyni mukãbelesinde yedimde rehn 
olmağın sâlifu’z-zikr bilâziğini târîh-i mezbûrede Dede Efendi nâm kimesne hâ-
nesinde kendüye teslîm ve yüz yedi guruş bana deyni oldığını Üsküdar’da Top-
taşıı nâm mahallde Berber Süleymân dükkânında ikrâr ve meblağ-ı merkúmın 
yirmi dört guruşun ahz bâkï seksen üç guruşun mezbûre Kezbandan taleb iderim 
deyü da‘vâ itdikde gıbbe’s-suâl mezbûre Kezban cevâbında müdde‘î-i-i mezbûre 
ancak elli guruş deyni olup ahzını mu‘terif yirmi dört guruşdan mâ‘adâ bâkï yir-
mi altı guruş deynini ikrâr ve ziyâdeyi ve gerek bilâziğinin kabzını bi’l-külliye 
inkâr itmekle müdde‘î-i-i mezbûr Ali müdde‘âsını beyân içün ale’t-tevâlî elli gün 
ba‘de’l-imhâl ve’l-istimhâl bu vechile isbâta kãdir olmayup yemîne dahi taleb ol-
mağla mezbûr Ali ikrârı üzre zikr olınan bilâziğin ayni mevcûd ise ayni değil ise 
kıymet-i mezkûresin mezkûre Kezban’a edâ ve teslîme ve mezbûre Kezban dahi 
mu‘terif oldığı yirmi altı guruşı edâya her birine ba‘de’t-tenbîh mübâşiri Kapı 
kethudâsı İsmâîl Beşe kulları iltimâsıyla huzûr-ı âlîlerine i‘lâm olundı bâkï fer-
mân men lehü’l-emrindir.

Fî 18 Muharremü’l-harâm sene 1159 

11a1 Ma‘rûz
Târîh-i i‘lâmdan iki gün mukaddem Üsküdar hâricinde Barutçı Müteveffâ 

Selîm bağçesi dimekle ma‘rûf bağçe duvarı kurbında tarîk-ı âmmda çuval için-
de bir avret cenâzesi sâdır olan fermân-ı âlîlerine imtisâlen Haseki kulları ve 
usta ve Bostancıbaşı Ağa çukadârı mübâşeretiyle ma‘rifet-i şer‘le keşf olunduğı 
bundan akdem huzûr-ı âlîlerine i‘lâm olınup usta kulları neferâtından iki nefer 
Bostanî meyyit bulunup keşf olınan mahallden alâmet-i dem-i izni Üsküdar’da 
Torbalı mahallesinde Mastûr Mehdi dimekle ma‘rûf kimesnenin kapısına gelince 
câ-be-câ mahallde alâmet-i dem-i mu‘âyene itdik deyü ba‘de’l-ahbâr muzınna-i 
töhmet oldıkları ecilden mezbûr Mehdî ahz olınmayup sulbi kebîr oğlı Mustafa 
ve zevcesi Fâtıma ahz olınmalarıyla mezbûr Mustafa istintâk olındukda cevâbın-
da maktûle mezbûreye adâvetim olmağla Kalyoncı tâifesinden Uzun Ahmed ve 
Bilecikli Deli İbrâhîm ben ücret virüp ânlar dahi bulındığı mahall kurbında bâğ 
içinde katl ve ser-i maktû‘ını bana getürmüşlerdir deyü takrîr itdikden sonra key-
fiyetleri mahallesi ahâlîsinden müseccelü’l-esâmî kimesnelerden suâl olındukda 

mezbûrân Mustafa ve Fâtıma ve zevci gãib-i mezbûr Mehmed kendi hâlinde ol-
mayup dâimâ erâzil-i eşkiyâ gelüp ol vechile katli nüfûs ve ibâdullâhın mâllarını 
nehb-i gâret âdet-i müstemireleri oldığı mahalle-i mezbûre imâmı Süleymân ve 
müezzin Ali Vanlılı mahalleden Mehmed Efendi ve Hasan Ağa ve Mehmed Çele-
bi ve el-Hâcc Mustafa ve Selîm Beşe ve dîğer Mustafa ve Ali ve Abdurrahmân ve 
Süleymân ve es-Seyyid Mustafa nâm kimesnelerden herbiri sû-i hâllerine şehâ-
det itmeleriyle mezbûrlar mâr-ı (?) veliyyü’l-emr ile siyâsete cezâlar icrâ olın-
mak iktizâ itmekle usta kulları habsine virilüp huzûr-ı âlîlerine irsâl olınmışlandır 
ma‘lûm-ı devletleri sorıldıkda cezâ ve cezâları te’dîb ve ta‘zîrleri re’y-i âlîlerine 
vechile bıyurılsa emr hazret-i veliyyü’l-emrindir hâlleri ihbâr ve usta kulları hab-
sinde olan mezbûrân Mustafa ve Fâtıma haklarından iktizâ iden te’dîb takrîrleri 
re’y-i âlîlerine havâle ve i‘lâmlarında huzûr-ı alîlerinde irsâl olundı bâkï fermân 
hazret-i veliyyü’l,emrindir.

Fî 19 Muharrem sene 1159 

11a2 Ma‘rûz
Demürci tâifesinden Usta Hasan hasmı olan Ekrâd tâifesinden olup müd-

de‘î-i-i mezbûrun dükkânında işçi Hüseyin Üsküdar ustası kulları mübâşeretiyle 
meclis-i şer‘a ihzâr ve muvâcehesinde târih-i i‘lâmdan bu gice mukaddem Üskü-
dar’da Toptaşı nâm mahallde dükkânım derûnında mahfûz üç yüz vukıyye çubuk 
demür sirka olınup mezbûr Hüseyin muzınnam olmağla taleb iderim deyü da‘vâ 
ve mezbûr Hüseyin’in menzilini usta mübâşereti ve ma‘rifet-i şer‘le tecessüs ve 
altmış üç vukıyye çubuk demür zuhûr idüp meclis-i şera getürdüklerinde mezbûr 
Hüseyin cevâbında kendi menzilinden ihrâc olınup meclis-i şer‘de mu‘âyene olı-
nan demüri müdde‘î-i-i mezbûrun dükkânından gice hâlinde sirka ve kendi men-
ziline nakl eylediğini ve zikr olınan demüri müdde‘î-i-i mezbûre ba‘de’t-teslîm 
mezbûr Hüseyin bu vechile sirka töhmetiyle ahz olınmağla te‘dîb ve ta‘zîri re‘y-i 
âlîlerine havâle ve usta kulları mübâşeretiyle sârık-ı mezbûr Hüseyin i‘lâmıyla 
huzûr-ı âlîlerine irsâl olundı bâkï fermân men lehü’l-emrindir.

Fî 21 Muharremü’l-harâm sene 1159 

11b1 Ma‘rûz-ı dâ‘î Devlet-i aliyyeleridir ki
Medîne-i Üsküdar iskelesinde vâki‘ Arka Hammâlı tâifesinden müseccelü’l-

esâmî seksen nefer kimesneler ber-vech-i âtî mâlikâne hammâllar kethudâsı ta-
rafından kethudâ vekîli Mustafa bin Mustafa nâm kimesneyi meclis-i şer‘a ih-
zâr ve herbiri muvâcehesinde mezbûr Mustafa kendi hâlinde olmayup cebâbi-
reden olmağla hammâl fukarâsına birer mukaddem mezbûrı meclis-i şer‘a ihzâr 
ve hukúk-ı da‘vâmızdan üzerine şer‘an seksen guruş hükm ve edâsına tenbîhi 

vekâlet ref‘ olınmak üzre teşekkî tescîl-i şer‘ olınup ve bundan mâ‘adâ yüz elli-
şer nefer kimesneden kefîl-i mâl nâmıyla on altışar pâre aldığı ikrâr idüp kethu-
dâlıkdan azl ü men‘ olmışken yine mütenebbih olmayup tama‘-ı hâmından nâşi 
vekâlet mezbûreyi ibkâ ve ber-vech-i muharrer fukarâ ve zu‘afâyı ta‘cîz ve ren-
cîde itmekden hâlî olmamağla mezbûr Mustafa’nın fukarâya îsâl mazarrat âdet-i 
müstemiresi oldığına binâen bir vechile emn ü râhatımız yokdır deyü sû-i hâlini 
ihbâr ve mezbûrun mu‘ayyen müşîresi olmağın vekâletinden ihrâc şerr ü mazar-
râtı fukarâ üzerinden ref‘ bıyurılup kılâ‘-ı şer‘den birine ıslâh-ı nefs idince kal‘a 
bend buyurılmak emr-i sevâb oldığı huzûr-ı âlîlerine i‘lâm olundı bâkï fermân 
hazret-i men lehü’l-emrindir.

Fî 22 min Muharremü’l-harâm sene 1159 

11b2 Ma‘rûz
Mekkârî tâifesinden Üsküdar’da Korı Balık hânında müsâfir sâkin es-Seyyid 

Kãsım yine tâife-i mezbûreden es-Seyyid Ahmed ile ba‘de’t-terâfu‘ fiâm-ı şerîf-
den Üsküdar’a dâhil olınca beher re’sini otuzar guruşa olmak üzre benden istîcâr 
eylediği beş re’s bârgîrlerüm ile edâ-i hıdmet eylediğimden sonra müstehıkk ol-
dığım yüz elli guruşun yirmi iki guruş on altı pâresi yem ve saman içün ahz ve 
istîfâ idüp bâkï yüz yirmi yedi guruş ve yirmi dört pâre hakkımı taleb iderim deyü 
ba‘de’d-da‘vâ ve’l-istintâk mezbûr es-Seyyid Ahmed cevâbında bâlâda mezkûr 
bârgîrler ücreti yüz elli guruşdan kabzına mu‘terif oldığı yirmi iki guruş on altı 
pâreden mâ‘adâ yüz yirmi beş guruşunı târîh-i i‘lâmdan iki ay mukaddem fiâm-ı 
şerîfde huzûr-ı müslimînde müdde‘î-i-i mezbûra edâ ve teslim eyledim deyü 
ba‘de’d-def‘ ve’l-inkâr def‘-i mezkûrîni lede’t-tezkiye adâletleri zâhir Mekkâri 
tâifesinden Üsküdar’da Dârüssa‘âde Ağa çeşmesi kurbında vâki‘ Çavuşbaşı hâ-
nında sâkin es-Seyyid Ahmed bin Mehmed es-Seyyid İbrâhîm bin Mehmed nâm 
kimesneler şehâdetleriyle vech-i şer‘î üzre isbât itmekle mûcebince zikr olınan 
yüz yirmi beş guruş içün müdde‘î-i-i mezbûr es-Seyyid Kãsım bîvech mu‘âraza-
dan ba‘de’l-men‘ yüz dört pâre müdde‘î-i mezbûrun merkúm es-Seyyid Ahmed 
zimmetinde bâkï hakkı kalmağla mezbûr es-Seyyid Ahmed dahi mezbûr es-Sey-
yid Kãsım’dan ziyâde on üç guruş dört pâre içün mezbûr es-Seyyid Ahmed şâhi-
de havâle olunduğı ba‘de’t-tescîl bi’l-iltimâs huzûr-ı âlîlerine i‘lâm olundı bâkï 
emr-i fermân men lehü’l-emrindir.

Fî 22 Muharremü’l-harâm sene 1159 

11 b3 Ma‘rûz
Üsküdar›da Yeni mahallede sâkin Sarrâf tâifesinden Komyadas nâm zimmî 

hasmı olup meclis-i şer‘a ihzâr itdirdiği İsrâil nâm zimmî ile ba‘de’l-murâfa‘a 

mezbûr İsrâil târîh-i i‘lâmdan dokuz gün mukaddem dükkânımda yedimden ik-
râz ve kabz ve kendi masârıfına sarfla istihlâk eylediği elli guruşlık cedîde pâre 
hakkım olmağla taleb iderim deyü ba‘de’d-da‘vâ ve’l-inkâr müdde‘î-i-i mezbûr 
müdde‘âsını udûl-i millet-i nasârâdan lede’t-tezkiye adâletleri zâhir sarrâf Kirkor 
veled-i Haçador ve Artin veled-i Haçik nâm zimmîler şehâdetleriyle vech-i şer‘î 
üzre isbât itmeğin mûcebince meblağ-ı merkúm elli guruş müdde‘î-i-i mezbû-
re edâ ve teslîm mezbûr İsrâil’e mütenebbih olunduğı Üsküdar’a ba‘de’t-tescîl 
huzûr-ı âlîlerine i‘lâm.

Fî 24 

12a1 Ma‘rûz
Üsküdar›da Ayazma bağçesi neferâtından Yûsuf bin Hüseyin hasmı Üskü-

dar’da Mîrâhur mahallesinde Ahmed bin İsmâîl ile ba‘de’t-terâfu‘ târîh-i i‘lâm-
dan bir gün mukaddem ba‘de’l-asr mahalle-i mezbûrede tarîk-i âmmda yatağan 
ta‘bir olınur âlât-ı câriha ile âmden mezbûr Yûsuf ‘ın sol elinin sebâbe ta‘bir 
olınur bir parmağı ve vustâ bu iki parmakları üzerlerine darb u cerh idüp hat-
tâ ber-vech-i muharrer darb u cerh eylediğini ikrâr ve i‘tirâfına mahalle-i mez-
bûre ahâlîsinden imâm vekîli Ahmed Halîfe ve Süleymân Ağa ve Abdurrahmân 
Ağa nâm kimesne şehâdetleriyle vech-i şer‘î üzre isbât idüp husûs-ı mezbûrda 
nazar-ı hâle olmayup mâle olmağın mûcebince cerh-ı mezkûrın yed’ine tevkïf 
olındukdan sonra zikr olınan Mîrâhur mahallesi ahâlîsinden müseccelü’l-esâmî 
on bir nefer kimesneler mezbûr Ahmed erâzil zümresinden olup ber-vech-i mu-
harrer kendi hâlinde olmadığını şehâdet iderler ma‘lûm-ı devletleri içün mübâşir 
İbrâhîm Hasköy kulları iltimâsıyla huzûr-ı âlîlerine i‘lâm olundı bâkï fermân men 
lehü’l-emrindir. 

Fî 24 Muharremü’l-harâm sene 1159 

12a2 Ma‘rûz
Müteveffâ Bostancı Mehmed’in sağïre kızı Hadîce’nin tesriye (?) emrine 

vasî mansûbı ol müderrisîn-ı kirâmdan sâhib-i arz-ı hâl es-Seyyid Mustafa Efen-
di’nin yedinde olan temessük nâtık oldığı üzre derûn-ı arz-ı hâlde mezkûr Bostanî 
es-Seyyid zimmetinde mâl-i yetimden olmak üzre iki yüz elli altı guruşı vesâyeti 
hasebiyle bi’t-temâm ahz ü kabz eylediğini meclis-i şer‘de ba‘de’t-takrîr tescîl-i 
şer‘î ve mezbûr es-Seyyid Mehmed dahi tasdîk eylediği mübâşiri Halîl Haseki 
kulları iltimasıyla huzûr-ı âlîlerine i‘lâm olundı bâkï fermân men lehü’l-emrindir.

Fî 24 Muharremü’l-harâm sene 1159 

12a3 Ma‘rûz
Üsküdar›da Bağçevân tâifesinin kethudâları İbrâhîm ve Yiğitbaşı giru 

vesâir müseccelü’l-esâmî kimesneler meclis-i şer‘de tâîfe-i mezbûreden gãib-i 
ani’l-meclis şebeke-i Kostantîn içün mezbûrun îcâresinden olan bağçeye ba‘zı 
erâzil-i eşhâs getürüp i‘tâ‘atdan udûl ve evzâ‘ ve etvâr-ı Bağçevân tâifesinin 
nizâmlarına muğãyir hareketi sebebiyle emniyetimiz ref‘ ve huzûr-ı hükkâma ih-
zâr murâd eylediğimizde firâr itmekle gãib-i mezbûr bağçevânın umûrından ihrâc 
ve fîmâ ba‘d bağçevân olmamak üzre takrîrimiz tescîl ve i‘lâm olınmak matlûbı-
mızdır didiklerinde vâki‘ hâli iltimâsıyla huzûr-ı âlîlerine i‘lâm olundı bâkï fer-
mân men lehü’l-emrindir.

Fî 26 min Muharremü’l-harâm sene 1159 

12a4 Ma‘rûz
Sâhibe-i arz-ı hâl Yakut nasrâniyyenün derûn-ı arz-ı hâlde isimleri mastûr 

hasmları Sale ve kızı Dasike nâm nasrâniyyeler ile arz-ı hâlde tafsîl ve ayân olun-
duğı vech üzre darb ve İstafen da‘vâsı olmağla sâdır olan fermân-ı âlîleri üzre 
mezbûretânı ihzâr-ı şer‘ içün mahalle subaşısı ve ihtiyârları ma‘rifetiyle taraf-ı 
şer‘den mahzar-ı bendeleri mezbûretânun Üsküdar’da sâkine olmadıkları Yeni 
mahallede menzili kapısına varup bi’d-defe‘ât da‘vet-i şer‘ itdiklerinde menzil-
lerinde ihfâ idüp bir vechile mezbûretânı ihzâr-ı şer‘ mümkün olmayup adem-i 
itâ‘atlarını subaşı ve mahzar-ı bendeleri meclis-i şer‘a gelüp inhâ itdikleri huzûr-ı 
âlîlerine i‘lâm olundı.

Fî 16 Safer sene 1159 

Musahhah
İ‘lâmı mûcebince mahalleden ihrâc ve şakıyyûn-ı mezbûrûn dahi ahz ve dahi 

Bostancıbaşı Ağa ma‘rifetiyle Bozcaada cezîresinde cezîrebendleriyçün hükm 
buyuruldu.

12b1 Ma‘rûz
Târîh-i i‘lâmdan on sekiz gün mukaddem sâhibe-i arz-ı hâl iltimâsıyla sâdır 

olan fermân-ı âlîlerine imtisâlen arz-ı hâlde isimleri mastûr mahalle-i mezbûrede 
sâkin Menzilcioğlı Ahmed ve refîkleri Sarı Mustafa ve Selîm ve Kara Karaoğ-
lı içün gicelerde sâhibe-i arz-ı hâlin menzili taşlanup mezbûrûn mazanna olmak 
üzre ahâlî-i mahalle ihbâr ve mezbûr Menzilcioğlı Ahmed’in sakalı salıvirilüp 
i‘lâm olındukdan sonra İstanbul’a eniştesi yanına irsâl olınup bu müddetde cuma 
ve cumartesi gicelerinde müsâferet-i tarîk ile mezbûr Ahmed anası menziline gel-
dikde yine gice hâlinde menzil-i mezbûr taşlanup menzil emniyetimiz ref‘ olmış-

dır deyü tekrâren arz-ı hâl ve bu def‘a sâdır olan fermân-ı âlîlerine imtisâlen usta 
kulları mübâşeretiyle yine ahâlî-i mahalleden müseccelü’l-esâmî cemm-i gafîr 
kimesnelerden alâ vechi’t-taharrî suâl olındukda bâlâda tahrîr olunduğı vech üzre 
cuma ve cumartesi ve iki gicelerde mezbûr Menzilcioğlı Ahmed anası menzi-
line müsâfereten geldükde menzil-i merkúm taşlanup ve mezbûr Ahmed İstan-
bul’da oldıkda yine gicelerde câ-be-câ menzil-i merkúm taşlanup emniyyet gel-
mesi merkúm Menzilcioğlı Ahmed diyâr-ı âhara ve refîkleri olmak üzre ihbâr 
olınan gãibûn ani’l-meclis Sarı Mustafa ve Selîm ve Kara Karaoğlı usta kulları 
mübâşeretiyle ahz ve ânlar dahi diyâr-ı âhara nefy olınmadıkça emniyyet gelmez 
deyü cümlesi icmâ‘ ve ittifâk ve mezbûr Ahmed’in vâlidesi dahi bedelü’l-lisân 
(?) olmağla ol dahi mahalle-i mezbûrdan ihrâc ve âhar mahalleye nakl itmesini 
iltimâs eyledikleri ber-mûceb-i fermân-ı âlî huzûr-ı âlîlerine i‘lâm olundı bâkï 
fermân men lehü’l-emrindir.

Fî selh-i Muharremü’l-harâm sene 1159 

12b2 Ma‘rûz
İstanbul›da Seydi Bey mahallesinden Osmân Efendi Üsküdar’da ahz olınan 

Çukadâr Osmân muvâcehesinde hâzır-ı bi’l-meclis sagïr oğlum Ali’yi çuka-
dâr-ı merkúm civârımızda Ca‘fer Çavuş hânesinde müsâfir olmak takrîbi ile iz-
lâl ve Üsküdar’a getürmüşdir deyü ba‘de’d-da‘vâ ve’l-istintâk çukadâr-ı mezbûr 
Osmân sagïr-i mezbûri Üsküdar’da paşaya intisâb içün getürüp bir gice hânda 
meksini ba‘de’l-ikrâr yine mahalle-i mezbûreden Hasan nâm kimesne çukadâr-ı 
merkúm Osmân muvâcehesinde ba‘zı eşyâ-i ma‘lûmem menzilim hareminden 
serîka olınup işbu meclisde mu‘âyene olınan ancak bir eğer baltası çukadâr ye-
dinde olup mülki oldığı iddi‘â ve çukadâr-ı merkúm sagïr-i mezbûr bana virmiş-
dir deyü takrîri bu vechile olup mâ‘adâsını ve balta dahi müdde‘î-i mezbûrun 
mülki oldığını inkâr itmekle mezbûrlar İstanbul’da sâkinler olmalarıyla husûs-ı 
merkúm İstanbul kãdîsı fazîletlü efendi dâ‘îlerine havâle ve hakïkat-i hâl mahal-
leleri ahâlîsinden ba‘de’t-tefahhus huzûr-ı âlîlerine i‘lâm içün huzûr-ı âlîlerine 
irsâl olundı bâkï fermân men lehü’l-emrindir.

Fî 3 Saferü’l-hayr sene 1159 

13a1 Ma‘rûz
Üsküdar›da Evliyâ Hâce mahallesi imâmı Ahmed Efendi ve Bulgurlu mahal-

lesi imâmı Osmân Efendi ve ahâli-i mahalleden Mehmed Çelebi ve es-Seyyid 
Mustafa Odabaşı ve el-Hâcc Mustafa ve dîğer Mehmed nâm kimesnelerden her 
biri meclis-i şer‘a ihzâr olınup yine mahalle-i mezbûre sükkânında Behlüvân-
zâdeler dimekle ma‘rûf Mustafa ve Hüseyin nâm karındaşlar muvâcehelerinde 

mezbûrân Mustafa ve Hüseyin mücerred oldıkları ecilden mahalle-i mezbûre-
de vâki‘ menzillerine nâmahrem avretler getürüp fısk itmeleriyle emniyetimiz 
yokdır deyü muvâcehelerinde ihbâr ve mahalle-i mezbûreden ihrâclarını iltimâs 
itdiklerinde mezbûrân dahi rızâlarıyla mahalleden çıkup âhar mahalleye nakl ey-
lemelerine ta‘ahhüd eyledikleri ba‘de’t-tescîl bi’l-iltimâs huzûr-ı âlîlerine i‘lâm 
olundı bâkï fermân men lehü’l-emrindir.

Fî 21 Muharremü’l-harâm sene 1159 

13a2 Ma‘rûz
Üsküdar hâricinde Sıra Pınar (?) karyesi mescid-i şerîfinde imâm ve mütevelli 

olan Osmân bîkâr tâifesinden Filibeli Hüseyin bin Mehmed’i Korı Ağası mübâ-
şeretiyle Üsküdar mahkemesine ihzâr ve muvâcehesinde beş gün mukaddem kar-
ye-i mezbûre mescidinden beş aded kilim serîka olınup işbu meclis-i şer‘de mez-
bûr Hüseyin yedinde mu‘âyene olınan üç kilim mescid-i merkúmdan serîka olan 
kilimlerden olmağla bi’t-tevliye taleb iderim deyü ba‘de’d-da‘vâ ve’l-istintâk 
mezbûr Hüseyin cevâbında gãib-i ani’l-meclis İsmâîl nâm bîkâr beni izlâl idüp 
gice hâlinde zikr olınan mescid-i şerîf yanına varup gãib-i mezbûr işbu üç kilimi 
derûn-ı mescidden çıkarup bana teslîm ben dahi mukãbelesinde gãib-i mezbûra 
bir guruş virdim hâlâ kilimler mescid-i merkúmdan serîka olınan kilimlerdir deyü 
bi-tav‘ihî ikrâr ve i‘tirâf idüp mütevellî imâm-ı mezbûra kilimler meclis-i şer‘de 
teslîm olınup mezbûr Hüseyin mübâşir-i merkúm ile huzûr-ı âlîlerine irsâl olundı.

Fî 5 min Saferü’l-hayr sene 1159 

13a3 Ma‘rûz
Fi’l-asl Anadolu’da Bakırküresi ahâlîsinden olup Bağçekapısı kayıkçıların-

dan ber-vech-i âtî mecrûh idüği ba‘de’l-keşf ve’l-mu‘âyene zâhir olan Hamza 
bin Mustafa nâm kimesne hasmları olup Üsküdar’da Ayazma bağçesi ustası Halîl 
Usta kulları mübâşeretiyle Bostancıbaşı köprisi nâm mahallde ahz olınan yine 
Bakırküresi›nden Ali ve refîki Hasan muvâcehelerinde mezbûrân târîh-i i‘lâm güni 
mahall-i mezbûrda beni mezbûrân yolıma inüp sağ omzum ve sağ memem ve sol 
memem üzerlerinden ve arkam tarafından sol omzum ve belim üzerlerinden bıçak 
ile bi-gayr-ı hakk amden darb ve cerh itmeleriyle mûceb-i şer‘iyye taleb iderim 
deyü ba‘de’d-da‘vâ ve’l-istintâk mezbûr Ali ber-vech-i muharrer mecrûh-ı merkú-
mı ancak mahall-i mezkûrda ben darb u cerh eyledim deyü bi-tav‘ihî ikrâr itmeğin 
bu takrîr kuttâ‘-ı tarîk olmak iktizâ ider cerâhâtda nazar hâle olmayup me‘âle (?) 
olmağla cerh-i mezkûrın birine (?) tevkïf ve cârih-i mezbûr Ali ve refîki Hasan ile 
usta-i merkúm kulları iltimâsıyla i‘lâmıyla huzûr-ı âlîlerine irsâl olundı Hurrire.

Fî 8 S sene 1159 

13b1 Ma‘rûz
Üsküdar›a muzâfe Adalar nâhiyesine tâbî‘ Pendik karyesinden bundan akdem 

hâlike olan Anaştaşa bint-i Yorgi nâm nasrâniyye’nin verâseti zevc-i metrûki Kir-
yako veled-i Bolime ve li ebeveyn karındaşı sâhib-i arz-ı hâl Tanaş ve li-üm ka-
rındaşı Yemandi nâm zimmîlere ba‘de’l-inhisâr mezbûr Tanaş kendi tarafından 
asl ve karındaşı merkúm Yemandi tarafından vekîli oldığı ber nehc-i şer‘ sâbit 
oldıkdan sonra mesfûr Kiryako muvâcehesinde mûrisleri hâlike-i mezbûrenin te-
rekesinden arz-ı hâlde mezkûr eşyâ-i ma‘lûme ve gerek nukúd beş yüz guruş 
da‘vâsından an inkâr muslihûn tavassutuyla yirmi guruş bedel-i makbûza sulh 
olup husûs-ı mîrâsa ve karye-i mezbûrede vâki‘ ma‘lûmu’l-hudûd mülk menzi-
le ve bâğa vesâir müte‘allika âmme-i da‘vâ ve kâffe-i mutâlebât eymân-ı muhâ-
samâtdan merkúm Kiryako zimmînin zimmetini bi’l-asâle ve bi’l-vekâle ibrâ ve 
iskãt eylediği rızâlarıyla Üsküdar mahkemesinde tescîl-i şer‘î olunduğı bi’l-il-
timâs huzûr-ı âlîlerine i‘lâm olundı.

Fî 7 Saferü’l-hayr sene 1159 

13b2 Ma‘rûz
Kartal karyesi sâkinlerinden sâhib-i arz-ı hâl el-Hâcc İbrâhîm hasmı olup 

derûn-ı arz-ı hâlde ismi mezkûr karye-i mezbûrede sâkin Hasan Beşe nâm ki-
mesne ile murâfa‘a-i şer‘-i şerîf oldıklarında mezbûr Hasan târîh-i i‘lâmdan dört 
gün mukaddem karye-i Kartal’da sâkin oldığım menzilimi ba‘de’z-zuhr alenen 
taşlayup ve muvâcehemde bana âr lâhık olur elfâz-ı kabîha ile şetm ve ırzımı hetk 
itmekle mûcebini taleb iderim deyü ba‘de’d-da‘vâ ve’l-inkâr müdde‘î-i mezbûr 
ber-vech-i muharrer müdde‘âsını şâhide havâle olındukdan sonra beylerine 
muslihûn tavassut idüp müdde‘î-i merkúm da‘vâ-yı mezkûresinden meccânen fâ-
riğ olup fîmâ ba‘d mezbûr Hasan’dan müdde‘î-i mezbûre hilâf-ı inhâ bir nesne 
sudûr itmeyüp eğer iderse mezbûr Hasan Beşe’nin nefsine ve lede’l-hâce huzûr-ı 
hükkâma ihzârına Kartal sükkânından hâzır-ı bi’l-meclis Mehmed Ağa ibn-i el-
Hâcc Mehmed ve el-Hâcc Mehmed bin Abdullâh nâm kimesneler kefîl mez-
bûrâna dahi Kartal Serdarı Mehmed Ağa ibn-i Halîl tekeffül ve bu vechile kat‘-ı 
münâza‘a itdiklerinden sonra müdde‘î-i mezbûr el-Hâcc İbrâhîm ve zevcesi Ha-
dîce bint-i Osmân ahvâlleri muvâfık-ı şer‘-i şerîf olup zevcân-ı mezbûrândan 
bu vakte gelince hilâf-ı şer‘ hareket sudûr itmeyüp mesmû‘ımız dahi olmayup 
beyne’l-ahâlî hüsn-i hâl üzre oldıkların müseccelü’l-esâmî Kartal ahâlîsinden 
cemm-i gafîr kimesneler meclis-i şer‘de ihbâr eyledikleri ba‘de’t-tescîl bi’l-il-
timâs huzûr-ı âlîlerine i‘lâm olundı bâkï fermân men lehü’l-emrindir.

Fî 9 Saferü’l-hayr sene 1159 

13b3 Ma‘rûz
Sâdır olan fermân-ı âlîleri üzre derûn-ı i‘lâmda mezkûr hân içün ahâli-i ma-

hallenin re’yi ve ma‘rifetleri ve mu‘temed kefîli olan mahalle-i mezbûreden Sü-
leymân bin el-Hâcc İbrâhîm sene-i sâbıkda virilegelen îcâre-i kadîmesiyle hân-ı 
merkúm mezbûr Süleymân’a îcâr olınmasını iltimâs ve ahâli-i mahalleden mü-
seccelü’l-esâmî kimesneler mezbûr Süleymân’ın her hâline kefîl oldıkları tescîl-i 
şer‘î olınmağla hân-ı merkúm mutasarrıflarının Tophâne’li Mehmed nâm kimes-
neye müdâhale itmemek üzre yedlerine emr-i âlîşân olınmasını iltimâs eyledikle-
ri huzûr-ı âlîlerine arz ve i‘lâm olundı.

Fî 11 Saferü’l-hayr sene 1159 

14a1 Ma‘rûz
Ashâb-ı hayrâtdan el-Hâcc Ali bin Ya‘kúb nâm sâhibü’l-hayr sülüs-i mâlını 

Arapkir kazâsında Aşındak nâm karyede mescid-i şerîf ve köpri içün vakf olmak 
üzre hayâtında el-Hâcc İsmâîl nâm kimesneyi vasî nasb ve ta‘yîn vasî mezbûr el-
Hâcc İsmâîl dahi sülüs-i mezbûrdan medîne-i Üsküdar’a tâbi‘ Kãdîkaryesi’sin-
de altı bâb menzil ve vakf idüp tevliyet-i mezbûr hayâtında vasî mezbûr şart-ı 
vakf üzre mütevellî olup bin doksan altı senesi târihiyle müverrah vakfiyye olup 
mezbûr el-Hâcc İsmâîl vefât eyledikde oğlı Mehmed vakf-ı mezbûra mütevellî 
olup ba‘de vefâtihi kız karındaşı Sâliha mütevelliye olup ve ba‘dehâ kız karında-
şı Ayşe ve ba‘dehâ mezbûre Ayşe’nin sadriye kızı sâhibe-i arz-ı hâl Hâce Ümmü 
Gülsüm beş seneden beru vakf-ı mezbûra mütevelliye iken ecânibden Yahyâ nâm 
kimesne zuhûr ve askerî tarafından müteveffa-yı evvel el-Hâcc İsmâîl mahlûlin-
den kendi üzerine berât itdirdüp müdâhale itmekle murâfa‘a-i şer‘ı şerîf oldıkla-
rında mezbûr Yahyâ Arapkir’de olan mescid-i şerîf mürtezikasına vezâyif irsâl 
itmeyüp ol vechile tekâsül vardır deyü iddi‘â ve mezbûre Hâce Ümmü Gülsüm 
Hâtûn behersene on birer guruş irsâl eylediği ve yedinde olan ahz ve kabz ka-
ğıdları nâtık ve şer‘an sâbit olup ve istishâb-ı hâl ile tevliyet-i mezbûr mezbûre 
Ümmü Gülsüm Hâtûn’ın olup âhardan müdâhale iktizâ itmemekle mezbûrenin 
yedine emr-i şerîf-i alîşân sadaka bıyurılmak emr-i sevâbdır bâkï emr hazret-i 
veliyyü’l-emrindir.

Fî 11 Saferü’l-hayr sene 1159 

14a2 Ma‘rûz
Sâhib-i arz-ı hâl Nâtur Halîl arz-ı hâlde mezkûrü’l-ism hasmı Zeynel ile 

ba‘de’t-terâfu‘ mezbûr Zeynel târîh-i i‘lâm’dan on gün mukaddem beynimizde 
ma‘lûm bir husûs içün bi-tarîki’r-rüşve mâlımdan dört zencirli mısır ve bir zer-i 
mahbûb ve bir fındîk ki cem‘an altı aded altun teslîm itmekle meblağ-ı merkú-

mı taleb iderim deyü ba‘de’d-da‘vâ ve’l-ikrâr mûcebince meblağ-ı merkúm altı 
aded altunı müdde‘î-i mezbûre edâ ve teslîme merkúm Zeynel’e tenbîh olunduğı 
Üsküdar’da ba‘de’t-tescîl bi’l-iltimâs huzûr-ı âlîlerine i‘lâm olundı bâkï fermân 
men lehü’l-emrindir.

Fî 11 Safer sene 1159 

14a3 Ma‘rûz
Üsküdar›da Gülfam mahallesinden Hüseyin bin Ali yine mahalle-i mezbû-

re sâkinlerinden Osmân bin Kurd muvâcehesinde mezbûr Osmân kendi hâlin-
de olmayup ibâdullâhın ehl ü iyâline fi‘l-i şeni‘ kasdıyla ta‘arruz ve hetk-i ırz 
âdet-i müstemîresi olmağla târîh-i i‘lâmdan dört gün mukaddem zevce-i menkû-
hem Ümmühâni ve sulbiye-i kebîre kızım Emîne hamamdan gelürken mezbûr 
Osmân elinde bıçak ile mezbûretânın üzerlerine sekrân oldığı hâlde hücûm ve 
ümmet-i Muhammed imdâdlarına yetişüp mezbûrun yedinden tahlîs itmişlerdir 
deyü ba‘de’d-da‘vâ ve’l-inkâr müdde‘î-i mezbûr ber-vech-i muharrer müdde‘âsı-
nı udûlden mahalle-i mezbûreden Mahmûd ve İsmâîl ve Halîl ve el-Hâcc Abdul-
lâh nâm kimesneler şehâdetleriyle vech-i şer‘î üzre isbât itdikden sonra mahal-
le-i mezbûre imâmı Ahmed Efendi vesâir bîgaraz müslimîn mezbûr Osmân içün 
bâlâde tafsîl u ayân olunduğı vech üzre sû-i hâlini ihbâr ve hakkında iktizâ iden 
diyet ve ta‘zîri re’-yi âlîlerine havâle olınup mezbûr Osmân i‘lâmıyla huzûr-ı âlî-
lerine irsâl olundı.

Fî 11 Safer sene 1159 

14b1 Ma‘rûz
Sâhibe-i arz-ı hâl zâtı vech-i şer‘î üzre mu‘arrefe olan Hadîce hasmı olup 

meclis-i şer‘a itdirdiği zevc-i mutallakı Ömer›in babası ve tarafından vekil-i 
sâbitü’l-vükâlesi Halîl ile ba‘de’l-murâfa‘a arz-ı hâlde mezkûr Habîbe nâm 
sagïrin mâlından yüz guruş ve mihr-i mü’eccelimden kırk guruş ve mü’ekkel-i 
mezbûrun firâşından hâsıl bi-hakkı’l-hızâne terbiyemde olan sagïrân Mehmed 
ve Fâtıma’nın nafaka-i mefrûza-i müstedânesinden otuz sekiz guruş ki min hay-
sü’l-mecmû‘ yüz yetmiş sekiz guruş hakkımı taleb iderim deyü da‘vâ itdikde na-
faka-i mefrûzadan otuz guruş müvekkil-i mezbûr zimmetinde odığı hesâb olınup 
müdde‘âsı olan kırk guruş mihr-i mü’ecceli içün vekîl-i mezbûr Halîl yedinde 
olan muhâla‘a huccetinin mazmûnını şühûd-ı udûlle muvâcehesinde ba‘de’l-is-
bât yüz guruşunı inkâr itmekle kırk guruş mütâlebesinden mu‘ârazadan men‘ ve 
müctemi‘ olan otuz guruş nafaka-i mefrûza vekîl-i mezbûr meclis-i şer‘de mez-
bûre Hadice’ye teslîm eylediğinde mezbûre Hadîce dahi terbiyesinden olan sağï-
re Fâtıma’nın hızânesi şer‘an sâkıt olmağla sağïre mezbûre müvekkil-i mezbûr 

Ömer’e teslime müdde‘iyye-i mezbûre yüz guruş içün şâhide havâle olunduğı 
Üsküdar’da tescîl-i şer‘î olınup mübâşiri iltimâsıyla huzûr-ı âlîlerine i‘lâm olundı 
bâkï fermân men lehü’l-emrindir.

Fî 12 saferü’l-hayr sene 1159 
İ‘lâmı mûcebince amel olına deyü yazılmışdur.

14b2 Ma‘rûz
Derûn-i arz-ı hâlde mezkûr oldığı vech üzre sefâyin ile Üsküdar iskelesine 

ibâdullah içün gelen hatab ve saman husûsı tâmmı olan ahâli-i iskele ve etrafda 
olan ahâli-i sûkdan tefahhus olındukda nizâm-ı kadîm iskeleye gelen odun ka-
yığından ancak bir çeki odun çorbacı ile subaşı olanlara virilegelüp onlar dahi 
münâsafe vechi üzre beynlerinde taksîm iderler bu dahi yirmi otuz seneden beru 
muhaddesdir ve kezâlik Üsküdar iskelesine gelen samandan gerek çorbacı ve ge-
rek subaşı kat‘a bir nesne ahz idegelmeyüp subaşı sâbık Ali mütegallibeden olup 
müddet-i medîd subaşı olunduğına binâen gelen sefâyin reîslerini bir takrîb ile 
tehdîd itmekle ol vechile cebren her kayıkdan bir kantar saman taleb muhaddes-
dir deyü cemm-i gafîr müslimîn ihbâr ve muğãyir-i nizâm-ı kadîm hareket olın-
mayub gelen saman kayıklarından saman talebiyle rencîdeleri men‘ u def‘ bıyu-
rılmak bâbında emr-i âlîleri sudûrıyla ecre nâil olmaları emr-i muhakkak oldığı 
bi’l-iltimâs huzûr-ı âlîlerine i‘lâm olundı bâkï fermân men lehü’l-emrindir.

Fî 12 Safer sene 1159 

14b3 Ma‘rûz
Sâhibe-i arz-ı hâl Fâtıma zâtı ba‘de’t-ta‘rîfi’ş-şer‘î hasmı olup derûn-ı arz-ı 

hâlde ismi mezkûr Dellâke Hâtime ile Dîvân-ı âlîlerinde ma‘kúd meclis-i şer‘de 
ba‘de’t-terâfu‘ mezbûre Hâtime târîh-i i‘lâmdan on beş gün mukaddem Üskü-
dar’da nisâya mahsûs eski hammâmda bi-gayr-ı hakk ağzıma sille ve yumruk ile 
darb ve darbından nâşi iki aded dişimi ihrâc itmişdir deyü ba‘de’d-da‘vâ ve’l-
inkâr müdde‘iyye-i mezbûre şâhide havâle olındukdan sonra bâ-vesâtat-ı mus-
lihûn müdde‘iyye-i mezbûre da‘vâ-yı mezkûresinden mezbûre hâtime ile an inkâr 
dört buçuk guruş bedel-i makbûza sulh olup husûs-ı mezbûra müte‘allika âmme-i 
de‘âvîden mezbûre Hâtime’nin zimmetini ibrâ ve iskãt eylediği ba‘de’t-tescîl 
bi’l-iltimâs huzûr-ı âlîlerine i‘lâm olundı bâkï fermân men lehü’l-emrindir.

Fî 14 Safer sene 1159 

15a1 Ma‘rûz
Medîne-i Üsküdar’da Tenbel el-Hâcc Mehmed mahallesinden Ahmed Beşe ibn 

el-Hâcc Mahmûd nâm kimesnenin sağ elinin sebbâbe parmağının mafsal-ı evvelin-

den maktû‘ ve üç parmakları dahi mecrûh oldığı ba‘de’l-keşf ve’l-mu‘âyene mezbûr 
Ahmed istintâk olındukda ber-vech-i muharrer cârîhîm gãib ani’l-meclis Üsküdârî 
Kolancı Mehmed nâm kimesne olup medîne-i mezbûrede Hamza Fakïh mahallesinde 
Abdi Beşe nâm kimesnenin menzilinde tarîh-i i‘lâm gice-i mezbûr Mehmed bi-gayr-ı 
hakk beni darb u cerh idüp cârihim mezbûr Mehmeddir deyü takrîri Üsküdar mah-
kemesinde târîh-i i‘lâm senesi Saferü’l-hayrun yedinci güni zabt u tescîl olınup lâkin 
mezbûr Mehmed firâr ve hâlâ Galata kolluğı ahz itmekle müdde‘î-i mezbûr Ahmed 
hasmı merkúm Mehmed ile Dîvân-ı âlîlerinde murâfa‘aya muhtâc oldığı bi’l-iltimâs 
huzûr-ı âlîlerine i‘lâm olundı bâkï fermân hazret-i veliyyü’l-emrindir.

Fî 15 Saferü’l-hayr sene 1159 

15a2 Ma‘rûz
Bundan akdem sâdır olan fermân-ı âlîşânda tasrîh olınup cuflı’da (?) Üsküdar’da 

erâzil ve eşkiyâ ve sârik geşt ve çorbacısı gicelerde kol ile gezüp ibâdullahın emn ü 
râhat itmeleriyçün sâdır olan fermân-ı âlîşân ile çorbacı ve usta ve haseki kullarına 
ahâlîden ba‘zıları eşkiyâ ve fısk u fesâd ider kimesneler bu vilâyetde Antakya’lı el-
Hâcc Ahmed’dir deyü ihbâr itmeleriyle mezbûrûn dahi el-Hâcc Ahmed’i ahz ve ih-
zâr-ı şer‘ ve minvâl-i muharrer üzre muvâcehesinde ba‘de’t-takrîr mezbûr yeniçeri-
lik iddi‘âsında olmağla çorbacı kullarına virilüp kefîl alınup ahâlî-i mahallesinden 
suâl içün irtesi gün ahâli mahallesinden Üsküdar›da Hamza Fakïh mahallesi imâmı 
Süleymân Efendi ve es-Seyyid el-Hâcc Mehmed ve İsmâ‘îl Ağa ve el-Hâcc Halîl 
Ağa ve Mustafa ve el-Hâcc Hüseyin ve Ahmed Ağa ve el-Hâcc Mehmed ve dîğer 
Mehmed nâm kimesneler meclis-i şer‘a gelüp mahallemize sonradan gelüp menzil 
iştirâ ve sâkin olan Antakya’lı dimekle ma‘rûf el-Hâcc Ahmed Kerce (?) ehl-i ırz 
kıyâfetinde gezüp lâkin kendi hâlinde olmayup menziline ecnâs-ı muhtelife gelüp 
mukaddemâ Üsküdar’da Mîrâhur mahallesinde oldığı menzilinden bâ-fermân-ı âlî 
ihrâc olındukda mahalle-i mezbûrede bir takrîb ile oldığı menzili iştirâ ve vâkıf ol-
dığımızda hükkâm-ı şer‘a inhâ ve i‘lâmı alınup ihrâc olınmışiken yine bu esnâda 
mahallemizde menziline gelüp fâhişe avretleri ile fısk u fesâd idüp bir vechile mez-
bûr el-Hâcc Ahmed’den emniyetimiz olmayub sû-i hâl üzredir deyü herbiri ihbâr 
ve ertesi gün firâr itmekle ahz ve ihzâr-ı şer‘ mümkin olmamağla ahâli-i mahallenin 
recâ ve niyâzları fîmâ ba‘d mezbûr el-Hâcc Ahmed menzilinden ihrâc ve menzilini 
âhara bey‘ ve ol vechile ihrâc olınmak bâbında fermân-ı âlî recâ ve niyâz itdikleri 
bi’l-iltimâs huzûr-ı âlilerine i‘lâm olundı.

Fî 14 Safer sene 1159 
15a3 Ma‘rûz

Sâhibe-i arz-ı hâl Rukiyye zâtı ba‘de’t-ta‘rîfi’ş-şer‘î derûn-ı arz-ı hâlde 
mezkûrü’l-ism Nefîse ile Dîvân-ı âlîlerinde ma‘kúd meclis-i şer‘de ba‘de’t-terâ-

fu‘ mezbûre Rukiyye anası müteveffiye Ayşe nâm hâtûndan iştirâ eylediği Yoros 
kazâsına tâbi‘ Kavak kal‘ası varoşında Saray mahallesinde vâki‘ ma‘lûmu’l-hu-
dûd menzil müştemilâtından iki bâb tahtânî oda ve bir kenîf ve bir bi’r-i mâ ve 
bir mikdâr bağçeli mülki olmak üzre mezbûre Nefîse’den iddi‘â ol dahi bin yüz 
elli sekiz senesi Saferü’l-hayrinin on birinci güni târihiyle müverrah ve mahrûsa-i 
İstanbul Bâb nâibi Mehmed Efendi’nin imzâsıyla mümzât ve hatmiyle mahtûm 
huccet ve i‘lâm-i şer‘iyye ibrâz idüp müteveffiye mezbûre Ayşe ile hâl-i hayâtın-
da menzil-i mezkûr içün mürâfa‘a ve mezbûre Ayşe’nin kızı mezbûreye bey‘ ey-
lediği müştemilât-ı mezkûrede kat‘a alâka ve medhAlî kalmadığı mufassalen tas-
rîh ve inde’ş-şer‘ sâbit ve mu‘ârazadan men‘ ve husûs-ı mezbûrda zimmetimi 
ibrâ eylemişdir deyü mezbûre Nefîse ba‘de’d-def‘ ve’l-inkâr mezbûr Nefîse maz-
mûn-ı huccet ve i‘lâm-ı mezkûreyi zeyl-i huccetde isimleri mezkûr udûlden Ey-
yûbî Mustafa Çavuş Ağa ibn-i İbrâhîm ve el-Hâcc Mehmed bin İsmâîl şehâdet-
leriyle muvâcehesinde isbât itmeğin mûcebince mezbûre Rukiyye Hâtûn bîvech 
mu‘ârazadan men‘ oldığı zâbıtı tarafından mübâşiri Mehmed kulları iltimâsıyla 
huzûr-ı âlîlerine i‘lâm olundı.

Fî 18 min Saferü’l-hayr sene 1159 

15b1 Ma‘rûz
İstanbul›da Vezneciler sûkında Etmekci İsayi veled-i Yıla nâm zimmî hasmı 

olup Üsküdar’da meclis-i şer‘a ihzâr itdirdiği Serkiz nâm zimmî ile ba‘de’l-murâ-
fa‘a mezbûr Serkiz târîh-i i‘lâmdan üç sene mukaddem yedimden ikrâz ve kabz 
eylediği otuz guruş hakkımı taleb iderim deyü da‘vâ itdikde mezbûr Serkiz 
cevâbında meblağ-ı merkúm otuz guruşı ahz ü kabzını ikrâr lâkin vilâyet-i Ana-
dolu’da Gümüş kazâsına tâbi‘ Hâcı karyesinde babası Yıla’ya îsâl eylemek içün 
ahz ü kabz idüp ve mezbûr Yıla’ya meblağ-ı merkúm otuz guruşı teslîm eyledim 
deyü ba‘de’d-def‘ ve’l-inkâr müdde‘î-i mezbûr müdde‘âsını beyyine içün istim-
hâl eyledikde bi’d-defe‘ât mehl ile imhâl olınup mehl temâmında bir vechile is-
bâta kãdir olmayup tahlîfe dahi tâlib olmamağla müdde‘î-i mezbûr İsayı bîvech 
mu‘harazadan men‘ olunduğı bi’l-iltimâs huzûr-ı âlîlerine i‘lâm olundı.

Fî 20 Saferü’l-hayr sene 1159 

15b2 Ma‘rûz
Sâhib-i arz-ı hâl Mehmed Emin Üsküdar’da vâki‘ derûn-ı arz-ı hâlde mezkûr 

Mihrişâh Peyker vakfının hâlâ mütevellîsi el-Hâcc Hüseyin ile ba‘de’l-murâfa‘a 
aslında tevliyet yevmî bir akçe vazîfe ile sâhib-i arz-ı hâlin babası eş-Şeyh Ali 
üzerinde iken bin yüz kırk sekiz senesinde mezbûr eş-Şeyh Ali fevtinden ve 
bâ-fermân-ı âli mezbûr el-Hâcc Hüseyin’e tevcîh olınup hâlâ mezbûr el-Hâcc 

Hüseyin’in üzerinde olup ve ancak iki aded dükkân olmağla imâm ve müezzin 
meşrûtası olup el-Hâcc Hüseyin imâm ve sâhib-i arz-ı hâl müezzin olmağla kendi 
meşrûtaları olup fîmâ ba‘d tevliyet-i merkúm mezbûr el-Hâcc Hüseyin ile sâhi-
b-i arz-ı hâl Mehmed Emîn munâsafe vechi üzre umûr-ı tevliyeti ru’yet ve mah-
lûl vâki‘ oldıkda mu‘accelesini beynlerinde iktisâm eylemek üzre tarafeyn râzı 
olup bu vechile kat‘-ı nizâ‘ ve fasl-ı husûmet itdikleri bi’l-iltimâs huzûr-ı âlîlerine 
i‘lâm olundı.

Fî 2 Rebî‘ülevvel sene 1159 

15b3 Ma‘rûz
Kocaili sancağında vâki‘ İneHâce nâm-ı dîğer Sıra Pınârı tâbi‘ Yoros tîmârın 

mültezimi sâhib-i arz-ı hâl Abdullâh tımâr-ı mezbûre müştereki dîğer Abdullâh 
beher sene bin üç yüz otuz Beşer akçeden altı senelîne rızâlarıyla dört bin sekiz 
yüz akçe bedel-i makbûza musâlaha ve bedel-i sulhı ahz ü kabz idüp ziyâde mutâ-
lebesinden müştereki mezbûr dîğer Abdullâh’ın zimmetini ibrâ ve iskãt eylediği 
mübâşiri Mustafa Çavuş kulları iltimâsıyla huzûr-ı âlîlerine i‘lâm olundı bâkï fer-
mân men lehü’l-emrindir.

Fî 4 şehr-i Rebî‘ülevvel sene 1159 

16a1 Ma‘rûz
Üsküdar›da Vâlide-i atîk mütevellîsi tarafından Yahyâ (?) Üsküdar ustası mü-

bâşerityle meclis-i şer‘a sârik olmak üzre ihzâr itdirdiği Valide-i atîk tekyesinde 
sâkin Mehmed bin İbrâhîm’in yedinde mevcûd olan yirmi altı vukıyye kurşunın 
keyfiyeti ve hakïkati mezbûr Mehmed Beşe ba‘de’l-istintâk cevâbında tekyenün 
üsti kurşun pûşîde olmağla üç tahta kurşun tekye üstünden sirka ve hâlâ yedinde 
mevcûd yirmi altı vakiyye kurşunı oldığı oda içinde eridüp külçe (...) idüp İstan-
bul’da fürûht içün giderken gümrükde ahz olundım deyü meclis-i şer‘a takrîri 
ba‘de’t-tescîl sârik-i merkúm Mehmed usta kulları mübâşeretiyle huzûr-ı âlîleri-
ne irsâl olundı bâkï fermân menlehü’l-emrindir.

Fî 6 min Rebî‘ülevvel sene 1159 

16a2 Ma‘rûz
Sâhibe-i arz-ı hâl zâtı ba‘de’t-ta‘rîfi’ş-şer‘î mu‘arrefe olan Sâliha bint-i 

Ramazan zevc-i mutallakı es-Seyyid İbrâhîm nâm kimesne ile murâfa‘a-i şer‘-i 
şerîf oldıklarında mezbûr es-Seyyid İbrâhîm›in altı bin akçe mihr-i mü’eccel ile 
müdde‘iyye-i mezbûre Sâliha zevcesi olmağla târîh-i i‘lâmdan yirmi iki gün mu-
kaddem mezbûreyi bâyinen tatlîk eylediği mezbûr es-Seyyid İbrâhîm’in ikrârıyla 
sâbit ve bakiyye-i nafaka-i iddet-i ma‘lûme ve meûnet-i süknâsıyçün bi’t-terâzî 

bin iki yüz akçe ki cem‘an yedi bin iki yüz akçe hakkını mezbûre Sâliha meclis-i 
şer‘de temâmen ahz itdikden sonra derûn-ı arz-ı hâlde mezkûr ve bin yüz elli beş 
senesi fievvali târîhiyle müverrah ibrâ huccetinde tasrîh olunduğı vech üzre tara-
fından ikrâra hâzır-ı bi’l-meclis Mehmed Çelebi ibn-i el-Hâcc Osmân vekâleti ile 
bedel-i sulhden iddi‘â eylediği iki yüz elli guruş bana vâsıl olmamışdır deyü taleb 
ve da‘vâ-yı mezbûr es-Seyyid İbrâhîm dahi yedinde olan huccet-i mezbûre maz-
mûnını isbât üzre iken müdde‘iyye-i mezbûre Sâliha müdde‘âsı olan meblağ-ı 
merkúm iki yüz elli guruşı târîh-i mezbûrda zevci mezbûr yedinden ahz ü kabz 
idüp min külli’l-vücûh mazmûn-ı huccet-i mezkûreyi bi-tav‘ihâ ikrâr u i‘tirâf it-
meğin mûcebince mezbûre Sâliha bîvech mu‘ârazadan men‘ olunduğı mübâşir 
kullar iltimâsıyla huzûr-ı âlîlerine i‘lâm olundı bâkï fermân mn lehü’l-emrindir.

Fî 5 Rebî‘ülevvel sene 1159 

16a3 Ma‘rûz
Anadolu’da Çerkeş kazâsına tâbi‘ Dikenli karyesi ahâlîsinden medîne-i Üs-

küdar’da müsâfiren sâkin sâhib-i arz-ı hâl Ali ile Karye-i mezbûreden İbrâhîm 
ve Mehmed ve dîğer Ali nâm kimesneler yine kazâ-i mezbûr ahâlîsinden me-
dîne-i mezbûrda mütemekkin hasmları fieyhoğlı dimekle arîf es-Seyyid Hüse-
yin bâ-fermân-ı âlî Çavuş kulları mübâşeretiyle Dîvân-ı âlîlerinde ma‘kúd mec-
lis-i şer‘a ihzâr ve murâfa‘a-i şer‘-î şerîf oldıklarında bin yüz elli beş senesinde 
mezbûr es-Seyyid Hüseyin’in karye-i mezbûrede ma‘lûmü’l-esâmî kimesneler 
ile mu‘âmelât ve ahz ve i‘tâsı olmağla Kütahya mütesellimi Arslanlıoğlı bölük-
başılarından gãib-i ani’l-beled dâmâdı Hüseyin bölükbaşıyı karyemize götürüp 
mezbûr Bölükbaşı Hüseyin bizim herbirimizi bi-gayr-ı hakk ahz ve yüz yirmişer 
guruşdan dörtyüz seksen guruşımızı cebren alup Bölükbaşı Hüseyin’in karyele-
rine gelmesini mezbûr es-Seyyid Hüseyini sebeb tutup dâmâdı olmağla meblağ-ı 
merkúmı mezbûr es-Seyyid Hüseyin’den taleb ideriz deyü tesaddî eyledikleri se-
beb-i da‘vâları meşrû‘ olmayup mezbûr bölükbaşısında (?) iktizâ itmekle husûs-ı 
mezkûrda müdde‘iyyûn mezbûrlar mezbûr es-Seyyid Hüseyin’e bîvech mu‘âra-
zadan men‘ olunduğı bi’l-iltimâs huzûr-ı âlîlerine i‘lâm olundı bâkï fermân haz-
ret-i veliyyü’l-emrindir.

Fî 8 Rebî‘ülevvel sene 1159 

16b1 Ma‘rûz
Sâhib-i arz-ı hâl Mehmed’in hasmı olup derûn-ı arz-ı hâlde mezkûrü’l-ism 

Molla Ömer ile ba‘de’t-terâfu‘ mezbûr Molla Ömer gãib-i ani’l-meclis karındaşı 
Abdi Beşe ibn-i Mustafa bin Abdullâh zimmetinde cihet-i karzdan seksen beş gu-
ruşımı emr ve kabûli hâvî kefâlet-i sahîha-i şer‘iyye ile mezbûr Molla Ömer kefîl 

ve zâmın oldığını müş‘ir hâlâ Karamürsel nâibi efendinin târih-i şehr-i Rebî‘ü-
levvelin dördüncü güni târihiyle müverrah sâhib-i arz-ı hâl yedine i‘tâ eylediği 
huccet-i şer‘iyyenün mazmûnını mezbûr Ömer mukırr ve mu‘terif olmağın mû-
cebince meblağ-ı merkúm seksen beş guruşı müdde‘î-i mezbûra edâya merkúm 
Ömer’e tenbîh olunduğı bi’l-iltimâs huzûr-ı âlîlerine i‘lâm olundı.

Fî 10 Rebî‘ülevvel sene 1159 

16b2 Ma‘rûz
Sâhib-i arz-ı hâl Mustafa Efendi hasmı olup mübâşir ile ihzâr itdirdiği Meh-

med Efendi mahzarında da‘vâ Üsküdar’da Kãsım Ağa mahallesinde vâki‘ Yağcı 
Mûtebârhâne (?) evlâd-ı evlâda müşrûta olup bin yüz elli senesi Receb-i şerîfi’nin 
on ikinci güni Medîne-i Üsküdar’da hâkimi’üş-şer‘ huzûrında ben evlâd-ı vâkıf-
dan oldığı isbât ve hükm ve yedime i‘lâm-ı şer‘î virmişdir suâl olınup hissemi 
alıvirilmek matlûbımdır didikde mezbûr Mehmed Efendi yedimde olan i‘lâm-ı 
şer‘î üzre batn-ı evvelde olup müdde‘î-i mezbûr batn-ı sânîden olmağla müstakil-
len zâbıt iderim deyü müdâfa‘a idüp vakfiyye taleb oldıkda yedlerinde vakfiyye-i 
ma‘mûlunbihâ olmayup şart-ı vâkıf üzre batn-ı evvel meşrûta oldığını dokuz gün 
mukaddem beyân havâle olınup henüz da‘vâları faysal olmamışdır fermân men 
lehü’l-emrindir.

Fî 9 Rebî‘ülevvel sene 1159 

16b3 Ma‘rûz
Sâhib-i arz-ı hâl Aleks zimmî hasmı Karamürsel sükkânından Abdi ile 

ba‘de’t-terâfu‘ yedinde olan huccet-i şer‘iyye mûcebince kassâblıkda eylediği 
hıdmeti içün ecr-i mislinden bâkï otuz yedi guruş mezbûr Abdi’nin i‘tirâfıyla 
lede’ş-şer‘il-enver sâbit ve zâhir ve edâsına mezbûr Abdi’ye tenbîh-i şer‘î olın-
dukdan sonra yine Karamürsel sükkânından Ebûbekir hasmı merkúm Abdi ile 
ba‘de’t-terâfu‘ kassâblık san‘atında mâl-ı şirketden bâkï bâ-huccet-i şer‘iyye 
yirmi iki guruş mezbûr Abdi›nin i‘tirâfıyla mezbûr Ebîbekir›e deyni oldığı şer‘an 
sâbit ve bu vechile mezbûrân Ebûbekir Aleksi’ye cem‘an elli dokuz guruş mezbûr 
Abdi yedinden lâzım geldiği Üsküdar›da ba‘de’t-tescîl mübâşiri Kapı kethudâsı 
İbrâhîm Beşe iltimâsıyla huzûr-ı âlîlerine i‘lâm olundı.

Fî 12 min şehr-i Rebî‘ülevvel sene 1159 

16b4 Ma‘rûz
Üsküdar›da fieyh Selâmî Efendi vakfından bir bâb vakf menzile Mutasarrıf 

olan Agob hâlik oldıkda Selâmî mahallesinde vâki‘ bir bâb vakf menzil sulbi 
kebîr evlâdları A‘mâ Kirkor ve Ali ve Polad ve Mıgırdıc nâm dört nefer zimmîlere 

intikâl-i âdî ile intikâl itdikden sonra mersûm A‘mâ Kirkor rub‘ hissesini Nişân 
zımmiye bâ-ma‘rifet-i mütevellî ferâğ ve tefvîz ve temessük virüp mersûm Nişân 
hissesini ma‘rifet-i mütevellî ile bâ-fermân-ı âlî ikrâr murâd itdikde bir hisse-
ye mutasarrıf olup bu esnâda hâlik olan Ali zimmînin kızları Anna ve Merâyem 
ve Kazer nâm nasrâniyyeler İstanbul’da sâkineler olmalarıyla hîn-i taksîmde 
mezbûrât bulınmak üzre olup Üsküdar›a gelmekden imtinâ‘ itmeleriyle mezbûrât 
yâhud vekîl-i şer‘îleri çavuş kulları mübâşeretiyle Üsküdar›a ihzâr itdirilmek 
bâbında fermân-ı âlî recâ itdikleri bi’l-iltimâs huzûr-ı âlîlerine i‘lâm olundı 
fermân men lehü’l-emrindir. 

Fî 11 min şehr-i Rebî‘ülevvel sene 1159 

17a1 Ma‘rûz
Derûn-ı arz-ı hâlde mezkûr oldığı vech üzre Üsküdar’a tâbi‘ Kãdîkaryesi’nde 

bundan akdem fevt olan Ali’nin verâseti li-üm karındaşı Sâlih ve li ebeveyn kız 
karındaşı Ayşe’ye ba‘de’l-inhisâr mezbûr Sâlih asâlete mezbûre Ayşe’nin oğlı ve 
tarafından vekîl-i sâbitü’l-vekâle olan İsmâîl derûn-ı arz-ı hâlde mezkûrü’l-ism 
hasmları Mehmed ile olan ber-mûceb-i defter-i müfredât müteveffâ-yı mezbû-
run terekesinden iddi‘â eyledikleri yedi bin akçe kıymetli eşyâ-i ma‘lûme cihet-i 
karzdan iki yüz seksen guruş ve karye-i mezbûre hâricinde ma‘lûmu’l-hudûd 
bâğ da‘vâsından muslihûn tevassutıyla altmış guruş bedel-i makbûza sulh ve 
husûs-ı mezkûra vesâire müte‘allika âmme-i de‘âvî ve kâffe-i mütâlebâtdan her-
biri bi’l-asâle ve bi’l-vekâle mezbûr Mehmed’in zimmetini ibrâ ve iskãt itdikleri 
rızâlarıyla Üsküdar’da tescîl-i şer‘î olınub mübâşirleri Mehmed Çavuş iltimâsıy-
la huzûr-ı âlîlerine i‘lâm olundı.

Fî 11 min Rebî‘ülevvel sene 1159 
İ‘lâm-ı mûcebince amel olına buyuruldu.

17a2 Ma‘rûz
Ashâb-ı arz-ı hâl Üsküdar’a tâbi‘ Nerdübânlı karyesi ahâlîsinden İmâm 

İbrâhîm Efendi ve el-Hâcc Ali ve Sâlih ve Mustafa ve Resûl ve Hasan ve Meh-
med ve İsmâîl vesâir müseccelü’l-esâmî on üç nefer kimesneler meclis-i şer‘a ih-
zâr itdirdikleri Bulgurlu karyesinden Kelime Altı Parmak zevcesi dimekle ma‘rû-
fe olan Ümmü Gülsüm muvâcehesinde mezbûre Ümmü Gülsüm kendi hâlinde 
olmayup nâmahremden ictinâbı olmamağla mukaddemâ karyemizden ihrâc olın-
dukda yine karyemize gelüp fısk u fesâd ve ber-vech-i muharrer nâmahremden 
ictinâbı olmayup bir vechile mezbûreden emniyetimiz olmayup su-i hâl üzre ol-
dığını herbiri muvâcehesinde ihbâr ve karye-i mezbûreden ihrâcını iltimâs itdik-
lerinde mezbûre Ümmü Gülsüm dahi kadîmî sâkine oldığı Bulgurlu karyesine 

çıkup Bulgurlu karyesinde sâkine olmak üzre ta‘ahhüd ve zevci merkúm dahi râzî 
oldığı ba‘de’t-tescîl bi’l-iltimâs huzûr-ı âlîlerine i‘lâm olundı.

Fî 16 Rebî‘ülevvel sene 1159 

17a3 Ma‘rûz
Derûn-ı arz-ı hâlde mezkûr mülk menzil müteveffâ el-Hâcc Mehmed’in 

zevcesi Ümmühânî ve sulbiye kebîr kızları Rukiyye ve Zeyneb nâm hâtûnla-
ra ba‘de’l-inhisâr sâhibe-i arz-ı hâlin vekîl-i şer‘î Veli Efendi iltimâsıyla Üskü-
dar’da Debbâğlar mahallesinde vâki‘ ma‘lûmu’l-hudûd bir bâb mülk menzil on 
altı sehm i‘tibârıyla iki sehmi zevcesine ve yedişer sehmi kızları mezbûretâna 
munhasıra ve menzil-i mezkûr cümle rızâsıyla sâhibe-i arz-ı hâlin vekîli Veli 
Efendi yedine i‘tâ olınan huccet-i şer‘iyyede tefsîl ve ayân olunduğı vecih üzre 
menzil-i merkúmdan hisse-i irsîyyeleri ma‘rifet-i şer‘ ve Mi‘mar Ağa hulefâsı 
ma‘rifetle tevzî‘ ve taksîm olınup herbiri hisselerini ahz ve istîfâ ve taksîm olun-
duğı üzre râzı oldıklarını taraf-ı şer‘den kâtib dâ‘îleri mahallinde tahrîr ba‘dehû 
hüddâm-ı şer‘ ile gelüp inhâ eylediği huzûr-ı âlîlerine i‘lâm olundı.

Fî 17 Rebî‘ülevvel sene 1159 

17a4 Ma‘rûz
Der-kenârda ismi mastûr Acem İbrâhîm fîmâ ba‘d kendi hâlinde olmak üzre 

Üsküdar’da sâkin oldığı Dudbalı mahallesi imâmı ve ahâlîsinden on nefer bî-
garaz müslimîn ma‘rifetleriyle mahalle-i mezbûreden hâzırûn bi’l-meclis müez-
zin Ali ve es-Seyyid Mehmed ve Mustafa nâm kimesneler mezbûrun nefsine ve 
hîn-i mutâlebede huzûr-ı hükkâma ihzârına herbiri kefîl olup mezbûra dahi ahâ-
li-i mezbûrûn tekeffül ve ıtlâkı bâbında inâyet recâ eyledikleri ba‘de’t-tescîl vâki‘ 
hâl ber-mûceb-i fermân-ı âlî huzûr-ı âlîlerine i‘lâm olundı bâkï fermân men le-
hü’l-emrindir.

Fî 19 Rebî‘ülevvel sene 1159 

17b1 Ma‘rûz
Üsküdar›da Vâlide-i Atîk vakfının subaşısı Halîl mübâşeretiyle Üsküdar’da 

hudûd-ı vakfda müteveffâ Kürd Veli’nin zevcesi Fâtıma’nın hıdmetinde ehl-i İs-
lâm kıyâfetle ahz ve meclis-i şer‘a ihzâr eylediği Abraham zimmî içün mezbûre 
Fâtıma huzûr-ı müslimînde zimmî mesfûr beş vakit namazını beni menzilimde 
kılar ve müslümandır didiğine ahâli-i sûkdan Osmân ve Ali ve Mustafa ve Halîl 
nâm kimesneler haber virüp zimmî mesfûrdan istintâk olındukda hâlâ zimmî olup 
sekiz buçuk kise mâlikâne içün taraf-ı mîrî ile hesâbım oldığına binâen bu kıyâ-
fet ile gezerim deyü takrîri Üsküdar’da ba‘de’t-tescîl subaşı merkúm ile ma‘an 

zimmî mesfûr i‘lâmıyla huzûr-ı âlîlerine irsâl olundı bâkï fermân men lehü’l-em-
rindir. 

Fî 20 min Rebî‘ülevvel sene 1159 

17b2 Ma‘rûz
Der-kenârda ismi mezkûr Tiro nâm zimmî fîmâ ba‘d kendi hâlinde olmak üzre 

Üsküdar’a tâbi‘ sâkin oldığı Çengâr (?) karyesi ahâlîsinden hâzırûn-ı bi’l-meclis 
Mehmed Haseki ibn-i Hüseyin ve Halîl bin Ahmed ve Bostanî İsmâîl bin Mus-
tafa nâm kimesneler ve yine karye-i mezbûreden Tiro veled-i Ostoyan ve Anton 
veled-i Vasil nâm zimmîler eğer mesfûr Tiro zimmîden ba‘de’l-yevm bu makûle 
töhmet zuhûr ider ise mezbûrun nefsine ve hîn-i mutâlebede huzûr-ı hükkâma ih-
zâr ve teslîme ve firâr gaybet ider ise merkúm Tiro zimmetinde şer‘an sâbit olan 
ashâb-ı hukúkın haklarına ve herbiri âharın zimmetine lâzım gelen kefîl ve zâmın 
oldıkları Üsküdar mahkemesinde ba‘de’t-tescîl ber-mûceb-i fermân-ı âlî huzûr-ı 
âlîlerine i‘lâm olundı.

Fî 20 Rebî‘ülevvel sene 1159 

17b3 Ma‘rûz
Sâhib-i arz-ı hâl es-Seyyid Yûsuf derûn-ı arz-ı hâlde mezkûrü’l-ism es-Sey-

yid Ali ile murâfa‘a-i şer‘ oldıkda Karahisâr-ı Şarkï kazâsına tâbi‘ fieyh Hasan 
zâviyesinin vazîfe-i mu‘ayyinesiyle mütevellîsi olan evlâd-ı vâkıfdan ammim 
es-Seyyid Süleymân fevt oldıkda tevliyet bana ihsân bıyurılmak recâsına Kara-
hisâr-ı Şarkï hâkimi benim içün arz virüp tarafımdan vekâlete mezbûr es-Seyyid 
Ali ile Âstâne’ye irsâl eylediğimde mezbûr es-Seyyid Ali  evlâd-ı vâkıfdan olmak 
üzre kendü üzerine berât itdirmişdir deyü ba‘de’d-da‘vâ ve’l-istintâk mezbûr 
es-Seyyid Ali cevâbında işbu derkenârda tafsîl olunduğı vecih üzre zikr olınan 
tevliyet evlâd-ı vâkıfdan müteveffâ-yı mezbûr es-Seyyid Süleymân Halîfe fev-
tinden oğlı olmak üzre es-Seyyid Abdurrahmân’a mukaddemâ tevcîh ve berât-ı 
âlîşân virilüp üzerinde iken mezbûr es-Seyyid Abdurrahmân’ın kasr-ı yedinden 
kendi arz-ı hâli ile üzerine berât itdirüp lâkin kendisi evlâd-ı vâkıfdan olmayup 
tevliyet-i mezkûr evlâd-ı vâkıfa meşrût oldığını ve nevbet-i tasarruf sâhib-i arz-ı 
hâl mezbûr es-Seyyid Yûsuf ’ın oldığını Karahisâr-ı Şarkï ahâlîsinden İstan-
bul’da Küçük Mustafa Paşa’da sâkin es-Seyyid Mahmûd Yûsuf ve Unkapanı›nda 
Leblebici dükkânında müsâfiren sâkin Ali bin Mustafa nâm kimesneler vech-i 
muharrer üzre sâhib-i arz-ı hâl evlâd-ı vâkıfdan oldığına edâ-i şehâdet-i şer‘iyye 
itdiklerinden sonra mezbûr es-Seyyid Ali dahi hakïkat-i hâl bâlâda minvâl-i meş-
rûh üzre oldığını ikrâr ve i‘tirâf idüp rızâsıyla tevliyet-i merkúmeden kasr-ı yed 
sâhib-i arz-ı hâl mezbûr  es-Seyyid Yûsuf’a ferâgat itmeğin husûs-ı merkúma 

müte‘allika veche’n-mine’l-vücûh birbirleri ile kat‘a da‘vâ ve husûmetleri kal-
mayup kat‘-ı nizâ‘ ve fasl-ı husûmet ve sâhib-i arz-ı hâl merkúm es-Seyyid Ruki-
ye yedine berât-ı âlîşân i‘tâ ve ihsân bıyurılmak recâsına tarafeynin iltimâslarıyla 
vâki‘ hâl huzûr-ı âlîlerine i‘lâm olundı bâkï fermân hazret-i men lehü’l-emrindir.

Fî 19 Rebî‘ülevvel sene 1159 

18a1 Ma‘rûz
Derûn-ı i‘lâmda mezkûr medîne-i Üsküdar’da Toptaşı nâm mahallde 

müteveffiye Hadîce bint-i Osmân bin Mustafa›nın li ebeveyn kız karındaşı 
hasren vârisi olup zâtı muarrefe-i mezbûre Sâfiye mezbûrenin zevc-i mutallakı 
İznik kazâsına tâbi‘ Akharim karyesinden mezbûr Yahyâ bin Ömer ile mübâşiri 
Kapı kethudâsı kulları mübâşeretiyle Dîvân-ı âlîlerinde ma‘kúd-ı meclis-i şer‘de 
ba‘de’t-terâfu‘ müteveffiye mezbûre Hadîce’nin zevci mezbûr Yahyâ zimmetin-
de mütekarrer ve ma‘kúdunaleyh olan iki bin akçe mihr-i mü’ecceli hâlâ mez-
bûr Yahyâ zimmetinde bâkï ve kable’l-ahz ve’l-istîfa fevt olup mezbûre Sâfiye 
Hâtûn’a mevrûs oldığını İznik nâibi Mehmed Emîn Efendi dâ‘îleri ba‘de’l-hükm 
i‘lâm itmekle mahkûmun bih olan meblağ-ı merkúm iki bin akçeyi taleb ide-
rim deyü da‘vâ itdikde mezbûr Yahyâ dahi mazmûn-ı i‘lâm-ı mezkûri ikrâr ve 
i‘tirâf itmeğin mûcebince meblağ-ı merkúm iki bin akçeyi Üsküdar mahkeme-
sinde ba‘de’t-tescîl bi’l-iltimâs huzûr-ı âlîlerine i‘lâm olundı bâkï fermân men 
lehü’l-emrindir.

Fî 22 Rebî‘ülevvel sene 1159 

18a2 Ma‘rûz
Vârid olan fermân-ı âlîlerine imtisâlen bi’l-iltimâs taraf-ı şer‘den irsâl olı-

nan Mehmed Emin Efendi dâ‘îleri mi‘mar ağa kulları tarafından İbrâhîm Usta 
Feyzullâh Halîfe vesâir müseccelü’l-esâmî müslimîn ile sâhib-i arz-ı hâl Evanis 
zimmînin Üsküdar’da eş-fieyh Selâmî Efendi mahallesinde vâkî‘ menziline va-
rup akd-i meclis-i şer‘-î şerîf itdikde mezbûr Evanis câr-ı mülâsıkı olup zâtı ve-
ch-i şer‘î üzre mu‘arrefe Ağna bint-i Manok nâm nasrâniyye ile ba‘de’t-terâfu‘ 
mezbûre Ağna müceddeden binâ eylediği menzilinin ulyâsında kanadsız bir cam 
pencere ve kanadlı üç penceresiyle vüstâda iki pencere ki cem’an altı aded pence-
releri mesfûr Evanis’in menzilinde makarr-ı nisvân olan nerdiban başı ve oda ve 
matbah ve kenif havlısına nâzır olup zararı oldığı ba‘de’l-mu‘âyene zâhîr ve mü-
tebeyyin olmağın ulyâda mezkûr câm pencerenin hakk-ı damlası olmadığından 
nâşî duvar ile sedde muhtâc olmağla bâkï beş aded pencerelerinin dahi ber-vech-i 
muharrer zararı def‘ olınca değin kapaklama tahtasına havâle iktizâ eylediğini 
mi‘mârân-ı mezbûrân ihbâr ve mezbûre Ağna nasrâniyyeye zarar-ı mezkûresini 

def‘a tenbîh birle vâki‘ hâli mezbûr dâ‘îleri mahallinde tahrîr ve ma‘an mürsel 
ümenâ-i şer‘le meclis-i şer‘a gelüp alâ vukú‘ihî inhâ eylediği huzûr-ı âlîlerine 
i‘lâm olundı bâkï fermân men lehü’l-emrindir.

Fî 22 Rebî‘ülevvel sene 1159 

18a3 Ma‘rûz
Üsküdar›da Süleymân Ağa mahallesine sâkine ve zâtı vech-i şer‘î üzre mu‘ar-

refe olan Zeyneb bint-i el-Hâcc İslâm nâm hâtûn zevc-i mutallak Mustafa bin Kã-
sım nâm kimesne ile murâfa‘a-i şer‘-î şerîf oldıklarında mezbûre Zeyneb iki bin 
akçe mihr-i mü’eccel tesmiyesiyle zevcesi olup târîh-i i‘lâmdan on iki gün mu-
kaddem bâyinen tatlîk eylediğini mezbûr Mustafa ikrâr ve nafaka-i iddet-i ma‘lû-
me ve meûnet süknâsıyçün bi’t-terâzî dört yüz akçesi cem‘an iki bin dört yüz ak-
çeyi edâya ba‘de’t-tenbîh yine mezbûre Zeyneb mezbûr Mustafa muvâcehesinde 
bir buçuk sene mukaddem Kırım ötesinde Kefe’ye gitdiğimizde mâl-ı yetimden 
Kefe akçesi hesâbınca mezbûr Mustafa dört yüz guruş yedimden iktirâz ve masâ-
rıfına sarfla istihlâk itmekle taleb iderim deyü da‘vâ itdikde gıbbe’s-suâl mezbûr 
Mustafa cevâbında târîh-i mezbûrda Kefe’ye ma‘an gitdiğini ikrâr lâkin meblağ-ı 
merkúmı inkâr itmeğin müdde‘iyye-i mezbûre müdde‘âsını udûlden Kasım Pa-
şa’da seferîka mahallesinden Marangoz es-Seyyid Ali bin Mustafa ve Aşcı Süley-
mân bin Abdullâh şehâdetleriyle ba‘de’l-isbât ve’l-hükm meblağ-ı merkúm dört 
yüz guruş hâlâ râyic-i fi’l-vakt cedîd sağ akçe hesâbı üzre onbeş bin üç yüz alt-
mış akçe itdiğini tarafeyn ba‘de’l-ikrâr ve’t-tasdîk mezbûr Mustafa dahi mezbûre 
Zeyneb Hâtûn’dan iddi‘âsı olan yüz elli vukiyye yük beher vukiyye onar sağ pâre 
hesâbından dört bin beş yüz akçe bir tencere üç yüz otuz akçe ve üç sahan iki yüz 
yetmiş akçe ve bir havan iki yüz on akçe ve ber-mûceb-i defter-i müfredât-ı sefîne 
masrafından üç bin akçe ki cem‘an sekiz bin üç yüz on sağ akçe mezbûre Zeyne-
b’in ikrârıyla sâbit olup mezbûr Mustafa zimmetinde mihr ve nafakadan iki bin 
dört yüz akçe deyn-i merkúm on beş bin üç yüz altmış akçe ki min haysü’l-mec-
mû‘ on yedi bin yedi yüz altmış akçenin meblağ-ı mârru’z-zikrin sekiz bin üç yüz 
on akçe deynini mezbûre Zeyneb mahsûb ve takas mezbûr Mustafa dahi ber-ve-
ch-i muharrer mukãsa ve kabûl idüp ba‘de’l-hesâb mezbûr Mustafa zimmetinde 
bâkï dokuz bin dört yüz elli sağ akçeyi mezbûre Zeyneb’e edâya ta‘ahhüd ve il-
tizâm itdikden sonra mezbûr Mustafa mezbûre Zeyneb’in mu‘terife oldığı sefîne 
masrafından ziyâde iddi‘âsı olan üç bin yüz otuz iki akçeyi isbâtdan izhâr-ı acz ile 
istihlâf itmeğin mezbûre Zeyneb gıbbe’t-tahlîfi’ş-şer‘î mübâşir kulları iltimâsıyla 
huzûr-ı âlîlerine i‘lâm olundı bâkï fermân men lehü’l-emrindir.

Fî 24 min Rebî‘ülevvel sene 1159 

18b1 Ma‘rûz
Derûn-ı arz-ı hâlde mezkûr müteveffâ İbrâhîm’in verâseti li ebeveyn er-karın-

daşları İsmâîl ve Halîl nâm kimesneler ile li ebeveyn kız karındaşı Fâtıma nâm 
hâtûna munhasıre oldığı şer‘an tahakkukundan sonra mezbûrân İsmâîl ve Fâtıma 
Üsküdar’da vâki‘ merkúm Abdi Efendi vakfının hâlâ Kãimmakãm-ı mütevellîsi 
el-Hâcc Süleymân ile bâ-fermân-ı âli Dîvân-ı âlîlerinde ba‘de’l-murâfa‘a Üskü-
dar’a havâle olınup murâfa‘a-i şer‘-î şerîf oldıklarında arsasının beher mâh vakf-ı 
mezbûre yirmi beş akçe îcâre-i mü’eccilesi olup Üsküdar’da Aşcıbaşı mahalle-
sinde vâki‘ ma‘lûmu’l-hudûd arsa-i sarfa üzerine mûrisimiz müteveffâ mezbûr 
İbrâhîm huyûtında bin yüz elli dört senesi fievvâli’l-mükerreminün on beşinci 
güni târihiyle müverrah temessük mantûkınca târih-i mezbûrda vakf-ı mezbûre 
Kâimmakâm-ı mütevellî olan el-Hâcc Mehmed’in izni ile mûrisimis müteveffâ-yı 
mezbûr arsa-i mezkûre üzerine müceddeden ebniye ihdâs ve ber-mûceb-i fetvâ-yı 
şerîfe işhâd idüp bu vechile mülki olmak üzre nefsîçün binâ idüp ber-vech-i mu-
harrer ebniyesi izn-i mütevellî ile müteveffâ-yı mezbûrun mülki olup ba‘de’l-
vefât herbirimize mevrûs olmuşken ebniye-i mezkûreyi ber-vech-i muharrer izn-i 
mütevellî ile nefsiyçün mülki olmak üzre binâ eylediğini bi’l-külliye inkâr it-
mekle müdde‘iyân-ı mezbûrân ber-vech-i muharrer müdde‘âlarını lede’t-tezkiye 
adâletleri zâhir Çıkrıkcı Receb Odabaşı İbn-i Hasan ve Hüseyin bin İbrâhîm nâm 
kimesneler şehâdetleriyle vech-i şer‘î üzre mezbûr el-Hâcc Süleymân muvâce-
hesinde isbât itdikden sonra husûs-ı mezbûr hâlâ Şeyhülislâm sellemehu’s-selâm 
Efendi hazretlerinden istiftâ oldıkda mütevellî olmıyan Zeyd bir vakf arsa üzerine 
mâlıyla menzil binâ itdikde vakf içün ya nefsiyçün bina itdiğini beyân itmeyüp 
ba‘dehû fevt olsa veresesi Zeyd nefsiyçün binâ itdi deyü binâsı mülkiyyet üzre 
zabta kãdir olurlarmı didiklerinde cevâb-ı bâ-savâblarında olurlar deyü iftâ bu-
yurmalarıyla mûcebince menzil-i mezkûrın ebniyesi ber-mûceb-i fetvâ-yı şerîfe 
mülk olup müteveffâ-yı mezbûrun veresesine mevrûs olmağla menzil-i mezkûrın 
ebniyesinin mülkiyetine ba‘de’l-hükm Kãimmakãm-ı mütevellî mezbûr el-Hâcc 
Süleymân husûs-ı merkúm içün bîvech mu‘ârazadan men‘ olunduğı ber-mûceb-i 
fermân-ı âlî huzûr-ı âlîlerine i‘lâm olundı.

Fî 26 Rebî‘ülevvel sene 1159 

19a1 Ma‘rûz-ı dâ‘î devlet-i aliyyeleridir ki
Derûn-ı arz-ı hâlde ismi mastûr Mehmed Paşa murâfa‘a-i şer‘-î şerîf içün 

mübâşir çavuş ve taraf-ı şer‘den muhzır ve çukadâr irsâl olındukda bi’d-defe‘ât 
da‘vet-i şer‘ olınup cevâbında sefer-i hümâyûna (…) olup ne mahkemeye varu-
rım ve ne murâfa‘a-i şer‘ olurım deyü cevâp virüb itâ‘at-ı şer‘ ve itâ‘at-ı emr-i âlî 
itmediği mübâşiri çavuş kulları ve hasmı iltimâsıyla huzûr-ı âlîlerine i‘lâm olundı 

bâkï emr hazret-i veliyyü’l-emrindir.
Fî 25 min Ra sene 1159 

19a2 Ma‘rûz
Üsküdar›da Hâce Hâtûn mahallesi imâmı Ahmed Efendi ve müezzin Hasan 

Çelebi ve cemâ‘atdan Kãdîzâde Mehmed Efendi ve Hâfız Ali Efendi ve Fazlullâh 
Çelebi vesâir müseccelü’l-esâmî mahalle-i mezbûra ahâlîleri Üsküdar çorbacısı 
mübâşeretiyle meclis-i şer‘a ihzâr itdirdikleri Ahmed Beşe muvâcehesinde herbiri 
takrîr-i da‘vâ idüp işbu Ahmed Beşe Medâyin ahâlîsinden olup mahallemizde 
sâkin işbu hâzır-ı bi’l-meclis Osmân Efendi ehl-i ırz ve sulehâdan olup mezbûr 
akribâsından olmağla bir eyyâmdan beru gelüp lâkin mezbûr Almed Beşe kendi 
hâlinde olmayup şâribü’l-hamr oldığından mâ‘adâ nice ehl-i ırz hâtûnlara ulaşup 
ve âlât-ı câriha ile serserî geşt akribâsı dahi bi’d-defe‘ât hânesinden kovup bir kaç 
gün mürûrında yine gelüp şerrinden emîn olmayup vatan-ı aslîsine yâhud diyâr-ı 
âhara nefy ve iclâ olınup şerrinden emîn olmak içün arz ve i‘lâm idivir deyü niyâz 
eylediklerinde akribâsı olan sulehâdan Osmân dahi minvâl-i meşrûh üzre cümle-
yi tasdîk itmekle merâmlarına müsâ‘ade bıyurılmak recâsına arz ve i‘lâm olundı 
bâkï emr hazret-i veliyyü’l-emrindir.

Fî 25 Rebî‘ülevvel sene 1159 

19a3 Ma‘rûz
Üsküdar›a tâbi‘ Kuzguncuk karyesi sâkinlerinden Dimitri zikr-i âtî iskemleye 

vaz’-ı-yedi mütehakkık olan Kassâb Manol ile ba‘de’t-terâfu‘ karye-i mezbûre-
de vâki‘ Rum tâifesine mahsûs derûn-ı Kenîse’de olan iskemleyi mühtedî Mus-
tafa târîh-i i‘lâm senesi Saferü’l-hayri gurresinde on beş guruş semen-i makbûza 
mersûm Dimitri zimmîye bey‘ ve temlîk eylediği müseccelü’l-esâmî beş nefer 
kimesneler şehâdetleriyle sâbit olup mersûm Kassâb Manol zimmî zikr olınan is-
kemleyi târîh-i mezbûrdan elli altı gün sonra iştirâ itmişdim deyü eylediği muah-
har târîh ile olan şirâ da‘vâsı meşrû‘ olmayup husûs-ı mezbûr içün mersûm Kas-
sâb Manol zimmî bîvech mu‘ârazadan men‘ olunduğı ba‘de’t-tescîl bi’l-iltimâs 
huzûr-ı âlîlerine i‘lâm olundı bâkï fermân men lehü’l-emrindir.

Fî 27 Rebî‘ülevvel sene 1159 

19b1 Ma‘rûz
Sâhib-i arz-ı hâl Darıca karyesinden Oyaniyor zimmî derûn-ı arz-ı hâlde 

mezkûrü’l-ism çukacı Sakızlı İstamato ile şerîki Dimitri’ye cihet-i deyn-i şer‘îden 
altı yüz on guruş deyni mukãbelesinde karye-i mezbûrede vâki‘ ma‘lûmu’l-hu-
dûd bir bâb mülk mahzen ve ittisâlinde enginarlık arsası ve ma‘lûmu’l-hudûd bir 

kıt‘a bâğını derûn-ı mahzende dört fuçı ve şırahânesini safka-i vâhide ile altı yüz 
guruşa bey‘ ve temlîk ve semen-i mezkûrı deyn-i merkúm mahsûb ve takas eyle-
diğimde onlar dahi mukâsa ve kabûl itdikleri ba‘de’t-tescîl mübâşiri iltimâsıyla 
huzûr-ı âlîlerine i‘lâm olundı bâkï fermân men lehü’l-emrindir.

Fî 27 Rebî‘ülevvel sene 1159 

19b2 Ma‘rûz
Sâhib-i arz-ı hâl a‘mâ eş-Şeyh İbrâhîm Efendi dâ‘îlerinün hasmı olup derûn-ı 

arz-ı hâlde mezkûrü’l-ism fieyhoğlu dimekle ma‘rûf Çiçekçi Mahmûd Ağa ile 
ba‘de’t-terâfu‘ Üsküdar’da Torbalı (?) mahallesinde vâki‘ ma‘lûmu’l-hudûd 
ve’l-müştemilât bir bâb mülk menzil semeninden olmak üzre iki yüz on üç guruş 
mezbûr Mahmûd Ağa’ya lâzımü’l-edâ deyni oldığını mezbûr eş-Şeyh İbrâhîm 
Efendi ikrâr ve i‘tirâf itmeyin mûcebince meblağ-ı merkúmın edâsıyla mezbûr 
eş-Şeyh İbrâhîm ilzâm olunduğı bi’l-iltimâs huzûr-ı âlîlerine i‘lâm olundı bâkï 
fermân men lehü’l-emrindir.

Fî 28 Rebî‘ülevvel sene 1159 

Musahhah
Üsküdar hâcesi ma‘rifetiyle i‘lâmı mûcebince

men‘ u def‘ olınmak buyuruldı

19b3 Ma‘rûz
Üsküdar›da Dâvûd Paşa câmi‘-i şerîfi kurbında Bostan zukağı dimekle ma‘rûf 

sokakda olan menâzilin ashâbından Arabacı Ahmed ve Hâncı İbrâhîm ve Emîr 
Kassâb zevcesi vesâirleri ve südci kârhânesinde olanlar çirkâblarını bi-gayr-i ve-
ch-i şer‘î tarîk-i âmma icrâ ve zukakları telvîs itmeleriyle murûr ve ubûrân iden 
ibâdullâha müteezzî olmalarıyla bundan akdem taraf-ı şer‘den tenbîh olınup mü-
tenebbih olmadıkları ihbâr olınmağla menâzil-i mezkûr ve südci ashâbı dahi kâr-
hânesinde olup çirkâblarını tarîk-i âmma icrâ idenler Üsküdar Subaşısı kulları 
mübâşeretiyle men‘ u def‘ olınmak bâbında ahâlî-i mahalle fermân-ı âli recâ it-
dikleri bi’l-iltimâs huzûr-ı âlîlerine i‘lâm olundı.

Fî 27 min Rebî’u’l-evvel sene 1159 

20a1 Ma‘rûz
Üsküdar›da Kefçe mahallesinden olup ber-vech-i âtî mecrûh olan Mehmed 

bin Hasan bin Abdullâh’ın babası ve tarafından vekîli olan mezbûr Hasan Üs-
küdar ustası kulları mübâşeretiyle meclis-i şer‘a ihzâr olınan Kayyımzâde Os-
mân ve Tiryâkî Mehmed ve Edirne’li dîğer Mehmed muvâcehelerinde mezbûrûn 

ile rüfekâlarından gãib-i ani’l-meclis Boşnak dimekle ma‘rûf ismi ma‘lûm ol-
mıyan kimesne ile ma‘an târîh-i i‘lâmdan sekiz gün mukaddem Üsküdar’da 
Alaca mescid kurbında toprak zukakda kãbil-i mağribde âlet-i cârihadan bıçak 
ile mezbûrân Kayyımzâde Osmân ve Tiryâkî dîğer Mehmed ve gâib-i mezbûr 
Boşnak ve merkúm Edirne’li dîğer Mehmed dahi hançer ile oğlum müvekkil-i 
mezbûrun üzerine hücûm ve sol küreğinden beline gelince beş yerine ve sol uy-
luğı taşrasından beş yerine ve sağ uyluğı taşrasından bir yerine ki cem‘an on 
bir mahalline cümlesi birden bıçak ve hançer ile darb ve cerh itmişlerdir deyü 
ba‘de’d-da‘vâ ve’l-ikâr müdde‘î-i vekîl-i mezbûr müdde‘âsını udûlden Topta-
şı’nda sâkin Boşnak Süleymân bin Mustafa ve Vâlide mahallesinden Sığırtmaç 
Hasan bin Mehmed nâm kimesneler şehâdetleriyle isbât itmeğin mûceb-i şer‘îsi 
cerh-ı mezkûrın berâete tevkïf olunduğı bi’l-iltimâs huzûr-ı âlîlerine i‘lâm olundı 
bâkï fermân hazret-i men lehü’l-emrindir.

Fî 27 Rebî‘ülevvel sene 1159 

20a2 Ma‘rûz
Der-kenârda mastûr oldığı vecih üzre vâkıf-ı mezbûrun evlâdından sâhib-i 

arz-ı hâl es-Seyyid Ali ve Züleyhâ ber-vech-i meşrûta vakf-ı mezkûre vazîfe-i 
mersûmesiyle mütevellî olup tevliyet-i merkúm mezbûrânın olduğını müsecce-
lü’l-esâmî altı nefer kimesneler meclis-i şer‘îde ihbâr ve zâyi‘den berât-ı âlîşan 
recâ eyledikleri ber-mûceb-i fermân-ı âlî huzûr-ı âlîlerine i‘lâm olundı bâkï emr 
hazret-i veliyyü’l-emrindir.

Fî 29 Rebî‘ülevvel sene 1159 

20a3 Ma‘rûz
Sâhibe-i arz-ı hâl Ayşe zâtı ba‘de’t-ta‘rîfi’ş-şer‘î derûn-ı arz-ı hâlde mezkû-

rü’l-ism zevc-i dâhili Mehmed ile beyinlerinde hüsn-i mu‘âşeretleri olmamağla 
mezbûre Ayşe hal‘a tâlibe olmağın mezbûrun zimmetinde mütekarrir ve ma‘kú-
dunaleyh olan kırk beş guruş mihr-i mü’eccel ve nafaka-i iddet-i ma‘lûme beş 
guruş ile bir don ve bir gömlek ve bir havlu makrama ve iki sandık bedel-i hal‘ 
üzerine ve mezbûrun firâşinden hâsıl hamlim zuhûr iderse nafaka hamlimden fâ-
riğa olmak üzre ve meûnet-i süknâsı dahi kendi üzerine olmak üzre zevci mezkûr 
ile muhâla‘a-i sahîha-i mahmiyye-i şer‘iyye ile muhâla‘a ve mezbûr Mehmed 
dahi hal‘ı ba‘de’l-kabûl hukúk-ı zevciyyete müte‘allika âmme-i de‘âvîden herbiri 
âharın zimmetini ibrâ ve iskãt eyledikleri rızâlarıyla Üsküdar mahkemesinde tes-
cîl ve mübâşiri Cebeci çavuşlarından Ali Çavuş iltimâsıyla huzûr-ı âlîlerine i‘lâm 
olundı bâkï fermân men lehü’l-emrindir.

Fî gurre-i Rebî‘ülâhır sene 1159 

20b1 Ma‘rûz
Sâhibe-i arz-ı hâl Ayşe zâtı ba‘de’t-ta‘rîfi’ş-şer‘î Sâbıkã fiile nâibi Ahmed 

Efendi ile ba‘de’t-terâfu‘ kasaba-i fiile’de fevt olan Rukiyye’nin verâseti zev-
c-i metrûkı Kara Mehmed ve anası Zeyneb ve kız karındaşı Hadîceye munhasıra 
olub müdde‘iyye-i mezbûre Ayşe anası Zeyneb’in anası olmağla cedd-i fâside 
olur deyü binâ-i mîrâs teveccüh itmeyüp verese-i mezbûrların iltimâsıyla müte-
veffiye-i mezbûre Rukiyye’nin terekesini ma‘rifet-i şer‘le tahrîr ve beyne’l-vere-
se bi’l-farîzati’ş-şer‘î tevzî‘ ve taksîm esnâsında zevc-i mezbûr Kara Mehmed’de 
yetmiş beş guruşım olub yedinden nâib-i mezbûr kabz eylemişdir deyü tasvîr-i 
müdde‘â itdikde da‘vâsı Kara Mehmed’den ihzâr idüb bu sûretde mezbûre Ru-
kiyye’ye şer‘an suâl dahi teveccüh itmediği mübâşir kulları iltimâsıyla huzûr-ı 
âlîlerine i‘lâm olundı. 

Fî 2 Rebî‘ülâhır sene 1159 

20b2 Ma‘rûz
Sâhibe-i arz-ı hâl Fâtıma Hâtûn›ın zevci Hammâmî Ahmed Ağa hâzır oldığı 

hâlde uzun boylı kara kaşlı elâ gözli Çerkesü’l-asl müslimü’l-mille Yûsuf bin 
Abdullâh sâhibe-i arz-ı hâlin abd-i memlûki oldığını târîh-i i‘lâm senesi Saferü’l-
hayrun yirmi beşinci güni meclis-i şer‘de takrîr ve gãib-i ani’l-meclis Arakıyye-
ci Hasan’ın oğlı dîğer Hasan ben sana iki şâhid tedârik iderim diyerek beni izlâl 
idüp da‘vâ-yı hürriyetine tesaddî eyledim hâlâ ben sâhibe-i arz-ı hâl Fâtıma’nın 
abd-i memlûki olup husûs-ı merkúmda gãib-i merkúm beni izlâl eyledi deyü 
târîh-i mezbûrda iltimâslarıyla bu vechile takrîri tescîl-i şer‘î olunduğı ber-mûce-
b-i fermân-ı âlî huzûr-ı âlîlerine i‘lâm olundı.

Fî 2 Rebî‘ülâhır sene 1159 

20b3 Ma‘rûz
Arz-ı hâlde mezkûr maktûlenin hâlâ da‘vâsı olmayup sâhibe-i arz-ı hâlin sâki-

ne oldığı Dudbalı mahallesi imâmı ve ahâlîden müseccelü’l-esâmî meclis-i şer‘de 
mezbûre Fâtıma ve oğlı Mustafa nâm şâbb-ı emredin sû-i halleri bundan akdem 
ihbârımız ile i‘lâm olınmışlar idi fîmâ ba‘d mezbûrân mahallemizde sâkinler 
olmamak üzre sebîlleri tahliye buyurulmasını ahâli-yi mahalle iltimâs itdikleri 
huzûr-ı âlîlerine i‘lâm olundı bâkï fermân men lehü’l-emrindir.

Fî 5 min şehr-i Rebî‘ülâhır sene 1159 

21a1 Ma‘rûz
Sâhibe-i arz-ı hâl Ağraç Osmân hasmı olup derûn-ı arz-ı hâlde ismi mezkûr el-

Hâcc Hüseyin ile Dîvân-ı âlîlerinde ma‘kúd meclis-i şer‘de ba‘de’t-terâfu‘ mez-

bûr Osmân merkúm el-Hâcc Hüseyin’den bin yüz elli yedi senesi Şa‘bân-ı şerî-
finin on dördünci güni târîhiyle müverrah huccet-i şer‘iyye mantûkınca istikrâz 
eylediği seksen sekiz guruşdan elli guruşunı mezbûr el-Hâcc Hüseyin’e edâ ve 
bâkï otuz sekiz guruş deyni oldığını mezbûr Osmân ikrâr ve i‘tirâf eylemişdir 
deyü mezbûr el-Hâcc Hüseyin ba‘de’d-da‘vâ ve’l-inkâr Üsküdar’a havâle olın-
dukda mezbûr el-Hâcc Hüseyin yedinde olan mazmûn-ı huccet-i mezkûreyi udûl-
den Kürekçi Ahmed Çelebi ibn-i Mehmed ve Veli Çelebi ibn-i Mehmed şehâdet-
leriyle şer‘an isbâı hâl Osmân’dan otuz sekiz guruş lâzım gelüp edâsıyla mezbûr 
Osmân ilzâm olunduğı mübâşiri çavuş kulları iltimâsıyla huzûr-ı âlîlerine i‘lâm 
olundı.

Fî 8 Rebî‘ülâhır sene 1159 

21a2 Ma‘rûz
Sâhib-i arz-ı hâl Ahmed hasmı olup derûn-ı arz-ı hâlde mezkûrü’l-ism el-Hâcc 

Abdullâh Efendi ile Dîvân-ı âlîlerinde ma‘kúd meclis-i şer’de murâfa‘a ve Üs-
küdar’a havâle olındukda mezbûr Ahmed arz-ı hâlde tasrîh eylediği Üsküdar’da 
Hamza Fakïh mahallesinde vâki‘ ma‘lûmu’l-hudûd ve’l-müştemilât mülk men-
zil semeninden ziyâde yetmiş beş guruş içün beynlerinde ba‘de vukú‘i’l-münâ-
za‘a bâ-vesâtat-ı muslihîn mezbûr Ahmed da‘vâ-yı mezkûresinden mezbûr Ab-
dullâh Efendi ile onbeş guruş bedel-i makbûza sulh olup ba‘de’l-yevm menzil-i 
mezkûrın aynına ve kıymetine ve ziyâde müdde‘âsına müte‘allika âmme-i da‘vâ 
ve kâffe-i mutâlebâtdan mezbûr el-Hâcc Abdullâh’ın zimmetini ibrâ-yı âmm râ-
fi‘u’l-hisâm ile ibrâ ve iskãt eylediğini tarafeyn ba‘de’l-ikrâr ve’t-tasdîk Üsküdar 
mahkemesinde tescîl-i şer‘î olunduğı mübâşiri İbrâhîm Çavuş kulları iltimâsıyla 
huzûr-ı âlîlerine i‘lâm olundı bâkï fermân men lehü’l-emrindir.

Fî 8 Rebî‘ülâhır sene 1159 

21a3 Ma‘rûz
Sâhib-i arz-ı hâl Mustafa kızı Hadîce ve dâmâdı İbrâhîm ile ba‘de’t-terâfu‘ 

derûn-ı arz-ı hâlde tasrîh eylediği nizâ‘ıyçün beynlerinde muhâsamât-ı kesîre 
vukú‘ından sonra kızı mezbûre Hadîce’nin eşyâ-i ma‘lûmesinden sekiz çatma 
yasdık ve üç minder ve bir döşek ve üç yemeni ve bir sandal yorgan ve üç yan ve 
bir orta keçe ve iki sandık bir kaliçe seccâde ve leğen ıbrık ve bir güğüm ve bir 
sini ve biri kapaklı beş aded sahan ve dört lenger ve iki tas ve tencere  ve iki hıtâyî 
entâri ve iki hıtâyî cantıyân (?) ve bir dülbend ortası ve iskemle ve firâş ve bir sof-
ra peşkîri ve babası mezbûr Mustafa alâkası olmayup yedinde emânet oldığını ik-
râr ve kızı mezbûre Hadîce’ye temâmen teslîme meclis-i şer‘de ta‘ahhüd itmeğin 
zevcân-ı menbûrân dahi hüsn-i mu‘âşeret üzre biri bundan hoşnûd ve râzı oldık-

larını i‘tirâf eyledikleri mübâşir kulları iltimâsıyla huzûr-ı âlîlerine i‘lâm olundı.
Fî 8 Rebî‘ülâhır sene 1159 

21b1 Ma‘rûz
Medîne-i Üsküdar’da Vâlide-i atîk mahallesinde sâkine ve zâtı vech-i şer‘î üzre 

mu‘arrefe olan Rukiyye nâm hâtûn hasmı olup meclis-i şer‘a ihzâr itdirdiği suyol-
cı el-Hâcc Mehmed muvâcehesinde mezbûr el-Hâcc Mehmed târîh-i i‘lâm gicesi 
ba‘de’l-mağrib kapıma gelüp elinde bıçak anama ve bana cimâ‘ lafzıyla şetm ve 
ırzımı hetk itmekle mûcebini taleb iderim deyü ba‘de’d-da‘vâ ve’l-istintâk mezbûr 
el-Hâcc Mehmed cevâbında zevci sarây suyunı kat‘ itmişdir deyü kuyuya vardığı-
nı ikrâr lâkin mâ‘adâ müdde‘âsını inkâr itmeğin müdde‘iyye-i mezbûre ber-vech-i 
muharrer müdde‘âsını mahalle-i mezbûr sükkânından Ahmed bin Ali ve Osmân bin 
Mehmed ve Mehmed bin Ali nâm kimesneler şehâdetleriyle şer‘an isbât itmeğin mû-
cebince mezbûr el-Hâcc Mehmed’e ta‘zîr lâzım geldiği bi’l-iltimâs huzûr-ı âlîlerine 
i‘lâm olundı bâkï fermân men lehü’l-emrindir.

Fî 9 Rebî‘ülâhır sene 1159 

21b2 Ma‘rûz
Anadolu’da Eğin kazâsı ahâlîsinden İstanbul›da Ahurkapı dâhilinde 

müsâfiren sâkinler olan sâhib-i arz-ı hâl İsmâîl ile Halîl nâm kimesneler çavuş 
kulları mübâşeretiyle meclis-i şer‘a ihzâr itdirdikleri sâbıkã kazâ-i mezbûr kã-
dîsı el-Hâcc Mustafa Efendi ile ba‘de’t-terâfu‘ târîh-i i‘lâmdan bir sene mukad-
dem kazâ-i mezbûrda zamân-ı hükûmetde sâhib-i arz-ı hâlde beynlerinde ma‘lûm 
husûsda kãdî-yı mezbûr müstehıkk oldığı huccet-i şer‘iyye amelinin ücreti olmak 
üzre makbûzı otuz beş guruş ve bir def‘a dokuz mısır zincirlisi altun cem‘an elli 
dokuz guruş otuz para ve mezbûr Halîl’den dahi kezâlik huccet-i şer‘iyye ameli-
nin ücreti olmak üzre dokuz guruş ve bir def‘a dokuz aded mısır zincirlisi altun 
cem‘an otuz üç guruş otuz parayı ber-vech-i muharrer kãdî-yı mezbûr her biri-
mizden ahz itmekle istirdâd murâdımızdır diyû eyledikleri da‘vâları sened-i şer‘î 
mukãbelesinde ücret olmağla meşrû‘ olmayup mezbûr Mustafa Efendi’ye suâl 
dahi teveccüh itmemekle müdde‘iyyân-ı mezbûrân bîvech mu‘ârazadan men‘ 
olındukları Üsküdar mahkemesinde ba‘de’t-tescîl mübâşir-i merkúm iltimâsıyla 
huzûr-ı âlîlerine i‘lâm olundı bâkï fermân men lehü’l-emrindir.

Fî 8 Rebî‘ülâhır sene 1159 

21b3 Ma‘rûz
Sâhibe-i arz-ı hâl Hânîfe bint-i Ya‘kúb nâm hâtûn zâtı ba‘de’t-ta‘rifi’ş-şer‘î 

derûn-ı arz-ı hâlde mezkûr Tuzla karyesinde zikri câi bir bâb berber dükkânına 

vaz‘-ı yedi mütehakkık olan hasmı Halîl bin Himmet nâm kimesne ile Dîvân-ı 
âlîlerinde ma‘kúd meclis-i şer‘-i hatîrde murâfa‘a ve Üsküdar’a havâle olınduk-
dan sonra karye-i mezbûrede vâki‘ lede’l-ahâlî ve’l-cîrân ma‘lûmu’l-hudûd bir 
bâb berber dükkânı bâ-huccet-i şer‘iyye mezbûre Hânîfe’ye babası müteveffâ-yı 
mezbûr Ya‘kúb hibe ve temlîk itmekle dükkân-ı mezbûr mezbûre Hânîfe’nin 
mülk-i mevhûbi iken anası olup kezâlik zâtı mu‘arrefe olan hâzıra-ı bi’l-meclis 
Rukiyye bint-i İbrâhîm nâm hâtûn dükkân-ı mezbûrı veresesine mevrûs olmak 
zu‘mıyla fuzûli târîh-i kitâbdan on altı sene mukaddem mezbûre Hânîfe’nin hâl-i 
sığãrında mezbûr Halîl‘e bâ-huccet-i mübâya‘a yetmiş guruş semen-i makbûza 
bey‘ eylediğini mezbûre Rukiyye ba‘de’l-i‘tirâf beynlerinde bu vechile münâ-
za‘ât-ı kesîre vukú‘ından sonra bâ-vesâtat-ı muslihîn mezbûre Hânîfe bey‘-i mez-
bûrı mücîze ve da‘vâ-yı mezkûresinden elli guruş üzerine sulh ve bedel-i sulh 
merkúm elli guruşı mezbûr Halîl yedinden meclis-i şer‘de temâmen ahz ü kabz 
idüp fîmâ ba‘d dükkân-ı mezbûr seneteyn-i mezkûrede ecr-i misline ve takrîr-i 
gabn-ı fâhiş da‘vâsına müte‘allika âmme-i da‘vâ ve kâffe-i mutâlebât ve eymân 
ve muhâsamâtdan her biri âharın zimmetini ibrâ-yı âmm râfi‘u’l-ısâm ile ibrâ ve 
iskãt eylediklerini ba‘de’l-ikrâr ve’t-tasdîk Üsküdar mahkemesinde tescîl-i şer‘î 
olunduğı mübâşiri Kapı kethudâsı Mehmed Beşe kulları iltimâsıyla huzûr-ı âlîle-
rine i‘lâm olundı bâkï fermân men lehü’l-emrindir.

Fî 11 Rebî‘ülâhır sene 1159 

22a1 Ma‘rûz
Sâhibe-i arz-ı hâl Yenaki zimmî derûn-ı arz-ı hâlde mezkûr otuz yedi cemâ‘at 

odasına mevkúfe nükûdın mütevellîsi Odabaşı tarafından vekîl-i müsecceli 
İbrâhîm Efendi hâzır oldığını hâlde vakf-ı mezbûr altı yüz altmış yedi guruş otuz 
para deyni oldığı ba‘de’l-i‘tirâf deyn-i merkúmu mukãbelesinde karye-i Kuzgun-
cuk’da vâki‘ lede’l-ahâlî ve’l-cîrân ma‘lûmu’l-hudûd ve’l-müştemilât mülk men-
zili istiğlâlen rehn olmağla menzil-i mezkûrı mütevellî-i mezbûr ba‘de’l-fekk işbu 
hâzır-ı bi’l-meclis Hasan Odabaşı nâm kimesneye altı yüz altmış yedi guruş otuz 
pâre semen-i makbûza bey‘-i kat‘î ile bey‘ ve temlîk ve teslîm ol dahi ber-vech-i 
muharrer iştirâ ve temellük ve tesellüm ve kabûl idüp bu vechile kat‘-ı münâza‘a 
eylediklerini tarafeyn ba‘de’l-ikrâr ve’t-tasdîk rızâlarıyla Üsküdar mahkemesin-
de tescîl ve mübâşir kulları iltimâsıyla huzûr-ı âlîlerine i‘lâm olundı bâkï fermân 
men lehü’l-emrindir.

Fî 14 Rebî‘ülâhır sene 1159 

22a2 Ma‘rûz
Vârid olan fermân-ı âlîlerine imtisâlen derûn-ı derkenârda ismi mastûr Fili-

beli Bekâr Hüseyin bu âna gelince töhmet-i mezkûre ile müttehem olmayup beş 
altı seneden beri Tuna’ya işlediğini Üsküdar’da Hayreddin Çavuş mahallesin-
den mu‘temedünaleyh Ahmed bin Mustafa nâm kimesne meclis-i şer‘de haber 
virüp mezbûr Hüseyin fîmâ ba‘d kendi hâl oldıkdan sonra mezbûr Ahmed›in dahi 
kezâlik nefsine ve hîn-i mutâlebe ihzârına yine mahalle-i mezbûreden Ali bin 
Hüseyin ve Hasan Ağa mahallesinden es-Seyyid Mehmed bin Ali ve Mehmed bin 
İbrâhîm ve Ali bin Ali nâm kimesnelerden her biri tekeffül idüp kefâletleri tescîl-i 
şer‘î olınmağla mezbûr Hüseyin vilâyetine gidüp bu diyârda olmamak üzre sebîli 
tahliye buyurılmak bâbında fermân-ı âlîleri recâ itdikleri ber-mûceb-i fermân-ı âli 
huzûr-ı âlîlerine i‘lâm olundı.

Fî 16 Rebî‘ülâhır sene 1159 

22a3 Ma‘rûz
Sâhibe-i arz-ı hâlin Sadriyye kebîre kızı olup derûn-ı arz-ı hâlde mezkûrü’l-ism 

Fâtıma bint-i İbrâhîm bin Abdullâh’ın zevci ve tarafından vekîl–i sâbitü’l-vekâle-
si es-Seyyid Abdullâh derûn-ı arz-ı hâlde isimleri mastûr Fethizâde (?) Mehmed 
ve Nu‘mân ve dîğer Mehmed ve Mustafa tarafından tasdîka vekîlleri Ahmed Ça-
vuş muvâcehesinde sekiz gün mukaddem Üsküdar’da Bülbül deresinde mezbûrûn 
zevcem müvekkile-i mezbûrenin önine gelüp şütûm-ı galîza ile şetm iderek elle-
rinde bıçakile üzerine hücûm itdiklerinde zevcem müvekkile-i mezbûre havfın-
dan nâşi cenîn-i meyt ilkã itmişdir deyü eylediği da‘vâsından muslihûn tavassu-
tıyla on beş guruş bedel-i makbûza sulh olup husûs-ı mezkûr müte‘allika âmme-i 
de‘âvîden bi’l-asâle ve bi’l-vekâle mezbûrenin zimmetlerini ibrâ ve iskãt eylediğini 
ba‘de’l-ikrâr ve’t-tasdîk zâbiti mübâşir Kapı kethudâsı İsmâîl Beşe kulları iltimâ-
sıyla huzûr-ı âlîlerine i‘lâm olundı bâkï fermân men lehü’l-emrindir.

Fî 15 min Rebî‘ülâhır sene 1159 

22b1 Ma‘rûz
İstanbul›da Ayazma kapısında keresteci tâifesinden sâhib-i arz-ı hâl Murat 

nâm zimmî hasmı olup derûn-ı arz-ı hâlde mastûru’l-ism Çengar karyesinden Ni-
kola nâm zimmî ile ba‘de’t-terâfu‘ mesfûr Nikola zimmetinde ecnâsı beynimizde 
ma‘lûm kereste bahâsından ba‘de külli’l-hesâb on sekiz guruş hakkımı taleb ide-
rim deyü da‘vâ itdikde gıbbe’s-suâl merkúm Nikola cevâbında cihet-i mezkûrdan 
on sekiz guruşı ikrâr lâkin târîh-i i‘lâmdan altmış gün mukaddem karye-i mezbû-
rede müdde‘î-i mezbûra altı mısır zincirlisi altun ki on altı buçuk guruşunı teslîm 
ve bâkï bir buçuk guruş mutâlebesinden zimmetimi ibrâ ve bu vechile mutâlebe-

sinden dahi zimmetim berî olmuşdur deyü ba‘de’d-def‘ ve’l-inkâr mesfûr Nikola 
def‘-i mezkûrını udûl-i millet-i nasârâdan karye-i mezbûrede mütemekkin Yûsuf 
veled-i Mûsâ ve Lenberi veled-i Tiro nâm zimmîler şehâdetleriyle şer‘an isbât 
itmeğin mûcebince müdde‘î-i merkúm Murat zimmî bîvech mu‘ârazadan men‘ 
olunduğı mübâşiri Yûsuf çavuş kulları iltimâsıyla huzûr-ı âlîlerine i‘lâm olundı 
bâkï fermân men lehü’l-emrindir.

Fî 18 min Rebî‘ülâhır sene 1159 

22b2 Ma‘rûz
Sâhib-i arz-ı hâl Esirci tâifesinden el-Hâcc Abdurrahmân hasmı olup Üskü-

dar ustası kulları mübâşeretiyle meclis-i şer‘a ihzâr itdirdiği Sarrâf Isvador ile 
ba‘de’t-terâfu‘ ber-mûceb-i temessük huccet-i deyn-i şer‘îden mezbûr Isvador ve 
şerîki gãib-i ani’l-meclis Kirkor ve Serkiz zimmetlerinde iştirâken üç bin yirmi beş 
guruşdan herbiri âharın zimmetine lâzım meblağa bi’l-emr ve’l-kabul kefîl ve zâ-
min oldıklarından sonra bin yedi yüz on üç guruş kırk akçesini ahz ve istîfâ idüp 
bâkï bin üç yüz on bir guruş seksen akçe hakkımı bi’l-asâle ve bi’l-kefâle taleb ide-
rim deyü ba‘de’d-da‘vâ ve’l-ikrâr mûcebince edâsına tenbîh olunduğı Üsküdar’da 
ba‘de’t-tescîl huzûr-ı âlîlerine i‘lâm olundı bâkï fermân men lehü’l-emrindir.

Fî 23 Rebî‘ülâhır sene 1159 

22b3 Ma‘rûz
Sâhib-i arz-ı hâl ihtiyâr Abdullâh derûn-ı arz-ı hâlde mezkûrü’l-ism Gül nas-

râniyye dâmâdı Ağya zimmî yedinden mukaddemâ bi-tarîki’l-emâne ahz ü kabz 
eylediği otuz beş aded zer-i mahbûb altunını târîh-i i‘lâmdan beş gün mukaddem 
mesfûr zimmî Üsküdar›da mahkeme-i Suğrâ nâibi es-Seyyid İbrâhîm Efendi 
huzûrında şuhûd-ı udûlle isbât ve meblağ-ı merkúmın edâsına tenbîh olunduğını 
mezbûr Abdullâh dahi mukırr u mu‘terif olup mezbûr Abdullâh def‘aten edâya 
iktidârım yokdır deyü taksîd olmak üzre arz-ı hâl idüp ve taksîd ile dahi edâya 
iktidârım yokdur deyü bi’l-külliye asârını iddi‘â ve asârı sâbit olmayup ta‘annüt 
ve mumâtale itmekle mâdemki âsârı sâbit olmadıkça meblağ-ı merkúmın edâ-
sıyla lâzım oldığı bi’l-iltimâs huzûr-ı âlîlerine i‘lâm olundı bâkï fermân men le-
hü’l-emrindir.

Fî 24 Rebî‘ülâhır sene 1159 

22b4 Ma‘rûz
Sâhib-i arz-ı hâl medyûn Abdullâh’ın arz-ı hâlde mezkûrü’l-ism Ağya zimmî-

ye mahkûmun bih otuz beş zer-i mahbûb altun deyn mukãbelesinde on guruş 
kıymetli bir sîm sâ‘at ve kırk guruş kıymetli bir kırmızı çuka nâfe kürki mersûm 

Ağya’ya def‘ ve teslîm ol dahi ahz ü kabz ve tesellüm itmekle zimmî mesfûr 
meblağ-ı bâkï kırk altı guruş beher mâh Ahmed Çavuş yediyle zimmî mesfûra 
irsâl eylemek üzre dokuz ay temâmına değin te’cîle tâlib oldıkda zimmî mesfûr 
dahi râzı olup bu vechile kat‘-ı nizâ‘ itdikleri mübâşiri iltimâsıyla huzûr-ı âlîleri-
ne i‘lâm olundı bâkï fermân men lehü’l-emrindir.

Fî 26 Rebî‘ülâhır sene 1159 
Der-i devlet-i mekîne dahi dâ‘î kimesne budur ki medîne-i Üsküdar menzi-

li ber-vech-i iştirâk mezârı gãibzâde Hammâmî Mustafa ve fiişman Mustafa ve 
Mehmed Ali oğlı Mustafa nâm kimesnelerin uhdelerinde olup seneleri temâm ol-
mağın ve hâlâ ahâlîden âhar tâlib olmamağla işbu bin yüz elli dokuz senesi rûz-ı 
hızırından yine mezbûrûn mezârı gãibzâde Hammâmî Mustafa ve fiişman Mus-
tafa ve Mehmed Ali oğlı Mustafa’ya menzil-i mezbûr ber-vech-i iştirâk der‘uhde 
buyurılup iktizâ iden bârgîr masârıf ve îrâdiyyesi mu‘tâd-ı kadîm üzre ihsân bu-
yurılmak recâsıyla der-i devlet-medâra arz olundı bâkï emr ü fermân der-adlindir. 

Fî evâhir-i şehr-i Rebî‘ülâhır sene tis‘a ve hamsîn ve mi’e ve elf 

23a1 Ma‘rûz
Üsküdar›a tâbi‘ Çengâr karyesinde Sâkin iken mukaddemâ fevt olan Mehmed 

bin Abdullâh›ın evlâd-ı sığârı Mehmed ve İsmâîl ve Ebûbekir ve Ayşe›nin anaları 
vasîleri olup zâtı mu‘arrefe olan Meryem Hâtûn hasmı olup meclis-i şer‘a ihzâr 
olınan es-Seyyid Ali ile ba‘de’t-terâfu‘ mezbûr es-Seyyid Ali zimmetinde beş 
ay mukaddem sıgâr-ı mezbûrûn mâlından yedimden iktirâz ve kabz ve istihlâk 
eylediği on sekiz guruşı bi’l-vesâye taleb iderim deyü ba‘de’d-da‘vâ ve’l-inkâr 
müdde‘iyye-i mezbûre müdde‘âsını udûlden Ali bin Himmet ile nisâ tâifesinden 
Ayşe bint-i Mehmed ve Fâtıma bint-i İbrâhîm şehâdetleriyle vech-i şer‘î üzre 
isbât itmeğin mûcebince meblağ-ı merkúm on sekiz guruşı müdde‘iyye-i mezbû-
re Meryem’e edâya mezbûr es-Seyyid Ali’ye tenbîh alındığı bi’l-iltimâs huzûr-ı 
âlîlerine i‘lâm olundı bâkï fermân men lehü’l-emrindir.

Fî 25 Rebî‘ülâhır sene 1159 

23a2 Ma‘rûz
Üsküdar›a tâbi‘ Bulgurlu karyesinden Kara Mehmed oğlı Mustafa ile 

ba‘de’t-terâfu‘ gãib-i ani’l-meclis Çengâr karyesinden Yoğurdcı Mehmed zim-
metinde bir re’s bârgîr semeninden yirmi dokuz guruşın on dördüni ba‘de’l-ahz 
bâkï on beş guruş babası mezbûr Mehmed’in mâlı olup kendinin alâka ve med-
hAlî olmadığını mezbûr Mustafa mukırr ve mu‘terif olmağla gãib-i mezbûr Yo-
ğurdcı Mehmed zimmetinde bâkï on beş guruşa müdâhale ve mutâlebe itmemek 
üzre mezbûr Mustafa’ya tenbîh olunduğı Üsküdar’da ba‘de’t-tescîl huzûr-ı âlîle-

rine i‘lâm olundı bâkï fermân men lehü’l-emrindir.
Fî 29 Rebî‘ülâhır sene 1159 

23a3 Ma‘rûz
Üsküdar›a tâbi‘ Nerdibânlı karyesinde bir buçuk sene mukaddem fevt olan 

Ali’nin verâseti karye-i mezbûrede sâkine zevcesi Hadîce ve babası sâhibe-i arz-ı 
hâl Abdünnebî ve anası Emîne Hâtûn’a münhasıra oldığı şer‘an tahakkukından 
sonra kendi tarafından asîl ve zevcesi Emîne’nin vekîl-i sâbitü’l-vekâlesi sâhibe-i 
arz-ı hâl mezbûr Abdünnebî karye-i mezbûreden Kör Alîzâde Ahmed ve fiirin Hü-
seyin ile murâfa‘a-i şer-i şerîf oldıkda oğlum mezbûrı karye-i mezbûrede Külünk 
ile mukaddemâ darb ve cerh ve katl itmişlerdir deyü da‘vâ ve yedinde keşf hucceti 
olmayup ve bin yüz elli sekiz senesi Ramazan’ının evâsıtında oğlum Abdurrahmân 
ve zevcesi mezbûre Hadîce husûs-ı merkúm içün kırk guruş bedel-i makbûza sulh 
olup târîh-i mezbûrde mezbûrânın zimmetlerini ibrâ ve iskãt eylediklerini mez-
bûrân Hüseyin ve Ahmed’in yedlerinde olan i‘lâm-ı şer‘î mûcebince oğlı mezbûr 
Abdurrahmân’ın sulh ve ibrâsını tecvîz eylemediğini bi-tav‘ihî ikrâr ve i‘tirâf idüp 
husûs-ı merkúm içün sâhib-i arz-ı hâl Abdünnebî bîvech mu‘ârazadan men‘ olın-
dukdan sonra karye-i mezbûre ahâlîsinden meclis-i şer‘a hâzırûn olan Sâlih Beşe 
bin Nerdibânlı (?) ve Hüseyin Dede ibn-i Ali ve Ali Beşe ibn-i Sâlih ve İsmâîl Beşe 
ibn-i Mahmûd ve Halîl Beşe ibn-i Ahmed ve Osmân Beşe ibn-i Mûsa ve Hasan 
Beşe ibn-i Ahmed nâm kimesnelerden herbiri müteveffâ-yı mezbûra vefâtından üç 
sene mukaddem başından nâzile ile kolunda bir illet zuhûr ve üç sene kolunda ol 
illet sebebiyle bi-emrillâhi te‘âlâ fevt olmışdır deyü herbiri sâhib-i arz-ı hâl muvâ-
cehesinde alâ tarîkı’ş-şehâde haber virmeleriyle merkúmân Hüseyin ve Ahmed’den 
eylediği katl da‘vâsı hilâf-ı inhâ oldığı lede’ş-şer‘i’l-enver sâbit ve zâhir ve husûs-ı 
merkúm içün bî vech-i mu‘ârazadan men‘ olunduğı (...) kulları iltimâsıyla huzûr-ı 
âlîlerine i‘lâm olundı bâkï fermân men lehü’l-emrindir.

Fî selh-i Rebî‘ülâhır sene 1159 

23b1 Ma‘rûz
Sâdır olan fermân-ı âlîlerine imtisâlen küttâb mahkeme’den irsâl olınan Mev-

lânâ el-Hâcc Hasan Efendi dâ‘îleri derûn-ı arz-ı hâlde mezkûr fiile nâhiyesine 
tâbi‘ Yeniköy karyesine varup cemm-i gafîr cemâ‘at huzûrlarında akd-i mec-
lis-i şer‘-i âlî itdikde sâdır olan fermân-ı âlî cümle muvâcehesinde kıra’et olınup 
alâ vechi’t-taharrî cümlenin ma‘lûmı oldıkdan sonra hakïkat-i hâl tefahhus ve 
suâl olındukda meclis-i ma‘kúd-ı mezkûrda hâzır nefs-i fiile kasabası sâkinlerin-
den Mehmed Beşe ve Hüseyin Beşe ve Çayırbaşı karyesi sâkinlerinden Hasan 
Beşe ve İsmâîl Beşe ve İbrâhîm Beşe ve İvaz Beşe ve dîğer Hasan Beşe nâm 

kimesneler sâlifu’z-zikr Yeniköy karyesi ahâlîsinden Ostoyani ve Todoraki ve 
Acı Yanik İspanaso ve Tiryako ve Efendoli ve Mitro ve Nikola ve Puşkov ve 
Kostantin ve Istodelaki ve Vasil ve Estefani ve dîğer Kostantin ve Yorgaki ve 
Yuvan nâm zimmîlerden her biri hâlâ mahbûs-ı mezbûr Yenaki bu âna gelince 
kat‘a gerek arz-ı hâlde mezkûr töhmet ve gerek âhar töhmet ile müttehem olma-
yup kesbiyle meşgûl ve ırzı ile mukayyed ve dâimâ kendi hâlinde oldığını her 
biri alâ tarîki’ş-şehâde haber virdiklerinden sonra mahbûs-ı mezbûr Yenaki’nin 
nefsine ve hîn-i mutâlebede huzûr-ı hükkâma bâlâda isimleri mastûr ehl-i İslâm 
ve re‘âyâdan herbiri tekeffül itdiklerini ve mahbûs-ı mezbûrun sebîli tahliye 
buyurılmak emr ü savâb oldığını mahallinde ba‘de’t-tescîl huddâm-ı mahkeme-
den el-Hâcc İsmâîl ve Abdullâh ile meclis-i şer‘a gelüp alâ vukú‘ihî inhâ ve ihbâr 
eylediği mübâşir İbrâhîm çavuş kulları iltimâsıyla vâki‘ hâl ber-mûceb-i fermân-ı 
âli huzûr-ı âlîlerine i‘lâm olundı bâkï fermân men lehü’l-emrindir.

Fî 29 min şehr-i Rebî‘ülâhır sene 1159 

23b2 Ma‘rûz
Ağakapısında sâkin Mahmûd bin Süleymân Üsküdar›da Evliyâ Hâce 

mahallesinde sâkine Fâtıma bint-i el-Hâcc Halîl tarafından vekîl-i sâbitü’l-vekâ-
lesi zevci Hammâmi Ahmed Ağa ile ba‘de’l-murâfa‘a ben aslında müvekkile-i 
mezbûrenin abd-i memlûki oldığım hâlde hâsıl eylediğim kesbimden otuz sekiz 
buçuk guruş bi’d-defe‘ât def‘ ve teslîm idüp ba‘dehû hürriyetim sâbit olmağla 
abdi oldığım hâlde medfû‘um olan meblağ-ı merkúm otuz sekiz buçuk guruşı ta-
leb iderim deyü eylediği da‘vâsı meşrû‘ olmayup vekîl-i mezbûra suâl dahi tevec-
cüh itmemekle müdde‘î-i mezbûr Mahmûd bîvech mu‘ârazadan men‘ olunduğı 
Üsküdar’da ba‘de’t-tescîl bi’l-iltimâs huzûr-ı âlîlerine i‘lâm olundı bâkï fermân 
men lehü’l-emrindir.

Fî 29 min Rebî‘ülâhır sene 1159 

23b3 Ma‘rûz
Vâki‘ olan mevâddı istimâ‘ içün kıbel-i şer‘den irsâl olınan Mehmed Efendi 

dâ‘îleri medîne-i Üsküdar’a tâbi‘ Çengâr karyesine varup huzûr-ı müslimînde 
akd-i meclis-i şer‘-i şerîf itdikde karye-i mezbûrede sâkine Hadîce bint-i Mustafa 
bin Abdullâh’ın dâmâdı ve tarafından vekîli oldığı zâtını bi’l-ma‘rifeti’ş-şer‘iyye 
ârifân Mustafa bin Ebûbekir ve Ali bin Resûl nâm kimesneler şehâdetleriyle sâbit 
olan Bostanî Osmân nâm kimesne meclis-i ma‘kúd-ı mezkûrda zikri câ’î mülk 
menzile bi-tarîki’ş-şirâ‘ vaz‘-ı yedi mütehakkık olan Fâtıma bint-i Ali bin Ab-
durrahmân’ın zevci ve vekîl-i müsecceli Mehmed nâm kimesne muvâcehesinde 
müvekkilem mezbûre Hadîce’nin karye-i mezbûrede vâki‘ mülk menziline mut-

tasıl olup ma‘lûmu’l-hudûd ve’l-müştemilât mülk menzil mutasarrıfları gãibân-i 
ani’l-meclis Afîfe ve oğlı Mustafa târîh-i i‘lâmdan bir ay mukaddem müvekki-
le-i mezbûre Fâtıma Hâtûn’a bâ-huccet-i şer‘iyye iki yüz elli beş guruş semen-i 
makbûza bey‘ ve teslîm itdikde müvekkilem mezbûre Hadîce bey‘i istimâ‘ idüp 
lâkin bu vakte gelince semen-i mezkûri tedârik idemediğinden nâşi taleb-i muvâ-
sebe ve taleb-i işhâd idemeyüp te’hîr itmişdi hâlâ müvekkilem mezbûre Hadîce 
menzil-i mezkûrın şefî‘i olmağla bi’l-vekâle taleb iderim deyü da‘vâ itdikde bu 
sûretde vekîl-i mezbûrun takrîr-i meşrûhı üzre bilâ gadr-i şer‘î bir ay taleb-i şüf‘a 
ve şürûtına ri‘âyet itmeyüp te’hîr eylediği lede’ş-şer‘i’l-enver ve zâhir olmağın 
mûcebince mezbûre Hadîce’den da‘vâ-yı şûkka sâkıt olmağla bîvech mu‘âraza-
dan men birle vâki‘ hâli mezbûr dâ‘îleri mahallinde ba‘de’t-tahrîr ümenâ-i şer‘le 
meclis-i şer‘a gelüp alâ vukú‘ihî inhâ ve ihbâr eylediği bi’l-iltimâs huzûr-ı âlîle-
rine i‘lâm olundı bâkï fermân men lehü’l-emrindir.

Fî 24 Rebî‘ülâhır sene 1159 

24a1 Ma‘rûz
Vârid olan fermân-i âlîlerine imtisâlen derkenârda ismi mastûr sâhibe-i arz-ı 

hâlin zevci Kãdîköyli Süleymân fi’l-asl Kãdîkaryesi’nden olmağla keyfiyye-
ti tefahhus olındukda mezbûr Süleymân Kayıkcı zümresinden kâr u kesbinde 
kesîrü’l-iyâl ırzı ile mukayyed hilâf-ı şer‘-i şerîf bir kimesneye vaz‘ ve hareketi 
ve töhmet-i mezkûre ile sâbıkãsı oldığı mesmû‘ımız değildir deyü bu karye ahâlî-
sinden ma‘lûmi’l-esâmî bîgaraz on nefer müslimîn hüsn-i hâlini ihbâr idüp fîmâ 
ba‘d mezbûr Süleymân kendi hâlinde olmak üzre nefsine ve hîn-i mutâlebede 
huzûr-ı hükkâma ihzârına karye-i mezbûre karındaşı Hasan kefîl ve mezbûr Ha-
san’a dahi karye-i mezbûreden Mustafa ve Ahmed ve İbrâhîm nâm kimesneler-
den her biri ba‘de’t-tekeffül sebîl-i tahliye bıyurılmak bâbında inâyet recâ eyle-
dikleri tescîl ve ber-mûceb-i emr-i âli huzûr-ı âlîlerine i‘lâm olundı bâkï emr ve 
fermân men lehü’l-emrindir.

Fî gurre-i Cemâziyelevvel sene 1159 

24a2 Ma‘rûz
Sâhib-i arz-ı hâl Osmân derûn-ı arz-ı hâlde mezkûrü’l-ism Ahmed ile murâ-

fa‘a-i şer‘ oldıkda bir gün mukaddem menzilimden eşyâ-i memlûkemden bir 
ma‘sûm antarî ve bir münakkaş yemeri ve bir dülbend örtümi ahz ü gasb itmişdir 
deyü ba‘de’d-da‘vâ ve’l-ikrâr eşyâ-i mezkûreyi mezbûr Ahmed sâhib-i arz-ı hâle 
red ve teslîm itmekle mezbûr Ahmed’e ta‘zîrden gayri şer‘an bir nesne lâzım gel-
mediği huzûr-ı âlîlerine i‘lâm olundı.

Fî 2 Cumâdelûlâ sene 1159 

24a3 Ma‘rûz
Anadolu’da Sarıçay kazâsına tâbi‘ Elmacılar nâm karyede sâkin olup hâlâ 

Üsküdar›da müsâfiren hânda sâkin sâhib-i arz-ı hâl Mehmed sâbıkã kazâ-i mez-
bûr nâ’ibi olup derûn-ı arz-ı hâlde mezkûrü’l-ism dîğer Mehmed Efendi ibn-i 
Ahmed ile Dîvân-ı âlîlerinde ma‘kúd meclis-i şer‘de ba‘de’t-terâfu‘ sâhib-i arz-ı 
hâl mezbûr Mehmed târîh-i i‘lâmdan on ay mukaddem mezbûr dîğer Mehmed 
Efendi kazâ-i mezbûrde hâkim iken yedimden bi-gayr-ı hakk zulmen yetmiş do-
kuz buçuk guruşım ahz ü kabz ve istihlâk itmekle meblağ-ı merkúmı taleb iderim 
deyü da‘vâ itdikde mezbûr Mehmed Efendi cevâbında târîh-i mezbûrda Türkmen 
tâifesinden gãib-i ani’l-meclis Abdullâh bin Abdurrahmân bin Abdullâh nâm ki-
mesnenin mezbûr Mehmed zimmetinde huccet-i deyn-i şer‘îden yetmiş dokuz 
buçuk guruş hakkı oldığı ba‘de’l-mürâfa‘atü’ş-şer‘iyye mezbûr Mehmed’in ik-
rârıyla zâhir ve sâbit olmağın ben dahi meblağ-ı merkúmı mezbûr Mehmed’den 
tahsîl ve ahz ve mezbûr Abdullâh’a def‘ ve teslîm eyledim deyücek husûs-ı mez-
bûrda bî-hasebi’ş-şer‘i’ş-şerîf dîğer Mehmed Efendi kavlinde bilâ yemîn tasdîk 
olınup bir nesne lâzım gelmemeğle sâhib-i arz-ı hâl bîvech mu‘ârazadan men‘ 
olunduğı mübâşir kulları iltimâsıyla huzûr-ı âlîlerine i‘lâm olundı bâkï fermân 
men lehü’l-emrindir.

Fî 27 min şehr-i Rebî‘ülâhır sene 1159 
Ma‘rûz-ı dâ‘î devlet-i aliyyeleridir ki vârid olan fermân-ı âlîlerine imtisâlen 

merkúm Arab oğlı Ali nâm kimesnenin nefsine ve hîn-i mutâlebede meclis-i şer‘a 
vesâir ihzârı lâzım gelen mahallere ihzârına mahalle-i mezbûre imâmı Mustafa 
Efendi bin Süleymân ve müezzini İbrâhîm halîfe bin Mehmed ve ahâlîsinden 
Murâd bin Ahmed nâm kimesneler kefîl oldıkları tescîl olınup huzûr-ı âlîlerine 
i‘lâm olundı.

Fî 4 min Cumâdelûlâ sene 1159 

24b1 Ma‘rûz
Ma‘rûz-ı dâ‘î devlet-i aliyyeleridir ki 
Esirci tâifesinden sâhib-i arz-ı hâl Mustafa derûn-ı arz-ı hâlde mezkûr Kuz-

guncuk karyesinde sâkin orta boylu kara kaşlı kara sakallı Gürciyyü’l-asl kâfirü’l-
mille Avaram veled-i Yakomi nâm yahûdi abd-i memlûki olmak üzre İbrâhîm 
Haseki kulları mübâşeretiyle ihzâr ve Dîvân-ı âlîlerinde ma‘kúd meclis-i şer‘î 
hatîrde ba‘de’t-terâfu‘ müdde‘î-i mezbûr mevsûf-ı merkúmı târîh-i i‘lâmdan iki 
sene mukaddem Batum nâm iskelede rıkk olmak üzre yetmiş beş guruşa iştirâ 
ba‘dehû Veli Mahmûd sefînesiyle İstanbul’da Esîr pazarına getürüp yirmi iki ay-
dan beri mülkümden ibak eylediğini Esîr pazarından el-Hâcc Mehmed bin Ömer 
ve Ahmed bin Osmân nâm kimesneler şehâdetleriyle isbât itdikden sonra mev-

sûf-ı mersûm Avaram yahûdî hasmı merkúm Mustafa muvâcehesinde ben Ahıska 
karyelerinde Marda nâm karyede Sol Ağa re‘âyâsından hürrü’l-asl evlâd-ı riyâ-
dan (?) olup bana ve ebeveynime aslâ rıkk târî olmış olmayup hürrü’l-asl ol-
dığı ba‘de’d-da‘vâ ve’l-inkâr mevsûf-ı merkúm Avaram yahûdi ber-vech-i mu-
harrer müdde‘âsını udûlden sâlifu’z-zikr Ahıska ahâlisinden olup İstanbul’da 
Balat’da sâkinlerden olan Hasan bin Ali ve Halîl bin Mahmûd nâm kimesneler 
şehâdetleriyle vech-i şer‘î üzre isbât itmeğin mûcebince mevsûf-ı merkúm Ava-
ram yahûdînin hürrine ba‘de’l-hükm müdde‘î-i-i mezbûr Mustafa bîvech mu‘âra-
zadan men‘ olunduğı mübâşir-i mezbûr kulları iltimâsıyla huzûr-ı âlîlerine i‘lâm 
olundı.

Fî 5 min Cumâdelûlâ sene 

24b2 Ma‘rûz
Üsküdar›a tâbî‘ İstavros bağçesi ustası Abdullâh Ağa ahz ve meclis-i şer‘a 

ihzâr eylediği Kızıloğlı Feyzullâh bin İsmâîl merkúm Abdullâh Ağa’nın iltimâ-
sıyla istintâk olındukda hâlâ Yoros kazâsında Yalıkaryesinde sâkin olup bir gün 
mukaddem Göksu nâm mevzi‘de Küçük Bostanî dimekle ma‘rûf olan bağçeye 
varup işbu yedinde olup meclis-i şer‘de mevcûd ve mu‘âyene olınan müsta‘mel 
iki aded kebe ve bir köhne beştemal bağçevânların mülki olup bağçede düşünmüş 
bulup sâhiblerinden hufyeten ahz eylediği meclis-i şer‘de tâyi‘an ikrâr ve on iki 
gün mukaddem kürekden halâs olunduğını ve i‘tirâf eylediği tescîl olundı.

Fî 13 Cumâdelûlâ sene 1159 

24b3 Ma‘rûz
Derûn-ı arz-ı hâlde mezkûrü’l-ism Abdurrahmân hasmı olan sâhib-i arz-ı hâl 

Süleymân ile Dîvân-ı âlîlerinde ma‘kúd meclis-i şer‘de murâfa‘a-i şer‘-i şerîf 
oldıklarında mezbûr Süleymân târîh-i i‘lâmdan bir buçuk sene mukaddem sağ 
kalçamdan tüfenk kurşunı ile darb u cerh itdikde ba‘de’l-berâe hâlâ sağ tarafım 
bi’l-külliye amel-mânde olmağla mezbûr Süleymân ile işbu târîh-i i‘lâm senesi 
şehr-i Rebî‘ülâhır gurresinde Gekbûze nâibi efendi huzûrında murâfa‘a ve mû-
ceb-i şer‘sini taleb ve da‘vâ eylediğimde mezbûr Süleymân dahi ber-vech-i mu-
harrer ikrâr ve i‘tirâf itmeğin mûcebince adâlet-i hükm lâzım geldiği i‘lâm olın-
mışdır deyü târîh-i mezbûr ile müverrah bir kıt‘a i‘lâm ibrâz ve eserü’l-istintâk 
ve’l-inkâr müdde‘î-i mezbûr Abdurrahmân ba‘de’l-istimhâl ve’l-imhâl mehl-i 
şer‘î temâm oldıkda murâfa‘aya gelmeyüp mazmûn-ı i‘lâmı isbâta kãdir olmayup 
yemîn virmeğe dahi tâlib olmadığı ber-mûceb-i emr-i âli huzûr-ı âlîlerine i‘lâm 
olundı bâkï fermân men lehü’l-emrindir.

Fî 27 Rebî‘ülâhır sene 1159 

25a1 Ma‘rûz
Üsküdar›da Debbâğlar mahallesi imâmı İbrâhîm halîfe ve müezzini Latif Çe-

lebi ve ahâlîsinden İsmâîl Çelebi ve dîğer İsmâîl Çelebi ve Mehmed ve Ali ve 
Mehmed Odabaşı ve Debbâğ Ömer Ağa ve Halîl Çelebi vesâir müseccelü’l-esâmî 
kimesneler vâlide-i atîk Subaşısı mübâşeretiyle meclis-i şer‘a ihzâr itdirdikleri 
Zeyneb bint-i Mehmed ve Havva bint-i Ahmed nâm avretler muvâcehelerinde 
mezbûretân Zeyneb ve Havva mahalle-i mezbûrede Mehmed Beşe nâm kimesne-
nin menzilinde şâhide müste’cireler olup sâkine oldıkları menzillerine gicelerde 
nâmahrem adamlar getürüp dâ’imâ alenen fısk u fesâd idüp bi’d-defe‘ât kendü-
lere tenbîh olındukda mütenebbih olmadıklarından mâ‘adâ mezbûreler dilâzâr ve 
her birimize şütûm-ı galîza ile şetm ve mahalleyi ihrâk ideriz deyü bizleri tah-
vîf itmeleriyle mezbûretânın sû’i hâllerini muvâcehelerinde ihbâr ve mahalle-i 
mezbûreden ihrâc ve mezbûrelerin şerr ve mazarratları ahâli-i mahalle fukarâları 
üzerlerinden men‘ u def‘ olınmak bâbında fermân-ı âlî recâ ve niyâz eyledikleri 
ba‘de’t-tescîl bi’l-iltimâs huzûr-ı âlîlerine i‘lâm olundı bâkï fermân hazret-i ve-
liyyü’l-emrindir.

Fî 10 min Cumâdelûlâ sene 1159 

25a2 Ma‘rûz
Vârid olan fermân-ı âlîlerine imtisâlen cânib-i şer‘den irsâl olınan Mehmed 

Efendi dâ‘îleri Su nâzırı Ağa kulları tarafından ta‘yîn olınan Su yolcılar kethu-
dâsı Mehmed Ağa ve Sultân Mehmed câmi‘-i şerîfi Su yolcılar ser-bölüği Bekir 
Mehmed usta ve Hâce Paşa Su yolcılarından es-Seyyid Mehmed kulları vesâir 
müslimîn ile arz-ı hâlde mezkûr Arslan Ağa çeşmesinin su yollarına varup akd-i 
meclis-i şer‘i âlî ve mu‘âyene eylediklerinde işbu sene-i mübârekede suların kıl-
letinden nâşi el-yevm lağmlarda üç çuvaldız mikdârı mevcûd olan sunın bir mik-
dârı lağmlarda kalup ancak bir çuvaldızın ziyâdecesi iki aded çeşmelere gelüp 
bir vechile vefâ itmemekle müceddeden su tedârik ve zam ve ilhâka muhtâc olup 
zam olınmaz ise eyyâm-ı sayfda küllen münkatı‘ ve ibâdullâhın zarûret ve muzâ-
yakaları emr-i mukarrer olup ve ittisâlinde olan bâğlar içinde birkaç bacalar hafr 
olınsa bir mikdâr su hâsıl ve ibâdullâhın muzâyakaları mündefi‘ olacağı me’mûl-
dır deyü merkúmân kethudâ ve su yolcılar ittifâk ve ihbâr eylediklerinden sonra 
mahalle-i mezbûre ahâlîsinden cemm‘i gafîr bîgaraz müslimîn meclis-i mezkûrde 
zikr olınan çeşmelerin vakfına za‘f-ı ârî olmağla îrâd-ı masârıf-ı lâzimesine an-
cak vefâ idüp bu def‘a hafr-ı âbâr ile su tedâriğine vakfın müsâ‘adesi olmamağla 
iki üç mahalle ahâlisi fukarâ ve zu‘afâları muzdaribü’l-ahvâl oluruz hallerimize 
merhameten taraf-ı devletlerinde masârıfına imdâd ve ihsân bıyurılur ise cümle 
fukarâ ve zu‘afânın du‘â-yı hayırlarına mazhar ve nâil-i ecr-i cezîl olmaları em-

r-i mukarrerdir deyü takrîr ve istid’â-yı inâyet eylediklerini mezbûr dâ’îleri (...) 
ba‘dehû meclis-i şer‘a gelüp alâ vukú‘ihî inhâ eylediği huzûr-ı âlîlerine i‘lâm 
olundı el-emr li-men lehü’l-emr.

Fî 10 Cumâdelûlâ sene 1159 

25b1 Ma‘rûz
Üsküdar mahkemesine ihzâr olınan es-Seyid Mehmed’in hasmı Hüseyin bey’e 

huccet-i deyn-i şer‘den zimmetinde yirmi üç guruş beş pâre deyni oldığını mez-
bûr Mehmed’in ikrârıyla sâbit edâsına ba‘de’t-tenbîh mezbûr es-Seyyid Mehmed 
meblağ-ı mezbûrun onüç guruşunı mezbûr Hüseyin bey’e meclis-i şer’de teslîm 
idüp bâkï merkúm on guruş beş pâreyi târîh-i i‘lâmdan on gün temâmına değin 
edâ eylemek üzre rızâlarıyla te’cîl eyledikleri ba‘de’t-tescîl bi’l-iltimâs huzûr-ı 
âlîlerine i‘lâm olundı el-emr li-men lehü’l-emr.

Fî 11 Cumâdelûlâ sene 1159 

25b2 Ma‘rûz
Üsküdar›da Hayreddin Çavuş mahallesinden olup ber-vech-i âti mecrûh ol-

dığı hâlde meclis-i şer‘a gelen Mahmûd bin Ali’nin iltimâsıyla a‘zâsına ba‘de’z-
zuhr sol kolının iki mahallinde bıçak yarası ve başının iki mahallinde sopa ya-
rası oldığı ba‘de’l-keşf ve’l-mu‘âyene lede’ş-şer‘i’l-enver zâhir ve cârihlerinden 
istintâk olınduklarında gãibân-i ani’l-meclis Attâr Halîl ve katırcılar şeyhi ka-
rındaşı Kara Mustafa nâm kimesneler târîh-i kitâb güni vakt-i asr’da At bazâ-
rı kapısı içinde Canbazlar hânı öninde bıçak ve sopa ile darb u cerh itmişlerdir 
deyü takrîri ba‘de’t-tescîl gãibân-ı mezbûrân ahz olınmalarıyçün Çorbacı kulla-
rına tenbîh olunduğı bi’l-iltimâs huzûr-ı âlîlerine i‘lâm olundı bâkï emr hazret-i 
veliyyü’l-emrindir.

Fî 13 Cumâdelûlâ sene 1159 

25b3 Ma‘rûz
Derûn-ı arz-ı hâlde mezkûr İstanbul’da Sepetçi esnâfının yiğit başıları Hü-

seyin Üsküdar’da Sepetçi ustalarından Halîl Beşe ile ba‘de’t-terâfu‘ İstanbul ve 
Galatada olan esnâf-ı mezbûrdan bir usta şâkird almak murâd itdikde kethudâ yi-
ğitbaşı vesâir ustalar ma‘rifetiyle şâkird alagelüp mezbûr Usta Halîl Üsküdar’da 
usta olmağla İstanbul ve Galata misillü kethudâ ve yiğitbaşı ve ustalar ma‘rife-
tiyle şâkird almak üzre mücedden nizâm virilmek matlûbımdır didikde mezbûr 
Usta Halîl istintâk olındukda İstanbul’a gelen sepet çubuğından bu hisse alagel-
diğimiz olmayup vâki‘ olan tekâlîfi bâ-fermân-ı âli Üsküdar ustaları ile ma‘an 
vire gelüp bu âna gelince Üsküdar ustalarına ve şâkirdlerine İstanbul ustaları ta-

rafından müdâhale olınmadığını yiğitbaşı merkúm Hüseyin mukırr ve mu‘terif ve 
hakïkat-i hâl vech-i meşrûh üzre oldığını vukúf-i tâmmı olan bîgaraz müslimûn 
dahi ihbâr ve Üsküdar’da Sepetçi tâifesine İstanbul yiğitbaşısı ve kethudâlarının 
muğãyir-i nizâm-ı kadîm mu‘âraza ve ta‘addîleri men‘ u def‘ bıyurılmak bâbında 
emr-i âli recâ itdikleri bi’l-iltimâs huzûr-ı âlîlerine i‘lâm olundı bâkï fermân men 
lehü’l-emrindir.

Fî 15 min Cumâdelûlâ sene 1159 

26a1 Ma‘rûz
Üsküdar›a tâbi‘ Kãdîkaryesi’nde sâkin sâhib-i arz-ı hâl ihtiyâr müezzin 

Mehmed yine karye-i mezbûrede sâkin akribâsından İmâm Hasan muvâcehesinde 
ashâb-ı hayrâtdan olup min kabli’l-ümm ceddim Yahyâ Çelebi vakfının galle ve 
tasarrufına anamın babası Ahmed elli sene ve anam Rahime otuz iki sene ve kız 
karındaşı Beyhan altı sene mutasarrıflar olup târîh-i i‘lâmdan on sekiz gün mu-
kaddem mezbûre Beyhan müteveffiye olmağla vakf-ı mezbûrun gallesine öteden 
beri ekber evlâd olanlar mutasarrıf ola gelmişiken ben dahi cümleden ekber bu-
lunup vakf-ı mezbûra tasarruf murâd eylediğimde mezbûre Beyhan’ın oğlı mez-
bûr İmâm Hasan ile evlâdları gãibân-ı ani’l-meclis Mustafa ve vâhideden her 
biri tasarrufıma mâni‘ olurlar deyü ba‘de’d-da‘vâ ve’l-istintâk mezbûr İmâm Ha-
san cevâbında cümlesi derecede müsâvî oldıklarını mukırr ve mu‘terif olup lâkin 
vakfiyyemizde galle-i vakf batn-ı evvelde olanlara meşrût olmağla galle-i vakfa 
cümlemiz müşterek alırız deyü iddi‘â ve vakfiyyeyi ketm ve ihfâ ve galle-i vak-
fa ekber evlâd olanların tasarrufı ma‘lûmım değildir deyü cevâb virdikden sonra 
mezbûr İmâm Hasan gaybet itmekle karye-i mezbûre ahâlîsinden olup meclis-i 
şer‘a hazırûn olan cemâ‘at-i müslimîn vakf-ı mezbûrun gallesine öteden beri ev-
lâd-ı vâkıfın ekberi mutasarrıf ve vakfiyyelerini cümlesi ihtifâ idüp altmışar yet-
mişer seneden mütecâviz ekber evlâd olanlar zabt idegelmişlerdir ve sâhib-i arz-ı 
hâl mezbûr Müezzin Mehmed ekber evlâddan oldığını herbiri alâ tarîki’ş-şehâde 
haber virdikleri tescîl olınmışdır bâkï emr men lehü’l-emrindir.

Fî 18 min Cumâdelûlâ sene 1159 

26a2 Ma‘rûz
Arz-ı hâlde mastûru’l-ism olan Abraham zimmî kız karındaşı olup sâhibe-i 

arz-ı hâl olan Meryem nasrâniyye arz-ı hâlde zikr olınan bedel-i sulhden bâkï ol-
mak üzre iddi‘â eylediği sekiz yüz guruş mukãbelesinde mâlından teberru‘an yir-
mi beş guruş virüp mezbûre Meryem dahi bâ-vesâtat-i muslihîn meblağ-ı merkúm 
yirmi beş guruş ahz ü kabz idüp da‘vâ-yı mezkûresinden mubtıle ve kâzibe oldı-
ğı ba‘de’l-ikrâr husûs-ı mezbûra ve babasının sâir mîrâsına müte‘allika âmme-i 

da‘vâdan karındaşı merkúm Abram zimmînin zimmetini ibrâ ve iskãt eylediği 
tarafeynin rızâlarıyla Üsküdar mahkemesinde tescîl olunduğı mübâşir iltimâsıyla 
huzûr-ı âlîlerine i‘lâm olundı bâkï fermân men lehü’l-emrindir.

Fî 20 Cumâdelûlâ sene 1159 

26a3 Ma‘rûz
Üsküdar›da Selâmî Efendi tekyesi hâricinde vâki‘ Çörekci fırınında sâkin 

Kazer yine fırın-ı mezkûrda sâkin olup meclis-i şer‘a ihzâr itdirdiği hasmı Usta 
Mehmed ile ba‘de’t-terâfu‘ târîh-i i‘lâmdan bir gün mukaddem mâlımdan mâ’i 
kîse içinde otuz yedi buçuk guruşlık mahlût akçemi fırın-ı merkúm öninde vaz‘ 
eylediğim tahta üzerinden zâyi‘ olmağla mezbûr Usta Mehmed yanımda olup 
muznnem olmağla meblağ-ı merkúmı mezbûr Usta Mehmed’den taleb iderim 
deyü ba‘de’d-da‘vâ ve’l-inkâr müdde‘î-i mersûm Kazer ityân-ı beyyineden iz-
hâr-ı acz idüp yemîn virmeğe dahi tâlib olmamağla müdde‘î-i mesfûr Kazer bilâ 
beyyine bîvech mu‘ârazadan men‘ olunduğı Üsküdar mahkemesinde ba‘de’t-tes-
cîl bi’l-iltimâs huzûr-ı âlîlerine i‘lâm olundı bâkï fermân hazret-i veliyyü’l-em-
rindir.

Fî 19 Cumâdelûlâ sene 1159 

26b1 Ma‘rûz
Fi’l-asl Medîne-i Kayseriyye sâkinelerinden olup iki seneden beri mahmiyye-i 

İstanbul›da Parmakkapı kurbında sâkine ve zâtı vech-i şer‘î üzre mu‘arrefe olan 
sâhibe-i arz-ı hâl Rukiyye bint-i Abbâs nâm hâtûn derûn-ı arz-ı hâlde mezkûr hâlâ 
zevci es-Seyyid Ali bin Mahmûd Dîvân-ı âlîlerinde ma‘kúd meclis-i şer‘de murâ-
fa‘a-i şer‘-i şerîf oldıkda mezbûr es-Seyyid Ali Kayseriyye ahâlîsinden olmağla 
on beş sene mukaddem altı bin akçe mihr-i mü’eccel tesmiyesiyle Kayseriyye’de 
beni tezevvüc ve on üç sene Kayseriyye’de tezevvüciyet mu’âmelesi beynimizde 
cârî ve işbu meclis-i şer‘de mevcûd es-Seyyid Mustafa nâm sağïr olmağla târîh-i 
i‘lâmdan iki sene mukaddem karındaşım İsmâîl ile ma‘an beni İstanbul’a getürüp 
benim ve sağïr-i mezbûrun nafakamızı görmeyüp hâlâ akd-i nikâh beynimizde 
kâim olmağla ber-vech-i muharrer nafaka ve kisvemizi görüp mu‘âmele-i zevciy-
yet eylemek üzre tenbîh-i şer‘î olınmak matlûbımdır deyü ba‘de’d-da‘vâ ve’l-is-
tintâk mezbûr es-Seyyid Ali cevâbında fi’l-hakïka müdde‘iyye-i mezbûre Rukiy-
ye on beş seneden beri altı bin akçe mihr-i mü’eccel tesmiyesiyle zevcesi olup 
akd-i nikâh hâlâ beynlerinde kâim ve sağïr-i mezbûr es-Seyyid Mustafa sulbi oğlı 
oldığını bi-tav‘ihî ikrâr ve i‘tirâf itmeğin mûcebince ba‘de’l-hükm ve’t-tenbîh 
mezbûr es-Seyyid Ali zevcesi mezbûre Rukiyye’yi bâyinen tatlîk itmekle zim-
metinde mukarrer ve ma‘kúdunaleyh mârru’z-zikr elli guruş mihr-i mü’eccel ve 

nafaka-i müddet-i ma‘lûme ve meûnet-i süknâsıyçün bi’t-terâzî yedi guruş otuz 
pâresi cem‘an elli yedi guruş otuz pâreyi mezbûre Rukiyye’ye def‘ ve teslîm ol 
dahi ba‘de’l-kabz sağïr-i mezbûrun nafaka ve kisve bahâsıyçün tarafeynin rızâ-
sıyla otuz akçe farz ve takdîr ve istidâne ve rücû‘a ba‘de’l-izn nizâ‘ları bu vechile 
kat‘ olınmağla bundan akdem Kayseriyye’de murâfa’a olmalarıyçün sâdır olan 
fermân-ı âlî üzre Kayseriyye’ye gitmekden afv bıyurılmak bâbında fermân recâ 
ve niyâz itdikleri mübâşiri es-seyyid Mustafa Çavuş dâ‘îleri iltimâsıyla huzûr-ı 
âlîlerine i‘lâm olundı bâkï fermân men lehü’l-emrindir.

Fî 19 min Cumâdelûlâ sene 1159 

26b2 Ma‘rûz
Derûn-ı arz-ı hâlde mastûru’l-ism olup ber-vech-i âtî mecrûh olan Mahmûd 

bin Ali bin Abdullâh tarafından sulh-ı âti’z-zikri ikrâra vekâleti şâhahidîn ile sâbit 
olan dîğer Mahmûd bin Osmân kezâlik arz-ı hâlde isimleri mastûr olan Attâr 
Halîl’in karındaşı ve tarafından tasdîka vekîli Hasan ile Kara Mustafa’nın dahi 
tarafından tasdîka vekîli karındaşı es-Seyyid Mehmed muvâcehelerinde müvek-
kilim mezbûr Mahmûd arz-ı hâlde zikr olunduğı vech üzre târîh-i i‘lâmdan on 
bir gün mukaddem vakt-i asrda Üsküdar’da At pazarı Canbazlar hânı öninde mü-
vekkilân-ı mezbûrân beni sol kolımın iki mahallinden bıçak ile ve başımın iki 
mahallinden sopa ile bi-gayr-ı hakk amden darb u cerh eylediler deyü eylediği 
da‘vâsından müvekkilân-ı mezbûrân ile an inkâr yirmi beş guruşa sulh ve bedel-i 
sulhi kabz ve zikr olınan cerhlere ve mâ yahdusu minhû’ya müte‘allika âmme-i 
da‘vâdan mezbûrân Halîl ve Kara Mustafa’nın zimmetlerini ibrâ ve iskãt eyledi 
deyü ikrârı Üsküdar mahkemesinde tescîl olunduğı mübâşir Bostanî hasekîlerin-
den Ömer Haseki iltimâsıyla huzûr-ı âlîlerine i‘lâm olundı bâkï fermân men le-
hü’l-emrindir.

Fî 24 Cumâdelûlâ sene 1159 

26b3 Ma‘rûz
Bi’l-iltimâs taraf-ı şer‘den irsâl olınan Mehmed Efendi dâ‘îleri Üsküdar’da 

Mehmed Paşa mahallesinde ber-vech-i âtî mecrûh İsmâîl’in menziline varup 
cemâ‘at-i müslimîn huzûrlarında ba‘de akdi’l-meclis mecrûh-ı mezbûr İsmâil’in 
a‘zâsına ba‘de’n-nazar sağ küreği üzerinden dört yerinden ve arkasının bir bu-
dından ve ensesinden üç yerinden ve başının iki yerinden cem‘an on mahallinden 
hançer yarasıyla mecrûh bulındığını ba‘de’l-keşf ve’l-mu‘âyene mezbûr İsmâîl 
istintâk olındukda cârihim ancak hıdmetkârım hâzır-ı bi’l-meclis Hasan bin İs-
mâîldir deyü bu vechile ba‘de’l-keşf ve’l-mu‘âyene vâki‘ hâli mezbûr mahallin-
de tahrîr ba‘dehû ümenâ-i şer‘le meclis-i şer‘a gelüp inhâ eylediği bi’l-iltimâs 

huzûr-ı âlîlerine i‘lâm olundı fermân men lehü’l-emrindir.
Fî 19 Cumâdelûlâ sene 1159 

27a1 Ma‘rûz
Bostanî tâifesinden İbrâhîm Yeniçeri zümresinden Mehmed muvâcehesinde 

beş gün mukaddem Çamlıca›da kireç kuyuları kurbında zümre-i eşkiyâdan sekiz 
nefer ve dört avret (...) tüfengi ile gice hâlinde olup Bostanî tâifesiyle üzerlerine 
varup ahz murâd itmiş idik ol vakitde ahzları mümkin olmayup şimdi onbeş nefer 
eşkiyâ olup beni darb u cerh ve katl sevdâsında olup yedlerinden halâs ve mah-
kemeye dâhil oldım te‘addîleri üzerimden def‘ olınmak matlûmdır deyü ba‘de’d-
da‘vâ ve’l-istintâk mezbûr yeniçeri Mehmed cevâbında on beş nefer eşkiyâ ile 
ma‘an mezbûr Bostanî Mehmed içün tecemmu‘ ve katl sevdâsında olup mahke-
me kurbında yerlerinden halâs ve da‘vet-i şer‘ olındukda itâ‘at itmeyüp firâr ider 
oldığı hâlde huddâm-ı şer‘-i şerîf ahz ve hakïkat-i hâl ve vech-i muharrer üzre 
oldığı mezbûr Mehmed mukırr ve mu‘arrif olmağla mezbûr Mehmed ıslâh-ı nefs 
idince kılâ‘-ı sultânîden birinde bend ve salâhı zâhir olmadıkça ıtlâk bıyurılma-
mak bâbında mezbûrûn i‘lâmıyla huzûr-ı âlîlerine irsâl olundı.

Fî 22 min Cumâdelûlâ sene 

27a2 Ma‘rûz
Sâhib-i arz-ı hâl Bostanî İsmâîl’in hıdmetkârı olup derûn-ı arz-ı hâlde ismi 

mezkûr Hasan Üsküdar ustası kulları mübâşeretiyle meclis-i şer‘a ihzâr ve murâ-
fa‘a-i şer‘-i şerîf oldıklarında mezbûr Hasan târîh-i i‘lâmdan dokuz gün mukad-
dem menzilimde nısfu’l-leylde hançer ile beni on yerimden bi-gayr-ı hakk amden 
darb ve cerh eylediğini bundan akdem kıbel-i şer‘den keşf ve mu‘âyene olınmağ-
la mûcebini mezbûr Hasan’dan taleb iderim deyü da‘vâ itdikde gıbbe’s-suâl mez-
bûr Hasan cevâbında fi’l-hakïka müdde‘î-i mezbûr İsmâîl’in hıdmetkârı oldığını 
ikrâr ve târîh-i mezbûrda hânede benimle mezbûrdan gayri kimesne olmayup ol 
gice bana âr lâhık olacak kelimât surûr itmekle ben dahi ber-vech-i muharrer han-
çeri ile vakt-i mezbûrda bi-gayr-ı hakk amden darb ve cerh eylediğini bi-tav‘ihî 
ikrâr ve i‘tirâf itmeğin mûceb-i şer‘îsi cerâhâtda nazar hâle olmayup me’âle ol-
mağın birine (?) tevkïf lâzım geldiği bi’l-iltimâs huzûr-i âlîlerine i‘lâm olundı 
bâkï fermân men lehü’l-emrindir.

Fî 28 Cumâdelûlâ sene 1159 

27b1 Ma‘rûz
Vârid olan fermân-ı âlîlerine imtisâlen bu dâ‘îleri bi’n-nefs sâhib-i arz-ı hâlin 

Üsküdar’da Kolluk kurbında müsâfiran sâkin oldığı hâna varup cemâ‘at-i müslimîn 

huzûrlarında akd-i meclis-i şer‘-i şerîf ve sâhib-i arz-ı hâl-i mezbûrun a‘zâsına na-
zar olındukda fi’l-hakïka sol kalçasının kemiği kırılup ve şişüp ve sol dirseği üze-
rinde dahi cerhî ve sol kaşı üzerinde dahi kemiği zâhir oldığından mâ‘ada ber-min-
vâl-i muharrer kalçasından kemiği meksûr oldığını Cerrâh tâifesinden Nesîm Paşa 
oğlı Ahmed ba‘de’n-nazar haber dahi virmekle fi’l-vâki‘ rükûb ve nüzûle adem-i 
iktidârına binâen me’mûr oldığı sefere gitmeğe kudreti olmayup inhâsı vâfi‘ oldığı 
huzûr-ı âlîlerine i‘lâm olundı bâkï emr fermân men lehü’l-emrindir.

27b2 Ma‘rûz
Sâhib-i arz-ı hâl Manok zimmînin arz-ı hâlde tafsîl eylediği da‘vâsı tezvîr 

ve hilâf-ı inhâ olınub zimmî mesfûr beş gün mukaddem nehâren Üsküdar’da el-
Hâcc İbrâhîm hânında ehl-i İslâmdan bir kimesnenin kancık katırını tasarruf ey-
lediğini üç nefer ehl-i İslâm şehâdet idüp katır sâhibi mevcûd olmadığından mû-
ceb-i şer‘îsi icrâ olınmayup te’hîrin iktizâsı hasmı ile murâfa‘adan sonra katır 
zebh ve ihrâk-ı bi’n-nâr ve kıymeti zimmî mesfûrden lâzım gelüp Hüseyin Çavuş 
kulları mübâşeretiyle vâki‘ hâl bâ-fermân-ı âlî huzûr-ı âlîlerine i‘lâm olundı bâkï 
fermân men lehü’l-emrindir.

Fî gurre-i Cumâdelâhır sene 1159 

27b3 Ma‘rûz
İstanbul›da Esîr pazarında sâkin Ebûbekir hasmı olup Üsküdar mahkemesine 

ihzâr itdirdiği Molla Mehmed ile ba‘de’t-terâfu‘ târîh-i i‘lâmdan yigirmi ay mu-
kaddem yine Esîr pazarında Kulcı Ebûbekir nâm kimesnenin odası öninde peykede 
zer-i mahbûb ve bıçaklı mahlût yüz yigirmi guruşlık altun yedimden karz-ı şer‘î 
olmak üzre ahz ü kabz itmekle meblağ-ı merkúmı mezbûr Molla Mehmed’den ta-
leb iderim deyü da‘vâ itdikde gıbbe’s-suâl mezbûr Molla Mehmed cevâbında müd-
de‘î-i mezbûr Ebûbekir’e yüz yirmi guruş zimmetinde deyni oldığını bi-tav‘ihâ ik-
râr u i‘tirâf itmeğin mûcebince meblağ-ı merkúmı müdde‘î-i mezbûr Ebû Bekir’e 
edâ ve teslîme mezbûr Molla Mehmed’e tenbîh olunduğı ba‘de’t-tescîl bi’l-iltimâs 
huzûr-ı âlîlerine i‘lâm olundı bâkï fermân men lehü’l-emrindir.

Fî gurre-i Cumâdelûlâ sene 1159 

27b4 Ma‘rûz
İstanbul›da fieyh Ferhâd mahallesinde sâkin şukûfeci el-Hâcc Mehmed Üskü-

darda sâkin hasmı İmâm Mustafa Efendi ile murâfa‘a-i şer‘-i şerîf oldıklarında 
mezbûr el-Hâcc Mehmed târîh-i i‘lâmdan iki sene mukaddem beher adedi ya-
rımşar guruşa olmak üzre altmış aded Ferâhengîz nâm lâle soğanlarını kurusı-
nı cem‘an otuz guruş semen-i medfû‘a mezbûr İmâm Mustafa Efendi’den şirâ-i 

sahîh ile iştirâ ve kabz ve iki sene gars ve ihrâc eyledikden sonra giru red ve se-
menini taleb ve da‘vâ itmesi meşrû‘a olmamağla mezbûr el-Hâcc Mehmed bî-
vech mu‘ârazadan men‘ olunduğı bi’l-iltimâs huzûr-ı âlîlerine i‘lâm olundı bâkï 
fermân men lehü’l-emrindir.

Fî 27 Cumâdelûlâ sene 1159 

28a1 Ma‘rûz
İstanbul›da Cerrâh mahallesinde sâkin Ahmed Efendi ibn-i Mehmed bin Ab-

dullâh tarafından husûs-ı âti’z-zikr taleb ve da‘vâ ve ahz ü kabzü vekîl-i sâbi-
tü’l-vekâlesi Molla Mehmed bin Hüseyin Üsküdar’da sâkin hasmı Mustafa bin 
Hasan ile murâfa‘a-i şer‘-î şerîf oldıklarıda târîh-i i‘lâmdan iki ay mukaddem 
mezbûr Mustafa müvekkil-i merkúmın emr ve tevkîli ile emlâkinden bir re’s dorı 
bârgîrini otuz iki guruşa ve bir sîm sâ‘atini on beş guruşa âhara bey‘ ve teslîm ve 
semenleri olan cem‘an kırk yedi guruşı ahz ü kabz ve masârıfına sarf ile istihlâk 
eylediği merkúm Mustafa’nın ikrârıyla sâbit olmağın meblağ-ı mecmû‘ı merkúm 
kırk yedi guruşı müvekkil-i merkúm içün vekîl-i merkúm Molla Mehmed’e teslî-
me mezbûr Mustafa’ya tenbîh ve Üsküdar mahkemesinde tescîl-i şer‘î olunduğı 
bi’l-iltimâs huzûr-ı âlîlerine i‘lâm olundı bâkï fermân men lehü’l-emrindir.

Fî 24 Cumâdelûlâ sene 1159 

28a2 Ma‘rûz
Üsküdar›da Vâlide-i atîk mahallesinden el-Hâcc Ali hasmı olup zâtı mu‘arrefe 

olan Rukiyye Hâtûn ile ba‘de’t-terâfu‘ mezbûre Rukiyye târîh-i i‘lâmdan iki sene 
mukaddem yedimden istidâne ve kabz eylediği elli guruş hakkımı taleb iderim 
deyü ba‘de’d-da‘vâ ve’l-istintâk mezbûre Rukiyye cevâbında müdde‘î-i mezbûr 
el-Hâcc Ali’ye elli guruş deyni oldığını bi-tav‘ihâ ikrâr u i‘tirâf itmeğin mûce-
bince meblağ-ı merkúm elli guruşı müdde‘î-i mezbûra edâ ve teslîme mezbûre 
Rukiyye’ye tenbîh olunduğı Üsküdar mahkemesinde ba‘de’t-tescîl bi’l-iltimâs 
huzûr-ı âlîlerine i‘lâm olundı bâkï fermân men lehü’l-emrindir. 

28a3 Ma‘rûz
Üsküdar›da Hamza Fakïh mahallesinde sâkin Hâfız Mehmed Efendi’nin has-

mı Mahmûd ile ba‘de’t-terâfu‘ mezbûr Mahmûd mukaddemâ yedimden iştirâ 
vü kabz eylediği bir tek kara sığır öküzi bahâsından yirmi guruş ve beynimizde 
ma‘lûm tarla îcâresinden dahi beş buçuk guruş ki cem‘an yirmi beş buçuk guruş 
hakkımı mezbûr Mahmûd’dan taleb iderim deyü ba‘de’d-da‘vâ ve’l-istintâk mez-
bûr Mahmûd cevâbında müdde‘î-i mezbûra ciheteyn-i mezkûreynden ber-vech-i 
muharrer yirmi beş buçuk guruş deyni oldığını bi-tav‘ihî ikrâr u i‘tirâf itmeğin 

mûcebince meblağ-ı merkúmı edâ ve teslîme mezbûr Mahmûd’a şer‘an tenbîh 
olunduğı Üsküdar’da ba‘de’t-tescîl bi’l-iltimas huzûr-ı âlîlerine i‘lâm olundı bâkï 
fermân men lehü’l-emrindir.

Fî 7 min Cumâdelâhır sene 1159 

28a4 Ma‘rûz-ı dâ‘î
Üsküdar›da Vâlide mahallesinde Osmân bin Mehmed hasmı olup Kapı ket-

hudâsı mübâşeretiyle Üsküdar›a ihzâr olınan lamha (?) tabh ve bey‘ iden Arab 
el-Hâcc Mehmed muvâcehesinde tahmînen başında olup işbu meclis-i şer‘de 
mezbûr el-Hâcc Mehmed yedinde buldığım sulbî oğlım sağïr Hasan üç ay mu-
kaddem zâyî‘ olup mezbûr el-Hâcc Mehmed İstanbul’da sâkin oldığı Yarımca 
hânında saklayup hânı tecessüs iderek yedinde olmağla taleb iderim deyü 
ba‘de’d-da‘vâ ve’l-istintâk mezbûr el-Hâcc Mehmed cevâbında üç ay mukaddem 
sağïr-i mezbûr Üsküdar’da olup hâkime ve zâbite ifâde itmeksizin İstanbul’da 
oldığı hân-ı merkúmda hıfz eylediğini ikrâr müdde‘î-i merkúmın sulbi oğlı oldı-
ğını inkâr idecek müdde‘î-i mezbûrun sâkin oldığı mahallesi ahâlîsinden Meh-
med ibn-i Ahmed ve Halîl bin Süleymân ve Hasan bin Ebîbekir ve İsmâîl bin 
İshâk nâm kimesneler şehâdetleriyle şer‘an sâbit olmağla sağïr-i mezbûr babası 
müdde‘î-i mezbûra teslîm ve mezbûr el-Hâcc Mehmed mübâşir kulları yediyle 
huzûr-ı âlîlerine irsâl olundı.

Hurrire Fî 8 min Cumâdelâhır sene 1159 

28b1 Ma‘rûz
İstanbul›da Ayasofya-i kebîr kurbında sâkin Ahmed bin Mustafa hasmı olup 

Üsküdar mahkemesine ihzâr itdirdiği İsmâîl bin Ahmed muvâcehesinde bin yüz 
elli sekiz senesi Rebî‘ülâhırı gurresi târîhiyle müverrah temessük mûcebince otuz 
guruş hakkımın on dört guruş ve bir rub‘ını mukaddemâ mezbûr İsmâîl yedinden 
ahz ve istîfâ idüp meblağ-ı merkúmdan bâkï on beş ve üç rub‘ hakkımı taleb 
iderim deyü da‘vâ itdikde gıbbe’s-suâl mezbûr İsmâîl cevâbında meblağ-ı bâkï 
merkúm on beş guruş ve üç rub‘ zimmetinde deyni oldığını bi-tav‘ihî ikrâr ve 
i‘tirâf itmeğin mûcebince edâ ve teslîme mezbûr İsmâîl’e şer‘an tenbîh olundu-
ğı ba‘de’t-tescîl bi’l-iltimâs huzûr-ı âlîlerine i‘lâm olundı bâkï fermân men le-
hü’l-emrindir.

Fî 9 min Cumâdelâhır sene 1159 

28b2 Ma‘rûz
Üsküdar›da Toygar Hamza mahallesinde ber-vech-i âtî mecrûh idiği ba‘de’l-

keşf ve’l-mu‘âyene zâhir olan Kayıkçı Mustafa bin Süleymân bin Abdullâh’ın 

zevcesi ve tarafından vekîl-i müseccil-i şer‘îsi Ümmügülsüm bint-i Ahmed 
meclis-i şer‘a ihzâr itdirdiği müvekkil-i mezbûrun cârihi Hüseyin bin Ali ile 
ba‘de’t-terâfu‘ târîh-i i‘lâmdan iki gün mukaddem kabîl-i mağribde kapım önin-
de zevcem müvekkil-i mezbûrun sağ baldırı üzerine bıçak ile amden darb u cerh 
eylediğini şühûd-ı udûlle isbât itmeğin mûceb-i şer‘îsi cerh-ı mezkûrın berâete 
tevkïf olunduğı bi’l-iltimâs huzûr-ı âlîlerine i‘lâm olundı bâkï fermân men le-
hü’l-emrindir.

Fî 9 min Cumâdelâhır sene 1159 

28b3 Ma‘rûz
Üsküdar›da Hâce Hâtûn mahallesinde sâkin Sâyis el-Hâcc Ahmed hasmları 

olup meclis-i şer‘a ihzâr olınan el-Hâcc Yûsuf ve refîki İbrâhîm nâm şâbb-ı em-
red ile ba‘de’t-terâfu‘ mezbûr el-Hâcc Yûsuf mezbûr İbrâhîm ile ma‘an târîh-i 
i‘lâmdan iki gün mukaddem mahalle-i mezbûrede sâkin oldığım hâneye mûsâfi-
ren gelüp mâlım ve mülkim olan elli guruş kıymetlü bir sîm hânçerimi mezbûr el-
Hâcc Yûsuf ahz ve mezbûr İbrâhîm’e teslîm eylemişdir deyü mûcebini ba‘de’d-
da‘vâ ve’l-inkâr müdde‘î-i mezbûr müdde‘âsını beyân ve isbâta kãdir olmayup 
talebiyle mezbûrân el-Hâcc Yûsuf ve İbrâhîm ba‘de’t-tahlîfi’ş-şer‘î mûcebince 
mezbûr el-Hâcc Ahmed bilâ beyyine bîvech mu‘ârazadan men‘ olunduğı bi’l-il-
timâs huzûr-ı âlîlerine i‘lâm olundı fermân men lehü’l-emrindir.

Fî 11 min Cumâdelâhır sene 1159 

29a1 Ma‘rûz
İstanbul›da Aksaray’da sâkine fierîfe Ayşe nâm hâtûn sâhibe-i arz-ı hâlin 

zevci olup derûn-ı arz-hâlde ismi mezkûr hasmı Mehmed nâm yeniçeri ile Dîvân-ı 
âlîlerinde ma‘kúd meclis-i şer‘de ba‘de’t-terâfu‘ târîh-i i‘lâmdan on iki gün mu-
kaddem Üsküdar’da miskinlere nezrimi virüp avdetimde mezbûr Mehmed men-
zili kapısı öninde beni cebren menziline alup üzerimde mevcûd yetmiş aded 
altunımı ahz u gasb itmekle taleb iderim deyü da‘vâ itdikde mezbûr Mehmed 
cevâbında mezbûre ile mu‘ârazası olmağla menziline müsâfereten geldiğini ikrâr 
lâkin ber-vech-i muharrer yetmiş altunını cebren ahzını bi’l-külliye inkâr ve bi’d-
defe‘ât şâhide havâle ve ikãmet-i beyyineye kâdire olmayup husûs-ı mezbûrun 
hakïkati mezbûr Mehmed’in medîne-i mezbûrda müste’cîren sâkin oldığı Kef-
çe mahallesi ahâlîsinden müdde‘iyye-i mezbûrenin iltimâsıyla ba‘de’t-tefahhus 
müdde‘iyye-i mezbûre işbu Mehmed’in menzilinden feryâd iderek çıkup mezbûr 
Mehmed cebren yetmiş altunımı almışdır deyü feryâd itdiğini istimâ‘ eyledikleri-
ni ve zevcesi dîğer Ayşe dahi yedi altunı vardır lâkin huzûr-ı hâkimde teslîm ide-
rim didiği mesmû‘ımızdır deyü ihbâr ve mezbûre Ayşe İstanbul’a firâr ve gaybet 

idüp husûs-ı mezbûr henüz vech-i şer‘î üzre sâbit olmamağla tarafeynin keyfiyeti 
ma‘lûm-ı devletleri bıyurılmak içün mübâşirleri Kapı kethudâsı Mehmed Beşe 
kulları iltimâsıyla huzûr-ı âlîlerine i‘lâm olundı bâkï emr hazret-i veliyyü’l-em-
rindir.

Fî 11 min Cumâdelâhır sene 1159 

29a2 Ma‘rûz
İstanbul›da Süleymâniye câmi‘-i şerîfi kurbında sâkin mevâlî-i izâmdan 

es-Seyyid Abdullâh Efendi tarafından ber-vech-i âti vekîl-i müsecceli Mehmed 
Emîn Efendi meclis-i şer‘a ihzâr itdirdiği müvekkil-i mûmâ ileyhin medîne-i Üs-
küdar iskele kurbında vâki‘ Manav dükkânında müste’ciri Manav Ömer muvâce-
hesinde târîh-i i‘lâm senesi Muharremü’l-harâmı gurresinden Cumâdelûlâ gâye-
tine değin beher şehr doksanar para dükkân-ı mezbûr îcâresinden beş ayda zim-
metinde müctemi‘a olan on bir guruş bir rub‘ ve def‘a cihet-i havâleden dahi 
dört guruş otuz üç para ki cem‘an on altı guruş üç para mezbûr Ömer’in müvek-
kilim mûmâ ileyhe deyni olmağla bi’l-vekâle taleb iderim deyü ba‘de’d-da‘vâ 
ve’l-ikrâr alâ mûceb-i ikrâra meblağ-ı merkúmın edâsıyla mezbûr Manav Ömer 
ilzâm olunduğı Üsküdar mahkemesinde ba‘de’t-tescîl bi’l-iltimâs huzûr-ı âlîleri-
ne i‘lâm olundı bâkï fermân men lehü’l-emrindir.

Fî 12 Cumâdelâhır sene 1159 

29a3 Ma‘rûz
Sâhibe-i arz-ı hâl Sâliha zâtı ba‘de’t-ta‘rîfi’ş-şer‘î arz-ı hâlde mastûru’l-ism 

olan Polad zimmî ile bilâ rızâ murâfa‘a-i şer‘-î şerîf olduklarında mesfûr Po-
lad zimmînin oğlı Haçador nâm zimmînin zevcesi gãibet ani’l-meclis Menkeşe 
bint-i Yakos veled-i Yagob nâm nasrâniyye bin yüz elli sekiz senesinde yedime 
i‘tâ eylediği işbu temessükler mûcebince bir def‘a yedimden yirmi sekiz guruş 
ve bir def‘a yüz otuz bir guruş ki cem‘an yüz elli dokuz guruş istidâne ve kabz 
masârıfına sarfla istihlâk eyledikden sonra zevci gãib-i ani’l-meclis Haçador dahi 
meblağ-ı mecmû‘-ı merkúma kefîl olmuşdı ba‘dehû zevcân-ı mezbûrân ahz ve 
meblağ-ı merkúmı taleb eylediğimde Üsküdar’da Selâmî tekyesi kurbında Hüse-
yin Beşe’nin dükkânında merkúm Polad zimmî mesfûre Menkeşe zimmetinde olan 
meblağ-ı mecmû‘-ı merkúma kefîl olup zevcân-ı mezbûrân firâr itmeleriyle bi-hük-
mi’l-kefâle merkúm Polad’dan taleb iderim deyü ba‘de’d-da‘vâ ve’l-inkâr müd-
de‘iyye-i mezbûre şâhid ikãmeti içün bi’d-defe‘ât istimhâl eyledikde imhâl olın-
dukdan sonra ikãmet eylediği iki nefer şâhidler edâ-yı şehâdet-i şer‘iyye idemedik-
lerinden mâ‘adâ şâhidler mechûlu’l-ahvâl dahi olmalarıyla makbûle olmayup ve 
şâhid-i âhar ikãmetinden aczi zâhir olup tahlîfe dahi tâlibe olmamağla müdde‘iy-



70

ye-i mezbûre bilâ beyyine bîvech mu‘ârazadan men‘ olunduğı Mahmûd Çavuş kul-
ları iltimâsıyla huzûr-ı âlîlerine i‘lâm olundı fermân men lehü’l-emrindir.

Fî 14 C Cumâdelâhır sene 1159 

29b1 Ma‘rûz
Sâdır olan fermân-ı âlîlerine imtisâlen Antakya’lı el-Hâcc Ahmed ta‘yîn bı-

yurılan Mustafa Çavuş kulları mübâşeretiyle ahâli-i mahalle huzûrlarında mahal-
le-i mezbûreden ihrâc eylemek üzre mezbûr el-Hâcc Ahmed’e tenbîh olunduğı 
huzûr-ı âlîlerine i‘lâm olundı fermân men lehü’l-emrindir.

Fî 18 Cumâdelâhır sene 1159 

29b2 Ma‘rûz
Hâlâ İran (?) tarafına me’mûr Yakovalı müteferrika mîr-i mîrân Mûsâ bin Ha-

san Üsküdar’da Hâncı Sahhâf ve Odabaşısı Ali muvâcehelerinde târîh bir gün 
mukaddem hân-ı merkúma nüzûl eylediğimde ve gice hâlinde üzerinde mevcûd 
Venedik ve Fındık altunı bin guruşımı kemerim ile ahz ü gasb itmişlerdir deyü 
ba‘de’d-da‘vâ ve’l-inkâr husûs-ı mezbûr içün ihtimâm iktizâ itmekle Hâncı ve 
Odabaşı hâlâ Üsküdar çorbacısı kulları habsine virilüp mahbûs olup ma‘lûm-ı 
sa‘âdetleri bıyurıldıkda akdince fermân-ı âlîleri bıyurılur ise emr hazret-i veliy-
yü’l-emrindir.

Fî 19 min Cumâdelâhır sene 1159 

29b3 Ma‘rûz
Üsküdar›da Şücâ‘ mahallesi imâmı Mehmed Efendi ve cemâ‘atinden Ahmed 

Ağa ve Hasan Çelebi ve Molla Osmân ve Hüseyin ve İbrâhîm vesâir müsecce-
lü’l-esâmî müslimîn kimesneler mahalle-i mezbûrede sâkin hâzırân-ı bi’l-meclis 
Mehmed ve Berber Mustafa nâm kimesnelerden herbiri şâribü’l-hamr olup men-
zillerinde alenen şurb-ı hamr ve fısk u fesâd itmeleriyle merkúmânın fısk u fesâd-
larından cümlemiz müteezzî (?) oldıklarımız ecilden bi’d-defe‘ât tenbîh olındukda 
bir vechile mütenebbih olmamışlardır deyü sû-i hâl üzre oldıklarını ihbâr ve mahal-
le-i mezbûreden ihrâc olınmaları bâbında fermân-ı âlî recâ eyledikleri ba‘de’t-tescîl 
bi’l-iltimâs huzûr-ı âlîlerine i‘lâm olundı bâkï fermân men lehü’l-emrindir.

Fî 18 min Cumâdelâhır sene 1159 

29b4 Ma‘rûz
Sâhib-i arz-ı hâl Ahmed Sipâhî derûn-i arz-ı hâlde mastûru’l-ism olan Musta-

fa Za‘îm ile ba‘de’l-murâfa‘a ve’l-münâza‘a mezbûr Mustafa Za‘îm sâhib-i arz-ı 
hâl-i mezbûrun bâ-berât-ı âlîşân mutasarrıf oldığı timârî karyeleri ahâlîsinden bin 

yüz elli sekiz senesinde kabz eylediği a‘şâr ve rüsûmât vesâir avâyid içün bi’r-
rızâ merkúm Ahmed Sipâhi’ye yüz seksen guruş virüp ol dahi ahz ü kabz eyle-
dikden sonra biri birleriyle musâlaha ve mübâree ve kat‘-ı münâza‘a eyledikleri 
Üsküdar mahkemesinde tescîl olınup mübâşir kulları iltimâsıyla huzûr-ı âlîlerine 
i‘lâm olundı bâkï fermân men lehü’l-emrindir.

Fî 18 Cumâdelâhır sene 1159 

30a1 Ma‘rûz
Ashâb-ı arz-ı hâl olan Pazarbaşı mahallesi ahâlîsi meclis-i şer’de arz-ı hâlde 

zikr olan bakkâl dükkânı0 mahalle-i mezbûrede kadîm olup ve fukarâ-yı ahâlî 
dükkân-ı merkúma her vechile muhtâc ve hâlâ dükkân-ı merkúmde müste’ciren 
bakkâl olan Yemandi zimmîden her vechile hoşnûd ve râzı oldıklarını ihbâr ey-
lediklerinden sonra merkúm Yemandi’nin nefsine ve hîn-i mutâlebede meclis-i 
şer‘a vesâir ihzârı lâzım gelen mahallere ihzârına mahalle-i merkúme ahâlîsinden 
Kasir veled-i Mardros ve Agob veled-i İsai ve Pedros veled-i Artin ve Papa Haça-
dor ve Abraham veled-i Serkiz nâm zimmîler kefîl oldıkları tescîl-i şer‘î olunduğı 
bi’l-iltimâs huzûr-ı âlîlerine i‘lâm olundı el-emr li-men lehü’l-emr.

Fî 20 Cumâdelâhır sene 1159 

30a2 Ma‘rûz
Vârid olan fermân-ı âlîlerine imtisâlen taraf-ı şer‘den irsâl olınan Ahmed Efen-

di da‘îleri Mî‘mâr Ağa hulefâsından el-Hâcc Süleymân ve Abdullâh Halîfe vesâir 
müseccelü’l-esâmî kimesneler ile Üsküdar’da Kefere mahallesinde vâki‘ arz-ı 
hâlde mezkûr mahall-i nizâ‘ın üzerine varup ba‘de akdi’l-meclis sâhib-i arz-ı hâl 
Erakil zimmî câr-ı mülâsıkı (?) Mıgırdıç zimmî ile ba‘de’l-murâfa‘a ve’l-münâ-
za‘a mezbûrânın menzilleri beyninde olan fevkânî ve tahtânî dolma duvar ikisi 
beyninde müşterek oldığı mersûm Mıgırdıç zimmînin i‘tirâfıyla lede’ş-şer‘i’l-en-
ver sâbit ve zâhir ve tahtında olan dolma duvarı aslında olan mahallden ref‘ ve 
hedm ve sâhib-i arz-ı hâl Erakil zimmînin menzili arsasından ahz ü gasb ve men-
zilime idhâl eylediği tûlen on beş buçuk ve arzen nısf zirâ‘ arsa üzerine kadîmi 
üzre sâhib-i arz-ı hâl mezbûr Erakil zimmî eski tabanı direk üzerine alup tahtında 
olan duvarı kendi mâlıyla dolma duvar binâ ve üzerinde olan atîk divâr hedm ol-
mak iktizâ iderse ânı dahi kendi malıyla dolma duvar yapmak üzre gerek fevkãnî 
ve gerek tahtânî iki dolma duvar ikisi beyninde müşterek olup fîmâ ba‘d nizâ‘ 
itmemek üzre her biri râzı ve bu vechile kat‘-ı nizâ‘ itdiklerini merkúm dâ‘îleri 
mahallinde tahrîr ba‘dehû huddâm-ı şer‘le gelüp alâ vukú‘ihî inhâ itdikleri bi’l-il-
timâs huzûr-ı âlîlerine i‘lâm olundı bâkï fermân men lehü’l-emrindir.

Fî 19 min Cumâdelâhır sene 1159 

30a3 Ma‘rûz
Üsküdar ahâlisinden Mehmed hasmı es-Seyyid Ali ile murâfa‘a-i şer‘-i şerîf 

oldıklarında mezbûr es-Seyyid Ali târîh-i i‘lâmdan Beş ay mukaddem müdde‘î-i 
merkúm Mehmed’in mülki olan Koç ta‘bîr olınur iki re’s koyunlarını kendi rızâsı 
yoğiken mezbûr Mehmed’in oğlı Ahmed nâm sağïrin yedinden ahz ü gasb ikisini 
bir safka ile ve otuz bir guruşa âhara bey‘ ve istihlâk eylediğini mezbûr es-Seyyid 
Ali’nin ikrârıyla sâbit olmağın ikrârı mûcebince kıymeti olan meblağ-ı merkúm 
otuz bir guruşı zamânen merkúm Mehmed’e edâya mezbûr es-Seyyid Ali’ye 
tenbîh olunduğı bi’l-iltimâs huzûr-ı âlîlerine i‘lâm olundı bâkï fermân men le-
hü’l-emrindir.

Fî 22 min Cumâdelâhır sene 1159 

30b1 Ma‘rûz
Medîne-i Üsküdar’da Mîrâhur mahallesi sâkinlerinden el-Hâcc Mehmed 

Dîvân-ı âlîlerinde ma‘kúd meclis-i şer‘de el-Hâcc Ömer nâm kimesne mahzarın-
da üzerine da‘vâ ve takrir-i müdde‘â idüp mahalle-i mezbûrede sâkine Rukiyye 
nâm hâtûn ve Davûd nâm sağïrin babası Abdülbâkï Ağa ibn-i Ali bin İbrâhîm 
nâm kimesne evlâd-ı sığârına beni vasî-i muhtâr nasb ve ta‘yîn ve musırran (?) 
vefât idüp hîn-i fevtinde ben hacc-ı şerîfde bulunup ben gelince tarafımdan umûr-ı 
vesâyeti ru’yete işbu el-Hâcc Ömer ta‘yîn olınup şimdi mu‘âraza ider suâl olsun 
didikde gıbbe’s-suâl mezbûr el-Hâcc Ömer mütekeffâ-yı mezbûr Abdülbâkï Ağa 
fevtinden beş gün mukaddem beni vasî-i muhtâr nasb ve ta‘yîn eylemişdir deyü 
bir kıt‘a oldığını nâtık İstanbul›da Askerî kassâmı Mehmed Sâdık Efendi imzâ-
sıyla mümzâ ve mahtûm huccet ibrâz idüp nazar oldıkda takrîrine mutâbık olup 
müdde‘î-i mezbûr el-Hâcc Mehmed’in azl ve ref‘i olmamağla müdde‘î-i mezbûr 
el-Hâcc Mehmed’in müdde‘âsına mutâbık mübeyyin beyyine taleb oldıkda Ali 
Ağa ibn-i İbrâhîm ve Abdullâh bin Abdurrahmân nâm kimesneler edâ-i şehâdet-i 
şer‘iyye idüp ba‘dehû Üsküdar’a havâle oldıkda dahi Müezzin Molla Mehmed 
bin Hasan ve Ahmed Ağa ibn-i Yûsuf ve Mustafa Ahmed nâm kimesneler mezbûr 
el-Hâcc Mehmed’i hâl-i hayâtında vasî-i muhtâr nasb ve ta‘yîn ve musırran (?) 
vefât idüp hattâ ba‘de’l-vefât terekesi tahrîri lâzım oldıkda vasî-i muhtârı hacc-i 
şerîfden gelince te’hîr olınsun deyü bi’d-defa‘ât hükkâm-ı zevi’l-ihtirâm tarafla-
rına haber virilmişdir deyü herbiri edâ-i şehâdet-i şer‘iyye eylediklerinde ba‘de’t-
ta‘dîl ve’t-tezkiye şehâdetleri makbûle olup şer‘an ikisini dahi vasî-i muhtâr ol-
dığına ba‘de’l-hükm mezbûr el-Hâcc Ömer makbûzı olan mâl-ı eytâm beyân ve 
muhâsebe lâzım gelüp Çarşamba güni huzûr-ı âlîlerinde muhâsebesi görülmek 
üzre tenbîh ve mübâşir çavuş kulları mübâşeretiyle gelmek üzre iken firâr ve 
gaybet idüp mezbûr el-Hâcc Ömer›in mahalle-i mezbûrede sâkin sağïr-i mezbûr 

Davûd’ı mâl-ı muhâsebesi lâzım olmağla vereseleri muvâcehesinde muhâsebesi 
içün fermân-ı âlîleri bıyurılmak emr-i savâbdır.

Fî 25 Cumâdelâhır sene 1159 

30b2 Ma‘rûz
Sâhibe-i arz-ı hâl fierîfe Ayşe derûn-ı arz-ı hâlde mezkûrü’l-ism hasmı Meh-

med’den iddi‘â eylediği elli beş mısır zincirlisi ve yedi fındıklı ve yedi Macar 
altunı ki cem‘an yetmiş aded altunımı mezbûr Mehmed ahz ü gasb itmekle taleb 
iderim deyü bundan akdem bi’d-defe‘ât Dîvân-ı âlîlerinde ma‘kúd meclis-i şer‘-i 
hatîrde ba‘dehû Üsküdar’da kirâren ve mirâren murâfa‘a-i şer‘-i şerîf oldıkların-
da müdde‘iyye-i mezbûre da‘vâ-yı mezkûresini bir vechile isbâta kâdire olma-
mağla bu vechile beynlerinde ba‘de vukú‘i’l-münâza‘a bâ-vesâtat muslihûn müd-
de‘iyye-i mezbûre da‘vâ-yı mezbûresinden merkúm Mehmed ile an inkâr yirmi 
guruş bedel-i makbûza sulh olup husûs-ı mezbûra müte‘allika âmme-i de‘âvîden 
her biri âharın zimmetini ibrâ-yı âmm kâti‘u’n-nizâ‘la ibrâ ve iskãt eylediklerini 
tarafeyn ba‘de’l-ikrâr ve’t-tasdîk mübâşîri Kapı kethudâsı İbrâhîm kulları iltimâ-
sıyla huzûr-ı âlîlerine i‘lâm olundı bâkï fermân hazret-i men lehü’l-emrindir.

Fî 21 Cumâdelâhır sene 1159 

31a1 Ma‘rûz
Üsküdar›da Hasan Ağa mahallesinde sâkine ve zâtı vech-i şer‘î üzre mu‘arrefe 

olan fierîfe Safiyye bint-i el-Hâcc Mehmed hasmı olup meclis-i şer‘a ihzâr 
olınan zevc-i sâbık İbrâhîm ile ba‘de’t-terâfu‘ mezbûre fierîfe Safiyye mezbûr 
İbrâhîm›in iki bin akçe mihr-i mü’eccel tesmiyesiyle zevcesi iken târîh-i i‘lâm-
dan üç gün mukaddem bâyinen tatlîk itmekle meblağ-ı merkúm iki bin akçe mih-
r-i mü’eccel zimmetinde lâzımü’l-edâ deyni oldığı mezbûr İbrâhîm’in ikrârıyla 
sâbit olup ve nafaka-i iddet-i ma‘lûme ve meûnet-i süknâsıyçün dahi külle yevm 
dörder akçeden adet-i münkaziyye olıncaya değin bi’r-rızâ takdîr olınan dört yüz 
akçesin cem‘an iki bin dört yüz akçeyi merkúme fierîfe Safiyye’ye edâ ve teslîme 
mezbûr İbrâhîm’e tenbîh-i şer‘î olunduğı bi’l-iltimâs huzûr-ı âlîlerine i‘lâm olun-
dı el-emr li-men lehü’l-emr.

Fî 25 Cumâdelâhır sene 1159 

31a2 Ma‘rûz
Üsküdar›da Ahmed Çelebi mahallesi ahâlîsinden ashâb-ı arz-ı hâl imâm vekî-

li Mustafa Efendi ve cemâ‘atinden el-Hâcc Ali ve Mustafa ve Mehmed Beşe ve 
İsmâîl Beşe ve Molla Hüseyin vesâir müseccelü’l-esâmî kimesneler arz-ı hâlde 
mezkûrü’l-ism hâzır-ı bi’l-meclis Çerîci (?) Hadîce ve gãibûn-ı ani’l-meclîs sâbık 

Hüseyin ve zevcesi Ümmühânı ve Fenârcı kızı Emîne nâm avretler kendi halle-
rinde olmayup menzillerine ecnebî ve nâmahrem adamlar gelüp fısk u fesâd ve 
sû-i hâl üzre olmalarıyla ve bi’d-defe‘ât tenbîh olındukda mütenebbih olmadıkla-
rından mâ‘adâ bir-vechile mezbûrûndan emniyetimiz yokdur deyü sû-i hallerini 
ihbâr ve mahalle-i mezbûreden ihrâc olınmaları bâbında fermân-ı âli recâ eyle-
dikleri Üsküdar mahkemesinde ba‘de’t-tescîl bi’l-iltimâs huzûr-ı âlîlerine i‘lâm 
olundı.

Fî 9 min Cumâdelâhır sene 1159 

31a3 Ma‘rûz
Sâdır olan fermân-ı âlîlerine imtisâlen ta‘yin bıyurılan mübâşirler ma‘rifet-

leriyle derûn-ı i‘lâmda mezkûrü’l-ism Mûsâ Sipâhî hasmları olup yine i‘lâmda 
isimleri mastûr Hâncı Sahhâf Odabaşısı Ali muvâcehelerinde târîh-i i‘lâmdan on 
bir gün mukaddem Üsküdar’da sâbıkâ Dârüssa‘âde Ağa çeşmesi kurbında tasar-
ruflarında olan hâna rüfekâm ile nüzûl ve gice hâlinde arkamdan zibûnımı çıka-
rup koyun cebimde muşşamma‘ içinde bin guruşlık mahlût fındık ve Venedik 
altunım olmağla zıbûnımı başım altuna koyup refîklerim dahi odada oldıkları 
hâlde uyudığımda koyun cebimde ol mikdâr altunım sirka olınmağla mezbûrların 
oldıkları odaların pencereleri benim oldığım oda ittisâlinde olup pencereden 
ahz olınmak ihtimâl olunduğından muzannam mezbûrân Ali ve sahhâf olup ahz 
etmişlerdir deyü ba‘de’d-da‘vâ ve’l-inkâr müdde‘î-i mezbûr Mûsâ Sipâhî ityân-ı 
beyyineden izhâr-ı acz idüp mezbûrâna yemîn virmeğe dahi tâlib olmamağla bilâ 
beyyine bîvech mu‘ârazadan men‘ olunduğı Üsküdar›da ba‘de’t-tescîl mübâşirle-
ri iltimâsıyla huzûr-ı âlîlerine i‘lâm olundı fermân men lehü’l-emrindir. 

Hurrire fî 28 min Cumâdelâhır sene 1159 

31b1 Ma‘rûz
Üsküdar›da Tavaşî Hasan Ağa vakfı mütevellîsi Ahmed Efendi hasmı İsmâîl 

Beşe muvâcehesinde işbu yedimde olan istiğlâl hucceti mantûkınca bin yüz elli 
senesi Saferü’l-hayri›nin on beşinci güni bundan mukaddem mütevellî olan Ali 
ibn-i Şa‘ban yedinden mâl ve vakf-ı mezbûr mâlından yirmi beş guruş istidâne ve 
kabz ve sarf ve istihlâk ve mukãbelesinde Hayreddîn Çavuş mahallesinde vâki‘ 
lede’l-ahâlî ve’l-cîrân ma‘lûmu’l-hudûd bir kıt‘a mülk bağçesini bi-tarîki’l-is-
tiğlâl bey‘ ve teslîm ve yine ecr-i misli olan senede ikişer buçuk guruş ücretle 
ba‘de’t-tahliye cânib-i vakfdan istîcâr ve kabûl eyledikden sonra târîh-i kitâbe ge-
lince dokuz senede müctemi‘ olan yirmi iki buçuk guruş îcârenin on beş guruşunı 
cânib-i vakf-ı mezbûre edâ bâkï yedi buçuk guruş ile asl-ı mâl yirmi beş guruşuna 

cem‘an otuz iki buçuk guruşı vakf içün bi’t-tevliye taleb iderim deyü da‘vâ itdik-
de mezbûr İsmâîl mazmûn-ı huccet-i şer‘iyyeyi bi’l-külliye inkâr itmeğin mü-
tevellî-yi merkúm mazmûn huccet-i udûlden Mehmed bin el-Hâcc Abdullâh ve 
İbrâhîm Dede ibn-i Mustafa nâm kimesneler şehâdetleriyle vech-i şer’î üzre isbât 
itmeğin mûcebince meblağ-ı merkúm otuz iki buçuk guruşı mütevellî-i merkúma 
edâya mezbûr İsmâîl’e tenbîh olunduğı bi’l-iltimâs huzûr-ı âlîlerine i‘lâm olundı 
bâkï fermân men lehü’l-emrindir.

Fî 26 Cemâziyelâhır sene 1159 

31b2 Ma‘rûz
Üsküdar›da Mehmed Paşa mahallesinde sâkin fiemsi Paşazâde Mehmed Beğ 

Üsküdar menzilcisi oğlı Ahmed içün mukaddemâ menzilim taşlanup muzınnadır 
deyü eylediği da‘vâsından fâriğ olup mezbûr Ahmed’i afv ve ibrâ itdikden sonra 
mezbûr Ahmed ahâlîden ve âhar mahalleden bir ferde zarar itmeyeceğine mez-
bûr Ahmed’in nefsine ve hîn-i mutâlebede ihzârına öğey babası fiişman Mustafa 
kefîl ve mezbûre dahi dâmâdı Hammâmi Mustafa Ağa ve mezbûrândan her bi-
rine Yemişcibaşı el-Hâcc Mustafa Ağa ve Kefçe İmâmı Hasan Efendi ve Ham-
mâmî es-Seyyid Mehmed Ağa’dan her biri tekeffül itdikleri rızâlarıyla Üsküdar’da 
ba‘de’t-tescîl mübâşir Halîl haseki kulları iltimâsıyla huzûr-ı âlîlerine i‘lâm olundı.

Fî 28 Cemâziyelâhır sene 1159 

31b3 Ma‘rûz
Hâmiş-i arz-ı hâlde olan derkenârda Üsküdar değirmenlarının mahsûs-ı 

şürût-ı nizâmları kaydı olmadığı mastûr olup ve sâhib-i arz-ı hâl Üsküdar’da câ-
mi‘i kebîr kurbında vâki‘ taht-ı tasarrufında olan mahzenini bir horos değirmanı-
nı binâ itmek murâd idüp ve ol havâlîde değirmeni olmamağla değirmen binâsı 
ibâdullâh’a infâ‘ oldığını sikãt-ı müslimîn haber virmeleriyle iktizâ iden buğda-
yını etrâfda olan karadan tedârik itmek şartıyla ber-minvâl-i muharrer değirmen 
binâsına izn ve kimesne mûmâna‘at itmemek bâbında fermân-ı âlî recâ eylediği 
bi’l-iltimâs huzûr-ı âlîlerine i‘lâm olundı.

Fî 26 Cemâziyelâhır sene 1159 

31b4 Ma‘rûz
İzzetlü Bostancıbaşı Ağa tarafından ta‘yîn olınan Çukadâr Yûsuf kulları 

iltimâsıyla taraf-ı şer‘den Ahmed Efendi dâ‘îleri irsâl olınup ol dahi hadâyık-ı 
hâssadan Fındıklı bağçe nâm mahallde sâhil-i bahr’da kendi sun’uyla garîkan 
fevt olan İstanbul›da Kãsım Bunâlı mahallesinde sâkin Cizyedâr yazıcısı Osmân 
bin Mûsâ nâm kimesnenin üzerine varup zevcesi Ayşe nâm hâtûn dahi hâzıra 

oldığı hâlde mazbûtü’l-esâmî bîgaraz müslimîn ile mezbûr Osmân›ın i‘zâsına 
nazar itdiklerinde fî’l-hakïka eser-i darb ve cerh olmayup ber-vech-i muharrer 
mahall-i mezkûrde deryâda kendi sun‘uyla gark oldığını ba‘de’l-ihbâr vâki‘ hâli 
mezbûr dâ‘îleri mahallinde tahrîr ve ma‘an mürsel ümenâ-i şer‘le meclis-i şer‘a 
gelüp alâ vukú‘a inhâ ve ihbâr eylediği bi’l-iltimâs huzûr-ı âlîlerine i‘lâm olundı.

Fî 8 Recebü’l-ferd sene 1159 
Fî 8 min şehr-i Recebü’l-ferd sene 1159 yevmi’l-erbi‘a bundan aşağı fah-

rü’l-müderrisîn-i kirâm Mehmed Efendi hazretleri vakfında olan i‘lâmlarıdır.

32a1 Ma‘rûz
Boğasıcı tâifesinden es-Seyyid Mehmed hasmı İsmâîl muvâcehesinde mez-

bûr İsmâîl târîh-i i‘lâmdan on dört ay mukaddem yedimden iştirâ ve kabz eyle-
diği ma‘lûmü’l-mikdâr boğası bahâsından ba‘de külli’l-hesâb bâkï yirmi Beşer 
buçuk hakkım olmağla taleb iderim deyü da‘vâ eyledikde mezbûr İsmâîl dahi 
fi’l-hakïka huccet-i mezkûreden meblağ-ı merkúm zimmetinde deyni oldığını ik-
râr itmekle ikrârı mûcebince meblağ-ı bâkï merkúm yirmi beş buçuk guruşı müd-
de‘î-i mezbûr es-Seyyid Mehmed’e edâ ve teslîme merkúm İsmâîl’e tenbîh-i şer‘î 
olunduğı Üsküdar mahkemesinde tescîl-i şer‘î olınup bi’l-iltimâs huzûr-ı âlîlerine 
i‘lâm olundı el-emr li-men lehü’l-emr.

Fî 10 şehr-i Recebü’l-ferd sene 1159 

32a2 Ma‘rûz
Üsküdar›da Yeni mahallede sâkine iken bin yüz kırk üç senesinde hâlike 

olan Vartami nâm nasrâniyyenün hasren vârisi oğlının oğlı Yorgaki zimmîye 
ba‘de’l-inhisâr hâlike-i mezbûrenin li ebeveyn er karındaşı oğlı İstavri zimmî 
zikr-i âtî mülk-i menzile hâlâ vaz‘-ı yedi mütehakkik olan Frenkil zimmî muvâ-
cehesinde tereke-i hâlike-i mezbûreden olup mahalle-i mezbûrede vâki‘ ma‘lû-
mu’l-hudûd ve’l-müştemilât mülk menzil hîn-i hâlikinde düyûn-ı müsbitesini edâ 
içün târîh-i mezbûre bâ-defter-i Kassâm ve bâ-huccet-i şer‘iyye semen-i ma‘lû-
me ba‘de’l-bey‘ ba‘dehû mersûm Frenkil zimmî menzil-i merkúme şerâ-i mâlik 
olup mülkiyet üzre bâ-huccet-i şer‘iyye mutasarrıf ve hâlike-i mezbûrenin oğlı-
nın oğlı hasren vârisi olan mersûm Yorgaki diyâr-ı âharda olup ben dahi hâlike-i 
mezbûrenin li ebeveyn karındaşı oğlı oldığıma binâen menzil-i merkúmı mersûm 
Frenkil zimmîden taleb iderim deyü eylediği da‘vâsı meşrû‘a olmayup mersûm 
Frenkil zimmîye suâl dahi tevcîh itmekle müdde‘î-i mersûm İstavri zimmî bîvech 
mu‘ârazadan men‘ olunduğı Üsküdar mahkemesi’nde ba‘de’t-tescîl bi’l-iltimâs 
huzûr-ı âlîlerine i‘lâm olundı bâkï fermân men lehü’l-emrindir.

Fî 11 min Recebü’l-ferd sene 1159 

32a3 Ma‘rûz
Üsküdar›da etmekci tâifesinden Badesar zimmî hasmı Hasan nâm kimesne 

ile murâfa‘a-i şer‘-i şerîf oldıklarında merkúm Hasan zımmı-i mersûm tarafından 
nân-ı azîz bey‘ine me’mûr tablekârı olmağla târîh-i i‘lâmdan bir seneden beri 
zimmî-i mesfûrdan külli yevm ahz ve âhara bey‘ ve semenini istihlâk eylediği 
aded ve mikdârı beynlerinde ma‘lûm nân-ı azîz bahâsından ba‘de külli’l-hesâb 
zimmetinde üç yüz guruş zimmî-i mesfûra deyni oldığı merkúm Hasan’ın ikrâ-
rıyla sâbit olmağın ikrârı mûcebince meblağ-ı merkúm üç yüz guruşı merkúm 
Badesar’a edâ ve teslîme mezbûr Hasan’a tenbîh-i şer‘î olunduğı bi’l-iltimâs 
huzûr-ı âlîlerine i‘lâm olundı el-emr li-men lehü’l-emr.

Fî 10 Recebü’l-ferd sene 1159 

32b1 Ma‘rûz
Üsküdar›da Arakıyyeci el-Hâcc Mehmed mahallesinden Osmân hasmı Mus-

tafa ile ba‘de’t-terâfu‘ târîh-i i‘lâmdan üç ay mukaddem yedimden iştirâ ve kabz 
eylediği ber-mûceb-i defter-i müfredât eşyâ-i mütenevvi‘a-i ma‘lûme semenin-
den üç yüz altmış beş pâre hakkı oldığını da‘vâ da‘vâ itdikde mezbûr Mustafa 
cevâbında ancak yüz beş deyni oldığını ikrâr ziyâde iki yüz altmış pâre deyni 
oldığını inkâr idecek müdde‘î-i mezbûr müdde‘âsını udûlden Mehmed bin Re-
ceb ve Ali bin İbrâhîm şehâdetleriyle vech-i şer‘î üzre isbât itmeğin mûcebince 
meblağ-ı mecmû‘ı mezbûr üç yüz altmış beş pâreyi edâya mezbûr Mustafa’ya 
şer‘an tenbîh olunduğı Üsküdar’da ba‘de’t-tescîl bi’l-iltimâs huzûr-ı âlîlerine 
i‘lâm olundı bâkï fermân men lehü’l-emrindir. 

Fî 10 min şehr-i Recebü’l-ferd sene 1159 

32b2 Ma‘rûz
Sâhib-i arz-ı hâl el-Hâcc Selîm zevce-i sâbıkãsı olup arz-ı hâlde mastûru’l-ism 

Mazlumşâh nâm hâtûn muvâcehesinde mezbûre Mazlumşâh zevcem iken mâlımdan 
ber-mûceb-i defter-i müfredât melbûsâtdan olup kıymetleri cem‘an elli guruşa bâliğ 
olur eşyâ-yı ma‘lûmemi ve an nakd üç yüz guruşımı mezbûreye i‘tâ ve teslîm eyle-
mişdim ba‘de’l-müfârefe yedinde kalmağla eşyâ-yı mezbûrenin mevcûde ise a‘yânını 
müstehlike ise kıymet-i mecmû‘ mezkûresiyle meblağ-ı merkúm üç yüz guruşı taleb 
iderim deyü ba‘de’d-da‘vâ ve’l-inkâr müdde‘î-i mezbûr müdde‘âsını beyândan izhâr-ı 
acz ile istihlâf itmeğin mezbûre Mazlumşâh ba‘de’t-tahlîfi’ş-şer‘î mûcebince müd-
de‘î-i mezbûr husûs-ı mezbûrda merkúm Mazlumşâh bilâ beyyine bîvech muârazadan 
men‘ olunduğı Üsküdar mahkemesinde ba‘de’t-tescîl mübâşirleri çavuş kulları iltimâ-
sıyla huzûr-ı âlîlerine i‘lâm olundı bâkï fermân men lehü’l-emrindir.

Fî 13 min fiehr-i Recebü’l-ferd sene 1159 

32b3 Ma‘rûz
Üsküdar›da fiemsi Paşa medresesinde sâkin Molla Hüseyin hasmı İsmâîl bin 

Mehmed muvâcehesinde târîh-i i‘lâm güni medresesinde odamda işbu mu‘âyene 
olınan kelâm-ı kadîmi mezbûr İsmâîl ahz ü gasb idüp firâr iderken medresede 
Abdesthâne öninde koyunından ihrâc ve kabz eyledim deyü ba‘de’d-da‘vâ ve’l-
inkâr işbu kelâm-ı kadîm müdde‘î-i mezbûrun mülki olup mezbûr İsmâîl›in 
koyunından ihrâc ve müdde‘î-i mezbûr kabz eyledi deyü medresede sâkin Molla 
Mehmed ve Molla Halîl ve Molla Abdullâh nâm kimesneler mezbûr İsmâîl 
muvâcehesinde şehâdet idüp müdde‘î-i mezbûr Molla Hüseyin kelâm-ı kadîmi 
kabz itmekle mezbûr İsmâîl bu töhmet ile ahz olınmağla mezbûr İsmâîl Ayazma 
ustası kulları mübâşeretiyle huzûr-ı âlîlerine i‘lâmıyla irsâl olundı bâkï fermân 
hazret-i men lehü’l-emrindir.

Fî 16 min Recebü’l-ferd sene 1159 

32b4 Ma‘rûz
Sâhib-i arz-ı hâl İsmâîl Üsküdar’da Tavaşî Hasan Ağa vakfının mütevellîsi 

Ahmed Efendi ile Dîvân-ı âlîlerinde ba‘de’t-terâfu‘ Üsküdar’a havâle ve müte-
vellî-yi mezbûrun yedinde olan i‘lâm-ı şer‘î mûcebince mâl-ı vakfdan yirmi beş 
guruş ve menzil îcâresinden yedi buçuk guruş ki cem‘an otuz iki buçuk guruş 
mezbûr İsmâîl’den şer‘an lâzım gelüp edâsına sâbıkã Üsküdar nâibi İmâmzâde 
Mehmed Efendi dâ‘îleri hükm eylediği i‘lâm-ı şer‘înin mazmûnını lede’t-tezki-
ye adâletleri zâhir İmâm Mustafa Efendi ibn-i İbrâhîm ve el-Hâcc Abdullâh bin 
Yûsuf nâm kimesneler şehâdetleriyle vech-i şer‘î üzre isbât itmeğin mûcebince 
meblağ-ı mezkûr otuz iki buçuk guruş vakf içün mezbûr İsmâîl’den lâzım geldiği 
mübâşir çavuş kulları iltimâsıyla huzûr-ı âlîlerine i‘lâm olundı.

Fî 17 min Receb sene 1159 

33a1 Ma‘rûz
Üsküdar›da Mehmed Paşa mahallesinden es-Seyyid Mehmed hasmı olup zâtı 

mu‘arrefe olan Fâtıma bint-i Abdullâh ile ba‘de’t-terâfu‘ târîh-i i‘lâmdan iki gün 
mukaddem mahalle-i mezbûrede menzilim kapım öninde muvâcehemde zev-
cem fâhişe ve sen pezevenksin deyü şetm ve hetk-i ırz itmekle mûcebini mez-
bûre Fâtıma’dan taleb iderim deyü ba‘de’d-da‘va ve’l-inkâr müdde‘î-i mezbûr 
ber-vech-i muharrer müdde‘âsını udûlden Ahmed bin Mehmed ve Saka Mustafa 
bin Mehmed şehâdetleriyle vech-i şer‘î üzre isbât itmeğin mûcebince mezbûre 
Fâtıma’ya şer‘an takrîr lâzime geldiği ba‘de’t-tescîl bi’l-iltimâs huzûr-ı âlîlerine 
i‘lâm olundı. 

Fî 16 min Recebü’l-ferd sene 1159 

33a2 Ma‘rûz
Üsküdar›da tabla ile nân-ı azîz bey‘ idenlerden arz-ı hâl sâhibleri Bayram ve 

Mustafa derûn-ı arz-ı hâlde teşekkî itdikleri itmekci ustalarından fırın sâhibi el-
Hâcc Osmân oğlı Ali ve oğlı Hüseyin nâm kimesneler muvâcehelerinde öteden 
beri fırın-ı mezkûrdan nân-ı azîz kaldırup beyne’l-esvâk ve’l-mahallât akşamlara 
dek vefret üzre gezdirip menzillerinden çarşu ve pazara gitmeğe kudreti olmıyan 
pîr ve alîl ve âciz ve erâmil-i ma‘kúdlarına bey‘ eylemek üzre yedimizde olan 
işbu i‘lâm mûcebince bu esnâda mezbûrân Ali ve oğlı Hüseyin nizâm-ı kadîme 
muğãyir tablamıza nân-ı azîz virmekde bigayr-i vech memâna‘at iderler deyü 
takrîrlerine mutâbık bin yüz elli dört senesi târihiyle müverrah ol târihde İstan-
bul kãdîsı Mustafa Efendi dâ‘îlerinün i‘lâmları mûcebince musahhah fermân-ı âlî 
ibrâz ve arz-ı hâl sâhibleri kadîmden fırınlarında table-gârı oldıklarını mukırr ve 
mu‘terif ve muğãyir-i i‘lâm ve fermân-ı âlî hareket itmeyüp tablalarına nân-ı azîz 
virmek üzre mezbûrûn Ali ve Hüseyin’e tenbîh olundığı ber-mûceb-i fermân-ı âlî 
huzûr-ı âlîlerine i‘lâm olundı bâkï fermân hazret-i men lehü’l-emrindir.

Fî 18 min Recebü’l-ferd sene 1159 

33a3 Ma‘rûz
Sâhib-i arz-ı hâlin anam Ünzile Hâtûn bâ-fermân-ı âlî çavuş kulları mübâ-

şeretiyle hâlâ dâmâdı Mustafa ile Dîvân-ı âlîlerinde ma‘kúd-ı meclis-i şer‘de 
ba‘de’t-terâfu‘ Üsküdar’a havâle ve mütevellî-yi vakf Mehmed Efendi hâzır oldı-
ğı hâlde dâmâdım mezbûr Mustafa beni (?) ölince zikr-i âtî menzilden ihrâc itme-
yüp beslemek şartıyla Murad Reîs vakfından Üsküdar’da Kãdîasker mahallesin-
de vâki‘ ma‘lûmu’l-hudûdü’l-müştemilât bi’l-îcâreteyn tasarrufında olan vakf-ı 
menzilin nısf-ı şâyi‘ini bâ-ma‘rifet-i müevellî iki sene mukaddem dâmâdım 
mezbûre ferâğ ve tefvîz idüp menzil-i merkúmdan ihrâc murâd ider deyü da‘vâ 
sadedinde oldıkda dâmâdı mezbûre dahi ölinceye dek kayınvâlidesi mezbûre-
yi ve sâhibe-i arz-ı hâli menzilden ihrâc itmeyüp beslemek üzre meclis-i şer‘de 
ta‘ahhüd ve bu vechile kat‘ı nizâ‘ ve fasl-ı husûmet itdikleri rızâlarıyla Üskü-
dar’da ba‘de’t-tescîl mübâşiri iltimâsıyla huzûr-ı âlîlerine i‘lâm olundı bâkï fer-
mân men lehü’l-emrindir.

Fî 15 min şehr-i Recebü’l-ferd sene 1159  

33a4 Ma‘rûz
Üsküdar kazâsına muzâf Taşköpri nâhiyesine tâbi‘ Depe-i menâbir karyesinden 

sâhib-i arz-ı hâlin kız karındaşı ve zâtı vech-i şer‘î üzre mu‘arrefe olan Mârızıyye 
nâm bikr-i bâliğa hasmı Bıçakoğlı Ali ile ba‘de’t-terâfu‘ târîh-i i‘lâm sene şehr-i 
Rebî‘ülâhırın yirmi sekizinci güni nefsini bana tezvîc ammîsi hâzır-ı bi’l-meclis 

Uzun Hüseyin vekîl oldığı vekâletine binâen ammîsi merkúm bi’l-vekâle mezbû-
reyi bana akd-i nikâh itmişdir deyü ba‘de’d-da‘vâ ve’l-inkâr mezbûr Ali bi’d-de-
fe‘ât mehl-i şer‘î ile imhâl olınup müddet-i mehil temâmında bir vechile isbâta 
kãdir olmayup istihlâf itmeğin mezbûre Mârızıyye ba‘de’t-tahlîfü’ş-şer‘î husûs-ı 
merkúm içün nâhiye-i mezbûrede nâibü’ş-şer‘ Mehmed Emîn Efendi dâ‘îleri 
huzûrında husûs-ı mezbûr ru’yet ve istimâ‘ olınup muârazadan men‘ ve yedime 
huccet-i şer‘iyye i‘tâ olınmışken mezbûr Ali itâ‘at-ı şer‘-i şerîf itmeyüp târîh-i 
i‘lâmdan sekiz gün mukaddem refîkleri ile ma‘an nehhâren menzilimi basup ceb-
ren menzilimden beni ihrâc ve izâle-i bikr eylemek üzre iken feryâd eylediğimde 
ibâdullâh gelüp mezbûr Ali yedinden beni tahlîs itmişlerdir deyü da‘vâ ve husûs-ı 
merkúm vech-i meşrûh üzre oldığı hâzırûn-ı bi’l-meclis el-Hâcc İsmâîl ve Korı-
cıbaşı İbrâhîm ve Hüseyin Ağa ve İmâm Osmân Efendi ve İsmâîl Beşe ve Ömer 
Beşe ve Mahmûd Beşe’den her biri mezbûr Ali muvâcehesinde şehâdet itmele-
riyle bi-hisâbi’ş-şer‘-i şerîf mezbûre Mardiyye kat‘a alâka ve medhali yoğiken 
ber-minvâl-i muharrer menzilini basup eylediği te‘addîsine ve ta‘arruzuna binâen 
taraf-ı âlîlerinden te’dîb ve ta‘zîre muhtâc olmağın hakkında lâzım gelen te’dîb 
ve ta‘zîri re’y-i âlîlerine havâle olınup Haseki kulları mübâşeretiyle mezbûr Ali 
i‘lâmıyla huzûr-ı âlîlerine irsâl olundı bâkï fermân hazret-i men lehü’l-emrindir.

Fî 18 min Recebü’l-ferd sene 1159 

33b1 Ma‘rûz
İstanbul›da Tavuk pazarı kurbında sâkin sâbıkã Haleb Kapı kethudâsı el-Hâcc 

Ebubekir Ağa ibn-i el-Hâcc İbrâhîm bin Abdullâh tarafından sâbitü’l-vekâle vekî-
li olan müvekkil-i müşârunileyhin oğlı es-Seyyid İsmâîl Ağa Üsküdar kolluğı 
mübâşeretiyle meclis-i şer‘a ihzâr olınan orta boylı gök ala gözli siyah açık kaşlı 
gürciyyü’l-asl müslimü’l-mille Sâlih nâm şâb-ı emred muvâcehesinde mezbûr 
Sâlih babam müvekkil-i müşârunileyhin abd-i memlûki olup müvekkil-i müşâru-
nileyhin mâlı ve mülki olan eşyâsından bir sîm kılıc ve bir sîm garâre ve bir sîm 
reşme ve on bir sîm zarf ve bir fiam alacası entârî ve bir çuka çakşır ve bir yeşil 
çuka dolama ve bir yeşil penşir ahz ve on dört gün mukaddem mülkinden firâr 
ve abâk eyledi deyü da‘vâ itdikde ve gulâm-ı mezbûre istintâk olındukda fi’l-vâ-
ki‘ müvekkil-i mezkûrun abd-i memlûki olup on dört gün mukaddem mülkünden 
firâr ve abâk eylediğini ve eşyâ-i mezkûreleri ahz eylediğini ikrâr lâkin yirmi beş 
cemâ‘at neferâtından gãib-i ani’l-meclis İsmâîl Beğ nâm kimesne beni tahrîk ve 
ilkãsıyla firâr idüp eşyâ-i mezkûreleri mezbûr İsmâîl Beğ’e teslîm eyledim deyü 
ikrâr eyledikden sonra gulâm-ı mezbûr müvekkil-i müşârunileyhün abd-i memlû-
kini oldığını Ebûbekir Çelebi bin Ahmed ve Halîl bin Hasan nâm kimesne ihbâr 
eyledikleri Üsküdar’da ba‘de’t-tescîl bi’l-iltimâs huzûr-ı âlîlerine i‘lâm olundı 



81

bâkï fermân veliyyü’l-emrindir.
Fî 20 min şehr-i Recebü’l-ferd sene 1159 

33b2 Ma‘rûz
Üsküdarda Evliyâ Hâce mahallesinde sâkine ve zâtı vech-i şer‘î üzre mu‘ar-

refe olan Hadîce bint-i Abdullâh hasmı olup kezâlik zâtı mu‘arrefe olan Sâliha 
bint-i el-Hâcc İbrâhîm ile ba‘de’t-terâfu‘ târîh-i i‘lâmdan sekiz ay mukaddem 
mezbûre Sâliha yedimden iştirâ ve kabz eylediği kırk guruş kıymetli bir mücev-
her kuşak ve ber-mûceb-i defter-i müfredât eşyâ-i mütenevvi‘a-i ma‘lûme se-
meninden dahi altmış iki guruş ki cem‘an yüz iki guruş hakkımı mezbûre Sâli-
ha’dan taleb iderim deyü da‘vâ itdikde gıbbe’s-suâl mezbûre Sâliha cevâbında 
müdde‘iyye-i mezbûre Hadîce’ye ber-vech-i muharrer yüz iki guruş deyni oldığı-
nı bi-tav‘ihâ ikrâr ve i‘tirâf itmeğin mûcebince meblağ-ı merkúm yüz iki guruşun 
edâsıyla mezbûre Sâliha iltizâm olınmışdır bâkï emr hazret-i veliyyü’l-emrindir.

Fî 26 min şehr-i Recebü’l-ferd sene 1159 

34a1 Ma‘rûz
Üsküdar›da fieyh Selâmî mahallesinde sâkine ve zâtı mu‘arrefe olan fierîfe 

Ayşe bint-i Osmân hasmı olup kezâlik zâtı mu‘arrefe olan Rukiyye bint-i Abdullâh 
muvâcehesinde târîh-i i‘lâmdan bir buçuk sene mukaddem cihet-i karzdan yirmi 
dört guruş ve eşyâ-i mütenevvi‘a ma‘lûm semeninden ber-mûceb-i defter-i müfredât 
on dört guruş ki cem‘an otuz sekiz guruş hakkımın üç guruşunı mezbûre Rukiyye 
yedinden bundan akdem ahz ü istîfâ idüp meblağ-ı merkúme bâkï otuz beş guruş 
taleb iderim deyü da‘vâ itdikde gıbbe’l-istintâk mezbûre Rukiyye cevâbında müd-
deiyye-i mezbûreye ber-vech-i muharrer otuz beş guruş deyni oldığını bi-tav‘ihâ 
ikrâr ü i‘tirâf itmeğin mûcebince meblağ-ı merkúm otuz beş guruş edâ ve teslîm 
mezbûre Rukiyye’ye şer‘an tenbih olunduğı Üsküdar’da ba‘de’t-tescîl bi’l-iltimâs 
huzûr-ı âlîlerine i‘lâm olundı bâkï fermân hazret-i veliyyü’l-emrindir.

Fî 27 min Receb sene 1159 

34a2 Ma‘rûz
Üsküdar›da Mîrâhur mahallesinden İhtiyâr Ahmed hasmı Mehmed Odabaşı 

ile ba‘de’t-terâfu‘ târîh-i i‘lâmdan dört ay mukaddem mezbûr Mehmed Odabaşı 
yedimden istikrâz ve kabz eylediği otuz yedi guruş ve otuz pâre hakkımı mezbûre 
Mehmed Odabaşı yedîne taleb iderim deyü ba‘de’d-da‘vâ ve’l-ikrâr alâ mûceb-i 
ikrâra mebnî‘ merkúm otuz yedi guruş ve otuz pârenin edâsıyla merkúm Mehmed 
Odabaşı ilzâm olınmışdır bâkï fermân hazret-i veliyyü’l-emrindir.

Fî 27 min Receb sene 1159 



82

34a3 Ma‘rûz
Vâki‘ olan mevâddı istimâ‘ içün kıbel-i şer‘den me‘zûnen irsâl olınan Mev-

lânâ Mehmed Emîn Efendi dâ‘îler Üsküdar’a tâbi‘ Kãdîkaryesi’nde müseccelü’l-
esâmî müslimîn huzûrlarında ba‘d-i akdi’l-meclis karye-i mezbûrede sâkin 
Bostanî İbrâhîm Beşe nâm kimesne hasmı olup meclis-i mezkûre ihzâr eylediği 
Haydar Paşa bağçesi Bostanî neferâtından Mehmed nâm Bostanî muvâcehesinde 
mezbûr Mehmed kendi hâlinde olmayup işbu târîh-i i‘lâm güni ba‘de’n-nazar sû-
kında bi’l-muvâcehe bana pezevenk deyü şetm ve ırzımı hetk itmekle mûcebini 
taleb iderim deyü ba‘de’d-da‘vâ ve’l-inkâr müdde‘î-i mezbûr İbrâhîm ber-vech-i 
muharrer müdde‘âsını udûlden karye-i mezbûrede sâkin Mehmed Çelebi bin el-
Hâcc Ahmed ve Mustafa Ağa ibn-i Mehmed nâm kimesneler şehâdetleriyle isbât 
itmeğin mûcebince mezbûr Bostanî Mehmed’e şer‘an ta‘zîr lâzım gelüp izzetlü 
Bostancıbaşı Ağa kulları ta‘zîr ve te‘dîb eylemek bâbında istidâ-yı inâyet eyledi-
ğini mezbûr dâ‘îleri mahallinde tahrîr ba‘dehû ma‘an mürsel ümenâ-i şer‘le mec-
lis-i şer‘a gelüp alâ vukú‘ihî inhâ ve ihbâr eylediği bi’l-iltimâs huzûr-ı âlîlerine 
i‘lâm olundı bâkï emr hazreti veliyyü’l-emrindir.

Fî 26 Receb sene 1159 

34a4 Ma‘rûz
Sâhibe-i arz-ı hâl Fâtıma zâtı ba‘de’t-ta‘rîfü’ş-şer‘î derûn-ı arz-ı hâlde mezkû-

rü’l-ism hasmı İbrâhîm ile ba‘de’t-terâfu‘ mezbûre Fâtıma arz-ı hâlinde münderic 
oldığı vech üzre mezbûr İbrâhîm’den iddi‘â eylediği şetm ve da‘vâsını beyân ve 
isbâta kâdire olmayup talebiyle mezbûr İbrâhîm ba‘de’t-tahlîfü’ş-şer‘î mûcebin-
ce müdde‘iyye-i mezbûre Fâtıma bîvech mu‘ârazadan men‘ olunduğı Üsküdar’da 
ba‘de’t-tescîl bi’l-iltimâs huzûr-ı âlîlerine i‘lâm olundı el-emr li-men lehü’l-emr.

Fî gurre-i Şa‘bânü’l-mu‘azzam sene 1159 

34b1 Ma‘rûz
Üsküdar›da Demürci tâifesinden Mustafa Odabaşı ve Usta Halîl ve Mehmed 

ve Hasan ve Hüseyin ve Mehmed İsmâîl vesâir müseccelü’l-esâmî Demürci us-
taları Üsküdar sâkinlerinden meclis-i şer‘a ihzâr itdirdikleri Ahmed bin Hasan 
muvâcehesinde mezbûr Samakodan getürüp hâlâ Üsküdar’da yedinde mevcûd 
olan demürbizim metâ‘ımız olmağla iktizâ iden bağcı ve kura ahâlîlerinün sa-
ban demüri ve çapa ve balta içün bahâsıyla mezbûr Ahmed’den iştirâ eylemek 
murâd eylediğimizde mezbûr İstanbul nalburlarına bey‘ sevdâsıyla bizim demür 
husûsıyçün muzâyakamıza bâ‘is olur deyü ba‘de’d-da‘vâ ve’l-istintâk mezbûr 
cevâbında Demürci tâifesine mahsûs yedinde mevcûd demür bigayr-i vech İstan-
bul’da Nalbur tâifesine virmek murâdımdır didikde mezbûr Ahmed’in yedinde 

olan demürci tâifesinin metâ‘ı olmağla muzâyakalarına bâ‘is olmayup bahâsıyla 
Demürci tâifesine virilüp âhar mahalle nakli hilâf-ı nizâm-ı kadîm oldığını sikãt-ı 
sahîhatü’l-kelimât ihbârlarıyla mütebeyyin ve nizâm-ı kadîme muğãyir hareket 
itmemek üzre mezbûr Ahmed’e tenbîh olunduğı bi’l-iltimâs huzûr-ı âlîlerine 
i‘lâm olundı bâkï hazret-i menlehü’l-emrindir.

Fî gurre-i fia‘ban sene 1159 

34b2 Ma‘rûz
Has Beylik çobanlarından Bostanî Ahmed bin Hasan Üsküdar’a tâbi‘ Kaymas 

nâhiyesinden meclis-i şer‘a ihzâr itdirdiği Karadereli Mustafa ile ba‘de’t-terâ-
fu‘ târîh-i i‘lâmdan altı ay mukaddem zikr olınan Kaymas nâhiyesinde İkisce-
alan nâm mahallde iktizâsında gãibûn-i ani’l-meclis Sâlih ve Ali ve İbrâhîm ve 
Koçoğlı nâm kimesneler ile öğüne gelüp on Beşer guruş kıymetli iki kır kısrâk 
ve bir dorı aygırımız mezbûr Karadereli Mustafa cebren ahz ü kabz ve gãibûn-ı 
mezbûrdan dahi nakid kırk beş guruşımı ahz itmeleriyle hâlâ zikr olınan bârgîr-
lerin aynîleri mevcûd ise aynîlerini müstehlek ise kıymetlerini taleb iderim deyü 
ba‘de’d-da‘vâ ve’l-inkâr müdde‘î-i mezbûr müdde‘âsını medîne-i İznikmid sâ-
kinlerinden lede’t-tezkiye adâletleri zâhir Mustafa bin Ali ve Ahmed bin İbrâhîm 
şehâdetleriyle vech-i şer‘î üzre isbât itmeğin mûcebince zikr olınan bârgîrle-
rin aynîler mevcûd ise aynîlerini müstehlek ise kıymetleri olan kırk beş guruş 
müdde‘î-i mezbûre edâya tenbîh olunduğı Üsküdar’da ba‘de’t-tescîl bi’l-iltimâs 
huzûr-ı âlîlerine i‘lâm olundı bâkï fermân hazret-i veliyyü’l-emrindir.

Fî 25 min Recebü’l-ferd sene 1159 

34b3 Ma‘rûz
İstanbul›da Karagümrük’de Zincirlikapı kurbında sâkin kuzâtdan Süley-

mân Efendi hasmı olup Üsküdar mahkemesine ihzâr itdirdüği akrabâsından 
İbrâhîm nâm kimesne ile ba‘de’t-terâfu‘ târîh-i i‘lâmdan iki ay mukaddem mez-
bûr İbrâhîm tarafından dükkân-ı Merzifon nâibi Abdullâh Efendi yedinden ahz ü 
kabz idüp masârıfına sarfla istihlâk eylediği iki yüz guruş ve yine Merzifon ahâlî-
sinden es-Seyyid Mustafa zimmetinde olup kezâlik ahz ü kabz ve istihlâk eyle-
diği altmış guruş ki cem‘an iki yüz altmış guruş Sinob nâm mahallde sandûkım-
dan ahz u gasb ve istihlâk eylediği doksan dört guruş ve kırk guruş kıymetli bir 
Pandol sâ‘at bahâsı ki min haysü’l-mecmû‘ üç yüz doksan dört guruş hakkı mez-
bûr İbrâhîm’den taleb iderim deyü ba‘de’d-da‘vâ ve’l-istintâk merkúm İbrâhîm 
cevâbında müdde‘î-i mezbûrun bâlâda tafsîl ve a‘yân eylediği vech üzre meblağ-ı 
mecmû‘-ı mezkûr üç yüz doksan dört guruş cihet-i mezkûrelerden hâlâ zimme-
timde vâcibü’l-edâ deynimdir deyü bi-tav‘ihî ikrâr ve i‘tirâf itmeğin mûcebince 

meblağ-ı mecmû‘ı mezkûrın edâsıyla mezbûr İbrâhîm iltizâm olunduğı Üsküdar 
mahkemesinde ba‘de’t-tescîl bi’l-iltimâs huzûr-ı âlîlerine i‘lâm olundı bâkï fer-
mân hazret-i veliyyü’l-emrindir.

Fî 3 min fia‘ban sene 1159 

35a1 Ma‘rûz
Üsküdar mahallesine ihzâr olınan Anane bint-i Korik nâm nasrâniyye zâtı 

ba‘de’t-ta‘rîfü’ş-şer‘î hasmı olan zevci Bakos zimmî yedinden bir sene mu-
kaddem mezbûre Anane iştirâ ve kabz eylediği Üsküdar’da Yeni mahalle-
de vâki‘ lede’l-ahâlî-i ve’l-cîrân ma‘lûmu’l-hudûd ve’l-müştemilât nısf menzil 
semeninden bâkï elli altı guruş zimmetinde zevci mesfûr Bakos zimmîye deyni 
oldığı mersûme Anane nasrâniyyenün ikrârıyla sâbit olmağın meblağ-ı merkú-
mın edâsıyla merkúm Anâne şer‘an ilzâm olınmışdır el-emr li-men lehü’l-emr.

Fî 4 Şa‘bânü’l-mu‘azzam sene 1159 

35a2 Ma‘rûz
Üsküdar›da Mîrâhur mahallesinde sâkin Mehmed Odabaşı hasmı olup mec-

lis-i şer‘a ihzâr itdirdiği Mehmed nâm kimesne ile ba‘de’t-terâfu‘ târîh-i i‘lâm-
dan dört ay mukaddem mezbûr Mehmed yedimden istikrâz ve kabz ve kendi 
masârıfına sarfla istihlâk eylediği otuz yedi guruş ve otuz pâre hakkımı mez-
bûr Mehmed’den taleb iderim deyü ba‘de’d-da‘vâ ve’l-istintâk mezbûr Mehmed 
cevâbında müdde‘î-i mezbûr Mehmed Odabaşı’ya vech-i muharrer otuz yedi gu-
ruş ve otuz pare deyni oldığını bi-tav‘ihî ikrâr u i‘tirâf itmeğin mûcebince meb-
lağ-ı merkúmın edâsıyla mezbûr Mehmed ilzâm olınmışdır bâkï emr hazret-i ve-
liyyü’l-emrindir.

Fî 27 min şehr-i Recebü’l-ferd sene 1159 

35a3 Ma‘rûz
Sâhibe-i arz-ı hâl Emîne zâtı ba‘de’t-ta‘rîfü’ş-şer‘î derûn-ı arz-ı hâlde mezkû-

rü’l-ism hasmı Ali Beşe târîh-i i‘lâmdan dört gün mukaddem gãib-i ani‘l-mec-
lis refîki Ya‘kúb ile ba‘de’l-mağrib sükerânâ (?) âlet-i harb ile kapıma geldiler 
deyü eylediği da‘vâsından mezbûr Beşeyi afv ve ibrâ eyledikden sonra mez-
bûr Beşenin nefsine ve hîn-i mutâlebede huzûr-ı hükkâma ihzârına Üsküdar’da 
Kefçe mahallesinden Velî nâm kimesne tekeffül eylediği rızâlarıyla Üsküdar’da 
ba‘de’t-tescîl mübâşiri çavuş kulları iltimâsıyla huzûr-ı âlîlerine i‘lâm olundı el-
emr li-men lehü’l-emr.

Fî 5 fia‘ban sene 1159 



85

35a4 Ma‘rûz
Derûn-ı arz-ı hâlde mezkûr müteveffâ Mustafa’nın zevc-i metrûkesi sâhibe-i 

arz-ı hâl Ayşe anası Zeyneb ile ba‘de’t-terâfu‘ sâhibe-i arz-ı hâlin yedinde olan 
huccet-i şeriyyede tafsîl ve a‘yân olunduğı vecih üzre mezbûr Mustafa’nın vefât 
eylediği şer‘an sâbit ve zâhir ve mazmûn-ı hucceti mezbûre Zeyneb Hâtûn’a ik-
râr ve i‘tirâf ve müteveffâ-yı mezbûrun terekesini veresesi beyninde bi’l-farî-
zati’ş-şer‘iyye tevzî‘ ve taksîm herbiri râzî oldıkları rızâlarıyla Üsküdar’da 
ba‘de’t-tescîl mübâşiri el-Hâcc Abdullâh Çavuş iltimâsıyla huzûr-ı âlîlerine i‘lâm 
olundı bâkï emr veliyyü’l-emrindir.

Fî 5 min Şa‘bânü’l-mu‘azzam sene 1159 

35a5 Ma‘rûz
Medîne-i Kayseriyye ahâlîsinden es-Seyyid İsmâîl bin el-Hâcc Mehmed bin 

Abdullâh’ın eniştesi ve tarafından vekîli oldığı lede’ş-şer‘u’l-enver sâbit olan 
Mehmed Çelebi ibn-i el-Hâcc Mustafa vekâleti Üsküdar mahkemesine ihzâr it-
dirdüği müvekkil-i mezbûrun hasmı Mahmûd bin Ebûbekr ile ba‘de’t-terâfu‘ 
mezbûr Mahmûd mukaddemâ müvekkilim mezbûr yedinden istikrâz ve kabz ve 
kendi masârıfına sarfla istihlâk eylediği kırk dört guruş hakkı oldığı mezbûr Mah-
mûd’ın ikrârıyla sâbit olmağın alâ mûceb-i ikrâra meblağ-ı merkúm kırk dört gu-
ruşun edâsıyla mezbûr Mahmûd ilzâm olınmışdır bâkï emr hazret-i veliyyü’l-em-
rindir.

Fî 8 min fia‘ban sene 1159 

35b1 Ma‘rûz
Sâhibe-i arz-ı hâlin zevci mecrûh Mehmed hasmı Süleymân ile arz-ı hâlde 

tafsîl ve a‘yân olındığı vech üzre eylediği cerh da‘vâsından meccânen fâriğ olup 
cerh da‘vâsından mezbûr Süleymân’ın zimmetini ibrâ ve iskãt eylediği mübâşiri 
Korıağası kulları iltimâsıyla huzûr-ı âlîlerine i‘lâm olundı bâkï fermân hazret-i 
veliyyü’l-emrindir.

Fî 8 min fia‘ban sene 1159 

35b2 Ma‘rûz
Derûn-ı arz-ı hâlde mezkûr müteveffâ Halîl’in hasren vârisi kebîr oğlı sâhib-i 

arz-ı hâl Ali hasmı Süleymân ile ba‘de’t-terâfu‘ Ohri sancağında Esterova kazâ-
sına tâbi‘ Radoka karyesinde vâki‘ ma‘lûmu’l-hudûd altı dönüm bir kıt‘a mülk-i 
bâğ mezbûr Ali›nin mülk mevrûsı oldığı lede’ş-şer‘u’l-enver sâbit ve zâhir ve ta-
raf-ı şer’den virilen huccet-i şer‘iyye mûcebince mezbûr Süleymân bâğ-ı mezkûr 
müdâha tenbîh olunduğı mübâşiri çavuş kulları iltimâsıyla huzûr-ı âlîlerine i‘lâm 

olundı bâkï fermân men lehü’l-emrindir.
Fî 10 fia‘ban sene 1159 

35b3 Ma‘rûz
Üsküdar›da Selâmî mahallesinde sâkin Osmân bin İbrâhîm hasmı olup 

meclis-i şer‘a ihzâr olınan Hüseyin Çelebi ibn-i Ali ile ba‘de’t-terâfu‘ mezbûr 
Osmân târîh-i i‘lâmdan dört ay mukaddem mezbûr Hüseyin beni ahz ve kolluğa 
habs itdirüp bi-gayr-ı hakk yirmi dokuz guruşımı ahz itmekle meblağ-ı merkúmı 
taleb iderim deyü da‘vâ itdikde mezbûr Hüseyin cevâbında beni fi’l-vâki‘ târîh-i 
merkúmda müdde‘î-i mezbûreden meblağ-ı merkúmı yirmi dokuz guruşa ahzını 
ikrâr lâkin mezbûr Osmân’ın emr-i tevkîliyle beynimizde ma‘lûm bir husûs içün 
âmme-i de‘âvîden iskãt eyledi deyü sarf idüp ve yine târîh-i mezbûrda merkúm 
Osmân ile hesâb gördiğimizde meblağ-ı merkúmı bana ezâ ve husûs-ı mezkûre 
müte‘allika-i âmme-i de‘âvîden benim zimmetimi ibrâ ve iskãt eyledi deyü def‘ 
ve ref‘ mezkûrını udûlden Ahmed Efendi ibn-i Süleymân ve Molla Ahmed bin 
Ömer nâm kimesneler şehâdetleriyle vech-i şer‘î üzre isbât itmeğin mûcebince 
müdde‘î-i mezbûr Osmân bîvech mu‘ârazadan men‘ olunduğı bi’l-iltimâs huzûr-ı 
âlîlerine i‘lâm olundı el-emr men lehü’l-emr.

Fî 10 fia‘ban sene 1159 

35b4 Ma‘rûz
Derûn-ı arz-ı hâlde mezkûrü’l-ism Çorbacızâde dimekle arîf el-Hâcc Meh-

med bin Mustafa nâm kimesne tarafından ber-vech-i âtî vekîl oldığı dîğer el-
Hâcc Mehmed bin Mûsâ ve Hasan bin Mehmed şehâdetleriyle sâbit olan İstav-
roz bağçesi ustası Abdullâh Ağa meclis-i şer‘de Hünkâr karyesinde vâki‘ Kerîme 
hâtûn câmi‘i şerîfi mütevellîsi ve zâtı vech-i şer‘î üzre mu‘arrefe olan sâhibet-i 
arz-ı hâl Ayşe hâtûn mahzarında müvekkilim mezbûr el-Hâcc Mehmed’in kar-
ye-i mezbûre hâricinde Bestânlar mâ-i cârîsinin menba‘ı kurbında müvekkilim 
mezbûrun müstakillen tasarrufında olan su kuyusunda mevcûd bulınan su dahi 
vakfın olmak üzre mütevelli-yi mezbûr da‘vâya tesaddî ve beynlerinde ba’d-i 
vukú‘i’l-münâza‘a müvekkilim mezbûr zikr olınan kapısında mevcûd suyı has-
bellâhi te‘âlâ vakfa teberru‘ idüp vakf-ı mezbûrun mâ-i cârîsinden ve ilhâk olı-
nup câmi‘-i mezbûre icrâ eylemek üzre mütevellî-yi mezbûre ona virdikden sonra 
husûs-ı mezbûre müte‘allika-i âmme-i de‘âvîden tarafına vakfı ve gerek müte-
vellî-yi mezbûrenin zimmetini bi’l-vekâle ibrâ ve iskãt eylediğini karye-i mezbû-
rede vâki‘ olan mevâddı istimâ‘ içün irsâl olınan Mehmed Emîn Efendi dâ‘îleri 
mahallinde tahrîr ve ma‘an mürsel intibâh-ı şer‘le meclis-i şer‘a gelüp alâ vukú‘a 
inhâ ve ihbâr eylediği bi’l-iltimâs huzûr-ı âlîlerine i‘lâm olundı bâkï emr hazret-i 

veliyyü’l-emrindir.
Fî 10 min fia‘ban sene 1159 

36a1 Ma‘rûz
Tüccâr tâifesinden Mehmed bin İbrâhîm hasmı olup meclis-i şer‘a ihzâr itdir-

düği Üsküdar’da Hallâc tâifesinden Kostantîn veled-i Payalı nâm zimmî muvâ-
cehesinde târîh-i i‘lâmdan iki buçuk ay mukaddem beher vukıyye ki yirmişer 
pâreye olmak üzre yedimden iştirâ ve kabz eylediği yüz on altı buçuk vukıyye 
penbe bahâsından elli sekiz buçuk guruş hakkımın otuz bir guruşunı zimmî mes-
fûr yedinden ahz ü kabz idüp bâkï yirmi yedi buçuk guruş hakkımı taleb iderim 
deyü ba‘de’d-da‘vâ ve’l-istintâk zimmî mesfûr cevâbında fi’l-hakïka huccet-i 
mezkûreden elli sekiz buçuk guruş deyni oldığını ikrâr lâkin müdde‘î-i mezbûr 
kabzına mu‘teref oldığı otuz bir guruşdan mâ‘adâ yirmi yedi buçuk guruş dey-
nimi dahi târîh-i i‘lâmdan bir ay mukaddem kapanda bi’t-temâm edâ ve teslîm 
eyledim deyü ba‘de’d-def‘ ve’l-inkâr mersûm Kostantîn def-i mezkûrını isbâtdan 
izhâr-ı acz ile istihlâf itmekle müdde‘î-i mezbûr Mehmed’e bi’d-defe‘ât yemîn-i 
teklîf olındukda mezbûr Mehmed yeminden nükûl itmeğin mûcebince meblağ-ı 
merkúm yirmi yedi buçuk guruş mutâlebesiyçün müdde‘î-i mezbûr Mehmed bî-
vech mu‘ârazadan men‘ olunduğı Üsküdar’da ba‘de’t-tescîl bi’l-iltimâs huzûr-ı 
âlîlerine i‘lâm olundı bâkï emr ve fermân hazret-i veliyyü’l-emrindir.

Fî 15 min fia‘ban sene 1159 

36a2 Ma‘rûz
Derûn-ı arz-ı hâlde mezkûrü’l-ism Polad zimmî hasmı sâhib-i arz-ı hâlin zev-

cesi Sara nasrâniyye ile ba‘de’l-murâfa‘a kırk yedi sene mukaddem hâlik olan 
babam Agob zimmîden müntakil tûlen ve arzen bi-hesâb-ı terbî‘i üç yüz elli zirâ‘ 
mülk-i mevrûsım olan menziline idhâl ile muvâcehemde gerek mezbûre Sara ve 
gerek mezbûreden mukaddem menzil-i merkúme mutasarrıf olanlar kırk yedi 
seneden beri mutasarrıf ola gelmişlerdir deyü ba‘de’d-da‘vâ ve’l-inkâr husûs-ı 
merkúm içün mahalline kâtib-i dâ‘îleri ta‘yîn ve müdde‘î-i mezbûr mahallinde 
bir vechile tashîh idemeyüp bilâ gadr-i şer‘î kırk yedi sene mürûr iden mîrâs 
da‘vâsının bilâ emr-i âlî istimâ‘ı memnû‘ olmağla merkúm Polad zimmî husûs-ı 
merkúm içün bîvech mu‘ârazadan men‘ olunduğı bi’l-iltimâs huzûr-ı âlîlerine 
i‘lâm olundı bâkï emr-i fermân hazret-i veliyyü’l-emrindir.

Fî 3 min Şa‘bânü’l-mu‘azzam sene 1159 

36a3 Ma‘rûz
Üsküdar›da Hâce Hâtûn mahallesinde Ahmed Beşe ibn-i İsmâîl hasmı olup 

Kuzguncuk karyesi zâbıtı ma‘rifetiyle meclis-i şer‘a ihzâr itdirdiği Abram 
yahûdi muvâcehesinde târîh-i i‘lâmdan dört gün mukaddem karye-i mezbûrede 
Rum kilisâsı kurbında muvâcehemde bana pezevenk ve anama ve avretıma 
cimâ‘ lafzıyla şetm ve hetk-i ırz eyledi deyü mûcebini ba‘de’d-da‘vâ ve’l-inkâr 
müdde‘î-i mezbûr müdde‘âsını beyân ve isbâta kãdir olmayup talebiyle mesfûr 
Abram yahûdi ba‘de’t-tahlîfü’ş-şer‘î mûcebince müdde‘î-i mezbûr Ahmed bilâ 
beyyine bîvech mu‘ârazadan men‘ olunduğı Üsküdar’da ba‘de’t-tescîl bi’l-il-
timâs huzûr-ı âlîlerine i‘lâm olundı bâkï fermân men lehü’l-emrindir.

Fî 20 min Şa‘bânü’l-mu‘azzam sene 1159 

Sah
Üsküdar nâibi efendi ta‘yîn olınan mübâşir ma‘rifeti ve ma‘rifet-i şer‘ işbu 

i‘lâmda zikr ve tasrîh olunduğı vech üzre medîne-i Üsküdar›a tâbî‘ kurâ ve çiftlik 
ashâbı yedlerinde tohum ve me‘kûlâtlarından fazla bulınan hıntaları sıhhat ve 
hakïkati üzre defter ve Habbâz tâifesine fürûht olınmak içün kemmiyet ve miktârı 
tasrîhiyle i‘lâm eyledi deyü bıyurılmışdır.

36b1 Ma‘rûz
Medîne-i Üsküdar’da Habbâz tâifesinden müseccelü’l-esâmî meclis-i şer‘a 

gelüp her biri ifâde-i merâm idüp yevmü’l-kıst hesâbı üzre kapan-ı dakïk’den 
fırunlarımıza virilen hınta ahâlîye kifâyet itmediğinden mâ‘adâ sayf-ı eyyâmı 
olmak takrîbiyle bâğ ve bâğçelere gelen züvârın kesretinden nâşi kıllet-i nân-ı 
azîze bâ‘is olmak havfî olmağla medîne-i Üsküdar’a tâbi‘ kurâ ahâlîleri ve çiftlik 
sâhibleri yedlerinde tahammüllerinden ve me’kûlâtlarından fazla bulınan hınta 
bahâlarıyla fırunlarımız içün iştirâ itdirilüp muzâyaka havfi ref’ bıyurılmak üzre 
taraf-ı devletlerinden bir mübâşir kulları ta‘yîn olınmak bâbında i‘lâm olınmasını 
recâ ve niyâz itdikleri bi’l-iltimâs huzûr-ı âlîlerine i‘lâm olundı bâkï fermân haz-
ret-i men lehü’l-emrindir.

Fî 11 Şa‘bânü’l-mu‘azzam sene 1159 

36b2 Ma‘rûz
Sâdır olan fermân-ı âlîlerine imtisâlen taraf-ı şer‘den Ömer Efendi dâ‘îleri ve 

mübâşir el-Hâcc Mehmed Ağa kulları ile derûn-ı i‘lâmda tefsîl ve i‘yân olunduğı 
vech üzre Üsküdar’a tâbi‘ kurâ ve çiftliklerde bulınan hıntaları alâ vechi’t-tahar-
rî tefahhus olındukda ancak Dudullu karyesi mültezimi Abdullâh Beğ anbarında 
yirmi keyl Semendre karyesi sipâhîsi anbarlarında on dört keyl ve Korı karyesi 

sipâhisi anbarında üç keyl ki cem‘an bu üç karyede ancak fazla otuz yedi keyl 
hınta bulunup ihbâr olınan Kãdîkaryesi’ ahâlîsinin cevâbları bu sene-i mübâre-
kede zirâ‘at eylediğimiz hıntalarımız bi-kazâ’illâhi te‘âlâ hâsıl olmayup ve kar-
yemizde hınta ihtikâr ider kimesne olmayup hâlâ etrâfdan ve İstanbul’a gidüp 
gelenlerimiz İstanbul’dan nân-ı azîz iştirâ ile zarûretimiz el-hamdülillâhi te‘âlâ 
def‘ olıvir deyü ittifâf vesâir kurâ ve çiftlik ashâbı yedlerinde me’kûlât ve zirâ’at 
idecekleri tahammüllerinden fazla hınta bulınmadığını mahallinde tahrîr ba‘dehû 
meclis-i şer‘a gelüp alâ vukú‘ inhâ ve ihbâr itdikleri ber-mûceb-i fermân-ı âlî 
huzûr-ı âlîlerine i‘lâm olundı bâkï fermân hazret-i men lehü’l-emrindir.

Fî 16 min fia‘ban sene 1159 

37a1 Ma‘rûz
Bi’l-iltimâs taraf-ı şer‘den irsâl olınan Mehmed Efendi dâîleri Üsküdar’da 

Gülfam mahallesinde sâkin Mehmed Ağa›nın menziline varup ba‘d-i akdi’l-
meclis menzil-i mezbûr da müsâfiran sâkine ve zâtı vech-i şer‘î üzre mu‘arrefe 
olan sâhibe-i arz-ı hâl Ayşe meclis-i ma‘kúd-ı mezkûrde derûn-ı arz-ı hâlde 
mezkûrü’l-ism zevc-i dâhilî Mehmed Efendi zimmetinde mütekarrir ve ma‘kúd-ı 
aliyye on iki bin akçe mihr-i mü’ecceli ile bedel-i hul‘ı olmak üzre medfû‘ı olan 
altı bin iki yüz seksen akçe ve ber-mûceb-i defter-i müfredât eşyâ-i ma‘lûme 
üzerlerine ve mü’ennet süknâsı kendi üzerine olmak üzre zevci mûmâileyhe 
muhâla‘a ol dahi ba‘de’l-kabûl hukúk-ı zevciyyete müte‘allika-i âmme-i da‘âvî 
ve kâffe-i mutâlibâtdan zevci mûmâ ileyh Mehmed Efendi’nin zimmetini ibrâ ve 
iskãt eylediğini mezbûr dâ‘îleri mahallinde tahrîr ba‘dehû ma‘an mürsel ümenâ-i 
şer‘le meclis-i şer‘a gelüp inhâ eylediği mübâşiri çavuş kulları iltimâsıyla huzûr-ı 
âlîlerine i‘lâm olundı.

Fî 19 Şa‘bânü’l-mu‘azzam sene 1159 

37a2 Ma‘rûz
Mahmiye-i İstanbul’da Balat’da sâkin Boğasıcı tâifesinden Ali hasmı olup 

meclis-i şer‘a ihzâr eylediği medîne-i Üsküdar’a tâbi‘ Kãdîkaryesi’nden Pendazi 
nâm zimmî ile murâfa‘a-i şer-î şerîf oldıkda Fenâr sükkânından gãib-i ani’l-mec-
lis Baron veled-i Pedros veled-i Hazron nâm ermeni zimmetinde boğası bahâsın-
dan ba‘d-i külli’l-hesâb elli guruş hakkıma merkúm Pendazi târîh-i i‘lâm senesi 
Recebi’nin onıncı güni karye-i mezbûrede kilîsa öninde bi’l-emr ve’l-kabûl kefâ-
let-i mahmiyye ile kefîl ve zâmin olmağın meblağ-ı merkúmı bi-hükmi’l-kefâle 
mesfûr Pendazi’den taleb iderim deyü ba‘de’d-da‘vâ ve’l-inkâr müdde‘î-i mez-
bûr Ali müdde‘âsını beyân içün istihlâl itdikde mühel-i şer‘î temâm olup otuz gün 
mürûr itmekle bir vechile müdde‘âsını isbâta kãdir olmayup tahlîfe dahi tâlib ol-

mamağla müdde‘î-i mezbûr Ali bilâ beyyine mu‘ârazadan men‘ olunduğı bi’l-il-
timâs huzûr-ı âlîlerine i‘lâm olundı.

Fî 20 fia‘ban sene 1159 

37a3 Ma‘rûz
Sâhib-i arz-ı hâl Abdülganî hasmı olup meclis-i şer‘a ihzâr eylediği arz-ı hâl-

de ismi mezkûr el-Hâcc Mustafa ile murâfa‘a-i şer‘-i şerîf oldıklarında mezbûr 
el-Hâcc Mustafa zimmetinde cihet-i karz-ı şer‘îden ba‘d-i külli’l-hesâb otuz beş 
guruş hakkımı taleb iderim deyü ba‘de’d-da‘vâ ve’l-ikrâr mûcebince meblağ-ı 
merkúm otuz beş guruş müdde‘î-i mezbûre edâya mezbûr el-Hâcc Mustafa’ya 
sır olunduğı Üsküdar mahkemesinde ba‘de’t-tescîl bi’l-iltimâs huzûr-ı âlîlerine 
i‘lâm olundı.

Fî 22 min fia‘ban sene 1159 

37a4 Ma‘rûz
Üsküdar›da Arakıyyeci mahallesinden sâhib-i arz-ı hâl Ali hasmı olup derûn-ı 

arz-ı hâlde ismi mezkûr ve zâtı vech–i şer’î üzre mu‘arrefe olan Kara Kezbân 
nâm hâtûn ile Dîvân-ı âlîlerinde ma‘kúd-ı meclis-i şer‘de murâfa‘a-i şer‘-i şerîf 
oldıklarında mezbûre Kezbân bin yüz elli dört senesi Cemâziyelâhır evâsıtasında 
yedimden istikrâz ve kabz ve kendi masârıfına sarfla istihlâk eylediği yüz yedi 
guruş zimmetinde vâcibü’l-edâ bana deyni oldığını medîne-i mezbûreda Topta-
şı nâm mahallde Cerrâh Süleymân dükkânına gelüp huzûr-ı müslimînde ikrâr u 
i‘tirâf idüp ve târîh-i mezbûr ile müverrah işbu deyn-i temessüki virmeğle mâr-
ru’z-zikr yüz yedi guruş hakkımın bir def‘a yirmi dört guruşı ve bir def‘a yirmi 
altı guruş ki cem‘an elli guruşunı ahz ü kabz idüp merkúmdan elli yedi guruş zim-
metinde bâkï hakkım olmağla mezbûre Kezbân taleb iderim deyü ba‘de’d-da‘vâ 
ve’l-istintâk mezbûre Kezbân cevâbında müdde‘î-i mezbûr Ali kabzına mu‘te-
ref oldığı elli guruş deynini ikrâr ziyâdeyi bi’l-külliye inkâr itmekle müdde‘î-i 
mezbûr Ali müdde‘âsını lede’t-tezkiye adâletleri zâhir olan Vâlide mahallesi 
sükkânından Cerrâh Süleymân bin Dilâver ve İsmâîl bin Mustafa ve Mehmed bin 
Ahmed nâm kimesneler şehâdetleriyle şer‘an isbât itmeğin mûcebince meblağ-ı 
bâkï merkúm elli yedi guruşı müdde‘î-i mezbûr Ali’ye edâ ve teslîme mezbûre 
Kezbân’a ba‘de’l-hükm ve’t-tenbîh mübâşiri Kapı kethudâsı İbrâhîm kavlen il-
timâsıyla huzûr-ı âlîlerine i’lâm olundı.

Fî 21 fia‘ban sene 1159 

37b1 Ma‘rûz
Bu fakïre ve evkãf-ı müfettiş Efendi dâ‘îlerine hitâben sudûr bulan emr-i âlîşâ-

na imtisâlen meclis-i şer‘den irsâl olınan Mehmed Emîn Efendi ve mûmâ ileyh 
tarafından Abdülbâkï Efendi dâ‘îleri nezâret-i aliyyelerinde mücmel (?) merkúm 
ve mağfûrü’n-leh Sultân Selîm Hân tâbe serâkü hazretleri vakfından Üsküdar’a 
tâbi‘ Kãdîkaryesi’ne varup hâlâ vakf-ı mezbûr mütevellîsi tarafından vekîl Meh-
med Ağa kulları hâzır oldığı hâlde müseccelü’l-esâmî müslimîn huzûrında ba‘d-i 
akdi’l-meclis işbu bin yüz elli dokuz senesinde karye-i mezbûre mültezimi Ali 
Haseki meclis-i ma‘kúd-i mezkûrda derûn-i emr-i âlîde tasrîh oldığı vech üzre 
bakiyye müddeti altı zamânını rızâsıyla bâ ma‘rifet-i mütevellî karye-i ahâlîsin-
den el-Hâcc Hasan ferâğ ve kasr-ı yed idüp hesâbı görildikde karye-i mezbûreden 
dokuz yüz elli guruş bedel-i iltizâmına mahsûben karye-i mahsûlâtından mezbûr 
Ali mukaddem makbûzını mu‘teref oldığı dört yüz seksen beş guruş ile ber-mû-
ceb-i defter iki yüz doksan guruş bakâyâsını şehr-i âtiye Ramâzân-ı şerîfi gurre-
sinden tahsîl itmek üzre mezbûr el-Hâcc Hasan’dan iki yüz elli guruş ahz ü kabz 
itdikden sonra cem‘an bin yirmi beş guruşa bâliğ olup ol vechile mezbûr Ali be-
del-i merkúmı ve masrûfını temâmen istîkâ eylediğini ikrâr u i‘tirâf itmeğin fîmâ 
ba‘d husûs-ı mezbûr müte‘allika-i âmme-i de‘âvîden taraf-ı vakf-ı gedik her biri 
âharın zimmetini ibrâ ve iskãt itmekle kat‘â münâza‘a eylediklerini mezbûr dâ‘î-
leri mahallinde tescîl ba‘dehû ma‘an mürsel ümenâ-i şer‘le meclis-i şer’a gelüp 
alâ vukú‘a ihbâr eylediği bi’l-iltimâs huzûr-ı âlîlerine i‘lâm olundı.

Fî 23 fia‘ban sene 1159 

37b2 Ma‘rûz
Derûn-ı arz-ı hâlde mezkûrü’l-ism Ayşe hâlâ zevc-i dâhili Mehmed Emîn ile 

ba‘de’t-terâfu‘ zevcân-ı merkúmân birbirlerinden hoşnûd ve râzılar oldıklarını 
meclis-i şer‘de mu‘terifler ve sâhibe-i arz-ı hâl min kabli’l-ümm-i ceddesi ol-
mağla mezbûre Ayşe’yi zevci merkúmdan tefrîk sadedinde olup ta‘cîz eyledi-
ği lede’ş-şer’i’l-enver zâhir husûs-ı merkúm içün mezbûre Emetullâh fîmâ ba‘d 
zevcân-ı mezbûrânın zevciyyet mu‘âmelelerine müdâhale ve mu‘âraza itmemek 
üzre mezbûre Emetullâh tenbîh olunduğı huzûr-ı âlîlerine i‘lâm olundı.

Fî 25 Şa‘bânü’l-mu‘azzam sene 1159 

37b3 Ma‘rûz
Üsküdar›da Vâlide mahallesinde sâkine ve zâtı vech-i şer‘î üzre mu‘arrefe olan 

Ümmügülsüm bint-i Mehmed Üsküdar’da Haffafhâne’de vâki‘ beher yevm üç 
pâre ücret ile haffâf dükkânında müste’ciri olan Ali bin Mustafa ile ba‘de’t-terâ-
fu‘ mezbûr Ali beher yevm üçer pâre ücret ile mutasarrıf oldığım dükkânımda 

müste’cirim olup hâlâ târîh-i i‘lâm güni fesh-i îcâre eylediğim ecilden dükkân-ı 
merkúmı ba‘de’t-tahliye bana teslîm-i tenbîh olınmak matlûbımdır deyü ba‘de’d-
da‘vâ ve’l-istintâk mezbûr Ali cevâbında beher yevm üçer pâre ücret ile müd-
de‘iyye-i mezbûrenin mutasarrıfe oldığı dükkânında müste’ciri olup fesh-i îcâ-
re olunduğı mukırr ve mu‘teref dükkân-ı merkúmı ba‘de’t-tahliye müdde‘iyye-i 
mezbûre Ümmügülsüm Hâtûn’a teslîm tenbîh olındukda mezbûr Ali dahi bir 
gün mürûrında teslîme ta‘ahhüde eylediği rızâlarıyla Üsküdar’da ba‘de’t-tescîl 
bi’l-iltimâs huzûr-ı âlîlerine i‘lâm olundı.

Fî 26 Şa‘ban sene 1159 

38a1 Ma‘rûz
Üsküdar sâkinlerinden İbrâhîm nâm kimesne tarafından vekîl-i müsecceli 

Hasan nâm kimesne hasmı Manav tâifesinden dîğer İbrâhîm ile ba‘de’t-terâfu‘ 
işbu târîh-i i‘lâm senesi müvekkil-i mezbûrun bâğ mahsûlinden iştirâ ve kabz 
eylediği vezn ve mikdârı beynlerinde ma‘lûm yaş üzüm semeninden iki bin iki 
yüz yetmiş üç akçe müvekkil-i mezbûre zimmetinde deyni oldığı mezbûr Manav 
dîğer İbrâhîm›in ikrârıyla sâbit olmağın mûcebince meblağ-ı merkúmın edâsıy-
la merkúm Manav dîğer İbrâhîm’e ilzâm olunduğı bi’l-iltimâs huzûr-ı âlîlerine 
i‘lâm olundı bâkï fermân men lehü’l-emrindir.

Fî 26 min Şa‘ban sene 1159 

38a2 Ma‘rûz
Sâhibe-i arz-ı hâl fierîfe Fâtıma Hâtûn zâtı ba‘de’t-ta‘rîf sâbıkã zevci dâhil-i 

Üsküdar’da Kayıkçı Ali ile murâfa‘a-i şer‘ oldıkda mezbûr Ali altı bin akçe mih-
r-i mü’eccel tesmiyesiyle zevcim olup târîh-i i‘lâmdan on ay mukaddem beni bâ-
yinen tatlîk itmekle zimmetinde mütekarrir ve ma‘kúdunaleyh olan sâlifu’z-zikr 
altı bin akçe mihr-i mü’ecceli taleb iderim deyü ba‘de’d-da‘vâ ve’l-istintâk mez-
bûr Ali cevâbında altı bin akçe mihr-i mü’eccel tesmiyesiyle mukaddemâ zevce-
si olup lâkin işbu yedimde olan bir kıt‘a muhâle‘a hucceti mantûkınca bin yüz 
elli sekiz senesi Zilka‘desinin beşinci güni târîhiyle müverrah Üsküdar’da Küçük 
mahkeme tarafından vekîl-i şer‘îsi zikr olınan altı bin akçe mihr-i mezkûrından 
bi’l-vekâle fâriğ olup hukúk-ı zevciyyete müte‘allika-i da‘vâdan her birimiz âha-
rın zimmetini ibrâ ve bu vechile muhâle‘a olup mihr-i mezkûrdan zimmetime 
berî olmışdır deyü bir kıt‘a muhâle‘a hucceti ibrâz ve eserü’l-istintâk mezbûre 
fierîfe Fâtıma mazmûn hucceti bi’l-külliye inkâr itmekle mezbûr Ali mazmûn 
hucceti isbât içün üç nefer kimesne ikãmet idüp bi-hasebi’ş-şer‘ edâ-i şehâdet 
ile müvekkillerinden cerh olınup âhar şâhide ikãmeti içün istimhâl idüp mühel-i 
şer‘î virilüp henüz şer‘an mazmûn hucceti isbât eylemek üzre şâhide havâle olı-

nup da‘vâları bu vechile zabt olunduğı Üsküdar mahkemesinde ber-mûceb-i fer-
mân-ı âlî huzur-ı âlîlerine i‘lâm olundı.

Fî 26 fia‘ban sene 1159 

38a3 Ma‘rûz
İstanbul›da Edirnekapısı’nda sâkin Ali hasmı olup Üsküdar›da Yeni mahalle 

sükkânından Mami zimmî muvâcehesinde zimmî-i mersûm târîh-i i‘lâmdan bir 
buçuk ay mukaddem İstanbul›da sâlime tomrukda sol dirseğim üzerine ba‘de’l-
mağrib bi-gayr-ıgayrı hakk âmden bıçak ile darb u cerh eyledi deyü ba‘de’d-
da‘vâ ve’l-inkâr müdde‘î-i mezbûr müdde‘âsını udûlden Mehmed Çelebi ibn-i 
Mehmed ve Mehmed Beşe ibn-i Süleymân şehâdetleriyle vech-i şer‘î üzre isbât 
itmeğin mûcebince cerh-i mezkûrın bir sene tevkïf olunduğı bi’l-iltimâs huzûr-ı 
âlîlerine i‘lâm olundı bâkï fermân men lehü’l-emrindir.

Fî gurre-i Ramazan sene 1159 

38b1 Ma‘rûz
Üsküdar›a tâbi‘ Kuzguncuk subaşısı mübâşeretiyle ahâli-yi karyenün ihzâr 

itdirdikleri Etmekci Kazer zimmî târîh-i i‘lâm güni karye-i mezbûre iskelesinde 
beş çuval dakïk kayığa tahmîl ve ahz olınmağla merkúm zimmî karyemize ka-
pan-ı dakïkden hınta hissesini fırınında tabh itmeyüp ibâdullâha rûz-ı merre vir-
diği itmek-i harcîden dahi harcî olup bi’d-defe‘ât tenbîh olındukda mütenebbih 
olmadığından mâ‘adâ fırınında hâsıl itdiği dakïk-i hilâf fermân-ı âlî Moda Bur-
nı nâm mahallde taşra İznikmid›e ve Kartal kayıklarına bey‘ ve kıllet-i zehâyire 
bâ‘is oldığını rum ve yahûdî tâifesinden mazbûtü’l-esâmî otuz neferden müte-
câviz re‘âyâ muvâcehesinde alâ tarîki’ş-şehâde ihbâr ve husûs-ı mezbûra sâire 
mûceb-i gayret olmak içün te’dîb ve ta‘zîri taraf-ı âsıfânelerine isâle olunduğı 
bi’l-iltimâs huzûr-ı âlîlerine i‘lâm olundı.

Fî 2 Ramazânü’l-mübârek sene 1159 

38b2 Ma‘rûz
Üsküdar›da Çavuş Paşa kurbında Tablekâr Ali bin Ahmed hasmı Rençber tâi-

fesinden Agop veled-i Mıgırdıç zimmî muvâcehesinde târîh-i i‘lâm güni sahve-i 
kübrâda fırın-ı merkúm öninde zimmî mesfûr Agop bi-gayr-i hakk yumruk ile 
beni darb eyledi deyü ba‘de’d-da‘vâ ve’l-inkâr müdde‘î-i mezbûr Ali müdde‘â-
sını udûlden es-Seyyid Mustafa bin İbrâhim ve Mehmed bin Süleymân nâm ki-
mesneler şehâdetleriyle vech-i şer‘î üzre isbât itmeğin mûcebince zimmî-i mes-
fûr Agop’a şer‘an ta‘zîri lâzım gelüp müdde‘î-i mezbûr i‘lâm olınmasını iltimâs 

itmekle vâki‘ hâl i‘lâm olundı bâkï fermân men lehü’l-emrindir.
Fî 3 Ramazânü’l-mübârek sene 1159 

38b3 Ma‘rûz
Üsküdar›da Süleymân mahallesinden Sâlih bin Abdullâh hasmı Hâce Hadîce 

bint-i Abdullâh ile ba‘de’t-terâfu‘ İstanbul›da Çarlıçeşme kurbında bi’l-îcâreteyn 
mutasarrıf oldığım vakf menzili bin yüz elli yedi senesinde yüz doksan beş guruş 
bedel-i mukãbelesinde mezbûre Hadîce’ye bâ-ma‘rifet-i mütevellî ferâğ ve tefvîz 
ve bedel-i merkúmın elli guruşunı ahz ü kabz idüp bâkï yüz kırk beş guruşımı 
taleb iderim deyü ba‘de’d-da‘vâ ve’l-istintâk mezbûre Hadîce Hâtûn cevâbında 
bedel-i merkúm yüz doksan beş guruşı bi’t-temâm ve’l-kemâl edâ ve teslîm idüp 
hîn-i meblağ-ı merkúmı temâmen ahz ü kabz idüp bir akçe ve bir habbe hakkı 
bâkï kalmadığını kirâren ve mirâren ikrâr u i‘tirâf itmişdir deyü ba‘de’d-def‘ ve’l-
inkâr mezbûre Hâce Hadîce Hâtûn def‘-i mezkûrını lede’t-tezkiye adâletleri zâhir 
olan merkûm Sultân Orhân türbesinde Türbedâr Mustafa Halîfe ibn-i İbrâhîm ve 
Câbî-yi vakf Ali Halîfe bin Mahmûd nâm kimesneler şehâdetleriyle vech-i şer‘î 
üzre isbât itmeğin mûcebince müdde‘î-i mezbûr Sâlih bîvech mu‘ârazadan men‘ 
olunduğı bi’l-iltimâs huzûr-ı âlîlerine i‘lâm olundı bâkï fermân men lehü’l-em-
rindir.

Fî 3 Ramazânü’l-mübârek sene 1159 

38b4 Ma‘rûz
Üsküdar›a muzâfe Yakacık karyesinden İskender meclis-i şer‘a ihzâr eyledi-

ği hasmı yine karye-i mezbûreden Ahmed ile ba‘de’t-terâfu‘ beynimizde ma‘lûm 
kerîzime (?) ve bostan çapalama ücretinden mezbûr Ahmed zimmetinde olan otuz 
iki guruş hakkımın altı guruşunı bundan yedinden ahz ü istîfâ idüp bâkï yirmi altı 
guruşı taleb iderim deyü ba‘de’d-da‘vâ ve’l-istintâk mezbûr Ahmed cevâbında 
cihet-i mezkûreden bâkï zimmetinde müdde‘î-i mezbûre ancak on dokuz guruş 
deyni oldığını mukırr ve mu‘teref olup ziyâde müdde‘âsı olan yedi guruşı inkâr 
itmeğin mertebe-i ikrârı olan meblağ-ı merkúm on dokuz guruşun edâsıyla mer-
kum Ahmed ilzâm olındukdan sonra ziyâde yedi guruş içün müdde‘î-i mezbûr 
İskender Paşa’ya (?) havâle olındukları Üsküdar’da ba‘de’t-tescîl bi’l-iltimâs 
huzûr-ı âlîlerine i‘lâm olundı bâkï fermân men lehü’l-emrindir.

Fî 6 min Ramazânü’l-mübârek sene 1159 

39a1 Ma‘rûz
Sâdır olan fermân-ı âlîlerine imtisâlen taraf-ı şer‘den Ahmed Efendi ta‘yin 

buyurılan Veli Çavuş ve taraf-ı şer‘den çukadâr ve mahzar-ı bendeleri ile ber-mû-

ceb-i fermân-ı âlî mahalli olan Pendik karyesine varup karye zâbıtı Hüseyin 
vesâir ahâlî-yi karye hâzır oldıkları hâlde ba‘de akdi’l-meclis arz-ı hâlde mezkû-
rü’l-ism Cizyedâr Hüseyin’den teşekkî ve arz-ı hâl iden karye-i mezbûreden 
Uskoli ve Yorgaki nâm karındaşların hasımları cizyedâr-ı merkúm Hasan as-
lında Fındıklı kasabasında sâkin olageldiğinden Ramâzân-ı şerîfin ibtidâsı güni 
Fındıklı kasabasına gitmişdir deyü mübâşir çavuş kullarına ahâlî-yi Kartal ihbâr 
ve mahallinde bulınmağla murâfa‘a-i şer‘ mümkin olmayup ve ahâli-yi karyenün 
haber virdikleri üzre cizyedâr-ı merkúm hıdmetkâr Atîke emr idüp mesfûrân-ı 
zimmîlerin menzillerinden ahz itdikleri bir kazgan ve yedi sahan ve tepsi ve iki 
siniyi karyede çukabaşı ve kethudâ olan Panayot zimmîye cizyedâr-ı merkúm 
Hasan teslîm idüp hâlâ yedinde oldığını kethudâ-yı merkúm mukırr ve mu‘teref 
ve arz-ı hâlde fasl itdikleri husûslar içün mübâşir-i merkúm ma‘rifetle cizyedâr-ı 
merkúm Fındıklı kasabasından ihzâr-ı şer‘ olınup hasımları ile şer‘an murâfa‘a 
olmak iktizâ eylediği huzûr-ı âlîlerine i‘lâm olundı bâkï fermân men lehü’l-em-
rindir.

Fî 2 Ramazânü’l-mübârek sene 1159 

39a2 Ma‘rûz
Üsküdar›da Kãdîasker mahallesinden Zeyneb bint-i Süleymân hasmı olup 

meclis-i şer‘a ihzâr itdirdiği Ahmed bin Şa‘ban muvâcehesinde târîh-i i‘lâm-
dan on gün mukaddem kefere mezarlığı öninden araba ile gelürken mezbûr Ah-
med anama cimâ‘ lafzıyla şetm ve depme ve yumruk ile beni darb eyledi deyü 
ba‘de’d-da‘vâ ve’l-inkâr müdde‘iyye-i mezbûre müdde‘âsını udûlden Abdullâh 
bin Hasan nâm kimesne ile nisâ tâifesinden Emîne bint-i Hasan ve Zehrâ bint-i 
İbrâhîm şehâdetleriyle vech-i şer‘î üzre isbât itmeğin mûcebince mezbûr Ahmed 
şer‘an ta‘zîr lâzım gelüp sipâhîlik iddi‘âsında olmağla Üsküdar kethudâyeri Mus-
tafa kulları mübâşeretiyle müdde‘iyye-i mezbûrenin iltimâsıyla huzûr-ı âlîlerine 
irsâl olundı bâkï fermân men lehü’l-emrindir.

Fî 5 min Ramazânü’l-mübârek sene 1159 

39a3 Ma‘rûz
Üsküdar sâkinlerinden Hâfız İbrâhîm Efendi hasmı olup zâtı vech-i şer‘î 

üzre mu‘arrefe olan Üsküdar sâkinelerinden Ayşe bint-i Abdülhayy Efendi nâm 
hâtûn ile ba‘de’l-mu‘ârefe işbu meclis-i şer‘de mevcûd olan orta boylı açık kaşlı 
çerkeziyyü’l-asl Hadîce bint-i Abdullâh nâm câriye-i memlûkesini târîh-i i‘lâm-
dan elli gün mukaddem cemî‘-i uyûbdan sâlim olmak üzre iki yüz seksen guruş 
semen-i makbûza bana bey‘ ve temlîk ve teslîm eylediği câriye sara‘ illetine mü-
btelâ oldığına sekiz gün mukaddem vâkıf oldığımda kabûl itmeyüp inde’t-tüc-

câr (...) olmağla semen olmak üzre makbûzı olan iki yüz seksen guruşa bana 
red ve teslîm ve câriye-i merkúmeyi giru ahz ü kabz eylemek üzre şira kılınmak 
matlûbumdır deyü ba‘de’d-da‘vâ ve’l-istintâk mezbûre Ayşe cevâbında câriye-i 
mezkûresini cemî‘-i uyûbdan sâlime olmak üzre iki yüz seksen guruşı semen-i 
makbûzına bey‘ ve teslîm eylediği câriye-i mezkûrde zuhûr iden illet-i mezkû-
renin kademisin (?) inkâr idecek câriye-i mezkûre bâ-fermân-ı âlî ehl-i hıbre 
es-Seyyid Mehmed Efendi ibn-i Mustafa ve Mustafa Çelebi bin Ahmed nâm ki-
mesnelerden herbiri câriye-i mezkûrda olan eylemeleriyle gıbbe’t-tahlîfü’ş-şer‘î 
câniye-i merkúmeyi mezbûre Ayşe giru ve ahz ü kabz idüp semen olmak üzre 
makbûz olan iki yüz seksen guruşa târîh-i i‘lâmdan on bir gün temâmında edâ 
eylemek üzre ta‘ahhüd ve ilzâm ve semen-i merkúm iki yüz seksen guruşa Molla 
Abdulhâlîm bin Mustafa nâm kimesne bi’l-emr ve’l-kabûl kefîl ve zâmin oldığı 
Üsküdar’da ba‘de’t-tescîl bi’l-iltimâs huzûr-ı âlîlerine i‘lâm olundı bâkï fermân 
men lehü’l-emrindir.

Fî 7 min Ramazan sene 1159 

39b1 Ma‘rûz
Üsküdar sâkinlerinden olup ber-vech-i âtî mecrûh olmağla tahtadan masnû‘ 

tezkire içinde meclis-i şer‘de hâzır Kassâb Mehmed bin Mustafa›nın iltimâsıyla 
Cerrâh es-Seyyid Abdülbâkï ma‘rifetiyle a‘zâsına ba‘de’n-nazar baş üstünde ve 
sol kulağı ve gerdânının sol tarafında ve sağ elinin iki parmakları üzerlerinde 
kebîr bıçak yarasıyla mecrûh oldığı ba‘de’l-keşf ve’l-mu‘âyene cârihinden suâl 
olındukda Üsküdar’da Mehmed Paşa mahallesinde Kolancı zevcesi menziline 
müsâferet tarîkiyle varup nâim iken gãib-i ani’l-meclis Abdurrahmân ber-ve-
ch-i mukarrer darb u cerh itmişdir deyü eylediği takrîri ba‘de’t-tescîl bi’l-iltimâs 
huzûr-ı âlîlerine i‘lâm olundı.

Fî 5 Ramazânü’l-m-Mübârek sene 1159 

39b2 Ma‘rûz
Medîne-i Üsküdar’da Yeni mahallede sâkin sâhib-i arz-ı hâl İstavlako zimmî 

derûn-ı arz-ı hâlde isim-i mezkûr Kalkasi Diko nâm zimmî ile Dîvân-ı âlîlerinde 
ma‘kúd-ı meclis-i şer‘de ba‘de’t-terâfu‘ merkúm Diko zimmî dükkânımda mev-
cûd sermâye-i mâlımdan iki yüz guruşımı kendi masârıfına sarfla istihlâk idüp 
zimmetinde bana deyni oldığını medîne-i mezbûrda Tabutcılar sûkında berber 
dükkânında târîh-i i‘lâmdan bir ay mukaddem huzûr-ı müslimînde ikrâr ve altmış 
altı guruşunı bana teslim itmekle meblağ-ı merkúmdan bâkï yüz otuz dört guruş 
hasmı mesfûr Diko›dan taleb iderim deyü ba‘de’d-da‘vâ ve’l-inkâr müdde‘î-i 
mesfûr ber-vech-i muharrer müdde‘âsını lede’t-tezkiye adâletleri zâhir olan 

medîne-i mezbûre‘de Hayreddin mahallesinde es-Seyyid Mehmed Çelebi ibn-i 
Hüseyin ve Mehmed Çelebi ibn-i Mustafa ve el-Hâcc Mehmed bin Halîl nâm 
kimesneler şehâdetleriyle şer‘an isbât itmeğin mûcebince meblağ-ı bâkï merkúm 
yüz otuz dört guruşı müdde‘î-i merkúme edâya merkúm Diko’ya tenbîh olunduğı 
bi’l-iltimâs huzûr-ı âlîlerine i‘lâm olundı.

Fî 14 Ramazânü’l-mübârek sene 1159 

39b3 Ma‘rûz
Fi’l-asl Tokad ahâlîsinden Osmân Üsküdar’da sâkin sâbıkã Gemlik nâi-

bi Mehmed Efendi muvâcehesinde târîh-i i‘lâmdan bir sene mukaddem Umur 
Beğ karyesinde ve sığırtmaç olan liebeveyn karındaşım Mehmed bin Ali bin Sü-
leymân zikr olınan  Dağkatırlı bu iki karye beyninde bir sene mukaddem kat-
len fevt olup işbu târîh-i i‘lâm senesi Recebü’l-ferdin evâilinde Gemlik kazâ-
sında nâibü’ş-şer‘ olup de‘âvî istimâ‘ eylemek üzre ilhâh eylediğimde iki karye 
ahâlîlîlerinden serdâr yediyle ma‘lûmü’l-mikdâr akçe ikrâm itdiklerinden nâib-i 
merkúm Mehmed Efendi benim da‘vâmı istimâ‘ itmemişdir deyü eylediği da‘vâ-
sı meşrû‘ olmayup mezbûr Mehmed Efendi’ye suâl tevcîh itmemekle müdde‘î-i 
mezbûr Osmân husûs-ı merkúm içün bîvech mu‘ârazadan men‘ olunduğı Üskü-
dar’da ba‘de’t-tescîl bi’l-iltimâs huzûr-ı âlîlerine i‘lâm olundı bâkï fermân men 
lehü’l-emrindir.

Fî 14 min fiehr-i Ramazânü’l-mübârek sene 1159 

39b4 Ma‘rûz
Üsküdar›da Abacı Osboyko zimmînin Abacı dükkânında mukaddemâ kalfası 

olan sâhib-i arz-ı hâl Doliko zimmî Dîvân-ı âlîlerinde ma‘kúd-ı meclis-i şer‘de 
mesfûr Ostaviko muvâcehesinde beher sene altmışar guruş ücret kavliyle üç bu-
çuk senede müstehıkk oldığım iki yüz on guruş hakkımı taleb iderim deyü da‘vâ 
itdikde gıbbe’s-suâl merkúm Ostaviko cevâbında üç sene üç ay hıdmetini ikrâr 
lâkin ibtidâ senesi kırk guruşa ve iki senesi dahi altmışar guruşa olup ve üç aylık 
dokuz guruş ki cem‘an yüz altmış dokuz guruş ücretini beher sene temâmında 
kendüsine temâmen teslîm idüp hattâ târîh-i i‘lâmdan dört buçuk ay mukaddem 
dükkânımda hesâb-ı sahîh ile hesâbımız görüp merkúm Doyiko ber-vech-i mu-
harrer sinîn-i mezbûrda müstehıkk oldığı ücret-i mezkûresini yedinden temâmen 
ve kâmilen ahz ve kabzını ikrâr ve i‘tirâf idüp husûs-ı mezbûre müte‘allika-i âm-
me-i da‘vâdan zimmetimi ibrâ ve iskãt eyledi deyü ba‘de’d-def‘ ve’l-inkâr mes-
fûr Ostaviko def-i mezkûrını udûl-i millet-i nasârâdan Estafon veled-i Tiro ve 
Estafoz veled-i Yemandi nâm zimmîler şehâdetleriyle şer‘an isbât itmeğin mû-
cebince merkúm Doliko bîvech mu‘ârazadan men‘ olunduğı bi’l-iltimâs huzûr-ı 

âlîlerine i‘lâm olundı.
Fî 14 Ramazan sene 1159 

40a1 Ma‘rûz
Ashâb-ı arz-ı hâl Üsküdar’da Yeni mahallede mütemekkin Karabet ve Evanis 

ve Manok vesâir müseccelü’l-esâmî re‘âyâ tâifesi mahalle-i mezbûrede Yasakçı 
Hüseyin ve Süleymân muvâcehelerinde Üsküdar›da mutasarrıf oldığım bâğ ve 
bağçelerimizde hâsıl meyvelerimizi küfeler ile menzillerimize tahmîl içün öteden 
beri yasakçılara küfe başına birer akçe ve birer semen bi-gayr-ı hakk ve bilâ sened 
küfe başına dörder akçe talebiyle re‘âyâ fukarâsı rencîde ider deyü ba‘de’d-da‘vâ 
ve’l-istintâk mezbûrân yasakçılar cevâblarında bilâ sened bi-gayr-ı hakk dörder 
akçe küfe başına taleb itdiklerini mukırr ve mu‘teref ve husûs-ı merkúm zalemi-
ye’den olmağla fîmâ ba‘d re‘âyâ fukarâsını rencîde itmemek üzre mezbûrân ya-
sakçılara tenbîh olunduğı ber-mûceb-i fermân-ı âlî huzûr-ı âlîlerine i‘lâm olundı.

Fî 13 min Ramazânü’l-mübârek sene 1159 

40a2 Ma‘rûz
Üsküdar mahkemesine ihzâr olınan Amira zimmînin hasmı olup zâtı mu‘arre-

fe olan Seymâ nasrâniyyeye menzil îcâresinden zimmetinde on dokuz guruş dey-
ni oldığı mesfûr Amira’nun ikrârıyla sâbit olmağın meblağ-ı merkúmenin edâsıy-
la merkúm Amira şer‘an ilzâm olınmışdır el-emr li-men lehü’l-emrindir.

Fî 20 Ramazan sene 1159 

40a3 Ma‘rûz
Üsküdar›da Yeni mahallede Amira nâm zimmî yine mahalle-i mezbûrede sâ-

kine ve zâtı mu‘arrefe Seymâ nasrâniyye muvâcehesinde târîh-i i‘lâmdan on altı 
seneden beri mezbûre Seymâ zimmetinde karz-ı şer‘îden otuz guruş alacak hak-
kımı taleb iderim deyü ba‘de’d-da‘vâ ve’l-inkâr mersûm Amira’nın takrîri üzre 
sinîn-i mezbûrede ikisi zimmî mahalle-i mezbûrede olup bi’l-muvâcehe bilâ gad-
r-i şer‘î sükût itmeğin bu sûretde on beş sene bilâ gadr terk olınan da‘vânın bilâ 
emr istimâ‘ı câ’iz olmamağla mûcebince müdde‘î-i mesfûr Amira zimmî bîvech 
mu‘ârazadan men‘ olunduğı bi’l-iltimâs huzûr-ı âlîlerine i‘lâm olundı bâkï emr 
men lehü’l-emrindir.

Fî 20 min şehr-i Ramazan sene 1159 

40a4 Ma‘rûz
Ashâb-ı arz-ı hâl Üsküdar’da Bağçevân tâifesinden müseccelü’l-esâmî usta 

mübâşeretiyle meclis-i şer‘a ihzâr-ı şer‘î olınan Seydî Ahmed deresinde bağçevân 

Todori muvâcehesinde mezbûr Todori ve şerîkleri gãibûn-ı ani’l-meclis Dimo ve 
Siro ve Kãdîkaryesi’nden Moskov nâm zimmîler hâric-i şehrde olınan bağçeler-
de müste’cirler olup yanlarına (?) mechûlü’l-ahvâl adamları bağçelerinde yana-
şım olmak üzre istihdâm ve ba‘zı mahallde fısk u fesâd ve zâbıtânca ahz murâd 
itdiklerinde firâr itdiklerinden Üsküdar’da olan bağçevân ustaları mu‘âheza ve 
zikr olınan Seydî Ahmed deresinde olan bağçelerde bağçevân olanlar hâric-i şeh-
rde oldıklarında Üsküdâr bağçevânları defterlerine kaydı olınmamağla ol makûle 
bağçevân tâifeleri üstde kulları mübâşeretiyle yanaşmalar meclis-i şer‘a götirilüp 
yanaşmaları yine meclis-i şer‘iyyede tekeffül ve kefâletleri şürût-ı nizâm-ı bağ-
çevân üzre sicill-i mahfûza kayd ve hâric-i şehrde olan bağçevânlar içün ashâb-ı 
arz-ı hâl Üsküdar’da ba‘de vech-i şer‘î bağçevân tâife rencide olmamak babında 
fermân-ı âlî recâ eyledikleri 

40a5 Ma‘rûz
İstanbul›da Lâleli çeşmede sâkin Nasûh hasmı olup Üsküdar mahkemesine 

ihzâr itdirdiği Ahmed ile ba‘de’t-terâfu‘ târîh-i i‘lâmdan dört sene mukaddem 
merkúm Ahmed zimmetinde karz-ı şer‘îden yirmi dört guruş hakkımı taleb ide-
rim deyü ba‘de’d-da‘vâ ve’l-istintâk merkúm Ahmed cevâbında müdde‘î-i mez-
bûre huccet-i merkúmeden ancak on sekiz guruş deyni oldığını ikrâr ziyâde müd-
de‘âsı olan altı guruşı inkâr itmeğin mertebe-i ikrârı olan meblağ-ı merkúm on 
sekiz guruşı müdde‘î-i mezbûra edâya merkúm Ahmed’e ba‘de’t-tenbîh meblağ-ı 
merkúm altı guruş müdde‘î-i mezbûr Nasûh isbâtdan izhâr-ı acz ile istihlâf itme-
ğin mezbûr Ahmed ba‘de’t-tahlîfü’ş-şer‘î mûcebince müdde‘î-i mezbûr ziyâde 
müdde‘âsı olan meblağ-ı merkúm altı guruş içün bilâ beyyine bîvech mu‘âraza-
dan men‘ olunduğı bi’l-iltimâs huzûr-ı âlîlerine i‘lâm olundı bâkï fermân men 
lehü’l-emrindir.

Fî 23 Ramazan sene 1159 

40b1 Ma‘rûz
Üsküdar›da Vâlide mahallesinde sâkine ve zâtı mu‘arrefe olan Hânîfe bint-i 

Mehmed nâm hâtûn hasmı olup meclis-i şer‘a ihzâr olınan damâdı Veli Beşe ile 
ba‘de’t-terâfu‘ mezbûre Hânîfe dâmâdım mezbûr Veli Beşe iki sene mukaddem 
emlâkimden Üsküdar hâricinden vekîl-i harc çeşmesi kurbında Ivaz fakïh topra-
ğında vâki‘ lede’l-ahâlî ve’l-cîrân ma‘lûmu’l-hudûd yedimden iştirâ eylediği bir 
kıt‘a bâğ semeninden seksen guruşın yirmi beş guruşı mezbûr Veli Beşe’den ahz 
bâkï elli beş guruşı taleb iderim deyü da‘vâ itdikde mezbûr Veli cevâbında müd-
de‘iyye-i mezbûre ile beynimizde mu‘âmele olmayup meblağ-ı merkúm yirmi 
beş guruşı karz virdim deyü bey‘i inkâr idicek müdde‘iyye-i mezbûre müdde‘â-

sını beyân ve isbâta kãdir olmayup talebiyle mezbûr Veli ba‘de’t-tahlîfü’ş-şer‘î 
mûcebince müdde‘iyye-i mezbûre Hânîfe meblağ-ı merkúm elli beş guruş mutâ-
lebesinden men‘ olındukdan sonra kabzına mu‘terefe oldığı meblağ-ı merkúm 
yirmi beş guruşunı mezbûr Veli’ye edâya mezbûre Hânîfe’ye tenbîh olunduğı 
bi’l-iltimâs huzûr-ı alîlerine i‘lâm olundı el-emr li-men lehü’l-emr.

Fî 22 Ramazan sene 1159 

40b2 Ma‘rûz
Üsküdar›da Vâlide mahallesinde sâkin sâhib-i arz-ı hâl Mehmed zevcesi olup 

zâtı vech-i şer‘î üzre mu‘arrefe olan Fâtıma nâm hâtûn ile ba‘de’t-terâfu‘ zevcem 
mezbûre Fâtıma ile bundan akdem hâzırân-ı bi’l-meclis oğulları İbrâhîm ve Halîl 
nâm kimesnelerin yine Üsküdar’da Debbâğlar mahallesinde vâkî‘ menzilimize 
sâkine olup ve zevcem mezbûre yedinde eşyâ-i memlûkemden üç yorgan ve üç 
yemeni yasdık ve bir minder ve bir çârşab ve bir çamaşır sepeti ve iki kahve ib-
riği ve bir kahve tepsi ve seccâde ve bir havlumı sâlifu’z-zikr Vâlide mahallesin-
den benim kendi menzilime ihrâc ve eşyâ-i mezkûremi nakl  murâd itdiğimde 
mezbûre Fâtıma bîvech-i şer‘î bana mûmâne‘at ider deyü ba‘de’d-da‘vâ ve’l-is-
tintâk mezbûre Fâtıma müdde‘î-i mezbûrun hâlâ zevcesi olup ve eşyâ-i muhar-
rere-i mezkûrenin a‘yânı el-yevm yedinde mevcûd oldığını ikrâr lâkin dört sene 
beni bilâ nafaka bıragup nafaka mukãbelesinde mülkümdür deyü tesaddî eylediği 
def‘-i meşrû‘a olmamağla mûcebince mezbûre Fâtıma zevc-i mezbûr menziline 
hurûcına ve eşyâ-i mezkûreyi dahi teslime mezbûre Fâtıma’ya tenbîh olınmışdır 
bâkï fermân hazret-i men lehü’l-emrindir.

Fî 24 min şehr-i Ramazan sene 1159 

40b3 Ma‘rûz
Yeni mahallede hâlik olan Kurdoğlı Serkez zimmînin anası ve vârisesi olan 

Seymâ bint-i Evanos nâm nasrâniyyenün ve zâtı ba‘de’t-tağrîf hasmı dîğer Seymâ 
bint-i Maşak nâm nasrâniyye ile ba‘de’t-terâfu‘ mezbûre dîğer Seymâ’nın karında-
şı olup bundan akdem hâlik olan Pedros nâm zimmî zimmetinde cihet-i deynden 
olan altmış guruşı otuz guruşa sulh olup bedel-i sulh mersûm Pedros zimmetinde 
iken kable’l-edâ hâlik oldıkda kız karındaşı mezbûre dîğer Seymâ bedel-i sulhı ben 
viremem deyü da‘vâ itmekle meblağ-ı merkúmı merkúme dîğer Seymâ’dan taleb 
iderim deyü eylediği da‘vâsı meşrû‘a olmayup mezbûre dîğer Seymâ’ya suâl dahi 
tevcîh itmemekle müdde‘iyye-i mezbûre husûs-ı merkúm içün bîvech mu‘ârazadan 
men‘ olunduğı bi’l-iltimâs huzûr-ı âlîlerine i‘lâm olundı.

Fî 22 min şehr-i Ramazan sene 1159 

40b4 Ma‘rûz
Târîh-i i‘lâmdan üç gün mukaddem Çukurlı’da Üsküdar Çorbacısı Ahmed 

Ağa kulları sâ‘at üçde kol ile geşt ü güzâr iderken ahz ve meclis-i şer‘a ihzâr eyle-
diği uzun boylı açık kaşlı Gürciyyetü’l-asl Tamâra ve tahmînen yedi yaşında Sad-
riye kızı Teberre ma‘a ahz olınmağla ol ânda bi-tav‘ihâ mezbûre Tamâra şeref-i 
İslâm ile müşerrefe ve sagïre mezbûre dahi hayra bu yine teba‘iyyet ile şer‘an 
müslîme olmalarıyla aslında Galata’da Karaköy mahallesinde olup Üsküdar’a 
tâbi‘ Kuzguncuk karyesinde müste’ciren sâkin Mosi veled-i Memsin nâm yahû-
dînin câriye-i memlûkesi olduğını çorbacı merkúm kulları mukırr ve mu‘terif 
ve mevsûfe-i mezbûre dahi ba‘de’t-tasdîk câriye-i mevsûfe-i mezbûrenin târîh-i 
i‘lâm güni meclis-i şer‘de takrîri iki sene mukaddem Esirci tâifesinden Laz Sü-
leymân’ın câriye-i memlûkesi olup ol vakitde dahi ben müslîme iken mezbûr Laz 
Süleymân beni kızım ile ma‘a Yahûd tâifesine bey‘ itmişdir deyü takrîri tescîl-i 
şer‘î ve husûs-ı merkúm ma‘lûm-ı devletleri buyurulup muktezâ-yı şer‘-i kavîm 
üzre câriye-i mevsûfe-i mezbûre kızı mezbûre ile ma‘an ehl-i İslâma bey‘ itdirilip 
hâsıl olan esmânı mâliki Mosi yahûdiye teslîm itdirilmek iktizâ eylediği huzûr-ı 
âlîlerine i‘lâm olundı.

Fî 24 Ramazan sene 1159 

41a1 Ma‘rûz-ı dâ‘î devlet-i aliyyeleridir ki
İstanbul›da Ayasofya’da sâkin Berber Ali ve oğlu Mustafa medîne-i 

Üsküdar›da müsâfiren sâkin Abdullâh›ın mahzarında mezbûr Mustafa›nın hakkı 
olup târîh-i i‘lâmdan sekiz ay mukaddem izlâl ve mezbûr Abdullâh Ağa diyâr-ı 
âhara götürüp istihdâm itmekle ecr-i mislini taleb ve da‘vâ sadedinde oldığından 
beynlerinde ba‘de vukú‘i’l-münâza‘a bâ-vesâdat muslihûn-ı mezbûr Mustafa 
da‘vâ-yı mezkûresinden on iki guruşı bedel-i makbûza sulh olup husûs-ı mezbû-
re müte‘allika-i âmme-i de‘âvîden mezbûr Abdullâh Ağa’nın zimmetini herbiri 
ibrâ ve iskãt eyledikleri rızâlarıyla Üsküdar mahkemesinde tescîl-i şer‘î olunduğı 
bi’l-iltimâs huzûr-ı âlîlerine i‘lâm olundı bâkï emr hazret-i veliyyü’l-emrindir.

Fî 5 fievvâlü’l-mükerrem sene 1159 

41a2 Ma‘rûz-ı dâ‘î devlet-i aliyyeleridir ki
Üsküdar›da Tabutcılar sûkında sâkin Leblebici Hüseyin hasmı olup meclis-i 

şer‘a ihzâr olınan müteveffâ Osmân biz Mûsâ bin Abdullâh›ın veresesinden sulbi 
kebîr oğlı Mûsâ ile ba‘de’t-terâfu‘ mezbûr Hüseyin müteveffâ-yı merkúm Os-
mân bir sene mukaddem hayâtında İstanbul’da At meydanı kurbında Mehterhâne 
öninde yedimde iktirâz ve kabz ve istihlâk eylediği on sekiz guruş bir rub‘ı kab-
le’l-ahz mezbûr Osmân fevt olup oğlı mezbûr terekesini kabz itmekle meblağ-ı 

merkúmı tereke muvâfiyesinden taleb iderim deyü ba‘de’d-da‘vâ ve’l-inkâr müd-
de‘î-i mezbûr müdde‘âsını udûlden Mustafa bin Hüseyin ve Osmân bin Muham-
med nâm kimesneler şehâdetleriyle ba‘de’l-isbât ve’l-half mûcebince meblağ-ı 
merkúm on sekiz guruş bir rub‘ı tereke-i vâfiyesinden edâya mezbûr Mûsâ’ya 
tenbîh olunduğı Üsküdar’da ba‘de’t-tescîl bi’l-iltimâs huzûr-ı âlîlerine i‘lâm 
olundı el-emr li-men lehü’l-emrindir.

Fî 5 Şevval sene 1159 

41a3 Ma‘rûz-ı dâ‘î devlet-i aliyyeleridir ki
Medîne-i Üsküdar’da Bulgurlu mahallesi imâmı Osmân Efendi ve ahâlî-i ma-

halleden Muhammed Ağa ve Hüseyin Ağa ve Halîl Ağa ve es-Seyyid Molla Meh-
med ve es-Seyyid Hüseyin Çelebi ve el-Hâcc Sâlih ve Veli ve İsmâîl ve Ahmed 
ve Mehmed vesâir müseccelü’l-esâmî kimesnelerine mahalle-i mezbûrede sâkin 
fierbetci Mahmûd bin Ali muvâcehesinde mezbûr Mahmûd mahallemizde mülk 
menziline mutasarrıf olup menziline karîb menzile mutasarrıf hâzır-ı bi’l-mec-
lis Gürci Yûsuf îcâreye vire geldügi menzile kendi hâlinde olmıyan kimesnelere 
ziyâde ücret ile îcâr ve menzil-i merkúm müste’ciri kendi şekâvetlerini setr içün 
merkúm Mahmûd’a ifk ü iftirâ ve hetk-i ırz sevdâsıyla rencîde ve ta‘cîz iderler 
gerek mezbûr fierbetci Mahmûd ve gerek halîlesi dâimâ kendi hâllerinde olup ırz-
ları ile mukayyed ve cümlemiz zevcân-ı mezbûrândan hoşnûd ve râzılarız deyü 
zevcân-ı merkúmânın hüsn-i hâl üzre oldıklarını herbiri meclis-i şer‘a alâ tarî-
ki’ş-şehâde haber virdikleri bi’l-iltimâs huzûr-ı âlîlerine i‘lâm olundı bâkï fermân 
men lehü’l-emrindir.

Fî 5 Şevval sene 1159 

41b1 Ma‘rûz-ı dâ‘î devlet-i aliyyeleridir ki
Medîne-i Üsküdar’da Bulgurlu mahallesi imâmı Osmân Efendi ve ahâlîsin-

den Muhammed Ağa ve Halîl Ağa ve es-Seyyid Molla Mehmed ve el-Hâcc Sâ-
lih ve es-Seyyid Hüseyin ve Hüseyin Ağa ve Veli ve İsmâîl ve Ahmed ve Meh-
med vesâirleri yine mahalle-i mezbûre sâkinlerinden Gürci Yûsuf muvâcehesin-
de mezbûr Yûsuf mahalle-i mezbûrede mutasarrıf olup âhara îcâr eylediğinden 
menzil-i merkúmdan müste’cir olanlardan emniyetimiz olmayup bi’d-defe‘ât 
tenbîh olınmış iken bir vechile mütenebbih olmayup hâlâ menzil-i merkúmı Saçlı 
İbrâhîm nâm kimesneye ziyâde ücret ile virüp müste’cir-i merkúmın zevcesi ken-
di hâlinde olmayup nâmahremden ictinâbı olmamağla zevci merkúm İbrâhîm’in 
dahi ma‘lûmı olmağla müste’cir-i merkúm menzil-i merkúmdan ihrâc fîmâ ba’d 
menzil-i merkúm mutasarrıfı merkúm Yûsuf menzil-i merkúmı îcâr eylediği ki-
mesnenin mahalle-i mezbûre imâmı ve ahâlî ma‘rîfetiyle kefîl alınup muğãyir-i 

fermân-ı âlî meçhûlü’l-ahvâl adamlara îcâr olınmamak bâbında fermân-ı âlî re-
câsına ve niyâz itdikleri Üsküdar’da ba‘de’d-tescîl bi’l-iltimâs huzûr-ı âlîlerine 
i‘lâm olundı.

Fî 5 Şevval sene 1159 

41b2 Ma‘rûz-ı dâ‘î devlet-i aliyyeleridir ki
Zâtı vech-i şer‘î üzre mu‘arrefe olan sâhibe-i arz-ı hâl Fâtıma hâlâ zevc-i dâ-

hili es-Seyyid Mustafa ile beynlerinde hüsn-i mu‘âşeretleri olmayup hal‘ tâlibe 
ve zimmetinde mütekarrir ve ma‘kúdunaleyh üç yüz akçe mihr-i mü’eccel ve na-
faka-yı iddet-i ma‘lûmem ve mü’ennet süknâsı kendi vizrine olmak üzre muhâ-
le‘a-i sahîha-i şer‘iyye ile hal‘ eyledikde mezbûr es-Seyyid Mustafa dahi hal‘ 
mezbûrı ba‘de’l-kabûl hukúk-ı zevciyyet müte‘allika-i âmme-i de‘âvîden her biri 
âharın zimmetini ibrâ ve iskãt eyledikleri rızâlarıyla Üsküdar’da ba‘de’t-tescîl 
mübâşiri çavuş kulları iltimâsıyla huzûr-ı âlîlerine i‘lâm olundı bâkï fermân men 
lehü’l-emrindir.

Fî 6 Şevval sene 1159 
41b3 Ma‘rûz-ı dâ‘î devlet-i aliyyeleridir ki

Yeniçeri zümresinden Altmışıncı Bölük neferâtına mevkúfe nükûdın mü-
tevellîsi el-Hâcc Abdullâh hasmı Ahmed bin Mehmed ile ba‘de’t-terâfu‘ mü-
tevellî-i mezbûrundan ol istiğlâl hucceti mantûkınca mâl-ı vakfdan müdde‘âsı 
olan yüz otuz beş guruş îcârenin mütevellî-i merkúmın i‘tirâfı otuz ba‘de’l-ahad 
bâkï yüz dört guruşı ba‘de’d-da‘vâ mezbûr Ahmed ber-vech-i meşrûh mu‘teref 
mütevellî-i merkúmın kabzdan fazla altmış guruşı ba‘de’l-havâle edâ idüp ancak 
kırk dört guruşı bâkï kalmışdır deyü ba‘de’d-da‘vâ ve’l-inkâr cihet-i havâleden 
eylediği def‘ini isbâtdan izhâr-ı acz idüp bi-hasebi’ş-şer‘ yüz dört guruşı mezbûr 
Ahmed’den lâzım geldiği Üsküdar’da ba‘de’t-tescîl huzûr-ı âlîlerine i‘lâm olundı 
bâkï fermân.

Fî 8 Şevval sene 1159 

42a1 Ma‘rûz-ı dâ‘î devlet-i aliyyeleridir ki
Üsküdar mahkemesinde ihzâr olınan Haçador zimmînin hasmı Bâdigân nâm 

zimmî mesfûr Haçador’ın oğlı gãib-i ani’l-meclis Kazer zimmî sekiz gün mukad-
dem yedimden iktirâz ve kabz ve istihlâk eylediği otuz bir guruş merkúm Haça-
dor bi’l-emr ve’l-kabûl-i kefîl makbûl-i kefîl ve zâmin olmağın meblağ-ı merkúm 
otuz guruşı bî-hükmi’l-kefâle taleb iderim deyü ba‘de’d-da‘vâ ve’l-inkâr müd-
de‘î-i mersûm müdde‘âsını beyân içün istimhâl eyledikde bi’d-defe‘ât mühel-i 
şer‘î ile imhâl olınup müddet-i mühel temâmından müdde‘âsını beyâna kãdir ol-
mayup tahlîfe dahi tâlib olmamağla müdde‘î-i merkúm Bâdigân bîvech mu‘âra-

zadan men‘ olunduğı Üsküdar’da ba‘de’t-tescîl bi’l-iltimâs huzûr-ı âlîlerine i‘lâm 
olundı el-emr li-men lehü’l-emrindir.

Fî 10 Şevval sene 1159 

42a2 Ma‘rûz
Der-i devlet mekîne-i arz-ı dâ‘î kemîne Yorgaki nezâret-i dâ‘îlerinde olup me-

dîne-i Üsküdar’da Hasan Ağa mahallesinde vâki‘ merhûm es-Seyyid Mahmûd 
Çelebi ibn-i es-Seyyid Ali vakfının tevliyeti ba‘de’l-inkırâzü’l-evlâd ve medîne-i 
mezbûrede re’y-i hâkimü’ş-şer‘a müfevvez oldığı bin on altı senesi târîhiyle 
müverrah vakfiye-i ma‘mûlü’n-behâsı mûcebine evlâd-ı vâkıfdan mütevellîye 
olan fierîfe Rukiyye fevt olup evlâd-ı vâkıf bi’l-külliye münkarız olmağla ber-
mûceb-i vakfiye tevliyet-i mezbûr uhdesinden gelmeğe kãdir meşâyih-i kirâmdan 
işbu bâ‘is-i arz-ı ubûdiyyet es-Seyyid eş-Şeyh Yûsuf Efendi dâ‘îleri her vechile 
mahall ve müstahıkk olmağın yedine berât-ı âlîşân sadaka ve ihsân recâsında 
der-i devlet-medâra arz olundı bâkï fermân hazret-i veliyyü’l-emrindir.

Fî 12 Şevval sene 1159 

42a3 Ma‘rûz-ı dâ‘î devlet-i aliyyeleridir ki
Sâdır olan fermân-ı âlîlerine imtisâlen sâhibe-i arz-ı hâl Fâtıma Hâtûn’ın dâmâdı 

olup derkenârda ismi mastûr Kastamonı’lı Ahmed’in keyfiyeti Üsküdar’da Tenbel 
ve Vâlide-i atîk ve Süleymân Ağa bu üç mahalle ahâlîsinden meclis-i şer‘a hâzırûn 
müezzin Mehmed ve İbrâhîm ve dîğer Mehmed ve Ahmed ve Odabaşı ve dîğer 
Mehmed ve Ömer ve dîğer Ahmed ve dîğer Mehmed vesâir müseccelü’l-esâmî ki-
mesnelerden tefahhus olındukda hâlâ mezbûr Kastamonılı Ahmed ıslâh-ı nefs içün 
eyledi ve cürmi afv bıyurılup sebîl-i tahliye olınmak emr-i savâbdır deyü meclis-i 
şer‘de haber virdikleri ber-mûceb-i fermân-ı âlî huzûr-ı âlîlerine i‘lâm olundı bâkï 
fermân hazret-i veliyyü’l-emrindir.

Fî 14 min Şevval sene 1159 
Hutime bi’l-hayr harrarahû el-fakïrullah azze şânühû Mehmed el-Kãdî bi-me-

dîne-i Üsküdar
Mühür

42b1 Ma‘rûz
Üsküdar mahkemesine ihzâr olınan Ahmed Beşe’nin hasmı olup zâtı ve-

ch-i şer‘î üzre mu‘arrefe olan fierîfe Sâliha Hâtûn yedinden târîh-i i‘lâm senesi 
Şa‘bânü’l-mu‘azzamı târîhiyle müverrah temessük mantûkınca mezbûr Ahmed 
Beşe iştirâ ve kabz ve istihlâk eylediği Beşer kat on miskãl altun bilâzik bahâsın-
dan zimmetinde elli guruş deyni oldığı mezbûr Ahmed Beşe’nin ikrârıyla sâbit 

olmağın meblağ-ı merkúmın edâsıyla merkúm Ahmed Beşe şer‘an ilzâm olınmış-
dır el-emr li-men lehü’l-emr.

Fî 16 Şevval sene 1159 

42b2 Ma‘rûz
Üsküdar›da Hamza Fakïh mahallesi ahâlîsinden ashâb-ı arz-ı hâl İmâm Süleymân 

Efendi ve es-Seyyid Mehmed Ağa ve Ahmed Çelebi ve Abdullâh ve el-Hâcc Abdüş-
şekûr ve Mustafa ve Mehmed ve Osmân vesâir müseccelü’l-esâmî cemm-i gafir bîga-
raz kimesneler yine mahalle-i mezbûrede sâkin Yûsuf nâm kimesneyi meclis-i şer‘a 
ihzâr ve muvâcehesinde mezbûr Yûsuf sekiz ay mukaddem mahalle-i mezbûrede 
te’ehhül ve zevcesi menzilinde olup lâkin mezbûr Yûsuf kendi hâlinde olmayup men-
ziline dâimâ meçhûlü’l-ahvâl adamlar götürüp fısk u fesâd itmeleriyle mezbûr Yûsuf 
bi’d-defe‘ât tenbîh olındukda mütenebbih olmayup ihrâk-ı bi’n-nâr havfından nâşi râ-
hatımız bi’l-külliye meslûb olmışdır deyü mezbûr Yûsuf’ın suâl üzre oldığını alâ tarî-
ki’ş-şehâde ihbâr ve mahalle-i mezbûreden ihrâc olınması bâbında fermân-ı âlî recâ 
eyledikleri bi’l-iltimâs huzûr-ı âlîlerine i‘lâm olundı bâkï fermân men lehü’l-emrindir.

Fî 17 Şevval sene 1159 

42b3 Ma‘rûz
Üsküdar mahkemesine ihzâr olınan Nasûh Beşe’nin hasmı es-Seyyid Veli ye-

dinden bin yüz elli sekiz senesi Cemâziyelâhıre’nin on beşinci güni târîhiyle mü-
verrah temessük mantûkınca mezbûr Nasûh Beşe iktirâz ve kabz eylediği yüz gu-
ruşın seksen altı guruşunı müdde‘î-i mezbûra ba‘de’l-edâ bâkï zimmetinde sâbit 
ve meblağ-ı merkúm on dört guruşun edâsıyla mezbûr Nasûh şer‘an ilzâm olın-
mışdır fermân men lehü’l-erindir.

Fî 18 Şevval sene 1159 

42b4 Ma‘rûz
Sâhib-i arz-ı hâl Yorgi derûn-ı arz-ı hâlde isimleri mastûr Maldepe karyesinde 

mütemekkin Moralı Panayot ve Yani nâm zimmîler ile ba‘de’t-terâfu‘ hemşehrîle-
rinden gãib-i ani’l-meclis dîğer Yorgi hıdmetinde iken arz-ı hâlde tafsîl olunduğı 
vech üzre eşyâ-i ma‘lûmesini ahz ve hâlâ firâr itmekle merkúmân-ı gãib-i mezbû-
run nefsine kefîl olmışlardır deyü beynlerinde ba‘de vukú‘i’l-münâza‘a bâ-vesâ-
dât-ı muslihûn mesfurân zimmî gãib-i merkúm dîğer Yorgi’yi tecessüs ve tefahhus 
idüp bulındığı mahallden ihzârına ta‘ahhüd eylediklerinde müdde‘î-i merkúm dahi 
râzî ve her biri âharın nefsine tekfîl eyledikleri Üsküdar mahkemesinde ba‘de’t-tes-
cîl bi’l-iltimâs huzûr-ı âlîlerine i‘lâm olundı bâ-fermân men lehü’l-emrindir.

Fî 20 Şevval sene 1159 

42b5 Ma‘rûz
Üsküdar›da Kayıkçı tâifesinden ashâb-ı arz-ı hâl olan askerî ve rençber mazbû-

tü’l-esâmî on nefer kimesneler mübâşir ta‘yîn bıyurılan el-Hâcc İsmâîl Çavuş kul-
ları ma‘rifetiyle meclis-i şer‘a ihzâr olınan rençber kethudâsı beyi Mustafa muvâ-
cehesinde derûn-ı arz-ı hâlde tasrîh ve tafsîl olunduğı vech üzre zabt u rabtına ik-
tidârı olmamağla yerine âhar kethudâ nasb olınmasına iltimâs itdiklerinde husûs-ı 
mezbûrun hakïkat-i mütebeyyin olmak içün Üsküdar ahâlîsinden eimme ve hutabâ 
ve cemâ‘at-i müslimînden müsin ve ihtiyâr ve ehl-i sûkdan cemm-i gafîr ve cem‘-i 
kesîr ve tâife-i kayıkçıyânun askerî rençberânından dahi müseccelü’l-esâmî seksen 
neferden mütecâviz bîgaraz kimesneler mezbûr kethudâ beyi Mustafa kendi hâlin-
de ırzıyla mukayyed hıdmetinde mukïm ve hıdemât-ı aliyye-i pâdişâhî zuhûrında 
kãnûn-ı kadîm üzre mecd ü sâ‘î olup bir kimesneye hilâf-ı inhâ ve men‘ ve hareke-
ti ma‘lûmumız ve mesmû‘umız olmamağla mezbûrun hakkında arz-ı hâlde tasrîh 
itdikleri ifk ü iftirâ ve bâlâda on neferin haberleri arzlarına binâen ve izrâr kasdıy-
la rencîde iderler ve muhassıl-ı mezbûr Mustafa dâimâ hüsn-i hâl üzre hıdmetin-
de iktidârı olunduğı meşhûr mütevâtir oldığı lede’ş-şer‘i’l-enver ihbârlarıyla zâhir 
ve nümâyân olmağın bi-gayr-i vech rencîde idenler men‘ u def‘ bıyurılmak emr-i 
savâb oldığı ber-mûceb-i fermân-ı âlî mübâşir kulları iltimâsıyla vâki‘ hâl huzûr-ı 
âlîlerine i‘lâm olundı bâkï emr men lehü’l-emrindir.

Fî 19 Şevval sene 1159  

43a1 Ma‘rûz
Üsküdar mahkemesine ihzâr olınan Famo veled-i Koli nâm zimmînin hasmı 

Ömer bin el-Hâcc Mustafa bir sene mukaddem alâ tarîki’l-emâne zimmî-i mesfû-
ra teslîm eylediğim otuz altı guruş kıymetli bir re’s Aliğdiç bârgîrimi te‘addîsin-
den nâşî zâyi‘ itmekle kıymet-i mezkûresini taleb iderim deyü eylediği da‘vâsını 
beyâna kãdir olmayup zimmî-i merkúmu gıbbe’t-tahlîf mûcebince müdde‘î-i-i 
mezbûr Ömer bîvech mu‘ârazadan men‘ olunduğı Üsküdar’da ba‘de’t-tescîl 
bi’l-iltimâs huzûr-ı âlîlerine i‘lâm olundı el-emr li-men lehü’l-emrindir.

Fî 21 Şevval sene 1159 

43a2 Ma‘rûz
Derûn-ı arz-ı hâlde mezkûr Tokãdî es-Seyyid Mustafa sâhib-i arz-ı hâl Hân-

cı Alemdâr Mehmed muvâcehesinde hıdmetkârım gãib-i ani’l-beled Mustafa ile 
bundan akdem mezbûrun hânına nüzûl eylediğimde hıdmetkârım gãib-i merkúm 
ma‘lûmü’l-mikdâr altunımı ahz ve firâr ve hâncı merkúm ile odabaşısı İbrâhîm 
nâm kimesnelerin ilmleri muhît olmışdır deyü da‘vâya tesaddî ve husûs-ı mezkû-

re müte‘allika berberleri ile vechü’n mine’l-vücûh da‘vâ ve husûmetleri olmayup 
gãib-i merkúmdan mâ‘adâ her biri âharın zimmetlerini ibrâ ve iskãt eyledikle-
ri mübâşirleri İbrâhîm Kapı kethudâsı kulları iltimâsıyla huzûr-ı âlîlerine i‘lâm 
olundı bâkï fermân men lehü’l-emrindir.

Fî 21 Şevval sene 1159 

43a3 Ma‘rûz
Üsküdar›da Hasan Ağa mahallesinde sâkine ve zâtı mu‘arrefe olan Râbî‘a Hâtûn 

hasmı olup meclis-i şer‘a ihzâr olınan Hasan muvâcehesinde mezbûr Hasan târîh-i 
i‘lâmdan bir gün mukaddem Yeni Vâlide câmi‘i kapısında bi-gayr-ı hakk beni dep-
me ve yumruk ile darb eyledi deyü mûcebini ba‘de’d-da‘vâ ve’l-inkâr müdde‘iy-
ye-i mezbûre müdde‘âsını udûlden es-Seyyid İsmâîl bin Halîl ve es-Seyyid Meh-
med bin Ali şehâdetleriyle vech-i şer‘î üzre isbât itmeğin mûcebince mezbûr Ha-
san’a şer‘an takrîr lâzım geldiği bi’l-iltimâs huzûr-ı âlîlerine i‘lâm olundı.

Fî 24 min Şevval sene 1159 
43b1 Ma‘rûz

Üsküdar›da Bulgurlu mahallesinde Yûsuf meclis-i şer‘a ihzâr olınan hasmı 
Ali Beşe muvâcehesinde mezbûr Ali târîh-i i‘lâmdan bir gün mukaddem mahal-
le-i mezbûrede kapım öninde vakt-i mağribde sükerâna anama ve avradıma cimâ‘ 
lafzıyla şetm ve yumruk ile beni darb eyledi deyü ba‘de’d-da‘vâ ve’l-ikrâr mûce-
bince mezbûr Ali Beşe’ye şer‘an takrîr lâzım geldiği bi’l-iltimâs huzûr-ı âlîlerine 
i‘lâm olundı el-emr li-men lehü’l-emr.

Fî 25 Şevval sene 1159 

43b2 Ma‘rûz
İstanbul›da Sultân Selîm kurbında sâkin es-Seyyid Ahmed Çelebi Üsküdar›da 

Şucâ‘ Bâğı mahallesinde Çukadâr Mehmed menzilinde ahz olınan işbu hâzır-ı 
bi’l-meclis Çerkesiyyü’l-asl müslimetü’l-mille Ayşe nâm câriye muvâcehesinde 
târîh-i i‘lâmdan on üç gün mukaddem mülküm oldığı hâlde menzilimden firâr ve 
çukadâr-ı mezbûr Mehmed menzilinde bulınmağla taleb iderim didikde câriye-i 
mezbûre cevâbında müdde‘î-i mezbûrun mülki oldığı hâlde târîh-i mezbûrde firâr 
eylediniz ikrâr u i‘tirâf itmeğin mûcebince câriye-i mezkûre müdde‘î-i mezbûra 
teslîm ve mezbûr Mehmed husûs-ı mezkûrede mühim olmağla i‘lâmıyla huzûr-ı 
âlîlerine irsâl olundı bâkï fermân men lehü’l-emrindir.

Fî 22 min Şevval sene 1159 

43b3 Ma‘rûz
Ashâb-ı arz-ı hâl Üsküdar’da Çörekciler kethudâsı Hüseyin ve ustalardan 

müseccelü’l-esâmî meclis-i şer‘a ihzâr itdirdikleri Mustafa bin Ali muvâcehesinde 
bin yüz elli altı senesi târîhiyle müverrah işbu yedimizde olan i‘lâm mûcebince 
mezbûr Mustafa muğãyir-i nizâm hareket ve bu vechile emniyetimiz olmayup 
i‘zâ‘at-ı i‘lâm itmez deyü muvâcehesinde teşekkî ve muğãyir-i i‘lâm harekete te-
saddî eylediğini mu‘teref olup ve muğãyir-i nizâm-ı kadîm hareket itmemek üzre 
tenbîh olunduğı mübâşir kulları iltimâsıyla huzûr-ı âlîlerine i‘lâm olundı bâkï fer-
mân men lehü’l-emrindir.

Fî 26 Şevval sene 1159 

43b4 Ma‘rûz
Derûn-ı arz-ı hâlde mezkûrü’l-ism acem Ümmügülsüm nâm avrata cünûn-ı 

târî olup mahallede taş ile sıgârûnı darb ve gicelerde ateş havfı olmağla emniye-
timiz ref‘ olmışdır deyü ashâb-ı arz-ı hâl Üsküdar’da Torbalı mahallesi ahâlîsin-
den müseccelü’l-esâmî bîgaraz müslimîn meclis-i şer‘de ihbâr ve mezbûre Üm-
mügülsüm İstanbul’da Hasköy Bîmâr hânesine vaz‘ olınmak bâbında fermân-ı 
âlî recâ ve niyâz itdikler bi’l-iltimâs huzûr-ı âlîlerine i‘lâm olundı bâkï fermân 
hazret-i veliyyü’l-emrindir.

Fî 26 Şevval sene 1159 

43b5 Ma‘rûz
Üsküdar›da Bulgurlu mahallesinde sâkîn Terzi el-Hâcc İbrâhîm hasmı 

olup meclis-i şer‘a ihzâr eylediği kalfası el-Hâcc Mahmûd nâm kimesne ile 
ba‘de’t-terâfu‘ târîh-i i‘lâmdan üç ay mukaddem Tosyaya gider oldığım hâlde 
dükkânımda a‘yânı mevcûd eşyâ-i mütenevvi‘a-i ma‘lûmemden ber-mûceb-i 
defter-i müfredât cem‘an sekiz yüz iki guruşlık eşyâmı bî-tarîki’l-vedî‘a def‘ ve 
teslîm ol dahi yedimden ba‘de’l-ahz eşyâ-i mezkûra esmânında altı yüz otuz gu-
ruşunı mezbûr el-Hâcc Mahmûd bana teslîm idüp ba‘d-i külli’l-hesâb yüz yetmiş 
iki guruşımı kendi masârıfına sarfla istihlâk itmekle meblağ-ı bâkï merkúmı taleb 
iderim deyü ba‘de’t-da‘vâ ve’l-istintâk mezbûr el-Hâcc Mahmûd dahi cevâbında 
müdde‘î-i mezbûre ber-vech-i muharrer huccet-i mezbûreden vâcibü’l-edâ yüz 
yetmiş iki guruş zimmetinde müdde‘î-i mezbûr el-Hâcc İbrâhîm deyni oldığını 
ikrâr ve i‘tirâf itmeğin mûcebince mezbûr el-Hâcc Mahmûd’a tenbîh olunduğı 
bi’l-iltimâs huzûr-ı âlîlerine i‘lâm olundı bâkï fermân hazret-i veliyyü’l-emrindir.

Fî 26 min fievvâlü’l-ekrem sene 1159 

44a1 Ma‘rûz
Derûn-ı arz-ı hâlde mezkûr Bulgurlu karyesinde mukaddemâ katlen fevt olan Halîl 

bin İbrâhîm bin Ebûbekir’in veresesi Vâlide Havvâ (...) zâtı vech-i şer‘î üzre mu‘arrefe 
sâhibe-i arz-ı hâl Havvâ kãtili olmak üzre ihbâr olınan gãib-i ani’l-beled İbrâhîm ibn-i 
Hüseyin bin Yûsuf tarafından babası vekîli mezbûr Hüseyin muvâcehesinde târîh-i 
i‘lâmdan dört ay mukaddem Üsküdar’da Kefere mahallesi kurbında tarîk-i âmmda 
Dörtyol Ağzı nâm mahallde keşf huccetinde tafsîl ve ayân olunduğı üzre tüfenk 
kurşunı ile amden anlına darb ve cerh ve ol ânda fevt itmekle mûcebini taleb ve da‘vâ 
sadedinde iken beynimizde münâza‘ât-ı kesîre vukú‘ından sonra muslihûn tavassutıy-
la vekîl-i mezbûr Hüseyin ile yüz elli guruş bedel-i makbûz üzerine an inkâr sulh oldı-
ğımda ol dahi bi’l-vekâle ba‘de’l-kabûl olmağla maktûl mezbûr Halîl’in dem ü diyeti-
ne müte‘allika-i âmme-i de‘âvîden gerek gãib-i mezbûr İbrâhîm’in ve gerek rüfekâsın-
dan İznikmîd’li Mehmed bin Ahmed ve Bucakoğlı Mehmed bin Mustafa ve es-Seyyid 
Feyzullâh bin Ahmed ve Yasakcı Süleymân bin Abdullâh muvâcehelerinde ve Ali ve 
Mehmed Ali ve Pehlivan oğılları Mustafa ve Hüseyin nâm kimesneler ile dahi kat‘a 
da‘vâ ve husûmete kalmamışdır deyü takrîri Üsküdar’da ba‘de’t-tescîl mübâşir kulları 
iltimâsıyla huzûr-ı âlîlerine i‘lâm olundı bâkï fermân men lehü’l-emrindir.

Fî 27 Şevval sene 1159 

44a2 Ma‘rûz
Üsküdâr›da Yeni mahallede sâkin Keresteci Körpe zimmî meclis-i şer‘a 

ihzâr olınan hasmı olup zâtı mu‘arrefe olan Ayşe hâtûn ile ba‘de’t-terâfu‘ târîh-i 
i‘lâmdan bir sene mukaddem mezbûre Ayşe yedimden iştirâ ve kabz eylediği 
ecnâs ve adedi beynimüzde ma‘lûm kereste bahâsından ba‘d-ı külli’l-hesâb zim-
metinde yirmi altı buçuk guruş hakkımı taleb iderim deyü da‘vâ itdikde mezbûre 
Ayşe cevâbında huccet-i merkúmeden müdde‘î-i mersûme yirmi guruş deyni ol-
dığını ikrâr ziyâde altı buçuk guruşı inkâr idecek müdde‘î-i merkúm ziyâde müd-
de‘âsını udûlden es-Seyyid Mehmed bin Ali ve el-Hâcc İsmâîl bin Ali şehâdetle-
riyle vech-i şer‘î üzre isbât itmeğin mûcebince meblâğ-ı merkúm yirmi altı buçuk 
guruşı edâya mezbûre Ayşe’ye tenbîh olunduğı bi’l-iltimâs huzûr-ı âlîlerine i‘lâm 
olundı el-emr li-men lehü’l-emr.

Fî 27 Şevval sene 1159 

44a3 Ma‘rûz
Ashâb-ı hayrâtdan Peykhân Hâtûn vakfının bi’l-fi‘l mütevellîsi Abdullâh 

Halîfe Üsküdar’a tâbi‘ Bulgurlu karyesinde fevt olan Mehmed bin Ahmed’in te-
rekesine bi’l-verâse vaz‘-ı yedleri mütehakkık olan sulbi kebîr oğlı Ahmed ve 
sulbiye-i kebîre kızı Ümmügülsüm ile ba‘de’t-terâfu‘ yedimde olan bin yüz kırk 

beş senesi târîhiyle müverrah bir kıt‘a istiğlâl hucceti mantûkınca mütevellîsi ol-
dığım asl-ı mâl vakf-ı mezbûrdan otuz guruş kable’l-edâ fevt olmağla tereke-i 
vâfîyesinden bi’t-tevliye taleb iderim deyü ba‘de’d-da‘vâ mezbûrân Ahmed ve 
Ümmügülsüm mazmûn-ı huccet-i mezkûreyi ikrâr lâkin meblağ-ı merkúmdan 
on sekiz guruşunı mütevellî mezbûr Abdullâh Halîfeye bin yüz elli beş sene-
sinde mahzar-ı müslimînde edâ ve teslîm eyledik deyü ba‘de’d-def‘ ve’l-inkâr 
def‘-i mezkûrlarını lede’t-tezkiye adâletleri zâhir karye-i mezbûreden Haydar-
zâde İbrâhîm Beşe ibn-i Osmân ve Mustafa Beşe ibn-i Ali şehâdetleriyle müte-
velli-yi mezbûr muvâcehesinde vech-i şer‘î üzre isbât idüp on sekiz guruş içün 
bîvech mu‘ârazadan men‘ olındukdan sonra bâkï kalan on iki guruşun on birinci 
guruş içün mühel-i şer‘î virilüp müddet-i mühel temâmında mezbûrân Ahmed 
ve Ümmügülsüm Bulgurlu karyesinden Mustafa Beşe ibn-i Ahmed ve Abdullâh 
Beşe ibn-i Mustafa nâm kimesneleri ikãmet-i beyyine içün meclis-i şer‘a götürüp 
mütevellî mezbûr Abdullâh Halîfe mezbûrânı ta‘cîz içün gıybet itmekle vâki‘ hâl 
ba‘de’t-tescîl bi’l-iltimâs huzûr-ı âlîlerine i‘lâm olundı.

Fî 27 Şevval sene 1159 

44b1 Ma‘rûz
Duvarcı tâifesinden Yani veled-i Nikola nâm zimmî hasmı olup meclis-i şer‘a 

ihzâr itdirdiği Hüseyin Beğ muvâceheside mezbûr Hüseyin Beğ zimmetinde bir 
sene mukaddem binâ-i duvar ve kerpiç kat‘ı ücretlerinden ba‘de külli’l-hesâb otuz 
beş guruş ve mezbûrun emr ü tevkîliyle tarafından gãib-i ani’l-meclis Sarpan Ah-
med emriyle mezbûr içün kat‘ ve hânesine nakl olınan yirmi bin kerpiç ücretin-
den dahi yirmi guruş ki cem‘an elli beş guruş hakkımı mezbûr Hüseyin Beğ’den 
taleb iderim deyü ba‘de’d-da‘vâ ve’l-istintâk mezbûr Hüseyin Beğ’in cevâbında 
sene-i sâbıkãdan ancak zimmetinde otuz guruş deyni oldığını ikrâr ziyâde beş gu-
ruş ile gãib-i mezbûre emr ve tevkîlini inkâr itmekle mertebe-i ikrârı olan meblağ-ı 
merkúm otuz guruşı müdde‘î-i mezbûra edâya ba‘de’t-tenbîh ziyâde bâkï meblağ-ı 
merkúm beş guruş ile yirmi guruş içün gãib-i mezbûr Ahmed’e emr ve tevkîlini 
müdde‘î-i mersûm Yani zimmî beyâna havâle olunduğı Üsküdar’da ba‘de’t-tescîl 
bi’l-iltimâs huzûr-ı âlîlerine i‘lâm olundı bâkï fermân men lehü’l-emrindir.

Fî 27 Şevval sene 1159 

44b2 Ma‘rûz
Derûn-ı derkenârda mezkûr oldığı vech üzre sazlık ve göl ve kamışlık müte-

veffâ-yı Solak Veli Ağa’nın sulbi sağïr evlâdları Ahmed Mehmed’e intikâl idüp 
sagïrân-ı mezbûrânın anaları ve vasîleri Fâtıma bint-i Ali nâm hâtûn hâlâ diyâr-ı 
âharda olup derkenârda isimleri mastûr Topal Halîl ve li ebeveyn er karındaşları 

Ahmed ve Mustafa’nın sâhibe-i arz-ı hâl Nefîse ile husûs-ı mezbûrı da‘vâsı meş-
rû‘ olmayup vasîye-i mezbûre Fâtıma’nın kelîmesine tevkïf olınmak iktizâ eyle-
diği bi’l-iltimâs huzûr-ı âlîlerine i‘lâm olundı bâkï fermân men lehü’l-emrindir.

Fî 28 min Şevval sene 1159 

44b3 Ma‘rûz
Der-kenârda isimleri mezkûr medîne-i Üsküdar tevâbi‘inden Dolayoba nâm kar-

yede Ahmed ve Osmân fîmâ ba‘d kendü hallerinde olmak üzre karye-i mezbûre ahâlî-
sinden meclis-i şer‘a hâzirûn olup kizb üzerine tevâti’leri müsteb-id olan bîgaraz müs-
limînden el-Hâcc Ömer bin Hüseyin ve İsmâîl bin Mehmed ve Sâlih bin Hüseyin ve 
Halîl bin Mustafa ve Ali bin Mehmed ve dîğer Halîl bin Mustafa nâm kimesneler mez-
bûrânın töhmet-i sâbıkãları olmamağla nefislerine ve hîn-i mutâlebede huzûr-ı hükkâ-
ma ihzârlarına tekeffül itdiklerinden sonra mezbûrân hilâf-ı inhâ bi-gayr-i vech-i şer‘î 
mağdûr olup fakïru’l-hâl ve kesîru’l-iyâl mahall-i merhamet oldıklarını ba‘de’l-ihbâr 
şer‘an nümâyân olmağın mezbûrân afv ve ıtlâk bıyurılmak bâbında istirhâmları bi’l-il-
timâs huzûr-ı âlîlerine i‘lâm olundı bâkï fermân men lehü’l-emrindir.

Fî 29 Şevval sene 1159 

44b4 Ma‘rûz
Merhûm İzzet Ali Paşa vakfından Üsküdar’da Dudbalı mahallesinde vâki‘ 

ma‘lûmu’l-hudûd vakf menzile mutasarrıfe iken fevt olan Fâtıma bint-i Mehmed’in 
kebîre kızı hasren vârisi ve zâtı mu‘arrefe olan Emetullâh hasmı olup zâtı mu‘ar-
refe olan dîğer Fâtıma ile vakf-ı mezbûre câbisi Hacı Hüseyin hâzır oldığı hâlde 
ba‘de’t-terâfu‘ bin yüz kırk altı senesi Recebi’nde menzil-i merkúm müteveffiye-i 
mezbûre dîğer Fâtıma’dan beher mâh ellişer pâre’ye istîcâr ve kabûl eyledikden 
sonra elli beş senesi Recebi’ne gelince dokuz sene meblağ-ı merkúm elli pâreden 
fazla beher mâh îcâre-i vakf olmak üzre onar pâreden cem‘an yirmi yedi guruş 
câbi vakf-ı mezbûra teslîm itmekle meblağ-ı merkúm yirmi yedi guruşun istirdâdı-
nı mezbûre dîğer Fâtıma’dan taleb iderim deyü da‘vâ itdikde mezbûre dîğer Fâtıma 
cevâbında menzil-i mezkûrı târîh-i merkúmda ellişer pâreye müteveffiye-i mezbû-
reye îcâr ve vakf-ı îcâresiyçün câbi-i merkúmın vakfı içün müteveffiye-i Fâtıma’dan 
me’hûzı olan meblağ-ı merkúm yirmi yedi guruşı ikrâr lâkin müteveffiye-i mezbû-
re Fâtıma târîh-i merkúmda meblağ-ı mezbûr elli pâreden fazla beher mâh onar pâ-
reyi cânib-i vakfa edâ eylemek üzre istîcâr ve kabûl eyledi deyü def‘le mukãbele ve 
gıbbe’l-istintâk mezbûre Emetullâh dahi ber-vech-i muharrer mukırr ve mu‘teref 
olmağın mûcebince mezbûre Emetullâh bîvech mu‘ârazadan men‘ olunduğı bi’l-il-
timâs huzûr-ı âlîlerine i‘lâm olundı bâkï fermân men lehü’l-emrindir.

Fî selh-i fievvâlü’l-mükerrem sene 1159 

45a1 Ma‘rûz
Sâhib-i arz-ı hâl Kollıkcı Mustafa’nın derûn-ı arz-ı hâlde mezkûrü’l-ism ke-

bîre kızı ve zâtı mu‘arrefe olan Hadîce Hâtûn zevc-i dâhili Penbeci İbrâhîm zim-
metinde mütekarrir ve ma‘kúd-ı aliyye altı bin akçe mihr-i mü’ecceli ve nafaka-i 
iddet-i ma‘lûmesi üzerlerine ve me’net süknâsı dahi kendi üzerine olmak üzre 
muhâle‘a ve mezbûr İbrâhîm dahi hal‘ı ba‘de’l-kabûl derûn-ı arz-ı hâlde iddi‘âsı 
olan eşyâ-i ma‘lûmeden ancak burâyıklı bir çift zümrüd küpeyi mezbûreye teslîm 
ve hukúk-ı zevciyyetden ve târîh-i kitâba gelince sâir eşyâ-i ma‘lûm mutâlebesin-
den zevci mezbûrlar zimmetini ibrâ ve iskãt eylediği rızâlarıyla Üsküdar’da sicîl 
mübâşiri Mehmed Çavuş kulları iltimâsıyla huzûr-ı âlîlerine i‘lâm olundı.

Fî 4 min Zilka‘de sene 1159 

45a2 Ma‘rûz
Üsküdar›da Kefçe mahallesinde sâkin es-Seyyid Halîl hâlâ zevcesi ve zâtı 

vech-i şer‘î üzre mu‘arrefe olan Ayşe ile ba‘de’t-terâfu‘ mezbûre Ayşe yedine 
i‘tâ eylediğim bin yüz elli dokuz senesi Saferü’l-hayrın on yedinci güni târîhiyle 
müverrah huccet-i şer‘iyye mantûkınca eşyâ-i mütenevvi‘a-i ma‘lûmem ile zen-
kiyyetü’l-asl müsellemetü’l-mille Ahbar nâm câriyemi bey‘i bât-ı sahîh-i şer‘î 
ve bi-safkata-i vâhidet iki yüz guruşa zevcem mezbûre Ayşe’ye bey‘ ve teslîm 
ve temlîk ol dahi ba‘de’l-iştirâ ve’l-kabûl ve semen-i mutâlebesinden zimmetini 
ibrâ ve iskãt itmişdim lâkin bey‘i mezbûr mukaddemâ beynimizde şart-ı fâsid ile 
olmışdı deyü bi’d-defe‘ât murâfa‘a ve şer‘an men‘ olunduğı müdde‘î-i mezbûrun 
ikrârıyla lede’ş-şer‘u’l-enver sâbit olmağın mûcebince müdde‘î-i mezbûr es-Sey-
yid Halîl husûs-ı mezbûrda zevcesi mezbûre Ayşe’ye bîvech mu‘ârazadan men‘ 
olunduğı bi’l-iltimâs huzûr-ı âlîlerine i‘lâm olundı fermân men lehü’l-emrindir.

Fî 5 Zi’l-kâ‘de sene 1159 

45a3 Ma‘rûz
Dergâh-ı âlî yeniçeri sakalarından Hüseyin Beşe Üsküdar mahkemesine ih-

zâr itdirdiği Acı Toros nâm zimmî muvâcehesinde gãib-i ani’l-meclis Kurtoğlı 
nâm zimmîye târîh-i i‘lâmdan üç sene mukaddem karz-ı şer‘î olmak üzre otuz 
guruş virdiğimde ol dahi meblağ-ı merkúmı mesfûr Acı Toros’a virmeğle meb-
lağ-ı merkúmdan on dokuz guruşunı gãib-i mersûm zimmîden ahz ve istîfâ idüp 
zimmetinde bâkï kalan on bir guruşımı binâen‘enaleyh mesfûr Acı Torosdan taleb 
iderim deyü eylediği da‘vâsı mersûm Torosdan lâzım gelmeyüb gãib-i mesfûr ile 
murâfa‘a iktizâ itmekle bu sûretde mersûm Acı Toros’a suâl dahi tevcîh itmemek-
le müdde‘î-i mezbûr Saka Hüseyin bîvech mu‘ârazadan men‘ olunduğı bi’l-il-
timâs huzûr-ı âlîlerine i‘lâm olundı bâkï fermân men lehü’l-emrindir.

45a4 Ma‘rûz
Medîne-i Üsküdar’da Hasan Ağa mahallesinde sâkin ve ber-vech-i âtî mecrûh 

eylediği ba‘de’l-keşf ve’l-mu‘âyene zâhir olan Ali Beşe ibn-i Mustafa hasmı olup 
meclis-i şer‘a ihzâr olınan İsmâîl Beşe ibn-i Mustafa nâm kimesne ile murâfa‘a-i 
şer‘-i şerîf oldıklarında mezbûr İsmâîl târîh-i i‘lâm gicesi mahalle-i mezbûrede 
ba‘de’l-mağrib sûkda sol elimin baş parmağı üstünden bi-gayr-ı hakk amden beni 
darb u cerh itmekle mûcebini mezbûr İsmâîl Beşe›den taleb iderim deyü ba‘de’d-
da‘vâ ve’l-inkâr müdde‘î-i mezbûr ber-vech-i muharrer müdde‘âsını udûlden 
mahalle-i mezbûre sükkânından Hüseyin bin Mehmed ve Mehmed bin Receb 
nâm kimesneler şehâdetleriyle şer‘an isbât itmeğin mûcebince cerh-i mezkûrın 
berâete tevkïf olunduğı bi’l-iltimâs huzûr-ı âlîlerine i‘lâm olundı bâkï fermân 
men lehü’l-emrindir.

Fî 5 Zilka‘de sene 1159 

45a5 Ma‘rûz
Üsküdar›da Gülfam Hâtûn mahallesinden sâhibe-i arz-ı hâl Ayşe›nin kızı oğlı 

olup hâlâ Ilgın yavedesi olan Ahmed Ağa kendi nefsinden asl ve büyük vâlidesi 
mezbûre Ayşe tarafından ber-vech-i âtî vekîli oldığı zâtını bi’l-ma‘rifeti’ş-şer‘iy-
ye ârifân Hacı İsmâîl bin Mehmed ve Osmân bin Mehmed nâm kimesneler şehâ-
detleriyle sâbit olmağla derûn-ı arz-ı hâlde ism-i mezkûr Mekkârî tâifesinden el-
Hâcc Hasan mahzarında arz-ı hâlde tasrîh olunduğı vech üzre müvekkile-i mez-
bûrenin ber-mûceb-i defter altı yüz guruşlık eşyâ-i mütenevvi‘a-i ma‘lûmesini 
bundan akdem mezbûr el-Hâcc Hasan’ın te‘addîsine binâen Sükût nâm menzilde 
sirka olınmışdır deyü beynlerinde ba‘de vukú‘i’l-münâza‘a müvekkilem mezbû-
re da‘vâ-yı mezkûresinden bâ vesâdat-ı muslihûn iki yüz yirmi beş guruşa musâ-
laha ve bedel-i sulh merkúmdan zimmetinde olan ellişer guruş bârgîr ücretini 
ba‘de’t-takas bâkï yüz yetmiş beş guruş dahi yedinden temâmen ahz ü kabz idüp 
husûs-ı mezbûra müte‘allika-i âmme-i de‘âvî ve kâffe-i mütâlebâtdan her birimiz 
âharın zimmetini ibrâ ve iskãt eyledik deyü tarafının ikrâr ve tasdîki rızâlarıy-
la Üsküdar mahkemesinde tescîl ve mübâşiri Mustafa Çavuş kulları iltimâsıyla 
huzûr-ı âlîlerine i‘lâm olundı.

Fî 8 Zilka‘de sene 1159 

45b1 Ma‘rûz
Vâki‘ olan mevâddı istimâ‘ içün bi’l-iltimâs taraf-ı şer‘den irsâl olınan el-

Hâcc İbrâhîm Efendi dâ‘îleri Üsküdar’a tâbi‘ Çengâr karyesinde müslimîn hu-
zurlarında ba‘de akdi’l-meclis karye-i mezbûrede sâkin İsmâîl hasmı olup mec-
lis-i mezkûra ihzâr itdirdiği Mehmed Beşe ile ba‘de’l-murâfa‘a târîh-i i‘lâmdan 

beş gün mukaddem kapım öninde muvâcehemde bana püzevenk ve anama ve av-
retıma cimâ‘ kasdıyla şetm ve ırzımı hetk itmekle mûcebini mezbûr Mehmed’den 
taleb iderim deyü ba‘de’d-da‘vâ ve’l-inkâr müdde‘î-i mezbûr müdde‘âsını le-
de’t-tezkiye adâletleri zâhir karye-i mezbûreden Ömer bin Mehmed ve İbrâhîm 
bin Mustafa nâm kimesneler şehâdetleriyle vech-i şer‘î üzre isbât eylediğini 
mezbûr dâ‘îleri mahallinde ba‘de’t-tahrîr ümenâ-i şer‘le meclis-i şer‘a gelüp alâ 
vukú‘ihî ve ihbâr itmeğin mûcebince mezbûr Mehmed Beşe’ye şer‘an ta‘zîr lâ-
zım gelüp lâkin mezbûr Mehmed askerîlik iddi‘âsında olmağla i‘lâmıyla huzûr-ı 
âlîlerine irsâl olundı bâkï fermân men lehü’l-emrindir.

Fî 13 Zilka‘de sene 1159 

45b2 Ma‘rûz
Üsküdar›da Çeyrekçi Kassâb Mustafa medîne-i mezbûrede At pazarında hâlâ 

lahm-ı ganem bey‘ iden Çirikci Kassâb Bostanî Ebûbekir muvâcehesinde beni 
kassâb ustaları hisseye dâhil idüp mezbûr Ebûbekir’in müste’ciren çeyrekçilik 
itdiği dükkânını âhâr baddâl kassâb dükkânı gediğine mübâdele ile bana gösteri-
lüp binâenaleyh dükkân-ı mezbûrı bana teslîm eylemek murâdımdır didikde gıb-
be’l-istintâk mezbûr Ebûbekir cevâbında tasarrufımda olan dükkân-ı kadîmden 
kahveci ba‘dehû mevtiyâb (?) dükkânı iken bundan akdem medîne-i mezbûrede 
virilen çirikçi nizâmı üzre bâ-fermân-ı âlî Büyük iskele ve Zincirli kuyu ve Yeni 
çeşme ve At pazarı bu dört mahallde çirikci vaz‘ olındukda mahall-i mezkûre-
de mezbûr Ebûbekir müstakillen çirikçi kayd ve ber-vech-i muharrer nizâm vi-
rilmeğle hakïkat-i hâl çîrânından ba‘de’t-tefahhus husûs-ı mezbûrede merkúm 
Mustafa’nın iddi‘âsı üzre Gediklü Battâl âhar kassâb dükkânının kassablık itme-
si iktizâ idüp çirikcilik nizâmı mezbûr Ebûbekir’in takrîri üzre oldığını meclis-i 
şer‘de hâzırûn olan mazbûtü’l-esâmî kimesneler haber virmeleriyle mezbûr Mus-
tafa nizâm-ı mezkûre muğãyir bîvech mu‘ârazadan men‘ olunduğı bi’l-iltimâs 
huzûr-ı âlîlerine i‘lâm olundı.

Fî 12 min Zilka‘de sene 1159 

45b3 Ma‘rûz
Sâdır olan fermân-ı âlîlerine imtisâlen mübâşir ta‘yin bıyurılan İbrâhîm Çavuş 

kulları ma‘rifetiyle sâhib-i arz-ı hâl Ayşe’nin keyfiyyet-i ahvâli alâ vechi’t-taharrî 
sâkine oldığı Mehmed Paşa mahallesi ahâlîsinden meclis-i şer‘a hâzırûn olan ma-
halle-i mezbûre imâmı Hüseyin Efendi ve Mü’ezzin Abdi ve dîğer müezzin Ab-
durrahmân ve kuzâtdan İbrâhîm Efendi ve el-Hâcc İsmâîl Ağa ve el-Hâcc Meh-
med Ağa ve dakïk es-Seyyid el-Hâcc Süleymân ve İsmâîl ve Halîl ve Mehmed ve 
Hüseyin ve dîğer Mehmed ve dîğer Mehmed Ağa ve Osmân ve Mûsâ ve Mustafa 

ve Abdullâh ve dîğer Mehmed ve İbrâhîm ve Saka Osmân ve dîğer Mustafa nâm 
kimesneler bi’l-muvâcehe ba‘de’l-istihbâr mezbûre Ayşe zevci müteveffâ Kolan-
cı el-Hâcc Ahmed ile beş sene mikdârı mahallemizde sâkine iken sene-i mukad-
dem zevci fevt olmağla mezbûre Ayşenin keyfiyyeti ma‘lûmımız olmadığından 
nâşi bundan akdem taraf-ı şer‘den istihbâr olındukda hüsn-i hâli ihbâr ve i‘lâm 
olınmışdı lâkin mezbûr Ayşe ve anası Rukiyye’nin bir seneden beri keyfiyyet 
ve ahvâllerine kemâl-i itlâ‘ ve nâmmahremden adem-i ictinâbı ile alenen fısk u 
fesâd üzre olup her bir eşkiyâ menzili’ni taşlayup ihrâk-ı bi’n-nâr içün gicelerde 
kundak bıragılub işbu Ramâzân-ı şerîfde dahi menziline Kassâb Mehmed’i al-
dıkda mezbûrenin karındaşı Kassâb mezbûrı içerüde bulındığı hâlde darb u cerh 
eylediği mukaddem kıbel-i şer‘den mu‘âyene ve bu cihetle mezbûretân sû’i-hâl 
üzre mühimmât ve fuhşiyyâtı müzekkiyelerdir binâenaleyh havfımdan nâşi ve 
cânü’l-vücûh emniyetimiz olmadığı meclis-i şer‘a ihzâr ve mahalleden ihrâcı 
içün inâyet recâsına pâtiye-i serîr-i a‘lâya i‘lâm olındukda mûcebince musahhah 
emr-i âlî yedimize i‘tâ ve emr-i âlî tenfîz ve ecri üzre iken mezbûre Ayşe da‘vâ-
sı sebîle arz-ı hâlde gûnâ gûn ifk ü iftirâ ve tezvîrâta sâlike olup arz-ı hâlinde 
tasrîh eylediği kizb-i sarîh ve hilâf vâki‘dir ve’l-hâsıl mezbûretân rûz olup i‘lâm-ı 
sânî sirran ve alenen tefahhus olındukda mezbûretânın hakkında nefsü’l-emre 
muvâfık ve mutâbık idiği ve beyne’l-ahâlî meşhûr ve mütevâtir oldığını ba‘de’l-
ihbâr hakïkat-i hâl ber-mûceb-i fermân-ı âlî mübâşir kulları iltimâsıyla huzûr-ı 
âlîlerine i‘lâm olundı.

Fî 18 Zilka‘de sene 1159 

46a1 Ma‘rûz
Vâki‘ olan mevâddı istimâ‘ içün kıbel-i şer‘den irsâl olınan el-Hâcc İbrâhîm 

Efendi dâ‘îleri Üsküdar’a tâbi‘ Çengâr karyesine varup müslimîn huzûrında ba‘de 
akdi’l-meclis karye-i mezbûreden Mehmed Emîn hasmı olup meclis-i mezkûre 
ihzâr itdirdiği Apostol zimmî ile ba‘de’l-murâfa‘a târîh-i i‘lâmdan beş gün mu-
kaddem karye-i mezbûre kurbında Dalyan öninde bana âr lâhik olacak elfâz-ı ka-
bîha ile muvâcehemde şetm ve ırzımı hetk itmekle mûcebini ba‘de’d-da‘vâ ve’l-
inkâr müdde‘î-i mezbûr müdde‘âsını karyeden dîğer Mehmed Emîn bin İbrâhîm 
ve Nûrullâh bin Mustafa nâm kimesneler şehâdetleriyle vech-i şer‘î üzre isbât 
itmeğin mûcebince mersûm Apostol zimmîye şer‘an takrîr-i lâzım geldiğini mez-
bûr dâ‘îleri mahallinde tahrîr ba‘dehû ma‘an mürsel ümenâ-i şer‘le meclis-i  şer‘a 
gelüp inhâ ve ihbâr eylediği bi’l-iltimâs huzûr-ı âlîlerine i‘lâm olundı bâkï fermân 
men lehü’l-emrindir.

Fî 20 min Zilka‘de sene 1159 

46a2 Ma‘rûz
Üsküdar›da Aşçıbaşı mahallesinde fevt olan Hatem bint-i Abdullâh’ın verâ-

seti zevci metrûki Ahmed ile mevlâ-yı utekâsı Afîfe bint-i Abdullâh nâm hâtûn 
ba‘de’l-inhisâr mezbûre Afîfe tarafından vekîli sâbitü’l-vekâlesi Mustafa sâhib-i 
arz-ı hâl Bakkal Karaca Yorgi zimmîye mübâşirleri çavuş kulları Dîvân-ı âlîlerin-
de ma‘kúd-ı meclis-i şer‘a ihzâr ve murâfa‘a şer-i şerîf oldıklarında mûrisemüz 
müteveffât-ı mezbûre hâl-i hayâtında üç sene mukaddem merkúm Yorgi zımmi-
ye mâlından dörder yüz kırk akçeye râyic elli beş aded İslâmbol altunı ki cem‘an 
yirmi dört bin iki yüz akçe idâne ve teslîm ol dahi ber-vech-i muharrer yedinden 
istidâne ve kabz ve masârıfına sarfla istihlâk itmekle mûrisemüz müteveffiye-i 
mezbûre Hatem meblağ-ı merkúmı kable’l-ahz ve’l-istîfâ fevt olmağla meblağ-ı 
merkúmı mersûm Bakkal Yorgi’den bi’l-asâle ve bi’l-vekâle taleb ideriz deyü 
ba‘de’d-da‘vâ ve’l-inkâr müdde‘î-i mezbûrân müdde‘âsını beyân içün ba‘de’l-is-
timhâl ve’l-imhâl izhâr-ı acz ve istihlâf itmeleriyle gıbbe’t-tahlîfü’ş-şer‘î mûce-
bince bilâ beyyine bîvech mu‘ârazadan men‘ olunduğı bi’l-iltimâs huzûr-ı âlîle-
rine i‘lâm olundı.

Hâfız Mustafa Efendi’nin zamânında vâki‘ olani‘lâmların kuyûdı işbu mahal-
lde hatm olmışdır.

Fî 19 Zilka‘de sene 1159 

46a3 Ma‘rûz
Sâhibe-i arz-ı hâl Sâliha zâtı ba‘de’t-ta‘rîfü’ş-şer‘î derûn-ı arz-ı hâlde mezkû-

rü’l-ism ve zâtı mu‘arrefe olan hasmı Rukiyye ile ba‘de’t-terâfu‘ mezbûre Ru-
kiyye târîh-i i‘lâm senesi Ramazânü’l-mübârekin yirmi yedinci güni bâ-temes-
sük huccet-i karzdan yetmiş üç guruş ve eşyâ-i mütenevvi‘a-i ma‘lûme seme-
ninden dahi elli guruşuna cem‘an zimmetinde yüz yirmi üç guruş hakkımı taleb 
iderim deyü ba‘de’d-da‘vâ ve’l-ikrâr mûcebince meblağ-ı mezbûr yüz yirmi üç 
guruşı müdde‘iyye-i mezbûre Sâliha’ya edâ ve teslîme mezbûre Rukiyye’ye ten-
bîh olunduğı Üsküdar’da ba‘de’t-tescîl mübâşiri Ömer Çavuş kulları iltimâsıyla 
huzûr-ı âlîlerine i‘lâm olundı bâkï fermân men lehü’l-emrindir.

Fî 28 Zilka‘de sene 1159 

46a4 Ma‘rûz
Vârid olan fermân-ı âlîlerine imtisâlen sâhib-i arz-ı hâl Ahmed’in keyfiyyet-i 

ahvâli tefahhus olındukda sâkin oldığı Reîs mahallesi imâmı Es‘ad Efendi ve mü-
ezzini Molla Mustafa ve eş-Şeyh Abdülazîz Efendi ve Vâlide-i atîk imâmı Hâfız 
Ahmed Efendi ve ahâlîsinden Ebûbekir Molla Mehmed ve el-Hâcc Ömer ve Hü-
seyin ve Avaz ve dîğer Molla Mustafa ve İshak ve Ahmed ve dîğer Mustafa ve 

Mehmed ve Süleymân vesâir müseccelü’l esâmî yirmi beş nefer bîgaraz müslimîn 
mezbûr Ahmed kendi hâlinde ve ırzıyla mukayyed kâr-ı kisbinde olup hilâf-ı şer‘ 
hareketi mesmû‘ ve ma‘lûmımız değildir deyü mezbûr Ahmed’in hüsn-i hâlini 
meclis-i şer‘de ihbâr eyledikleri tescîl-i şer‘î olınup vâki‘ hâl ber-mûceb-i fer-
mân-ı âlî Kapı kethudâsı Ali kulları iltimâsıyla huzûr-ı âlîlerine i‘lâm olundı bâkï 
fermân men lehü’l-emrindir.

Fî 28 min Zilka‘de sene 1159 

46b1 Ma‘rûz
Üsküdar sükkânından sâhib-i arz-ı hâl râh-ı âbî Mehmed hasmı olup sadr-ı 

sâbık Hasan Paşa hazretlerinün ittibâ‘ında derûn-ı arz-ı hâlde mezkûrü’l-ism 
Üsküdar’da Nâli Efendi çeşmesi mütevellîsi Abdullâh Ağa ile ba‘de’t-terâfu‘ 
târîh-i i‘lâmdan altı ay mukaddem mezbûr Abdullâh Ağa emriyle çeşme-i mez-
bûre ta‘mîr içün yüz elli guruş kıymetli yüz yirmi aded kurşun borı harc ve sarf 
eylediğime binâen meblağ-ı mezbûr yüz elli guruşı taleb iderim deyü ba‘de’d-
da‘vâ ve’l-istintâk mezbûr Abdullâh Ağa cevâbında fi’l-hakïka çeşme-i mezbûre 
ber-vech-i muharrer müdde‘î-i mezbûrun harc ve sarfını ikrâr lâkin paşâ-yı müşâ-
runileyh hazretlerinün emriyle harc ve sarf eylediğini ve kendi emrini bi’l-külliye 
inkâr itmekle müdde‘î-i mezbûr mütevellî-i mezbûrun ber-vech-i muharrer em-
rini isbâtdan izhâr-ı acz idüp talebiyle mütevellî-i mezbûr Abdullâh Ağa ba‘de’t-
tahlîf mûcebince müdde‘î-i mezbûr Mehmed bilâ beyyine bîvech mu‘ârazadan 
men‘ olunduğı bi’l-iltimâs huzûr-ı âlîlerine i‘lâm olundı bâkï fermân men le-
hü’l-emrindir.

Fî 28 Zilka‘de sene 1159 

46b2 Ma‘rûz
Üsküdar›da Arakıyyeci el-Hâcc Mehmed mahallesinde Bakkal tâifesinden ve 

ber-vech-i âtî mecrûh itdiği ba‘de’l-keşf zâhir olan Yani nâm zimmî hasmı olup 
meclis-i şer‘a ihzâr olınan siyâhî Abdullâh nâm kimesne ile murâfa‘a-i şer‘-î şerîf 
olınduklarında mezbûr Abdullâh târîh-i i‘lâmdan bir gün mukaddem mahalle-i 
mezbûrede vâki‘ Bakkal dükkânımda ba‘de’l-asr sol tarafımın omuzumdan bı-
çak ile bi-gayr-ı hakk âmmden darb ve cerh itmeğin mûcebini taleb iderim deyü 
ba‘de’d-da‘vâ ve’l-inkâr müdde‘î-i merkúm müdde‘âsını udûlden Hâfız Ahmed 
Efendi ve İsmâîl bin İshak nâm kimesneler şehâdetleriyle vech-i şer‘î üzre isbât 
itmeğin mûcebince cerh-i mezbûrun berâete tevkïf olunduğı bi’l-iltimâs huzûr-ı 
âlîlerine i‘lâm olundı bâkï fermân men lehü’l-emrindir.

Fî 29 Zilka‘de sene 1159 

46b3 Ma‘rûz
Sâhib-i arz-ı hâl bîzebân Hasan derûn-ı arz-ı hâlde mezkûrü’l-ism ve zâtı 

mu‘arrefe olan zevce-i sâbıkası Sâliha bint-i Abdullâh ile ba‘de’t-terâfu‘ mez-
bûr Hasan’ın firâşından hâsıla ve mezbûreden mütevellide Fâtıma nâm sagïreyi 
mezbûre Sâliha bi-hakkı’l-hizâne imsâk üzre iken mezbûre Sâliha nefsini sagïre-i 
ecnebîye tezvîc ile hizânesi sâkıt ve sagïrenin nisvândan âhar hâzinesi olmamağ-
la sagïre-i mezbûreyi babası mezbûr Hasan’a ba‘de’t-teslîm mezbûre Sâliha ye-
dinde olan nafaka hucceti mantûkınca sagïrenin nafaka mütedâfesinden iddi‘âsı 
olan yirmi sekiz guruşı bâ-vesâtat muslihîn-i mezbûr Hasan ile on Beşer guruşa 
musâleha ve bedel-i sulhı ba‘de’l-kabz ziyâde on üç guruş mutâlebesinden mez-
bûr Hasan’ın zimmetini ibrâ ve iskãt idüp kat‘-ı münâza‘a eyledikleri Üsküdar’da 
ba‘de’t-tescîl mübâşiri el-Hâcc Süleymân Çavuş kulları iltimâsıyla huzûr-ı âlîle-
rine i‘lâm olundı fermân men lehü’l-emrindir.

Fî gurre-i Zilhiccetü’ş-şerîfe sene 1159 

46b4 Ma‘rûz
Derûn-ı i‘lâmda isimleri mezkûr olup zâtı ba‘de’t-ta‘rîfü’ş-şer‘î Hadîce asâle 

ve kızı Emîne tarafından vekâleten hasımları Bostanî Mehmed ve refîki Mahmûd 
ile ba‘de’t-terâfu‘ i‘lâmda tasrîh olunduğı vech üzre cerâhâtlarına bir tâm hâsıla 
olup hükûmet-i adl îcâb ider illet-i eser hudûsı dahi zâhir olmamışdır deyü ikrâr 
ve i‘tirâf itmeğin husûs-ı mezbûre mûceb-i şer‘îsi mezbûrâna bir nesne lâzım gel-
mediği mübâşiri Ömer Haseki kulları iltimâsıyla huzûr-ı âlîlerine i‘lâm olundı.

Fî selh-i Zilka‘de sene 1159 

